
1. ᑐᓴᕋᔅᓴᐃᑦ ᑐᕌᖅᑎᑕᐅᔪᓄᑦ

ᖃᓄᐃᓕᖓᓂᕆᔭᖓ ᐃᓄᐃᑦ ᐱᖅᑯᓯᖓ ᐊᒻᒪ ᐃᓅᖃᑎᒌᓐᓂᕐᒧᑦ ᐅᓂᒃᑳᑦ 
ᐱᑕᖃᕆᐊᖃᖅᑎᑕᐅᔪᑦ ᐊᑖᓂ ᓄᓇᕗᒻᒧᑦ ᐊᖏᕈᑦ. ᓴᖅᑭᖅᑎᑕᐅᕙᑦᑐᑦ ᓄᓇᕗᒻᒥ 
ᒪᓕᒐᓕᐅᕐᕕᒻᒥ ᐊᒻᒪ ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓᓂ. ᐱᔾᔪᑎᒋᓗᐊᖅᑕᖏᑦ 
2022/23 ᐅᓂᒃᑳᓂᑦ ᐸᓖᓯᓕᕆᓂᕐᒧᑦ ᓄᓇᕗᒻᒥ ᐊᒻᒪ ᕿᒥᕐᕈᓗᑎ ᐅᐊᑦᑎᕈ, ᐅᓪᓗᒥ, 
ᓯᕗᓂᔅᓴᒥ ᐸᓖᓯᓕᕆᓂᕐᒧᑦ ᓄᓇᕗᒻᒥ.
ᑐᕌᖅᑕᐅᓇᓱᓪᓗᐊᑕᐅᔪᑦ ᐱᔾᔪᑎᒋᓇᓱᐊᖅᖏᑦ ᐅᑯᓄᖓ ᐅᓂᒃᑳᑦ ᐃᓄᐃᑦ ᓄᓇᕗᒻᒥ, ᐱᓗᐊᖅᑐᒥᑦ 
ᑕᐃᒃᑯᓄᖓ ᐃᑉᐱᒍᓱᓐᓂᖃᖅᑐᓂᑦ ᐱᐅᖏᑦᑑᓪᓗᓂ ᐸᓖᓯᓕᕆᓂᖅ ᓄᓇᕗᒻᒥ. ᑕᐃᒃᑯᓄᖓ 
ᖃᐅᔨᒪᔪᓄᑦ ᐱᐅᓂᖅᓴᖅᑕᖃᖅᑐᓂ ᐊᑐᖅᑕᐅᔪᓐᓇᖅᑐᒥᑦ. ᐊᒥᓱᓄᑦ ᐃᓄᓐᓄᑦ ᐊᑐᖅᑕᐅᖃᑦᑕᖅᓯᒪᔪᑦ 
ᓈᒻᒪᖏᑦᑐᓂ ᒪᓕᒐᓕᕆᓂᒃᑯᑦ ᐱᓯᒪᔭᐅᑎᓪᓗᒋᑦ ᑲᓇᑕᒥ ᐸᓖᓯᒃᑯᓐᓄᑦ, ᑕᒪᒃᑭᒃ ᐅᐊᑦᑎᐊᕈᑐᖃᓂᑦ, 
ᐋᓐᓂᖅᑎᕆᖃᑦᑕᕐᓂᐅᔪᑦ, ᖃᓄᐃᓘᖃᑦᑕᖁᔭᐅᓂᕐᒥᑦ ᐊᔭᐅᖅᑕᐅᓪᓗᑎ ᐊᒻᒪ ᐅᕕᓂᐅᖃᑎᒋᖏᓂᕐᒧᑦ 
ᐃᓚᐃᓐᓈᖅᑕᐅᓂᖅ ᐊᑖᑕᑦᑎᐊᒃᑯᖏᓐᓄᑦ ᐊᓈᓇᑦᑎᐊᒃᑯᖏᓐᓄᑦ, ᓯᕗᕚᖏᓪᓗ ᑖᒃᑯᓄᖓᔅᓴᐃᓐᓇᖅ 
ᒐᕙᒪᑐᖃᒃᑯᑦ ᐸᓖᓯᒃᑯᖏᓐᓄᑦ, ᐊᖏᒧᒥᑦ ᖁᐊᖅᓵᓇᖅᑐᖅ. ᑭᓱᑦ ᖃᓄᐃᓕᔭᐅᔪᓐᓇᖅᑲᑦ? ᖃᓄᐃᑦᑐᓂ 
ᖃᓄᐃᓕᓯᒋᐊᕈᑎᑕᖅᑲ? ᑭᓱᑦ ᒥᔅᓯᖃᑦᑎᐊᖅᑐᓂᑦ ᐊᓯᔾᔨᕈᓐᓇᖅᑲᑦ? ᐅᑯᐊ ᐅᓂᒃᑲᑦ ᑐᕌᖓᑎᑕᐅᒐᓱᐊᖅᑐᑦ 
ᐃᓄᓐᓄᑦ ᐃᓚᒋᔭᐅᖃᑕᐅᔪᒪᔪᓂᑦ ᑖᒃᑯᓄᖓ ᐊᐱᖅᑯᑎᓄᑦ.

ᑐᖏᓕᕆᔭᖏᑦ ᑐᕌᖅᑕᐅᔪᑦ ᖃᐅᑕᒫᑦ ᓄᓇᓕᒻᒥᐅᑕᐃᑦ ᐊᒻᒪ ᖃᐅᔨᒪᓂᓖᑦ ᐃᓚᒋᔭᐅᖃᑕᐅᔪᑦ 
ᐊᔾᔨᐸᓗᖏᓐᓂ ᐃᓱᒪᒋᔭᖃᖅᑐᓂᑦ ᐊᒻᒪ ᐱᓇᓱᐊᖅᑕᐅᔪᓂᑦ ᐸᓖᓯᓕᕆᓂᕐᒧᑦ ᓯᓚᑖᓂ ᓄᓇᕗᒻᒥ. ᓄᓇᕗᑦ 
ᐃᓄᑑᑎᑕᐅᓯᒪᔪᑦ ᓯᐊᒻᒪᖅᓯᒪᓂᖅᓴᓂᑦ ᓄᓇᓕᓐᓂ ᑲᓇᑕᒥᐅᑕᓂᑦ ᐱᓕᕿᖃᑕᐅᔪᑦ ᑖᔅᓱᒥᖓ ᐅᖃᐅᓯᐅᔪᒥᑦ, 
ᑕᐃᒪᐃᓐᓂᖓᖓᓄᑦ ᐅᑯᐊ ᐅᓂᒃᑳᑦ, ᐃᓚᖓᑎᒍᑦ, ᑐᕌᖅᑐᑦ ᑲᑎᑦᑎᑕᐅᓗᑎ ᐱᑕᖃᖏᑦᑐᑦ. ᐸᓖᓯᓕᕆᓂᕐᒧᑦ 
ᖃᑭᐊᖅᓯᔩᑦ ᐊᒻᒪ ᐊᑭᕋᑐᖅᑏᑦ ᑲᑐᑎᔪᓂᑦ ᐱᔪᒪᓂᖃᖅᑐᑦ ᐃᓄᓐᓂᑦ ᐊᓯᔾᔩᖁᔨᔪᓂᑦ ᐸᓖᓯᓕᕆᓂᐅᕙᑦᑐᒥᑦ 
ᓄᓇᕗᒻᒥ. ᑖᒃᑯᐊ ᐃᑲᔪᓱᖅᑐᑦ ᓯᐊᒻᒪᖅᓯᒪᓂᖅᓴᓂᑦ ᐃᓚᒋᔭᐅᔪᑦ ᐊᓯᖏᓐᓂ ᐃᓚᐃᓐᓈᖅᑕᐅᕙᑦᑐᓂᑦ ᐊᒻᒪ 
ᐃᒪᒋᔭᐅᖏᑦᑐᑐᖃᐅᓯᒪᔪᑦ ᑎᒥᐅᔪᑦ; ᐃᓱᒫᓘᑎᖃᖅᑐᑦ ᓄᓇᓕᒻᒥᐅᑕᐃᑦ, ᐃᓕᓐᓂᐊᕐᓂᓕᕆᓂᐅᔪᑦ, ᐊᒻᒪ 
ᐃᓚᒋᔭᐅᔪᑦ ᐸᓖᓯᒃᑯᓐᓄᑦ ᐱᔨᑦᑎᖅᑕᓄᑦ ᓇᒻᒥᓂᖅ, ᐱᓗᐊᖅᑐᒥᑦ ᐃᓚᒋᔭᐅᔪᑦ ᐊᓪᓚᐃᑦ ᐸᓖᓯᒃᑯᓐᓄᑦ 
ᐃᔨᑦᑎᖅᑕᐅᔪᑦ ᑲᓇᑕᓕᒫᒥᑦ.

ᑭᖅᖑᓪᓕᖅᐹᒥ ᐅᕙᓂ ᐅᑯᐊ ᐅᓂᒃᑲᑦ ᓄᓇᕗᒻᒧᑦ ᐊᒻᒪ ᒐᕙᒪᑐᖃᒃᑯᓐᓄᑦ ᓂᕈᐊᖅᑕᐅᕙᑦᑐᓄᑦ ᐊᒻᒪ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. ᐅᑯᐊ ᐅᓂᒃᑳᑦ ᑎᑎᕋᖅᓯᒪᔪᑦ ᐊᒻᒪ ᑐᓂᔭᐅᓪᓗᑎ ᐅᑉᐱᕈᓱᑦᑐᑎ 
ᒐᕙᒪᒃᑯᑦ ᐱᑕᖃᕐᖓᑕ ᒪᓕᓪᓗᑎ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᒪᔭᖏᓐᓂ, ᖃᐅᔨᑎᑕᐅᓯᒪᓪᓗᑎ ᐊᒻᒪ 
ᓯᕗᓂᐊᒍᑦ ᐊᖏᖅᑐᑎ ᑖᒃᑯᐊ ᐃᑉᐱᓐᓂᐊᔭᐅᔪᑦ ᐊᑕᐅᓯᐅᓂᖏᓐᓄᑦ ᐊᒻᒪ ᐃᑉᐱᒋᔭᐅᓂᖏᓐᓄᑦ, 
ᑐᓐᖓᕕᒋᓪᓗᐊᑕᕆᔭᖏᑦ ᐃᓅᓯᖏᓐᓂ.

2. ᓇᓗᓇᐃᖅᑕᐅᓂᖏᑦ

“ᐃᓄᐃᑦ ᐃᓱᒪᒍᑎ ᐱᖅᑯᓯᑦᑎᓐᓄᑦ ᒪᓕᒐᕗᑦ ᐱᔪᓐᓇᓂᖏᑉᐸᑕ, 
ᐃᓱᒪᒋᔭᖃᕆᐊᓖᑦ ᐅᓪᓗᒥᐅᓕᖅᑐᖅ ᖁᕝᕙᓯᓐᓂᖅᓴᐅᔪᓂᑦ ᐱᕋᔭᑉᐸᑦᑐᓂᑦ.”

ᒥᐅᕆ ᐊᓄᓕᒃ ᑯᑦᓯ (ᕿᑭᖅᑕᓂ ᓱᓕᔪᓂᒃ ᑲᑎᒪᔩᑦ, ᐸᓖᓯᒃᑯᑦ: ᐸᓖᓯᓕᕆᓂᕐᒧᑦ ᕿᑭᖅᑖᓗᒃᒥᑦ)

ᓈᒻᒪᒋᔭᐅᑦᑎᐊᖏᑦᑐᖅ ᓇᓗᓇᐃᒃᑯᑕᖅ
ᒫᑦᓯᒥ 2022. ᐸᓖᓯ ᐃᔅᓯᕚᖅᑐᖅ ᓄᓇᓕᒻᒥ ᐱᓐᖑᐊᕐᕕᖓᓂ 
ᓴᓂᕋᔭᖕᒥ ᐅᐊᓐᓇᖓᓂ ᕿᑭᖅᑖᓗᒃ ᐊᒻᒪ ᐅᖃᖅᑐᓂ ᓇᓗᓇᐃᖅᓯᓪᓗᓂ 
ᑐᖁᖓᔪᓕᕆᔨᒧᑦ ᖃᐅᔨᓴᓂᕐᒧᑦ.1 ᑕᓪᓕᒪᐅᓯᒪᔪᓂᑦ ᐊᕐᕌᒍᓂᑦ 
ᑖᓐᓇ ᐸᓖᓯ ᖁᑭᒃᓯᓚᐅᖅᑐᖅ ᐊᒻᒪ ᑐᖁᓪᓗᓂ ᔨᐅᕆᒥ ᓄᕕᐊᖅ, 
ᖁᑭᐅᓯᔭᖏᑦᑐᖅ ᐃᓄᒃ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᐊᑲᐅᖏᓕᐅᕈᑎᖃᖅᑐᖅ ᑐᐊᕕᕐᓇᖅᑐᒥᑦ. ᐅᖃᖅᑎᓪᓗᒍ 
ᓇᓗᓇᐃᖅᓯᓪᓗᓂ, ᐸᓖᓯ ᐊᑐᖅᑐᓂ ᓵᑦᑐᒥᑦ ᑐᖑᔪᖅᑐᓂᑦ ᓇᓗᓇᐃᒃᑯᑕᖅ. 
ᓇᓗᓇᐃᒃᑯᑕᖅ, ᐃᓕᓴᕆᔭᐅᓯᒪᔪᒥᑦ ᐊᑐᖅᑕᐅᔭᕆᐊᖃᕈᓐᓃᖅᓯᒪᔪᖅ 
ᐸᓖᓯᒃᑯᓐᓄᑦ ᐊᒻᒪ ᐊᓯᖏᓐᓄᑦ ᐸᓖᓯᓄᑦ, ᓇᓗᓇᐃᖅᓯᓂᖃᖅᑐᖅ 
ᐸᓖᓯᒃᑯᑦ ᓵᑦᑐᓃᑦᑐᑎ ᐋᓐᓂᖅᑎᕆᔪᓂᑦ ᐱᕋᔭᓐᓂᑦ ᐊᒻᒪ ᖃᓄᐃᓘᖏᑦᑐᓂ 
ᓄᓇᓕᒻᒥᐅᑕᓂᑦ. ᐸᓖᓰᑦ ᐃᓅᓯᖏᓐᓄᑦ ᓴᐳᒻᒥᑦᑎᖃᑦᑕᖏᑉᐸᑕ , 
ᓇᓗᓇᐃᒃᑯᑕᖅ ᐅᖃᐅᔾᔨᒋᐊᖅᑐᖅ, ᖃᐃᖅᑯᒐᔭᑦᑕᕗᑦ ᐋᓐᓂᖅᑎᕆᓂᐅᔪᑦ 
ᐊᒻᒪ ᐊᐃᒻᒪᓐᓂᐅᔪᑦ ᐅᕙᒍᑦ ᐊᖏᕋᖏᓐᓄᑦ. 

ᑭᓯᐊᓂᓕ ᑖᓐᓇ ᐸᓖᓯ ᐊᑐᓚᐅᖅᑐᖅ ᑐᖑᔪᖅᑐᒥ ᓇᓗᓇᐃᒃᑯᑕᒥᑦ 
ᖃᐅᔨᒪᓂᖃᖅᑲ ᐸᓖᓯᓕᕆᓂᕐᒥᑦ ᐱᕋᔭᑉᐸᑦᑐᓂᑦ ᒪᓕᒐᓕᕆᓂᕐᒧᑦ 
ᓄᓇᕗᒻᒥ, ᐅᐊᑦᑎᐊᕈ ᐊᒻᒪ ᐅᓪᓗᒥ? 

ᐆᑦᑑᑎᒋᓗᒍ, ᖃᐅᔨᒪᓚᐅᖅᑳ ᐃᓄᐃᑦ ᓄᓇᕗᒻᒥ ᐅᓪᓗᒥ ᖁᕝᕙᓯᓛᖑᔪᑦ 
ᐸᓖᓯᒃᑯᓐᓄᑦ ᖁᑭᖅᑕᐅᔪᓂᑦ ᑲᓇᑕᓕᒫᒥ,2 ᐅᕝᕙᓘᓐᓃᑦ ᖁᕝᕙᓯᓐᓂᖏᑦ 
ᐊᑯᓐᓂᖏᓐᓂ 2010 ᐊᒻᒪ 2020 16−ᕋᖅᑎᖅᑐᓂ ᖁᕝᕙᓯᓐᓂᖅᑕᖅ 
ᓴᓂᐊᓂ ᐋᓐᑎᐅᕆᔪ?3

ᐅᐊᑦᑎᐊᕈᒃᑲᓂᕐᒧᑦ ᐅᑎᕐᓗᑕ, ᖃᐅᔨᒪᓐᓂᖅᑳ ᒪᕐᕉᓐᓂᒃ ᐃᓅᓐᓂᒃ, 
ᓯᓂᔅᓯᐊᖅ ᐊᒻᒪ ᐅᓗᒃᓱᒃ 1917−ᒥᑦᐊᑐᖅᑎᑕᐅᓚᖅᑐᑦ ᑐᑦᑐᕋᔭᓐᓂᑦ 
ᐊᒻᒪ ᑲᒥᓪᓛᖅᑐᑎᑦ ᖃᑦᑕᐅᑉ ᓴᓂᐊᓂ ᓂᓚᓕᒻᒥᑦ ᐱᔭᕇᖅᓯᓗᑎ 
ᐱᕋᔭᔅᓯᒪᓂᖏᓐᓄᑦ ᐃᖅᑲᑐᖅᑕᐅᑎᓪᓗᒋᑦ ᐃᐅᐴᑕᒥ?4 ᐅᕝᕙᓘᓐᓃᑦ 
ᐃᖅᑲᑐᖅᑐᐃᑎᑦᑎᔪᖅ ᑕᕝᕙᓂ ᓇᓗᓇᐃᖅᓯᒍᒪᓚᐅᖅᑐᖅ 
ᐃᓕᓐᓂᐊᑎᓪᓗᒋᑦ ᑖᒃᑯᐊ “ᐅᖓᓯᑦᑐᒥᐅᑕᐃᑦ ᐃᓄᑲᒻᒪᐃᑦ”, 
ᐃᓄᒥᓂᖅᑐᓲᑦ, ᓱᓕᕙ” ᐊᑐᖅᑕᖏᑦ ᐊᑲᐅᖏᓕᐅᕈᑎᓂᑦ 
ᐋᖅᑭᒍᑎᖃᓂᕐᒧᑦ ᒪᓕᒐᖅᑎᒍᑦ ᓈᒻᒪᓚᐅᖏᑦᑐᖅ?5

ᖃᐅᔨᒪᓂᖃᓚᐅᖏᑦᑐᖅ ᐸᓖᓯ ᑭᖑᓂᐊᒍᑦ ᐃᖅᑲᑐᖅᑕᐅᓂᕐᒥᑦ, 
1923‑ᒥ, ᐃᓄᒃᒥᑦ ᐃᓱᒪᓕᐅᖅᑕᐅᓯᒪᔭᕇᖅᑐᓂ ᕿᒥᑎᑎᑦᑎᔨ 
ᐊᐅᓪᓚᖃᑕᐅᓚᐅᖅᑐᖅ ᐃᖅᑲᖅᑐᐃᔪᓄᑦ ᕼᐅᓱ ᕿᑭᖅᑕᒧᑦ.6 
ᐃᖅᑲᖅᑐᐃᔨ ᐊᑐᖁᓚᐅᖅᑕᖏᑦ ᐃᖅᑲᑐᖅᑕᐅᔪᒥᑦ ᓈᓚᑦᑎᑦ 
ᐸᓯᔭᔅᓴᐅᓂᖓᓄᑦ ᐱᑕᖃᕆᐊᖃᓚᐅᕐᒪᖔᖅ ᑲᓇᑕ ᐊᑕᐅᓯᐅᑎᓪᓗᒍ:

“ᐱᓕᕆᒋᐊᖃᖅᑕᓯ ᐃᖅᑲᑐᖅᑕᐅᔪᒥᑦ ᓈᓚᑦᑎᐅᓪᓗᓯ…[ᐃᒪᐃᓪᓗᒍ] 
ᑖᒃᑯᐊ ᓄᓇᓕᒡᒍᑕᐅᔪᑦ ᑐᑭᓯᓗᑎ ᐊᔭᐅᖅᑕᐅᓂᖏᑦ 
ᑭᓯᐊᓂ ᑕᕝᕙᓂᔅᓴᐃᓴᖅᑕᐅᖅ ᐊᒡᒐᖓᓃᑦᑐᑎ ᐳᕆᑎᔅ 
ᒪᓕᒐᖏᓐᓂ ᐅᖓᓯᓐᓂᖓᓅᖓᓚᐅᖅᑐᑦ ᐅᑭᐅᑕᖅᑐᒥ 
ᐃᒪᐅᑉ ᑭᓪᓕᖏᓐᓄᑦ. ᑐᑭᓯᔭᐅᑦᑎᐊᖁᔭᕗᑦ ᐃᓱᒪᖏᓐᓂᑦ 
ᑖᒃᑯᓂᖓ ᐃᓄᓐᓂᑦ ᐃᓚᒋᔭᖓ ᐱᒻᒪᕆᐅᓛᖑᔪᖅ ᒪᓕᒐᑦᑎᓐᓂ 
ᓴᐳᒻᒥᔭᐅᓂᖏᓐᓄᑦ ᐃᓄᐃᑦ ᐃᓅᓯᖏᑦ ᐃᖏᕋᓂᖃᖅᑐᑦ 
ᐱᐅᔪᒥᑦ ᐊᑐᖅᑕᐅᖁᔭᐅᔪᒥᑦ ‘ᑐᖁᑦᑎᔭᕆᐊᖃᖏᑦᑐᖅ.’”7

ᑕᐃᓐᓇ ᐃᓄᒃ, ᐊᓕᑯᒥᐊᖅ, ᑐᖁᑕᐅᓚᐅᖅᑐᖅ ᒐᕙᒪᑐᖃᒃᑯᓐᓄᑦ 
ᕿᒥᑦᑕᐅᓪᓗᓂ 1924‑ᒥ. 

ᓇᓗᓇᕐᓂᖃᕋᔭᖏᑦᑐᖅ ᐸᓖᓯ ᐅᖃᐅᓯᖃᖅᑐᖅᖃᐅᔨᔭᒥᓂᖓᓂ 
ᓴᓂᕋᔭᒃᒥ 2022−ᒥᑦ ᖃᐅᔨᒪᓚᐅᖅᑐᖅ ᓇᓗᓇᐃᔭᖅᓯᒪᓂᖏᑦ 
ᐸᓖᓯᒃᑯᑦ wᐊᔭᐅᖅᓯᓪᓗᑎ ᐃᓚᒋᔭᐅᓂᖏᑦ ᓅᑦᑎᖅᑕᐅᓂᖏᓐᓄᑦ 
ᐃᓄᐃᑦ ᖁᑦᑎᑦᑐᒧᑦ ᐅᑭᐅᑕᖅᑐᒧᑦ 1950−ᖏᓐᓂ, ᐱᖃᓯᐅᔾᔨᓚᐅᖅᑐᑦ 
“ᐱᓯᒪᑦᑎᓪᓗᑎ ᓱᓇᒃᑯᑖᓂᑦ” ᐊᒻᒪ ᓂᕆᔭᐅᖃᑦᑕᓂᐊᖅᑐᓂᑦ, ᐊᒻᒪ 
ᓇᓗᓇᐃᖅᓯᓪᓗᑎ ᐃᓚᒋᔭᐅᒍᓐᓃᖅᑎᑕᐅᓪᓗᑎ ᐃᓄᐃᑦ ᓄᓇᓕᒻᒥ;8 
ᐅᕝᕙᓘᓐᓃᑦ ᕿᒻᒦᑦ ᑐᖁᕋᖅᑕᐅᓂᖏᓐᓄᑦ ᐸᓖᓯᒃᑯᓐᓄᑦ ᕿᑭᖅᑖᓗᒻᒥ 
ᐊᑯᓐᓂᖏᓐᓂ 1950 ᐊᒻᒪ 1975 ᐃᖏᕋᔪᓐᓇᐃᑎᑦᑎᓚᐅᖅᑐᑦ 
ᐊᒻᒪ ᐊᑐᖏᓂᖅᓴᐅᑎᑦᑎᓕᖅᑐᑎᑦ ᐃᓄᓐᓂᑦ ᐊᖑᓇᓱᑦᑎᓂᑦ;9 
ᐅᕝᕙᓘᓐᓃᑦ ᐋᓐᓂᕐᓂᐅᒧᑦ ᐊᒻᒪ ᓂᓐᖓᐅᒪᓂᖅ ᐃᑉᐱᓂᖅᑕᐅᓚᐅᖅᑐᑦ 
ᕿᑐᓐᖓᖏᓐᓄᑦ ᐊᑖᑕᖓᑕ ᐊᒻᒪ ᕿᒪᑦᑕᐅᓪᓗᑎ ᐸᓖᓯᒃᑯᓐᓄᑦ 
ᕿᓚᒥᐅᔪᓂᑦ ᓇᓪᓕᑭᑕᖃᑦᑕᖅᑐᓂᑦ ᓄᓇᕗᒻᒥ ᐅᓇᓕᕐᓄᑦ 
ᖃᖅᑲᒥᐅᑕᑕᖃᖅᑎᓪᓗᒍ ᐊᕐᕌᒍᖏᓐᓂ, ᐱᖃᓯᐅᑎᓪᓗᑎ ᐊᑐᖃᑦᑕᓂᕐᒥᑦ 
ᑯᔭᓐᓂᒃᑯᑦ ᐊᐃᑉᐸᖃᖃᑦᑕᓂᕐᒥᑦ ᐃᓄᓐᓂᑦ ᐊᕐᓇᓂᑦ.10

ᑐᑭᓯᔭᔅᓴᐅᔪᑦ ᐃᑉᐱᒍᓱᖏᓐᓂᐅᔪᑦ, ᐱᓪᓚᕆᐅᖏᑦᑐᑦ ᑐᕌᒐᐃᑦ
ᐊᒻᒪ ᑕᐃᒪᐃᒃᑲᓗᐊᖅᑎᓪᓗᒍ, ᑖᓐᓇ ᐸᓖᓯ ᐃᑉᐱᒍᓱᖏᓐᓂᖓ 
ᐊᒻᒪ ᐱᓂᕋᖏᓐᓂᕋᖅᓯᒪᓂᖓ ᐸᓕᓰᒃᑯᓐᓄᑦ ᐊᑐᖅᑕᐅᒋᐊᓖᑦ 
ᐃᑲᔪᕐᓗᑎ ᐃᖅᑲᓇᐃᔮᖓᓂ ᑐᑭᓯᓇᖅᑐᖅ. ᐸᓖᓯᒃᑯᑦ ᓄᓇᕗᒻᒥ 
ᐃᓅᓯᖏᑦ ᓵᖓᓅᑐᐃᓐᓇᖃᑦᑕᖏᑕᖏᑦ ᐊᓐᓄᕌᖅᓯᒪᓂᖃᖅᑎᓪᓗᒋᑦ, 
ᑕᐃᒪᐃᖃᑦᑕᖅᑐᑦ ᐊᑖᓂ ᐱᓪᓚᕆᐅᖏᑦᑐᓂᑦ ᐊᒻᒪ 
ᑐᑭᒧᐊᕈᑎᓂᑦ ᐊᖏᔪᖅᑳᖏᓐᓂ ᐋᑐᕚᒥ ᓂᐅᖓᑎᑦᑎᓚᐅᖅᑐᑦ 
ᐊᑕᐅᓯᐅᓂᕐᒧᑦ ᐅᑭᐅᑕᖅᑐᒥ. 

ᓱᓕᔪᕐᓕ ᐸᓖᓯᒃᑯᑦ ᐃᓚᒋᔭᐅᖃᑕᐅᓂᖏᑦ ᓄᓇᕗᒻᒥ, ᖃᐅᔨᒪᓇᖅᑎᑕᐅᔪᑦ 
1875−ᒧᑦ, ᓇᓗᓇᐃᖅᑕᐅᓯᒪᐃᓐᓇᖅᑐᖅ ᑖᔅᓱᒧᖓ ᖃᓄᐃᓐᓂᐅᔪᒧᑦ 
ᓄᓱᐊᖅᑕᐅᓪᓗᑎ ᐊᑕᐅᓯᕐᒧᑦ ᑐᕌᖅᑐᒧᑦ ᓂᕈᐊᖅᑕᐅᓯᒪᔪᓄᑦ 
ᐊᑐᖁᔭᐅᔪᓂᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓕᓐᓂᑦ ᐋᑐᕚᒥ, ᐊᒻᒪ 

ᓄᓱᐊᖅᑕᐅᓕᕆᓪᓗᑎ ᐊᓯᐊᓄᑦ ᖃᓄᐃᓘᕈᒪᓂᖃᖅᑐᑎᑦ ᐃᓄᓐᓂᑦ 
ᑲᒪᑦᑎᐊᓂᕐᒧᑦ ᐊᒻᒪ ᐊᑕᐅᓯᐅᓂᕐᒧᑦ ᑐᕌᖅᑐᑦ ᐃᓄᐃᑦ ᐃᓂᖓᓃᑎᑕᐅᔪᑦ 
ᐲᖅᑕᐅᓯᒪᓪᓗᑎ ᐋᑐᕚᒧᑦ. 

ᐅᕙᓂ ᐅᓂᒃᑳᓂᑦ, ᖃᐅᔨᒋᐊᕐᕕᖏᑦ ᓴᓇᔭᐅᓂᐊᖅᑐᑦ ᑕᑯᔅᓴᐅᑎᑦᑎᔪᓂᑦ 
ᑖᔅᓱᒥᖓ ᓇᓕᒧᖏᑦᑐᓂᑦ, ᑕᒪᒃᑭᒃ ᐱᖅᑯᓯᑐᖃᐅᓯᒪᔪᑦ ᐊᒻ 
ᐅᓪᓗᒥᐅᓕᖅᑐᒥ ᐅᓪᓗᖓᓂ. ᑖᒃᑯᐊ ᑎᑎᖅᑐᒐᖅᓯᒪᔪᑦ 
ᑕᑯᔅᓴᐅᑎᑦᑎᔪᑦᑖᒃᑯᐊ ᐸᓖᓯᒃᑯᑦ ᐱᓕᕆᒋᐊᓕᖏᑦ ᓄᓇᕗᒻᒥ 
ᓈᒻᒪᓚᐅᖅᓯᒪᖏᑦᑐᑦ ᐸᓖᓯᒃᑯᓐᓄᑦ ᐅᕝᕙᓘᓐᓃᑦ ᑐᑭᒧᐊᖅᑎᑕᐅᓗᑎ 
ᐃᓄᓐᓂᑦ ᑲᒪᑦᑎᐊᓂᕐᒥᑦ ᑐᕌᒐᖏᓐᓄᑦ. ᑭᓯᐊᓂᓕ, ᐱᓕᕆᒋᐊᓕᖏᑦ 
ᖃᓄᐃᓘᖁᔭᐅᓯᒪᔪᑦ ᑲᓇᑕᒥ ᓯᕗᓕᖅᑎᓄᑦ ᓯᕗᓪᓕᐅᔾᔭᐅᔭᕆᐊᓖᑦ 
ᐋᑐᕚᒥ, ᐋᓐᓂᖅᑎᕆᖃᑦᑕᖅᑐᑦ ᐱᓇᓱᐊᖅᑕᖏᑦ. 

ᖃᓄᐃᓐᓂᕆᔭᖏᑦ ᑕᕝᕙᓂ ᖃᓄᐃᓘᖃᑦᑕᐅᑎᓂᐅᔪᓂᑦ 
ᖃᐅᔨᒪᔭᐅᑦᑎᐊᖅᑐᑦ ᐃᓄᓐᓄᑦ: ᐅᑉᐱᕈᓱᖏᓐᓂᖃᕐᓂᖅ 
ᐊᒻᒪ ᓈᒻᒪᖏᑦᑐᒥᑦ ᖃᓄᐃᓘᖅᑕᐅᓂᕐᒧᑦ ᐸᓖᓯᒃᑯᓐᓄᑦ 
ᐱᕈᖅᒪᔪᑦ ᑭᖑᕚᕆᖃᑦᑕᖅᓯᒪᔪᓄᑦ; ᑭᒡᒐᑐᖅᑕᐅᓗᐊᕐᓂᖏᑦ 
ᑎᒍᔭᐅᓂᖏᑦ, ᐱᕋᔭᑦᑐᓂᑦ ᓯᖁᒥᑦᑎᔪᓂᑦ ᐊᒻᒪ ᑎᒍᔭᐅᓯᒪᔪᓂᑦ 
ᑭᓪᓕᓯᓂᐊᖅᑕᐅᓯᒪᔪᑦ; ᐋᓐᓂᑎᖅᑕᐅᓂᐅᔪᑦ ᐊᒻᒪ ᖁᑭᖅᑕᐅᔪᓪᓘᓐᓃᑦ 
ᐱᓯᒪᔭᐅᑎᓪᓗᒋᑦ ᐸᓖᓯᒃᑯᓐᓄᑦ.  

ᖃᓄᐃᓐᓂᕆᔭᖏᑦ ᐊᑕᐅᓯᒡᒍᑎᓄᑦ ᐸᓖᓯᓄᑦ ᐱᐅᖏᑦᑑᓯᒪᔪᑦ. 
ᐸᓖᓰᑦ ᑲᓇᑕᒥ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᑐᖃᑦᑕᖅᑐᑦ 
ᐋᓐᓂᐊᕐᓇᐅᔪᓂᑦ ᓴᓂᐊᓂ ᑲᓇᑕᒥᐅᑕᓂᑦ ᐱᑕᖃᒐᔪᑦᑐᓂᑦ, ᑭᓯᐊᓂᓕ 
ᐱᓗᐊᖅᑐᒥᑦ ᓱᓕᔪᖅ ᐸᓖᓯᒃᑯᓐᓄᑦ ᐃᓚᒋᔭᐅᔪᓂᑦ, ᖁᕝᕙᓯᓐᓂᖃᖅᑐᑦ 
ᑕᓪᓕᒪᐃᕋᖅᑐᓂᑦ ᖁᕝᕙᓯᓐᓂᓴᐅᓪᓗᑎ.11

“ᐸᓖᓯᒃᑯᑦ ᖁᕝᕙᓯᓐᓂᓕᖃᑦᑕᖅᑕᖏᑦ ᑲᑐᔾᔨᖃᑎᒌᒧᑦ 
ᐊᔅᓱᕈᕈᑎᖃᖅᑎᑦᑎᔪᓂᑦ ᖁᑦᑎᓂᖅᓴᓂᑦ ᐊᐅᓚᓂᖏᓐᓄᑦ 
ᐊᔅᓱᕈᕈᑕᐅᔪᓂᑦ ᑭᓱᓪᓗᓂᐅᒃ ᐃᓱᒫᓘᑎᖃᕐᓂᖏᓐᓄᑦ,” 2018 
ᖃᐅᔨᓴᕐᓂᐅᔪᖅ ᐱᓕᕆᑯᖓᓂ ᐊᔪᓕᕈᑎᖃᖅᓯᒪᔪᓄᑦ ᐊᒻᒪ 
ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐅᖃᖅᑐᑦ.

ᑕᒪᓐᓇ ᑐᑭᖃᖅᑐᖅ ᐊᔅᓱᕈᕐᓇᕐᓂᖅᓴᐅᓪᓗᓂ ᐃᖅᑲᓇᐃᔮᓪᓚᕆᖏᓐᓂ, 
ᐃᓅᓯᖏᑦ ᓵᖓᓃᑦᑐᑎᑦ ᐊᒻᒪ ᑭᖑᓂᐊᒍᑦ ᖁᐊᖅᓵᖅᓯᒪᓂᕐᒧᑦ 
ᐊᑲᐅᖏᓕᐅᕈᑎᐅᔪᑦ ᐊᑕᖏᖅᑐᓂ ᖁᓚᕐᓇᖏᑦᑐᑦ, ᐸᓖᓯᒃᑯᑦ 
ᐊᔅᓱᕈᕈᖃᑦᑕᖅᑐᑦ ᐱᐅᖏᑦᑐᒥ ᐃᖅᑲᓇᐃᔭᕐᕕᐅᔪᓂᑦ ᐊᕙᑎᖏᓐᓂ ᐊᒻᒪ 
ᐱᐅᖏᑦᑐᓂᑦ ᓂᕆᐅᒋᔭᖃᓂᕐᒧᑦ. 

ᓈᒻᒪᑦᑐᓂᑦ ᐃᓕᓐᓂᐊᖅᓯᒪᑎᓐᓇᒋᑦ ᐅᕝᕙᓘᓐᓃᑦ ᐃᑲᔪᖅᑕᐅᓂᖏᓐᓄᑦ 
ᐊᖏᔪᖅᑲᐅᑎᖏᓐᓂ, ᐱᓪᓚᕆᐅᖏᑦᑐᓂᑦ ᐊᒻᒪ ᓈᒻᒪᖏᑦᑐᓂᑦ 
ᓂᕆᐅᒋᔭᖃᕐᓂᐅᔪᓂᑦ ᐊᖏᔪᖅᑳᖓᑕ ᐊᖏᔪᖅᑳᖏᓐᓄᑦ 
ᐋᑐᕚᒥᑦ ᑭᓯᐊᓂ ᓂᕆᐅᒋᔭᐅᔪᑦ ᐃᓅᓯᖏᑦ ᓵᖓᓅᖅᑎᓪᓗᒋᑦ 
ᐃᖅᑲᓇᐃᔭᖅᑎᓪᓗᒋᑦ, ᐃᓱᒪᓇᖅᑳ ᐸᓖᓯ ᐅᖃᖅᑐᖅ 2022‑ᒥ 
ᖃᐅᔨᓴᓂᕐᒥᑦ ᐊᑐᓚᐅᖅᑐᖅ ᓵᑦᑐᒥ ᑐᖑᔪᖅᑐᒥᑦ ᓇᓗᓇᐃᒃᑯᑕᒥᑦ?

ᓱᕋᔅᓯᒪᔪᖅ ᐊᑐᖅᑕᐅᖃᑦᑕᕐᓂᖓ
ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᑉᐱᕈᓱᑦᑐᑦ ᐱᐅᓯᑎᒋᐊᖅᑕᐅᓂᖏᑦ 
ᐸᓖᓯᓕᕆᓂᖅ ᓄᓇᕗᒻᒥ ᐱᑕᖃᕆᐊᖃᖅᑎᑦᑎᓂᐊᖅᑐᑦ ᓄᑖᓂ 
ᐊᑐᖅᑕᐅᔪᓂᑦ. ᓇᓗᓇᖏᑦᑐᖅ ᐊᑐᖅᑕᐅᓂᖓ ᐱᒋᐊᕐᓂᖓᓂ 
ᐱᔪᓐᓇᖅᓯᒪᖏᑦᑐᖅ ᐃᓄᓐᓄᑦ. ᑲᔪᓯᑎᓪᓗᒍ ᑕᐃᒪᐃᑦᑐᓴᐃᓐᓇᕐᒥ 
ᐊᑐᖅᑕᐅᓂᖓᓂ ᐊᒻᒪ ᓂᕆᐅᓐᓂᖃᖅᑐᑎᑦ ᐊᔾᔨᒋᖏᑕᖏᓐᓂ 
ᖃᓄᐃᓐᓂᕆᔭᖏᓐᓂ ᓈᒻᒪᖏᑦᑐᖅ ᐸᕐᓇᐅᑎᐅᓗᓂ. ᓇᓗᓇᖏᑦᑐᖅ 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ (GN), ᑭᒡᒐᖅᑐᐃᔨᐅᓪᓗᑎ ᒐᕙᒪᑐᖃᒃᑯᓐᓄᑦ, 
ᐊᓐᖑᑎᓯᒪᖏᑦᑐᑦ ᑕᒪᑐᒧᖓ ᐱᓕᕆᔭᐅᔪᒧᑦ. ᓄᓇᕗᑦ ᒐᕙᒪᒃᑯᑦ 
ᑲᔪᓯᑎᑦᑏᓇᖅᑐᑦ ᑕᐃᒫᔅᓴᐃᓐᓇᖅ, ᐅᑯᐊ ᐅᓂᒃᑳᑦ ᑕᑯᔅᓴᐅᑎᑦᑎᓂᐊᖅᑐᑦ.

ᓈᒻᒪᑦᑐᓂᑦ ᑭᓪᓕᓯᓂᐊᖅᑕᐅᓯᒪᒐᓗᐊᖅᑎᓪᓗᒋᑦ ᐅᖃᖃᑦᑕᖅᑐᖅ 
ᐊᓯᐊᒍᖔᖅ, ᐱᕋᔭᑉᐸᑦᑐᓂᑦ ᐊᑲᐅᖏᓕᐅᕈᑎᖃᖏᑦᑐᒍᑦ 
ᓄᓇᕗᒻᒥ. ᒥᔅᓴᐅᓴᒐᔅᓴᐅᔪᓂᑦ ᖃᓄᐃᓐᓂᖃᖅᑐᑦ ᑭᖑᓂᐊᒍᑦ 
ᖃᓪᓗᓈᑦ ᑎᑭᓚᐅᖅᑎᓪᓗᒋᑦ ᐃᓅᖃᑎᒌᓐᓂᕐᒧᑦ: ᖁᕝᕙᓯᓐᓂᖅᓴᐃᑦ 
ᐊᔪᖅᓴᖅᑐᓂᑦ ᐃᓚᐃᓐᓈᖅᑕᐅᓯᒪᔪᑦ ᓄᓇᓖᑦ ᐊᑐᖃᑦᑕᖅᓯᒪᔪᑐᖃᐅᔪᑦ 
ᐊᒻᒪ ᑲᔪᓯᕙᓪᓕᐊᔪᓂᑦ ᐱᓇᓱᐊᖅᑕᐅᔪᓂᑦ ᐱᖅᑯᓯᓂᑦ 
ᐱᑕᖃᕈᓐᓃᑎᑦᑎᒐᓱᐊᖅᑐᑦ. ᑖᓐᓇᐅᑎᓪᓗᒍ, ᐅᑎᕐᕕᐅᓪᓗᓕ, 
ᓴᖅᑭᑎᑦᑎᓯᒪᔪᑦ ᐊᑦᑎᓂᖅᓴᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓯᒪᔭᐅᔪᓂᑦ, 
ᖃᓄᐃᖏᑎᐊᖏᓐᓂᖏᓐᓄᑦ ᖃᓄᐃᓐᓂᕆᔭᖏᑦ, ᖁᑦᑎᓂᖅᓴᐃᑦ 
ᐃᖅᑲᓇᐃᔭᖏᑦᑐᑦ, ᔭᒐᐃᔭᐅᓂᖓ ᐅᖃᐅᓯᖅ ᐊᒻᒪ ᐱᖅᑯᓯᓄᑦ 
ᐊᑐᖅᑕᐅᕙᑦᑐᑦ, ᐊᒻᒪ, ᐱᒻᒪᕆᐅᓛᖑᔪᒥᓪᓕ, ᔭᒐᐃᓂᕐᒥᑦ ᓇᒻᒥᓂᖅ 
ᐊᑐᕐᓂᖓᓄᑦ ᐊᒻᒪ ᓇᓗᓇᐃᒃᑯᑕᖓᓄ, ᑐᑭᖃᖅᑐᖅ ᔭᒐᐃᓂᕐᒥᑦ ᓇᒻᒥᓂᖅ 
ᑎᒥᐅᓂᕐᒧᑦ. ᖁᓚᓇᕐᓂᖃᕐᓂᖅ. ᓂᓐᖓᐅᒪᓂᖅ.ᐃᓄᐃᑦ  ᐃᓅᓂᖃᖅᑐᑦ 
ᐃᑉᐱᓂᐊᓪᓗᑎ ᓂᓐᖓᐅᒪᓂᕐᒥᑦ, ᓱᕐᕋᓇᖅᑐᓂᑦ ᐊᑐᑲᒻᒪᓐᓂᖅ, ᐊᔪᖅᓴᕐᓂᖅ 
ᐊᒻᒪ ᐋᖅᑭᑦᑕᐅᓯᒪᖏᑦᑐᑦ ᖁᐊᖅᓵᕐᓂᐅᔪᑦ − ᑖᓐᓇ ᖃᓄᐃᑦᑑᓂᕆᔭᖓ 
ᑎᑎᖅᑐᒐᖅ ᑕᐃᒃᑯᓄᖓ ᑎᒍᔭᐅᒪᕕᒻᒨᖅᑐᓄᑦ ᑲᓇᑕᒥ ᐊᒥᓱᑦ  
ᑭᓱᒐᓚᒃᑯᕕᖏᓐᓃᑦᑐᑦ. 

ᐸᓖᓯᓕᕆᓂᕐᒧᑦ ᐊᑐᖅᑐᔅᓴᐃᑦ ᓄᓇᕗᒻᒥ ᐊᒻᒪ ᑲᓇᑕᓕᒫᒥ 
ᐱᕈᖅᐸᓪᓕᐊᖏᓐᓇᖅᑐᖅ ᓱᑲᑦᑐᒥᑦ ᓴᓂᐊᓂ ᐃᓅᖃᑎᒌᓐᓂᕐᒧᑦ 
ᐱᔨᑦᑎᖅᑕᓂᑦ (ᖃᐅᔨᒋᐊᒃᑲᓂᕐᓂᐊᖅᑕᕗᑦ ᑕᕝᕙᓂ ᐅᓂᒃᑳᓂᑦ), 
ᐃᓚᖏᑦ ᐊᒥᓲᓂᖅᓴᐃᑦ ᐱᓕᕆᐊᓪᓗᐊᑕᐅᔭᕆᐊᖃᖅᑐᑦ ᐱᓕᕆᑎᑉᐸᑦᑕᕗᑦ 
ᐸᓖᓯᒃᑯᓐᓄᑦ ᑎᑭᑕᐅᔪᓐᓇᖏᑦᑐᑦ: ᓄᓇᓕᑦᑎᓐᓂ ᐃᑉᐱᓐᓂᐊᑎᑦᑎᔪᑦ 
ᐊᑦᑕᓇᖏᓂᖅᓴᒦᑦᑐᑕ, ᖃᓄᐃᓘᕐᓂᖃᖏᓪᓗᓂ ᐊᔭᐅᖅᓯᓗᐊᖏᓪᓗᓂ; 
ᐃᑲᔪᕐᓗᓂ ᐊᑦᑎᓪᓕᒋᐊᕐᓗᒍ ᐱᕋᔭᑉᐸᑦᑐᑦ. ᐊᑭᔪᒻᒪᕆᐅᔪᖅ 
ᐊᑐᖅᑕᐅᓂᖓ ᐊᒻᒪ ᐱᔪᓐᓇᖏᑦᑐᖅ. ᑕᐃᒃᑯᐊ ᑎᒍᔭᐅᕙᑦᑐᑦ 
ᐃᓕᑉᐸᓪᓕᐊᓂᖃᖏᑦᑐᑦ, ᐊᑐᖅᑕᐅᓂᖓ ᓴᓇᓯᒪᓂᖃᕐᓂᖓᓄᑦ 
ᐃᓕᓐᓂᐊᖅᑎᑕᐅᓗᑎ. ᐊᒻᒪ ᑭᓱ ᐱᐅᖏᓂᖅᓴᐅᕙ, ᐱᕋᔭᑦᑕᐅᓯᒪᔪᑦ 
ᐱᔨᑦᑎᑕᐅᖏᓂᖅᓴᐅᔮᖅᑐᑦ ᒫᓐᓇᐅᔪᒥᑦ ᐊᑐᖅᑕᐅᔪᒥᑦ.12 
ᐊᕐᕌᒍᒐᓚᐅᓯᒪᓕᖅᑎᓪᓗᒋᑦ ᐱᕋᔭᔅᓯᒪᔪᖅ ᐃᖅᑲᑐᖅᑕᐅᕙᑦᑐᑦ 
ᐅᑎᖅᑕᖃᑦᑕᖅᑐᓂᑦ ᒐᕙᒪᒃᑯᓐᓄᑦ ᖁᐊᖅᓵᓂᕐᒧᑦ, ᐊᔪᖅᓴᓂᕐᒧᑦ ᐊᒻᒪ 
ᐱᔪᓐᓴᐅᑎᖃᕈᓐᓃᖅᑎᑕᐅᓂᕐᒧᑦ. 

ᐊᒥᓱᒐᓚᐃᑦ ᖃᐅᔨᒪᓂᓖᑦ ᐊᒻᒪ ᑭᓱᖃᕐᕕᑦ ᑲᑎᖃᑎᒋᔭᐅᓯᒪᔪᑦ 
ᑖᒃᑯᓄᖓ ᐅᓂᒃᑲᓄᑦ − ᖃᐅᑕᒫᑦ ᐃᓄᐃᑦ ᐊᔪᓕᖅᓯᒪᔪᑦ ᐱᕋᔭᑉᐸᑦᑐᓄᑦ 
ᐊᑐᖅᑕᐅᕙᑦᑐᓂᑦ ᑎᑭᑦᑐᒍᒍ ᓯᓚᕐᔪᐊᒥ ᐸᓖᓯᓕᕆᓂᕐᒥᑦ ᖃᐅᔨᒪᑎᑕᕐᓂᑦ, 
ᐸᓖᓯᓕᕆᓂᕐᒧᑦ ᒪᓕᒐᓕᕆᓂᕐᒧᑦ ᐱᓕᕆᔩᑦ ᓄᓇᕗᒻᒥ – ᐊᖏᔪᒥᑦ 
ᐊᖏᖃᑎᖃᖅᑐᑦ ᐱᓛᖑᓪᓗᓂ ᒪᒥᓴᖅᑎᓪᓗᒋᑦ “ᐱᕋᔭᑉᐸᑦᑐᑦ” 
ᖃᓄᑐᐃᓐᓇᖅ ᐱᓇᓱᐊᕐᓂᖃᕐᓗᑕ ᐃᓗᐊᓅᖅᑎᑕᐅᖏᓪᓗᑎ 
ᒫᓐᓇᐅᔪᒥᑦ ᐊᑐᖅᑕᐅᔪᒥᑦ ᐱᒋᐊᕐᕕᒋᓗᒍ. ᑖᓐᓇ ᓄᖅᑲᐅᓯᕐᓂᖓ 
ᖃᓄᐃᓕᕕᖃᖅᑎᑎᖏᑦᑐᖅ ᒫᓐᓇᐅᔪᒥᑦ ᐊᑐᖅᑕᐅᔪᒥᑦ, 
ᐋᖅᑭᑕᔅᓴᐅᒍᓐᓃᖅᑐᖅ, ᑕᐃᒪᐃᓐᓂᖓᓄᑦ ᐊᑐᖅᑕᐃᓕᒪᓗᒍ 
ᖃᓄᓕᒫᖅ. ᑎᒃᑯᐊᓯᒻᒥᔪᑦ ᐱᑕᖃᕆᐊᖃᖅᑐᓂᑦ ᑮᓇᐅᔭᖃᖅᑎᑕᐅᓂᕐᒧᑦ 
ᐱᔨᑦᑎᖅᑕᓄᑦ ᐊᒻᒪ ᐱᓕᕆᐊᓄᑦ, ᓲᕐᓗ ᐃᓄᒃᑐᑦ ᐃᓕᓐᓂᐊᕐᓂᓕᕆᓂᖅ 
ᐊᒻᒪ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ, ᑕᐃᒪᐃᒍᓐᓇᑎᑦᑎᖏᑦᑐᑦ 
ᐃᓚᒋᔭᐅᓕᕐᓗᑎ ᐊᑐᖅᑕᐅᔪᒥᑦ. 

ᐃᓄᐃᑦ ᐱᔪᓐᓇᐅᑎᑖᖅᑎᑕᐅᔭᕆᐊᓖᑦ ᐱᑕᖃᖅᑎᑦᑎᓗᑎ ᓇᒻᒥᓂᖅ 
ᑲᔪᖏᖅᓯᒪᓂᖅᓴᒥᑦ ᐱᓇᓱᐊᖅᑕᐅᔪᓂᑦ ᓴᖅᑭᑎᑦᑎᓂᕐᒥᑦ ᓄᑖᒥ 
ᐸᓖᓯᓕᕆᓂᕐᒥᑦ ᑎᑎᕋᖅᓯᒪᔪᑦ ᓄᓇᕗᒻᒥ. ᐃᓚᒋᔭᐅᔪᑦ ᒐᕙᒪᑐᖃᒃᑯᓐᓄᑦ 
ᑎᒥᐅᔪᑦ, ᐸᓖᓯᒃᑯᓐᓄᑦ ᐃᓚᒋᔭᐅᔪᑦ ᑭᐅᔪᓐᓇᖃᑦᑕᖃᑦᑕᖏᒻᒪᑕ 
ᓄᓇᓕᒻᒥ ᐱᓪᓚᕆᐅᔪᓂᑦ. ᐊᒻᒪ ᐃᓂᒋᔭᖏᑦ ᐱᔪᓐᓇᐅᑎᖃᓂᕐᒧᑦ 
ᐱᐅᔪᓂᑦ ᓄᓇᕗᒻᒥ ᒥᔅᓯᖃᖏᑦᑐᒥᑦ ᑐᓴᕋᔅᓴᖃᖅᑎᑦᑎᔪᑦ. ᑲᓇᑕ 
ᖃᓄᐃᓘᕐᓂᖃᕈᒪᖏᑉᐸᑦ, ᐃᑉᐱᒍᓱᑦᑎᐊᖅᑐᓂᑦ ᐱᓕᕆᖃᑦᑕᐅᑎᔪᓂᑦ 
ᐃᓄᓐᓂᑦ ᓄᓇᕗᒻᒥ, ᓴᖅᑮᔭᕆᐊᖃᓕᖅᑐᑦ ᐸᕐᓇᐅᒻᒥᑦ ᐲᕐᓗᒋᑦ 

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 3



ᐸᓖᓯᒃᑯᖏᑦ ᓄᓇᕗᒻᒥ. ᑕᒪᓐᓇ ᐊᔾᔨᒋᖏᑕᖓ ᐊᑐᖅᑕᐅᓂᖓ ᓴᓂᐊᓂ 
ᓄᓇᕗᑦ ᒐᕙᒪᒃᑯᑦ, ᒐᕙᒪᑐᖃᒃᑯᓐᓄᑦ ᑭᒡᒐᖅᑐᐃᔨᐅᓪᓗᓂ ᓄᓇᕗᒻᒥ, 
ᒫᓐᓇᐅᔪᒥᑦ ᑕᐃᒪᐃᓐᓂᖃᖅᑐᖅ.

ᐱᑕᖃᖏᓂᖅᓴᐅᓗᑎ ᖃᓄᐃᓕᔭᐅᓂᖏᑦ, 
ᐃᓄᓐᓄᑦᑐᕌᖓᓂᖅᓴᓂᑦ ᐊᑐᕐᓗᑎ
ᖃᓄᐃᑦᑑᓂᖓ ᐊᓯᔾᔨᖅᑕᐅᔭᕆᐊᓕᒃ ᓄᓇᕗᒻᒥᐸᓖᓯᓕᕆᓂᖅ 
ᐱᔨᑦᑎᑎᐊᓂᖅᓴᐅᓗᓂ ᐃᓄᓐᓂᑦ ᑖᓐᓇ ᐊᑕᖐᔪᒥᑦ ᐊᓯᔾᔩᓂᖃᖅᑐᖅ. 
ᓅᒋᐊᕐᓂᖅ ᖃᓄᐃᓕᔭᐅᓂᖏᓐᓄᑦ ᑕᑯᓐᓇᖅᑕᐅᔪᓂᑦ ᐱᑕᖃᕆᐊᓕᒃ. 
ᑕᐃᒪᐃᑦᑐᑦ ᐊᓯᔾᔩᓐᓇᖃᑦᑕᖅᑐᑦ ᐊᖏᓗᐊᖅᑑᔮᕈᓐᓇᖅᑐᑦ. ᑭᓯᐊᓂ 
ᐃᓄᐃᑦ ᐃᓅᖃᑎᒌᓐᓂᖏᑦ ᐊᑯᓂᐅᔪᒥᑦ ᐱᓯᒪᑦᑎᓯᒪᔪᑦ ᐃᓅᖃᑎᒋᓐᓂᕐᒧᑦ 
ᐊᑕᐅᓯᕈᖅᑎᑦᑎᓂᕐᒥᑦ ᐊᒻᒪ ᐋᖅᑭᑦᑕᐅᓂᖏᑦ ᓱᕋᖅᑎᕆᔪᑦ 
ᖃᓄᐃᓘᖃᑦᑕᕐᓂᐅᔪᑦ ᐃᓗᐊᓂ ᓄᓇᓕᖏᓐᓂ. 

“ᓈᒻᒪᖏᑦᑐᑦ ᖃᓄᐃᓘᖃᑦᑕᕐᓂᐅᔪᑦ ᐃᓚᒋᔭᐅᖏᓐᓇᓂᐊᖅᑐᑦ 
ᐅᕙᒍᑦ ᐃᓅᓯᖏᓐᓂ. ᑕᐃᒪᓐᖓᓕᒫᖅ, ᑕᐃᒪᐃᖏᓐᓇᖃᑦᑕᖅᑐᑦ,” 
ᐃᒪᐃᔪ ᐃᒪᕈᐃᑦᑐᖅ, ᐃᓐᓇᑐᖃᖅ ᐃᒡᓗᓕᒻᒥ, ᐅᖃᐅᔾᔨᓚᐅᖅᑐᖅ 
ᐃᓕᓐᓂᐊᖅᑐᓂᑦ ᐃᓄᓐᓂᑦ ᒪᓕᒐᓕᕆᔨᕈᕈᒪᔪᓂᑦ 

ᐊᐱᖅᓱᖅᑕᐅᓂᕆᔭᖓ ᐊᒻᒪ ᐊᓯᖏᑦ ᐃᓐᓇᑐᖃᐃᑦ ᐱᔭᐅᓯᒪᔪᑦ 
ᐅᖃᓕᒫᒐᖅ ᑕᐃᔭᐅᔪᖅ, ᐃᓄᐃᑦ ᒪᓕᒐᖏᑦ:ᑎᕆᒍᓲᓰᑦ,ᐱᖁᔭᐃᑦ, 
ᐊᒻᒪ ᒪᓕᒐᐃᑦ. ᐅᖃᓕᒫᒐᖅ ᓇᕿᑦᑕᖅᑕᐅᓯᒪᔪᑦ ᐊᐱᖅᓱᕐᓂᐅᔪᓂᑦ 
ᐃᓐᓇᑐᖃᕐᓂᑦ ᐱᔾᔪᑎᖃᖅᑐᓂᑦ ᐃᓅᖃᑎᒌᓐᓂᕐᒧᑦ ᐊᐅᓚᓂᖏᓐᓄᑦ 
ᐊᑐᖅᑕᐅᓯᒪᔪᑦ ᐱᖅᑯᓯᑎᒍᑦ ᐃᓄᓐᓄᑦ: ᐱᖁᔭᐃᑦ – ᑭᓱᐃᑦ 
ᐱᓕᕆᐊᖑᔭᕆᐊᓖᑦ; ᒪᓕᒐᐃᑦ – ᑭᓱᐃᑦ ᒪᓕᑦᑕᐅᔭᕆᐊᓖᑦ; ᐊᒻᒪ ᑎᕆᒍᓲᓰᑦ 
–ᑭᓱᐃᑦ ᐱᔭᐅᓇᓱᐊᕆᐊᖃᖏᑦᑐᑦ. 

“ᑭᒃᑯᑐᐃᓐᓇᐃᑦ ᐃᓄᐃᑦ ᓯᖁᒥᑦᑎᒐᓗᐊᕈᑎ ᖃᓪᓗᓈᑦ 
ᒪᓕᒐᖏᓐᓂ ᐅᕝᕙᓘᓐᓃᑦ ᐃᓄᐃᑦ ᒐᓕᒐᖏᓐᓂ, 
ᖃᓄᐃᓐᓂᕆᔭᖏᑦᐊᔾᔨᒌᖑᓂᐊᖅᑐᑦ. ᐃᓄᒃ ᐃᓅᓯᖓ 
ᓇᐃᓪᓕᒋᐊᓂᐊᖅᑕᖓ,” ᐃᓐᓇᑐᖃᖅ ᒥᐅᕆᐋᓄ ᐊᐅᐱᓛᕐᔪᒃ 
ᑲᖏᕐᖠᓂᕐᒥᑦ ᐅᖃᖅᑐᖅ.

ᑭᓯᐊᓂ ᑕᕝᕙᓂ ᐊᔾᔨᒌᓐᓂᖃᐸᓗᑦᑐᑦ ᐃᓱᖏᑦ. 

“ᐊᑐᖅᑕᐅᔪᒥᑦ ᐃᓂᖓᓃᑎᑦᑎᓚᐅᖅᑐᒍᑦ ᓱᕋᑦᑎᖏᑦᑐᓂᑦ 
ᐃᓄᓐᓂᑦ ᐃᑉᐱᓐᓂᐊᓂᒃᑯᑦ. ᐱᓕᕆᐊᕆᒐᔭᖅᑕᕗᑦ ᐱᑲᒻᒪᑦᑐᒥᓂᖅ 
ᑉᐱᒋᑦᑎᐊᖅᑐᒍ ᐊᒻᒪ ᐋᓐᓂᕐᓇᒍ ᐃᓄᒃ; ᐋᖅᑭᖃᑦᑕᓚᐅᖅᑕᕗᑦ 
ᖃᓄᐃᓘᖃᑦᑕᕐᓂᖏᓐᓄᑦ ᐊᑲᐅᖏᓕᐅᕈᑕᐅᔪᑦ,” 
ᐃᒪᕈᐃᑦᑐᖅ ᐅᖃᖅᑐᖅ. ᑖᓐᓇ ᐊᑐᖅᑕᐅᓂᖓ 
ᑐᓐᖓᓂᖃᓚᐅᖅᑐᖅ ᐃᑲᔪᓂᕐᒧᑦ. 

““ᓯᖁᒥᑦᑎᖃᑦᑕᖅᑐᑦ ᑲᓐᖑᓵᖅᑕᐅᕙᓚᐅᖏᑦᑐᑦ, ᐊᒻᒪ 
ᑐᑭᓯᕙᓚᐅᖅᑐᑦ ᐅᖃᕐᕕᒋᔭᐅᓂᖏᓐᓄᑦ ᐅᖃᐅᓯᕐᓂᑦ, 
ᐱᕕᖃᕐᓂᖅᓴᐅᒐᔭᖅᑐᖅ ᐱᐅᓯᑎᒋᐊᕐᓗᒍ ᑕᐃᔅᓱᒧᖓ ᐃᓄᒻᒧᑦ 
ᖃᓄᐃᓘᖃᑦᑕᕐᓂᖓ. ᑕᐃᒪᐃᓕᖅᑐᖅ ᒫᓐᓇ, ᑖᒃᑯᐊ ᐃᓄᐃᑦ 
ᓇᒻᒥᓂᖅᓱᖅᑐᑎ ᕿᒪᑦᑕᐅᓯᒪᔫᔮᖅᑐᑦ,” ᐊᑭᓱᒃ ᔫᒥ ᐃᖃᓗᓐᓂ 
ᐅᖃᐅᑎᔭᖏᑦ ᐃᓕᓐᓂᐊᖅᑐᑦ. 

“ᐃᓄᒃ ᓵᓐᖓᓂᖃᖅᑐᖅ ᖃᓄᐃᓘᖅᑕᐅᓂᕐᒥᑦ, ᑲᑉᐱᐊᓱᓐᓂᕐᒥᑦ, 
ᐊᒻᒪ ᑲᓐᖑᓱᓂᕐᒥᑦ. ᐃᑉᐱᒍᓱᑲᒻᒪᑦᑐᑦ, ᓇᒻᒥᓂᖅ 
ᐱᐅᒍᓐᓃᑎᒃᑲᓂᖅᐸᑦᑕᖏᑦ,” ᐃᒪᕈᐃᑦᑐᖅ ᐅᖃᖅᑐᖅ 
ᒫᓐᓇᐅᔪᒥᑦ ᐱᕋᔭᑉᐸᑦᑐᓄᑦ ᒪᓕᒐᓕᕆᓂᕐᒧᑦ ᐊᑐᖅᑕᐅᔪᒥᑦ.

ᑖᓐᓇ ᓈᒻᒪᑦᑐᓂᑦ ᓇᓗᓇᐃᔭᐃᓂᖃᖅᑐᑦ ᐅᖁᒪᐃᑦᑐᓂᑦ ᑐᓂᓯᔭᐅᓂᖏᓐᓄᑦ 
ᐃᖅᑲᖅᑐᐃᔨᓄᑦ ᐊᒻᒪ ᐃᖅᑲᑐᖅᑕᐅᑎᑦᑎᔪᓄᑦ ᐊᑐᖅᑎᑕᐅᒐᓱᐊᖅᑕᖏᑦ 
ᐃᓄᓐᓄᑦ ᓯᕗᖅᐹᖏᓐᓂ ᓇᑉᐸᖓᓂ 1900−ᖏᓐᓂ, ᐅᖃᖅᑕᐅᓯᒪᔪᑦ 
ᖁᓛᓂ. ᐃᖅᑲᖅᑐᐃᔩᑦ ᐅᓪᓗᒥ ᓱᓕ ᐱᓕᕆᐊᖃᕆᐊᖃᖅᑎᑕᐅᔪᑦ 

ᐃᓱᒪᒋᓗᒍ ᐃᓱᒪᒋᔭᐅᓂᓪᓗᐊᑕᖏᑦ “ᐊᑐᖅᑕᐃᓕᑎᑦᑎᓂᕐᒧᑦ” 
ᐊᒻᒪ “ᐃᓄᓐᓄᑦ ᓈᒻᒪᒋᔭᐅᖏᑎᓪᓗᒍ” ᐃᖅᑲᑐᖅᑕᐅᑎᓪᓗᒋᑦ 
ᐱᕋᔭᔅᓯᒪᔪᑦ − ᐆᑦᑐᕋᐅᑎᐅᔪᓐᓇᓕᐅᖅᑐᑎ ᐊᓯᖏᓐᓂ ᐱᕋᔭᔅᓯᒪᔪᓂᑦ. 
ᐊᖏᓗᐊᖅᑎᑕᐅᖏᓐᓂᖓ ᐊᑐᖅᑕᐅᓂᖓ ᓴᖅᑭᖅᓯᒪᖏᑦᑐᑦ 
ᐱᔭᐅᔪᒪᔪᓂᑦ ᖃᓄᐃᓐᓂᕆᔭᖏᓐᓂ, ᐊᒻᒪ ᐊᑭᕋᑐᕐᓂᖃᖅᑐᑦ ᐃᓄᐃᑦ 
ᐱᖅᑯᓯᖏᓐᓂ, ᑲᔪᓯᓐᓇᖅᑐᑦ ᓄᓇᕗᒻᒥ. 

“ᑕᑯᔭᕆᐊᖃᖅᑕᑎᑦ ᑮᓇᖏᑦ. ᑕᑯᑎᒋᐊᖃᖅᑕᑎᑦ 
ᐃᓄᒃ ᓇᓪᓕᒋᔭᐅᒻᒪᑦ, ᐊᒻᒪ ᐃᓄᐃᑦ ᓱᖁᑎᔅᓴᖅᑐᑎ,” 
ᐃᒪᕈᐃᑦᑐᖅ ᐅᖃᖅᑐᖅ.

ᐊᓯᔾᔨᕐᓗᒍ ᑕᑯᔅᓴᐅᓂᖓ
ᐃᓚᖏᓐᓂ ᐱᑕᖃᖅᓯᒪᔪᖅ ᐱᔪᒥᓇᖅᑐᓂᑦ ᐱᕙᓪᓕᐊᑎᑕᐅᓯᒪᓕᖅᑐᓂᑦ 
ᐊᕐᕌᒎᕋᑖᖅᓯᒪᔪᓂᑦ ᐱᔾᔪᑎᖃᖅᑐᓂᑦ ᐸᓖᓯᓕᕆᓂᕐᒧᑦ ᓄᓇᕗᒻᒥ. 
ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᓯᒪᔪᑦ ᒪᓕᒐᒃᓴᒥᑦ ᐱᔪᓐᓇᑎᑦᑎᔪᓂᑦ 
ᓴᖅᑭᖅᑎᑕᐅᓂᖏᓐᓄᑦ ᐸᓖᓯᒃᑯᑦ ᑲᑎᒪᔨᖏᑦ – ᐱᒻᒪᕆᐅᓂᖃᖅᑐᖅ 
ᑲᑎᑦᑎᑕᐅᓪᓗᑎ ᐸᓖᓯᒃᑯᑦ ᑲᒪᒋᔭᕆᐊᓕᖏᑦ ᓄᓇᓕᒻᒧᑦ ᐱᔭᕆᐊᓕᖏᓐᓂ. 
ᓴᖅᑭᑎᑦᑎᓯᒪᒻᒥᔪᑦ ᐊᐅᓚᓂᐅᔪᓂᑦ ᐱᓕᕆᖃᑎᒌᑦᑎᐊᓂᖅᓴᐅᓗᑎ ᐸᓖᓰᑦ 
ᑲᑎᒪᔨᖏᑦ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ. 

ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᖅᑐᑦ 2022‑ᒥ ᑖᒃᑯᐊ ᐊᓪᓚᐃᑦ ᐊᒻᒪ 
ᐃᓄᐃᑦ ᐸᓖᓯᓕᕆᓂᕐᒧᑦ ᐱᓕᕆᐊᑦ (FNIPP) ᐱᖃᓯᐅᔾᔨᓂᖃᕋᔭᖅᑐᑦ 
ᓄᓇᕗᒻᒥ. ᑕᕝᕙᓂ ᐱᓕᕆᐊᒥᑦ ᓇᒻᒥᓂᑦ ᐊᐅᓚᑦᑎᓂᕐᒧᑦ, ᐊᒻᒪ 
ᑭᒡᒐᖅᑐᐃᓂᖅᓴᐅᓗᑎ ᐸᓖᓯᓕᕆᓂᕐᒧᑦ ᐱᔨᑦᑎᖅᑕᓂ 
ᐊᐅᓚᓂᖓ ᑲᓇᑕᓕᒫᒥᑦ. 

ᓱᓕ, ᓄᓇᕗᑦ ᑐᓐᖓᕕᒃᑯᑦ ᐃᑉᐱᒍᓱᑦᑐᑦ ᓈᒻᒪᖏᓗᐊᖅᑐᓂ. ᑕᒪᒃᑭᒃ 
ᒐᕙᒪᐃᑦ ᖃᓄᐃᓘᒃᑲᓐᓂᕆᐊᖃᖅᑐᑦ ᐱᔪᓐᓇᐅᑎᑖᖅᑎᓪᓗᒋᑦ 
ᐃᓄᐃᑦ ᐱᒃᑲᓂᕐᓗᓂᒋᑦ ᓇᒻᒥᓂᖅ ᑎᐅᔪᓐᓇᓂᕐᒧᑦ. ᐃᓄᐃᑦ 
ᖃᓄᐃᒍᓐᓃᕆᐊᖃᖅᑐᑦ ᖃᓄᐃᓐᓂᖃᕆᐊᖃᖅᑎᑕᐅᓂᖏᓐᓄᑦ 
ᖃᓪᓗᓈᓄᑦ ᐃᓚᖏᓐᓄᑦ ᓴᖅᑭᑎᑦᑎᓯᒪᔪᑦ ᐅᑉᐱᕆᔭᐅᓪᓗᑎ ᑲᓇᑕᒥ 
ᐸᓖᓯᒃᑯᑦ ᓈᒻᒪᑦᑐᑐᐊᖑᓪᓗᑎ ᐸᓖᓯᓂᑦ. ᑕᑯᓐᓇᖅᑕᐅᓂᖏᑦ ᑲᓇᑕᒥ 
ᐸᓖᓯᒃᑯᑦ ᐊᔾᔨᒌᖏᑦᑐᑦ ᐃᓄᓐᓂᑦ ᓄᓇᕗᒻᒥ ᐃᓚᖓᑎᒍᑦ, ᐱᓗᐊᖅᑐᒥᑦ 
ᑭᖑᕚᕇᖃᑦᑕᐅᑎᔪᓄᑦ, ᐊᕕᑦᑐᖅᓯᒪᔪᓄᑦ ᐊᒻᒪᓘᓐᓃᑦ ᐃᓚᒌᓄᑦ. 
ᑭᓯᐊᓂ ᐃᓚᖏᑦ ᑖᒃᑯᐊ ᐊᔾᔨᒌᖏᓐᓂᖏᑦ ᓇᓗᓇᐃᖅᑕᐅᔪᓐᓇᖅᑐᑦ 
ᑎᑭᓯᒪᓂᖃᖅᑐᓄᑦ ᑎᒥᐅᑉ ᐃᓗᐊᓂ ᖃᓪᓗᓈᓄᑦ ᐊᐅᓚᑕᐅᓂᖏᓐᓄᑦ. 
ᑐᖏᓕᖓ, ᐃᓄᐃᑦ ᐃᑲᔪᓱᖅᑕᐅᔭᕆᐊᓖᑦ ᐅᑎᕐᕕᖃᕐᓗᑎ ᐃᓄᓐᓄᑦ 
ᐱᔭᐅᔭᕆᐊᖃᒐᔪᑦᑐᓂᑦ ᐃᑉᐱᒍᓱᓐᓂᐊᕐᓗᑎ ᐊᑦᑕᓇᐃᖅᓯᒪᓗᑎ ᓇᒻᒥᓂᖅ 
ᓄᓇᓕᖏᓐᓂ − ᓴᐳᒻᒥᔪᒪᓂᖅ ᐃᒻᒥᒧᑦ, ᐊᑕᐅᓯᕐᒧᑦ ᐃᓚᒌᑦ ᐊᒻᒪ 
ᐊᑕᐅᓯᕐᒧᑦ ᓇᒻᒥᓂᖅ ᓄᓇᓕᖓ.

ᓇᓪᓕᐊᑐᐃᓐᓇᖅ ᒐᕙᒪᑐᖃᒃᑯᑦ ᐅᕝᕙᓘᓐᓃᑦ ᓄᓇᒻᒥ ᒐᕙᒪᒃᑯᑦ, 
ᐱᓕᕆᕕᒋᔭᖓ ᒐᕙᒪᑐᖃᒃᑯᓐᓂᑦ ᐱᓚᐅᖅᓯᒪᖏᑦᑐᑦ “ᐃᓄᐃᑦ ᒐᕙᒪᖓᑦ” 
ᖃᓄᐃᓕᖓᓂᖓᓄ ᐱᔭᐅᔪᒪᓚᐅᖅᓯᒪᔪᖅ, iᑕᐃᒪᐃᒍᓐᓇᖅᑐᖅ 
ᓇᒻᒥᓂᖅᓱᖅᑐᑎᑦ. ᐃᑲᒧᕈᓐᓇᖅᑐᑦ ᐱᔪᓐᓇᐅᑎᑖᖅᑎᓪᓗᒋᑦ ᐃᓄᐃᑦ 
ᐊᒻᒪ ᐊᕝᕕᕋᕈᓐᓃᕐᓗᑎ, ᐱᐅᖏᓛᖑᔪᓐᓇᖅᑐᒥᑦ, ᑲᔪᓯᑎᒍᓐᓇᖅᑕᖏᑦ 
ᒫᓐᓇᐅᔪᒥᑦ ᖃᓄᐃᓕᖓᓂᕆᔭᖏᑦ ᓴᖅᑭᑎᑦᑎᓯᒪᔪᑦ ᐱᐅᖏᑦᑐᓂᑦ 
ᖃᓄᐃᓐᓂᕆᔭᖏᓐᓂ ᑕᒪᒃᑭᓐᓄᑦ ᐃᓄᐃᑦ ᐊᒻᒪ ᐸᓖᓯᒃᑯᑦ.

ᐅᑯᐊ ᐅᓂᒃᑳᑦ ᑕᑯᓂᐊᖅᑳᓂᐊᖅᑐᑦ ᐊᑐᖅᑕᐅᖃᑦᑕᖅᓯᒪᔪᑐᖃᕐᓂᑦ 
ᐸᔩᓯᓕᕆᓂᕐᒧᑦ ᓄᓇᕗᒻᒥ ᑲᓇᑕᒥ ᐸᓖᓯᒃᑯᖏᓐᓄᑦ. ᕿᒥᕐᕈᓂᐊᕐᒥᔪᑦ 
ᒫᓐᓇᐅᔪᒥᑦ ᐱᓪᓚᕆᐅᔪᓂᑦ ᐸᓖᓯᓕᕆᓂᕐᒥᑦ ᓄᓇᕗᒻᒥ ᐊᒻᒪ ᖃᓄᖅ 
ᐊᑦᑐᐊᓂᖃᕐᓂᖓᓄᑦ ᐊᓯᔾᔨᖃᑦᑕᖅᑐᓂᑦ ᓴᓂᐊᓂ ᑲᓇᑕᒥ. ᐊᑕᐅᓯᖅ 
ᐊᓯᔾᔨᖃᑦᑕᕐᓂᐅᔪᖅ ᐱᓗᐊᖅᑐᒥᑦ ᖃᐅᔨᓴᖅᑕᐅᓂᐊᖅᑐᖅ, 
ᑮᓇᐅᔭᖃᖅᑎᑕᐅᒍᓐᓃᕐᓗᑎ ᐸᓖᓯᒃᑯᑦ ᐃᖏᕋᓯᑎᒋᐊᖅᑕᐅᓂᖓ 
ᑲᑕᓕᒫᒥᐅᓚᐅᖅᑐᖅ ᑭᓯᐊᓂᓕ ᐅᖃᐅᓯᐅᓚᐅᖏᑦᑐᖅ ᓄᓇᕗᒻᒥ 

ᓂᕈᐊᖅᑕᐅᖃᑦᑕᖅᑐᓄᑦ. ᑭᖑᓪᓕᖅᐹᒥᓕ, ᑐᓂᓯᓂᐊᖅᑐᑦ ᐊᒥᓱᒐᓚᓐᓂᑦ 
ᐱᓕᕆᔭᐅᔪᓂᑦ ᖃᐅᔨᓴᕐᓂᐅᔪᓂᑦ ᐊᓪᓚᓂᑦ ᐸᓖᓯᓕᕆᓂᕐᒧᑦ ᐱᔨᑦᑎᖅᑕᓂᑦ 
ᐋᖅᑭᑦᑕᐅᓯᒪᔪᑦ ᑲᓇᑕᒥ. 

ᓄᓇᕗᑦ ᑐᓐᖓᕕᒃ ᑎᒥᖓᑦ ᓴᖅᑭᑎᑦᑎᓂᐊᖅᑐᑦ ᐊᒥᓱᒐᒪᓐᓂᑦ 
ᐊᑐᓕᖁᔭᐅᔪᓂᑦ ᑐᕌᖅᑐᑦ ᐱᔪᓐᓇᐅᑎᑖᖅᑎᑕᐅᓂᖏᑦ ᐃᓄᐃᑦ 
ᓄᓇᕗᒻᒥ ᑲᑎᒃᑲᓂᕐᓗᒋᑦ ᐊᒻᒪ ᐊᐅᓚᑦᑎᓕᕐᓗᑎ ᐃᓅᖃᑎᒌᓐᓂᕐᒧᑦ 
ᐊᑕᐅᓯᕈᖅᑎᑕᐅᓂᖏᑦ ᐸᓖᓯᓕᕆᓂᕐᒧᑦ ᑐᕌᖅᑕᖓ ᑎᑭᓪᓗᒍ. 
ᐊᑐᓕᖁᔭᐅᔪᑦ ᐱᖃᓯᐅᔾᔨᓂᐊᖅᑐᑦ ᐊᓯᔾᔨᖅᑕᐅᓗᑎ ᐃᓚᖏᑦ 
ᓴᖅᑭᖅᑎᑕᐅᓯᒪᑦᑎᐊᖅᑐᑦ ᑎᑎᕋᖅᑕᐅᓯᒪᔪᑦ. 

ᐆᑑᑎᒋᓗᒍ, ᐃᓄᒃ ᐸᓖᓯ ᐊᑕᐅᓯᖅ ᐱᓕᕆᔭᐅᔪᖅ ᐃᓄᐃᑦ 
ᐱᔨᑦᑎᖃᑦᑕᖅᓯᒪᔭᑐᖃᖏᑦ ᑲᓇᑕᒥ ᐸᓖᓯᒃᑯᓐᓄᑦ ᐊᒻᒪ 
ᓴᖅᑭᖅᑎᑕᐅᒐᔪᖃᑦᑕᖅᓯᒪᔪᖅ ᐊᕐᕌᒎᕋᑖᖅᓯᒪᔪᓂᑦ ᐱᐅᔫᓪᓗᓂ 
ᐅᖃᐅᓯᕆᒃᑲᓂᕐᓗᒍ ᐅᑎᖅᑎᓪᓗᒍ. ᑎᑎᕋᖅᑕᐅᓯᒪᔪᑦ ᑕᑯᔅᓴᐅᑎᑦᑎᔪᑦ 
ᑖᓐᓇ ᐱᓕᕆᔭᐅᓂᖓ, ᐱᓪᓚᕆᐅᔪᒥᑦ, ᐅᖃᐅᓯᕆᔭᐅᖏᓐᓇᒐᔪᖃᑦᑕᖅᑐᖅ 
ᐊᒻᒪ ᑕᑯᔅᓴᐅᑎᑦᑎᓪᓗᓂ ᐊᔾᔨᒌᖏᑦᑐᓂᑦ ᐱᔪᓐᓇᐅᑎᖃᓂᕐᒥᑦ. 
ᓄᓇᕗᑦ ᑐᓐᖓᕕᒃᑯᑦ ᐅᖃᐅᔾᔨᒋᐊᖅᑐᑦ  ᑖᒃᑯᐊ ᑲᓇᑕᒥ ᐸᓖᓯᒃᑯᑦ 
ᒪᓕᑦᑕᐅᔭᕆᐊᖃᖅᑎᑕᐅᔭᕆᐊᓖᑦ ᐱᓕᕆᔭᖓᓂ  ᑭᓪᓕᖃᖅᑎᑕᐅᔪᓂᑦ 
ᑭᓯᐊᓂ ᒥᔅᓯᖃᑦᑎᐊᖅᑐᑦ ᐃᑲᔪᖅᑕᐅᓂᕐᒧᑦ ᐃᓗᐊᓂ ᐃᓄᓐᓄᑦ 
ᐊᐅᓚᑕᐅᔪᑦ ᐸᓖᓯᓕᕆᓂᕐᒧᑦ ᐊᑐᖅᑕᐅᔪᖅ. ᑖᓐᓇ ᐱᓯᒪᑦᑎᒐᔭᖅᑐᖅ 
ᖃᓪᓗᓈᓄᑦ ᐊᐅᓚᑕᐅᔪᓐᓃᓂᕐᒧᑦ, ᑲᔪᖏᖅᑕᐅᓯᒪᔪᑦ ᓱᓕᔪᓂᒃ 
ᐊᒻᒪ ᐋᖅᑭᒍᑎᖃᓂᕐᒧᑦ ᑲᑎᒪᔩᑦ ᑲᓇᑕᒥ ᐊᒻᒪ ᑭᓐᖑᖅᑕᐅᓯᒪᔪᑦ 
ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪ 
ᓂᕕᐊᖅᓯᐊᑦ, ᐊᒻᒪ ᐃᑲᔪᓂᕐᒥᑦ ᐃᓄᐃᑦ ᓇᒻᒥᓂᖅ ᐊᐅᓚᔪᓐᓇᓂᕐᒧᑦ. 
ᐃᑉᐱᒍᓱᑦᑎᐊᕐᓂᖃᕋᔭᕐᒥᔪᖅ ᐊᒻᒪ ᐱᓪᓚᕆᐅᔪᓂᑦ ᑲᓇᑕᒥ ᐸᓖᓰᑦ 
ᐊᐅᓚᓂᖏᑦ ᓄᓇᕗᒻᒥ. 

“ᓄᓇᕗᒻᒥ ᒐᕙᒪᖅᑖᑐᐊᕈᑦᑕ, ᐃᓕᔅᓯ ᒪᒃᑯᑦᑐᑦ ᐊᖏᔪᒥᑦ 
ᐃᖅᑲᓇᐃᔮᔅᓴᖃᓂᐊᖅᑐᓯ,” ᐃᓐᓇᑐᖃᖅ ᐊᐅᐱᓛᕐᔪᒃ ᐅᖃᖅᑐᖅ.

ᑕᐃᒪᓐᓇᓂᕆᐅᓐᓂᖃᑦᑎᐊᕐᓂᐅᔪᑦ ᑎᒍᒥᐊᖅᑕᐅᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᓴᖅᑭᖅᑎᑕᐅᓚᐅᖅᓯᒪᖏᑦᑐᑦ. ᑭᓯᐊᓂ 
ᐃᑉᐱᒍᓱᑦᑎᐊᕐᓂᖓ ᓱᓖᓐᓂᓐᓇᐃᓇᖅᑐᖅ ᓴᓂᐊᓂ ᐅᓪᓗᒥ. 

“ᐃᓱᒪᒋᔭᕆᐊᖃᓂᐊᖅᑕᓯ ᐱᔾᔪᑎᖃᖅᑐᓂᑦ ᖃᓄᖅ ᐅᕙᒍᑦ 
ᐃᓅᓪᓗᑕ ᐱᒋᐊᕈᓐᓇᕐᓂᐊᕋᑦᑎᒍ ᖃᐅᔨᒪᓂᕆᔭᕗᑦ 
ᐅᑎᖅᑎᑕᐅᓗᑎ…ᐊᖏᔪᐊᓗᓐᓂᑦ ᐃᖅᑲᓇᐃᔮᔅᓴᖃᓂᐊᖅᑐᓯ 
ᐊᒻᒪ ᖃᐅᔨᒐᓱᐊᕆᐊᖃᓂᐊᖅᑕᓯ ᑕᒪᓐᓇ ᖃᓄᖅ 
ᑕᐃᒪᐃᑕᔅᓴᐅᒻᒪᖔᖅ,” ᐊᐅᐱᓛᕐᔪᒃ ᐅᖃᖅᑐᖅ.

ᒐᕙᒪᐃᑦ ᐃᑲᔪᕋ.ᓐᖑᐊᖅᑐᑦ ᑖᔅᓱᒥᖓ ᐃᑉᐱᒍᓱᑦᑎᐊᓂᕐᒥᑦ 
ᐱᔪᓐᓇᐅᑎᑖᖅᑎᓪᓗᒋᑦ ᐃᓄᐃᑦ, ᐊᒻᒪ ᐊᕝᕙᐃᕆᐊᕐᓗᑎ. ᐊᓯᖏᑦ 
ᑭᓱᑐᐃᓐᓇᐃᑦ ᑲᔪᓰᓐᓇᕐᓂᖃᖅᑐᑦ ᖃᓪᓗᓈᓄᑦ ᐊᐅᓚᑕᐅᓂᖏᑦ ᐊᒻᒪ 
ᐊᑐᖅᑕᐅᖏᓐᓇᖅᑐᖅ ᐃᓚᐃᓐᓈᖅᓯᓂᕐᒥᑦ ᐱᓯᒪᑦᑎᔪᑦ ᐋᓐᓂᖅᑎᕆᓂᕐᒥᑦ 
ᐃᓄᓐᓂᑦ ᐱᓯᒪᔭᐅᑎᓪᓗᒋᑦ ᐸᓖᓯᒃᑯᓐᓄᑦ.

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 5



3. ᐸᓖᓯᓕᕆᖃᑦᑕᕐᓂᖅ ᓄᓇᕗᒻᒥ: ᐅᐊᑦᑎᐊᕈ

“ᑲᓇᑕᒥ ᐸᓖᓯᒃᑯᑦ ᓄᓇᕗᒻᒦᑦᑐᑎ, ᐱᖅᑯᓯᑐᖃᐅᓯᒪᔪᑦ ᓴᖅᑭᖃᑦᑕᖅᑐᑦ,”
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎ (ᐊᐱᖅᓱᕐᓂᖅ, 2022)

ᓴᓇᓯᒪᓂᖓᒍᑦ, ᐸᓖᓯᒃᑯᑦ ᓄᓇᕗᒻᒥ 
ᓇᓗᓇᐃᖅᑕᐅᓯᒪᓂᖃᖅᐸᑦᑐᑦ ᒐᕙᒪᑐᖃᒃᑯᓐᓄᑦ 
ᓯᕗᓪᓕᐅᔾᔭᐅᓗᓂ ᓴᖅᑭᑎᑦᑎᓗᑎ ᑲᑎᓐᖓᔪᓂᑦ 
ᐊᑕᐅᓯᕐᒥᑦ ᐊᒻᒪ ᓇᓗᓇᐃᕐᓗᒍ ᖃᓪᓗᓈᑦ 
ᐊᐅᓚᑦᑎᓂᖏᑦ ᐅᑭᐅᑕᖅᑐᒥ. 
ᑕᒪᓐᓇ ᓱᓕᓚᐅᖅᑐᖅ ᐅᐊᓐᖓᓂ‑ᐱᖓᓐᓇᖓᓂ ᐸᓖᓯᒃᑯᑦ (NWMP) 
ᑎᑭᓚᐅᖅᑐᑦ 1873 ᑲᓇᑕ ᓂᐅᕕᓚᐅᖅᑎᓪᓗᒍ ᐊᖏᔪᒥ ᐅᑭᐅᑕᖅᑐᒥ 
ᓄᓇᖓᓂ ᓂᐅᕕᕐᕕᑯᓐᓂᑦ (HBC).1 ᑕᒪᓐᓇ ᓱᓕᓚᐅᖅᑐᖅ NWMP 
ᑲᑎᓐᓂᖃᖅᑎᓪᓗᒋᑦ ᑐᒥᓐᔨᐊᓐ ᐸᓖᓯᒃᑯᓐᓂᑦ1920−ᒥᑦ ᐅᕗᖓ 
ᐅᕙᓐᖓᑦRCMP. ᑕᐃᒪᓐᖓᓂᑦ ᓱᓕᓯᒪᔪᖅ. 

ᐃᑉᐱᓂᐊᓪᓗᒍ, ᑕᒪᒃᑭ RCMP ᐊᒻᒪ ᐃᓄᐃᑦ ᐸᓕᓯᐅᓯᒪᔪᑦ 
ᐱᓯᒪᔭᐅᓪᓗᑎ ᒐᕙᒪᑐᖃᒃᑯᓐᓄᑦ ᐊᑕᐅᓯᐅᑎᑦᑎᓂᕐᒧᑦ ᐸᕐᓇᐅᑎᓂᑦ 
1900‑ᖏᓐᓂᓕᒫᐸᓗᒃ.

““ᑕᒪᒃᑭᒃ [ᐃᓄᐃᑦ ᐊᒻᒪ RCMP] ᑐᓂᓯᔭᐅᖃᑦᑕᖅᑐᑦ ᑐᓴᕋᔅᓴᓂᑦ 
ᐅᑭᐅᑕᖅᑐᖅ ᓴᖅᑭᖅᑎᑕᐅᒐᔭᖅᑐᓂ ᐊᒻᒪ ᓇᓪᓕᐊᓐᓂᑐᐃᓐᓇᖅ 
ᓅᒋᐊᕐᓗᑎ ᓴᓂᕌᓄ ᐅᕝᕙᓘᓐᓃᑦ ᐃᓂᑖᕐᓗᑎ ᐃᑲᔪᕐᓗᒍ ᓄᑖᖅ, 
ᐊᑕᖐᓂᖃᖅᑐᑦ ᑮᓇᐅᔭᓕᕆᓂᕐᒧᑦ ᐊᒻᒪ ᓂᕈᐊᖅᑕᐅᕙᑦᑐᑦ 
ᐱᓕᕆᒋᒋᐊᓕᖏᑦ,” ᕿᑭᖅᑕᓂ ᓱᓕᔪᓂᒃ ᑲᑎᒪᔩᑦ 
ᓄᖅᑲᐅᓯᓚᐅᖅᑐᑦ.2

ᐃᓛᒃ, ᐃᓅᓕᖃᓚᐅᖅᑐᑦ ᐱᓪᓚᕆᐅᔪᓂᑦ ᐊᑯᓐᓂᖏᓐᓂ RCMP 
ᐊᒻᒪ ᐃᓄᐃᑦ ᐊᖏᔪᒥᑦ ᐊᔾᔨᒋᓚᐅᖏᑕᖏᑦ, ᐊᒻᒪ ᐱᔪᓐᓇᐅᑎᓄᑦ 
ᐊᔾᔨᒌᖏᓐᓂᖏᑦ ᐊᖏᓂᖅᓴᖓ ᑐᕌᓚᐅᖅᑐᑦ ᐸᓖᓯᒃᑯᓐᓄᑦ RCMP. 

ᑖᓐᓇ ᐱᔪᓐᓇᐅᑎᖃᕐᓂᖅ ᑕᑯᔭᐅᔪᓐᓇᖅᑐᖅ ᑖᒃᑯᐊ RCMP 
ᐱᓕᕆᐊᖃᖅᑎᑕᐅᓚᐅᖅᑐᑦ ᐋᑐᕚᒧᑦ ᐊᒥᒐᓚᓐᓂᑦ ᐊᐅᓚᓂᖃᖅᑎᑦᑎᓗᑎ 
ᐸᓖᓯᓕᕆᓂᖅ ᑐᖏᓕᕈᖅᑎᑕᐅᓚᐅᖅᑐᖅ ᐃᓱᒪᒋᔭᐅᓂᖓᓄᑦ 
ᐊᒥᓲᓂᖅᓴᖏᓐᓂ 100 ᐊᕐᕌᒍᓂᕝ.3

ᐃᓛᓐᓂᒃᑯᑦ RCMP ᓂᐱᒋᔭᑐᐊᖑᓚᐅᖅᑐᑦ ᐃᓄᓐᓄᑦ ᑲᓇᑕᒥ 
ᒪᓕᒐᓕᐅᕐᕕᒃᔪᐊᒥᑦ, ᓱᓕᔪᓂᑦ ᐱᓇᓱᐊᕐᓂᖃᖅᑐᑎᑦ ᑭᒡᒐᖅᑐᐃᓗᑎ 
ᐱᐅᓛᓂᑦ ᐱᔪᒪᓂᕆᔭᖏᓐᓂ ᐃᓄᐃᑦ, ᐅᖃᐅᓯᕆᔭᐅᔪᑦ ᐊᑖᓂ. ᑭᓯᐊᓂ 
ᐱᑕᖃᐃᓐᓇᖅᑐᖅ ᐊᖏᔪᒥᑦ ᐱᖅᑯᓯᓄᑦ ᐊᒻᒪ ᑐᓴᐅᒪᔾᔪᑎᓕᕆᓂᕐᒧᑦ 
ᐱᑕᖃᖏᑦᑐᓂᑦ ᐸᓖᓯᒃᑯᓐᓂ RCMP ᐊᒻᒪ ᐃᓄᐃᑦ, ᓇᓗᓇᐃᖅᑕᐅᓯᒪᔪᑦ 
ᐊᓯᖏᓐᓄᑦ ᐃᓄᓐᓄᑦ ᐃᓱᒪᓕᐅᖃᑦᑕᖅᑐᑦ. 

“ᐸᓖᓯᒃᑯᑦ RCMP ᑕᑯᓐᓇᓚᐅᖅᑐᑦ ᐃᒻᒥᓂᒃ ᐱᓯᒪᑦᑎᔨᐅᓪᓗᑎ 
ᐃᓄᓐᓂᑦ, ᐊᔭᐅᖅᓯᒋᐊᖅᑏᑦ ᑲᓇᑕᐅᑉ ᒪᓕᒐᖏᓐᓂ ᐊᒻᒪ 
ᐱᒻᒪᕆᒋᔭᖏᓐᓂ, ᐊᒻᒪ ᑐᓵᔨᐅᓪᓗᑎ ᓄᑖᓄ ᓂᕈᐊᖅᑕᐅᓂᕐᒧᑦ, 
ᑮᓇᐅᔭᓕᕆᓂᕐᒧᑦ, ᐊᒻᒪ ᐱᖅᑯᓯᓄᑦ ᐊᑐᖅᑕᐅᔪᓂᑦ 

ᐅᑉᐱᕆᔭᐅᖏᓐᓇᓚᐅᖅᑐᑦ ᐃᓱᑦᑎᐊᖓᓃᑦᑐᓂ. ᐃᓄᓐᓄᓪᓕ, 
ᑭᓯᐊᓂ, ᐸᓖᓯᒃᑯᑦ ᓄᓇᓕᒻᒥ ᐸᓖᓯᒃᑯᓐᓂ ᐅᕝᕙᓘᓐᓃᑦ 
ᐅᐊᑦᑎᔪᓂᑦ ᓯᓚᑖᓂ ᓯᓚᕐᔪᐊᖓᓂ ᓴᖅᑭᑎᑦᑎᓂᖃᓕᓚᐅᖅᑐᑦ 
ᓇᓗᓇᖅᑐᓂᑦ ᐊᒻᒪ ᓈᒻᒪᖏᑦᑐᓂ ᒪᓕᒐᕐᓂᑦ ᐊᒻᒪ 
ᐊᑐᖅᑕᐅᕙᑦᑐᓂᑦ ᐃᓄᐃᑦ ᐃᓅᓯᖏᓐᓂ,” ᕿᑭᖅᑕᓂ ᓱᓕᔪᓂᒃ 
ᑲᑎᒪᔩᑦ (QTC) ᑎᑎᕋᓚᐅᖅᑐᑦ.4

ᓂᕆᐅᒋᔭᐅᓯᒪᔪᑦ ᐃᓂᖓᓃᑎᑕᐅᔪᑦ ᐸᓖᓯᒃᑯᓐᓂ RCMP 
ᐱᑕᖃᖅᑎᑦᑎᓚᐅᖏᑦᑐᑦ ᐱᐅᔪᓂᑦ ᖃᓄᐃᓐᓂᖃᖅᑐᓂᑦ ᓴᖅᑭᑎᑦᑎᓂᕐᒥᑦ 
ᐃᑉᐱᒍᓱᑦᑎᐊᖅᑐᒥ ᐊᒻᒪ ᓴᐃᓕᔪᓂᑦ ᐱᓕᕆᖃᑎᒌᖃᑎᖃᓂᕐᒥᑦ ᐃᓄᐃᑦ 
ᓄᓇᓕᖏᓐᓂ. ᐱᐅᖏᓂᖅᓴᐅᔪᖅ ᓴᖅᑭᑎᑦᑎᓚᐅᖅᑐᑦ ᐊᕙᑎᖓᓂ 
ᐃᓚᖏᑦ ᐸᓖᓰᑦ ᐊᑐᕐᓂᓗᖃᑦᑕᓚᐅᖅᑐᑦ ᐱᔪᓐᓇᐅᑎᖃᕐᓂᖏᓐᓄᑦ. 

ᐊᑕᖐᔪᓂᑦ ᐊᐅᓪᓚᖅᑎᑕᐅᓂᖏᓐᓄᑦ ᒪᓕᒐᕐᓂᑦ ᐊᔭᐅᖅᓯᒋᐊᓂᕐᒧᑦ 
ᑕᐃᒪᐃᑦᑕᓯᓐᓇᓕᓚᐅᖅᑐᖅ, ᑐᐊᕕᐅᔾᔭᐅᓚᐅᖅᑐᑦ ᓇᓗᓕᐅᖅᑲᓂᖃᖅᑐᑎᑦ 
ᑕᒪᒃᑭᓐᓄ ᐸᓖᓯᒃᑯᑦ ᐊᒻᒪ ᐃᓄᐃᑦ.

ᐊᒥᓱᑦ ᐱᓕᕆᒋᐊᓕᖏᑦ ᓴᓂᐊᓂ ᐸᓖᓯᓕᕆᓂᕐᒥᑦ
ᐸᓖᓯᒃᑯᑦ RCMP ᐅᓂᒃᑳᖏᑦ 1951−ᒥᑦ ᐅᖃᖅᓯᒪᔪᑦ ᑖᒃᑯᐊ 
19 ᐱᓕᕆᕕᐅᔪᑦ ᑐᓐᖓᕕᒋᓚᐅᖅᑕᖏᑦ ᐃᑲᔪᖅᑕᐅᓂᕐᒧᑦ 
ᐅᑭᐅᑕᖅᑐᒧᑦ.5 ᑖᓐᓇ ᐃᑲᔪᕐᓂᐅᔪᖅ ᐱᖃᓯᐅᔾᔨᓚᐅᖅᑐᑦ ᓲᕐᓗ 
ᐃᓄᓕᕆᓂᕐᒧᑦ, ᐃᓪᓗᓕᕆᓂᕐᒧᑦ, ᐊᒻᒪ ᐊᔭᐅᖅᓯᒋᐊᓂᕐᒧᑦ ᐊᖑᓇᓱᓐᓂᕐᒧᑦ 
ᑭᓪᓕᖃᖅᑎᑕᐅᔪᓂᑦ.

“ᐸᓖᓯᒃᑯᑦ RCMP ᑎᒥᒋᔭᐅᓚᐅᖅᑐᑦ ᒐᕙᒪᒃᑯᓐᓄᑦ ᐊᒥᓱᓂᑦ 
ᐱᓕᕆᐊᖑᔪᓂᑦ ᐱᖃᓯᐅᑎᓪᓗᑎ ᒪᓕᒐᕐᓂᑦ ᐊᔭᐅᖅᓯᓂᕐᒧᑦ,” 
ᐅᓂᒃᑳᓕᐊᕆᓯᒪᔭᖏᑦ ᑯᐃᓐᒧ ᑲᑎᒪᔩᑦ ᓄᓇᖃᖅᑳᖅᓯᒪᔪᓕᕆᓂᕐᒧᑦ 
ᓄᖅᑲᐅᓯᓚᐅᖅᑐᑦ 1990‑ᖏᓐᓂ. ᑖᒃᑯᐊ ᐅᓂᒃᑲᑦ 
ᖃᐅᔨᓴᕐᓂᖃᓚᐅᖅᑐᑦ ᐊᔭᐅᖅᑕᐅᓪᓗᑎ ᓅᑦᑎᖅᑕᐅᓯᒪᔪᑦ ᐃᓄᐃᑦ ᑯᐸᐃᒃ 
ᑕᕐᕋᖓᓂ ᖁᑦᑎᑦᑐᒧᑦ ᐅᑭᐅᑕᖅᑐᒧᑦ 1950−ᖏᓐᓂ, ᐅᖃᐅᓯᐅᔪᖅ 
ᖃᐅᔨᔭᐅᒋᐊᒃᑲᓂᖅᓯᒪᔪᑦ ᐊᑖᓂ.

RCMP ᐊᕐᕌᒍᑕᒫᑦ ᓄᓇᓕᓐᓅᖃᑦᑕᓚᐅᖅᑐᑦ ᕿᒻᒥᒃᑯᑦ, ᕿᒧᔅᓰᑦ, 
ᓇᒦᓐᓂᖏᓐᓄᑦ ᐃᓄᐃᑦ ᓇᔪᖅᑕᖏᓐᓂ ᐊᖑᓇᓱᕝᕕᒋᕙᑦᑕᖏᓐᓂ 
ᐊᕐᕌᒍ ᐃᓗᐊᓂ, ᑕᐃᔭᐅᔪᖅ ᐃᓚᒌᑦ ᓄᓇᒋᕙᑦᑕᖏᑦ.  ᑖᒃᑯᓇᓂ 
ᓄᓇᓕᓐᓅᖃᑦᑕᕐᓂᖏᓐᓂ, RCMP ᑲᑎᖅᓱᐃᖃᑦᑕᓚᐅᖅᑐᑦ 
ᑐᑭᓯᒋᐊᕈᑎᓂᑦ ᐊᕐᕌᒍᑕᒫᓄᑦ “ᖃᓄᐃᓐᓂᕆᔭᖏᑦ ᐃᓄᐃᑦ” ᐊᒻᒪ 
“ᐆᒪᔪᓄᑦ” ᐅᓂᒃᑳᑦ, ᐱᖃᓯᐅᔾᔨᓂᖃᓚᐅᖅᑐᑦ ᐃᖃᐅᓯᐅᔪᓂᑦ ᓲᕐᓗ 
ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᓄᒋᐊᓐᓂᖏᓐᓄᑦ ᑭᓪᓕᓯᓂᐊᑕᐅᓯᒪᔪᑦ 
ᐊᒻᒪ ᐊᐃᑉᐸᕇᖃᑦᑕᐅᑎᓂᖏᑦ.6

ᐃᖅᑲᐅᒪᔭᐅᔪᑦ ᓄᓇᓕᓐᓅᖃᑦᑕᕐᓂᖏᑦ ᐃᓚᒌᑦ ᓄᓇᒋᕙᑦᑕᖏᑦ 
ᐊᔾᔨᒌᖏᑦᑐᑦ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᐊᒻᒪ  RCMP, ᑭᓯᐊᓂᓕ.

ᐃᓚᖏᑦ ᐸᓖᓰᑦ ᑕᑯᓐᓇᖅᐸᓚᐅᖅᑐᑦ ᐃᒻᒥᓂᒃ ᑐᓐᖓᓱᑦᑎᑕᐅᑦᑎᐊᖅᑐᑎ 
ᐃᓄᓐᓄᑦ, ᖃᓄᐃᓘᖃᑦᑕᐅᑎᒋᕙᒪᐅᖅᑕᖏᑦ ᐃᑉᐱᒍᓱᑦᑎᐊᓂᒃᑯᑦ ᐊᒻᒪ 
ᐃᑲᔫᓯᐊᕐᓂᒃᑯᑦ. 

ᔫ ᑎᑭᕝᕕᒃ ᐅᖃᐅᑎᓚᐅᖅᑕᖏᑦ QTC ᐃᖅᑲᐅᒪᓂᖅᓴᕆᔭᖏᑦ 
ᑲᑉᐱᐊᒋᓪᓗᒋᑦ ᐸᓖᓯᒃᑯᑦ ᑎᑭᖃᑦᑕᑎᓪᓗᒋᑦ. 

“ᖃᐅᔨᓴᖅᐸᔪᔪᒍᑦ ᑭᓱᑐᐃᓐᓇᕐᒥᑦ ᐱᑲᒻᒪᓂᖏᒃᑲᓗᐊᕐᒪᖔᑦᑕ 
ᑎᑭᓚᐅᖅᑎᓐᓇᖏᑦ ᐸᓖᓯᒃᑯᑦ,” ᐅᖃᖅᑐᖅ.7

RCMP ᑐᓐᖓᕕᒌᓐᓇᓚᐅᖅᑕᖏᑦ ᐃᓄᐃᑦ, ᐱᓗᐊᖅᑕᒥᑦ 
ᐸᓖᓯᓐᖑᐊᑦ ᐃᓄᐃᑦ, ᐊᐅᓪᓚᕈᔨᔨᐅᓚᐅᖅᑐᑦ ᐊᒻᒪ ᐃᓕᓐᓂᐊᑎᑦᑐᒋᑦ 
ᐸᓖᓰᑦ ᖃᓄᖅ ᐊᐅᓪᓚᕆᐊᔅᓴᖅ ᐊᒻᒪ ᐆᒪᓗᑎ ᐅᑭᐅᑕᖅᑐᒥ 
ᐊᐅᓪᓚᖃᑦᑕᑎᓪᓗᒋᑦ ᓄᓇᓕᓐᓄᑦ.

ᓵᒻᒪ ᐊᕐᓇᑲᓪᓚᖅ ᐅᖃᐅᑎᓚᐅᖅᑕᖏᑦ QTC ᑖᒃᑯᐊ ᐃᓄᐃᑦ 
ᐊᐅᓪᓚᕈᔾᔨᕙᓚᐅᖅᑐᖅ ᑖᒃᑯᓂᖓ ᓄᓇᓕᓐᓅᖃᑦᑕᑎᓪᓗᒋᑦ 
ᓱᕈᓯᓛᖑᔮᓚᐅᖅᑐᑦ. ᐋᖅᑭᔅᓯᓚᐅᖅᑎᓪᓗᒋᑦ ᓇᔪᕐᓂᐊᖅᑕᖏᓐᓂ, 
ᐃᓪᓗᕕᒐᓕᐊᖅᑐᑎ ᐊᒻᒪ ᐃᑲᔪᖅᑐᒋᑦ ᐸᓖᓯᒃᑯᑦ ᐸᓂᖅᓴᖅᑐᒋᑦ 
ᐳᐊᓗᖏᑦ ᐊᒻᒪ ᑲᒥᖏᑦ, ᐊᐅᓪᓚᕈᔾᔨᔩᑦ ᐃᒪᐃᑦᑕᕆᐊᖃᓚᐅᖅᑐᑦ 
“ᐃᑭᓪᓗᒍ ᓱᐴᔫᖅ ᐅᖅᑰᓴᖅᑎᓂᐊᕐᓗᒋᑦ. ᐊᒻᒪ ᐊᐅᓪᓚᕈᔾᔨᔩᑦ 
ᓯᓚᒦᒋᐊᖃᓚᐅᖅᑐᑦ ᓂᕆᑎᑎᑦᑐᒋᑦ ᕿᒻᒦᑦ.”8

“ᐅᓂᒃᑳᖃᑦᑕᖅᑐᑦ ᐱᒃᑲᐅᓛᖑᓪᓗᑎ, ᑭᓯᐊᓂ 
ᐃᓪᓗᖃᖅᑎᑕᐅᒋᐊᖃᓚᐅᖅᑐᑦ, ᐊᓐᓄᕌᖃᖅᑎᑕᐅᓗᑎ, 
ᓂᕆᑎᑕᐅᓗᑎ. ᐃᒪᐃᑦᑑᔮᓚᐅᖅᑐᑦ [ᓲᕐᓗ] ᐅᐊᑦᑎᔭᖃᖅᑑᔮᖅᑐᓂ 
ᑐᓪᓕᒪᓂᑦ ᐅᕝᕙᓘᓐᓃᑦ ᐱᖓᓲᔪᖅᑐᓂᑦ ᐊᕐᕋᒍᓕᓐᓂᑦ,” ᐃᓚᐃᔭ 
ᐸᓂᑉᐸᑯᓱ ᐅᖃᐅᑎᓚᐅᖅᑕᖏᑦ QTC.9

ᐊᓯᐊᒍᓪᓕ, ᐸᓖᓯᒃᑯᑦ ᑕᑯᔅᓴᐅᑎᑦᑎᓂᖃᓚᐅᖅᑐᑦ ᓴᓐᖏᔪᓂᑦ 
ᐱᔪᓐᓇᐅᑎᖃᖅᑐᑎᑦ ᐱᔾᔪᑎᒋᓪᓗᒍ ᑭᒡᒐᖅᑐᐃᔨᑐᐊᖑᕙᓚᐅᕐᖓᑕ 
ᒐᕙᒪᑐᖃᒃᑯᓐᓄᑦ, ᐊᖏᔪᒥᑦ ᐊᓯᔾᔩᓂᖃᖅᑐᑎᑦ ᖃᓄᖅ ᐊᒻᒪ ᓇᒥ ᐃᓄᐃᑦ 
ᐃᓅᓂᖏᓐᓄᑦ, ᐊᖑᓇᓱᐊᕐᓂᖏᓐᓄᑦ, ᐊᒻᒪ ᐃᓚᒋᑦᑎᐊᓕᖅᑐᓂᒋᑦ 
ᐃᓚᒌᑦ ᐊᓯᖏᓐᓂᑦᑕᐅᖅ ᐃᓄᓐᓂᑦ.

ᐱᓇᓱᐊᖅᑕᐅᔪᑦ ᑭᒡᒐᑐᖅᑕᐅᓪᓗᑎ ᐃᓄᐃᑦ 
ᑭᖑᓂᐊᒍᑦ ᓯᓚᕐᔪᐊᒥ ᐅᓇᑕᕐᓂᖅ II ᒐᕙᒪᑐᖃᒃᑯᑦ 
ᐅᒥᐊᕐᔪᐊᑰᖅᑎᑦᑎᕙᓕᓚᐅᖅᑐᑦ ᐃᓄᓐᓂᑦ ᐳᕙᓪᓗᑦᑐᓂ ᖃᓪᓗᓈᑦ 
ᓄᓇᖓᓐᓄᑦ ᐋᓐᓂᐊᕕᓐᓄᑦ, ᐱᒋᐊᖅᑎᑎᓪᓗᑎ ᓄᑖᒥ ᖁᐊᖅᓵᓇᓂᕐᒥᑦ 
ᑖᒃᑯᐊ ᐃᓄᐃᑦ ᓄᓇᕗᒻᒥ ᐅᓪᓗᒥᒧᑦ ᐊᑐᖃᑦᑕᖅᑕᖏᑦ. RCMP 
ᐊᑕᐅᓯᐅᓚᐅᖅᑐᑦ ᑎᒥᐅᓪᓗᑎ ᐅᑭᐅᑕᖅᑐᒥ ᐅᖃᐅᔾᔨᒋᐊᖅᐸᓚᐅᖅᑐᑦ 
ᒐᕙᒪᒃᑯᓐᓂᑦ ᐊᑭᕋᑐᖅᑐᑎ ᐃᓄᐃᑦ ᐊᖏᕋᖏᓐᓂ ᓅᑦᑎᓪᓗᒋᑦ.10

“ᑖᒃᑯᐊ ᐊᐃᕙᔾᔪᑕᐅᔪᑦ ᓵᓚᖃᕆᐊᖃᓚᐅᖅᑐᑦ ᐊᑭᖏᓐᓄᑦ 
ᐊᑐᑦᑎᐊᓂᐊᕐᓂᖏᓐᓄᑦ,” ᑯᐃᓐᒧᑦ ᑲᑎᒪᔩᑦ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ 
ᐅᓂᒃᑳᑦ ᖁᑦᑎᑦᑐᒥ ᐅᑭᐅᑕᖅᑐᒥ ᓅᑦᑎᖅᑕᐅᓂᐅᔪᑦ ᓄᖅᑲᐅᓯᓚᐅᖅᑐᑦ.11

1959−ᒥᑦ ᐃᓐᓇᑐᖃᐃᑦ ᖃᓂᒋᔭᖓᓂ ᐃᖃᓗᐃᑦ, 
ᑕᓯᐅᔭᖅᔪᐊᖑᓚᐅᖅᑐᖅ, ᓇᓗᓇᐃᖅᓯᓚᐅᖅᑐᑦ ᐃᓱᒫᓘᑎᓂᑦ 
ᐱᔾᔪᑎᖃᖅᑐᓂᑦ ᖁᕝᕙᐸᓪᓕᐊᓂᖏᓐᓄᑦ ᖃᓄᐃᓕᓂᐅᖃᑦᑕᖅᑐᑦ 
“ᑎᓪᓕᒐᕐᓂᖅ, ᐊᐃᑉᐸᕇᑦ ᑲᑎᓐᖓᒍᓐᓃᕐᓂᖏᓐᓄᑦ, [ᐊᒻᒪ] 
ᐊᑐᖅᑕᐅᖃᑦᑕᖏᑦᑐᓂᑦ ᑯᔭᓐᓂᕐᒨᖓᔪᓂᑦ ᖃᓄᐃᓘᖃᑦᑕᕐᓂᖏᓐᓄᑦ.” 
ᑕᕝᕙᓂᔅᓴᐃᓐᓇᖅ ᐊᕐᕌᒍᒥ RCMP ᐸᓖᓯ “ᐅᖃᐅᓯᖃᓚᐅᖅᑐᖅ 
ᐊᑭᕋᑐᖅᑐᓂ ᑕᑯᓚᐅᖅᑕᖏᓐᓂ ᑯᔭᓐᓂᕐᒧᑦ ᐊᒻᒪ ᐃᑉᐱᓐᓂᐊᓂᒃᑯᑦ 
ᐊᑐᖅᑕᐅᓂᖏᓐᓄᑦ ᐃᓄᐃᑦ ᐊᕐᓇᐃᑦ ᐅᓇᓕᕐᓄᑦ ᖃᖅᑲᒥᐅᑕᓄᑦ 
(DEW) ᐃᖅᑲᓇᐃᔭᖅᑎᓄᑦ.” ᐊᒥᓱᕈᕐᓂᖏᓐᓄᑦ ᖃᓪᓗᓈᑦ, ᐅᕝᕙᓘᓐᓃᑦ 
ᐃᓄᓪᓚᑦᑕᖒᖏᑦᑐᑦ, ᐃᓄᒋᐊᓐᓂᖏᑦ ᐱᔾᔪᑎᒋᓪᓗᒍ ᐅᓇᓕᕐᓄᑦ 
ᐊᑐᖅᑕᐅᔪᖅ ᐱᐅᔪᓐᓃᑎᑦᑎᓚᐅᖅᑐᑦ ᐃᓄᐃᑦ ᐃᓅᖃᑎᒌᓐᓂᖏᓐᓄᑦ.12

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 7



ᒐᕙᒪᑐᖃᒃᑯᑦ ᑭᐅᔪᑎᖓ ᐊᑕᐅᓯᖅ ᓇᓗᓇᐃᖅᓯᓚᐅᖅᑐᖅ ᐱᐅᔪᓂᑦ 
ᓴᖅᑭᑎᑦᑎᓂᖃᖏᑦᑐᖅ, ᐊᒻᒪ ᐅᓪᓗᒥᒧᑦ ᑕᑯᓐᓇᖅᑕᕗᑦ ᑲᔪᓰᓐᓇᖅᑐᓂ 
ᓄᓇᕗᑦ ᒐᕙᒪᒃᑯᓐᓄᑦ: “ᓇᓗᓇᐃᖅᑕᐅᓚᐅᖅᑐᖅ ᖁᕝᕙᕆᐊᖅᓯᒪᔪᑦ 
ᐸᓖᓯᑕᖃᕐᓂᖓᓄᑦ ᐱᑕᖃᕆᐊᖃᓚᐅᖅᑐᖅ ᒪᑭᒪᑎᓪᓗᒍ 
ᖃᓄᐃᓘᖅᑐᖃᖏᓐᓂᖓ ᑕᕝᕙᓂ ᓱᑲᑦᑐᒥ ᐊᓯᔾᔨᐸᓪᓕᐊᔪᓂᑦ 
ᐃᓅᖃᑎᒌᓐᓂᕐᒧᑦ.”13

ᑕᕝᕙᓂ ᓱᑲᑦᑐᒥ ᐊᓯᔾᔨᐸᓪᓕᐊᔪᒥᑦ, ᐊᒥᓱᑦ ᔭᒐᐃᔭᐅᕙᓪᓕᐊᓚᐅᖅᑐᑦ 
ᑐᑭᓯᓇᖅᓯᑎᑦᑎᓂᕐᒧᑦ: ᐸᓖᓯᒃᑯᑦ RCMP, ᐆᑦᑑᑎᒋᓗᒍ, 
ᑐᓐᖓᕕᖃᓕᓚᐅᖅᑐᑦ ᐸᓖᓯᓐᖑᐊᓂ ᐃᓄᓐᓂᑦ ᓄᓇᓕᒻᒥ ᑐᓵᔨᐅᓪᓗᑎ, 
ᐱᓗᐊᖅᑐᒥᑦ ᐸᓖᓯᒃᑯᑦ ᑐᓐᖓᕕᖃᕐᓂᖏᓐᓄᑦ ᕿᒻᒥᓂᑦ ᐊᒻᒪ 
ᓄᓇᓕᓐᓅᖃᑦᑕᕐᓂᖏᑦ ᐱᑕᖃᕈᓐᓃᐸᓪᓕᐊᓕᓚᐅᖅᑐᑦ. ᑭᓯᐊᓂ 
ᐸᓖᓯᓐᖑᐊᑦ ᐃᓄᐃᑦ ᐃᓕᓐᓂᐊᖅᑎᑕᐅᓯᒪᑦᑎᐊᓚᐅᖏᑦᑐᑦ 
ᑐᓵᔨᐅᓂᕐᒧᑦ ᐊᐅᓚᓂᖃᕐᓗᑎ.14

“ᐱᒻᒪᕆᐅᔪᖅ ᐃᓚᒋᔭᐅᔪᑦ ᐃᓕᓐᓂᐊᕐᓗᑎ ᐃᓄᐃᑦ 
ᐅᖃᐅᓯᖓᓂᑦ ᐱᓕᕆᒋᐊᖃᖅᑕᖏᓐᓂ ᐅᑭᐅᑕᖅᑐᒥ 
ᓱᑲᑦᑐᒥᑦ ᐊᓯᔾᔨᐸᓪᓕᐊᔪᖅ,” ᐊᖏᔪᖅᑳᖅ G ᐊᕕᑦᑐᖅᓯᒪᔪᖅ 
ᐃᑲᔪᖅᓱᓚᐅᖅᑕᖓ 1971−ᒥᑦ.15

ᓈᒻᒪᖏᑦᑐᑦ ᓂᕆᐅᒋᔭᐅᔪᑦ, ᐱᐅᖏᑦᑐᖅ ᐊᕙᑎᖓ
ᐱᔪᒥᓇᖏᑦᑐᒥᓪᓕ ᑖᒃᑯᐊ ᐱᓇᓱᐊᖅᑕᐅᔪᑦ ᐃᑲᔪᖅᓱᐃᓂᖏᓐᓄᑦ 
ᐸᓖᓯᒃᑯᑦ RCMP ᑭᒡᒐᑐᖅᑐᒋᑦ ᐃᓄᐃᑦ ᓇᒦᓐᓂᖃᖅᑎᑕᐅᔪᑦ 
ᐊᖏᓂᖅᓴᒥᑦ ᐃᓱᒪᒋᔭᐅᔪᓂᑦ ᓈᒻᒪᖏᑦᑐᓂᑦ ᓂᕆᐅᒋᔭᐅᔪᓂᑦ 
ᒐᕙᒪᑐᖃᒃᑯᓐᓂᑦ ᐸᓖᓯᒃᑯᓐᓂ RCMP. ᑖᓐᓇ ᐊᕕᖓ 
ᐃᒻᒥᓂᒃ ᐊᑐᖅᑕᐅᑎᓚᐅᖅᑐᖅ, ᐊᒻᒪ ᑲᔪᓰᓐᓇᖅᓯᒪᓪᓗᓂ, 
ᐊᑐᖅᑕᐅᓂᖏᓐᓄᑦ ᐃᓄᐃᑦ. 

ᐊᔾᔨᒌᖏᑦᑐᑦ ᒐᕙᒪᑐᖃᒃᑯᓐᓂᑦ ᐱᓕᕆᕕᑦ ᐃᓱᒪᓕᐅᓚᐅᖅᑐᑦ 
ᐊᒻᒪ ᓴᓇᓯᒪᔪᓕᐅᖅᑐᑎ ᐸᕐᓇᐅᒻᒥᑦ ᓅᑦᑎᖅᑕᐅᓗᑎ ᐃᓄᐃᑦ ᑯᐸᐃᒃ 
ᐅᐊᓐᓇᖓᓂ ᖁᑦᑎᑦᑐᒧᑦ ᐅᑭᐅᑕᖅᑐᒧᑦ. ᐸᓖᓯᒃᑯᑦ RCMP 
ᓯᕗᓪᓕᖅᐸᐅᓚᐅᖅᑐᑦ ᑎᒥᐅᓪᓗᑎ ᑲᒪᒋᔭᖃᖅᑐᑦ ᑐᓴᐅᒪᔾᔪᑎᓕᕆᓂᕐᒧᑦ, 
ᐱᐅᖏᑦᑐᒥᑦ ᐊᔭᐅᖅᓯᖃᑦᑕᖅᑐᑎ, ᐃᖏᕋᑎᑕᐅᓂᖏᓐᓄᑦ, ᐊᒻᒪ 
ᐊᐅᓚᑦᑎᓂᕐᒧᑦ ᓇᓗᓇᐃᔭᖅᓯᒪᓂᖏᓐᓄᑦ ᐃᓚᒌᓂᑦ ᓂᕈᐊᖅᑕᐅᓯᒪᔪᑦ 
ᓅᑦᑎᖅᑕᐅᓂᕐᒧᑦ. ᑭᓯᐊᓂ ᓇᓪᓕᐊᑐᐃᓐᓇᖅ ᐱᓕᕆᕕᐅᔪᑦ ᐅᕝᕙᓘᓐᓃᑦ 
ᐸᓖᓯᒃᑯᑦ RCMP ᐊᖏᔪᖅᑳᖃᕐᕕᖏᑦ ᑐᓴᐅᒪᖃᑎᒌᑦᑎᐊᓚᐅᖅᑐᑦ 
ᐸᕐᓇᐅᒻᒥᑦ, ᐃᓗᓕᖏᓐᓂ ᐅᕝᕙᓘᓐᓃᑦ ᐱᔾᔪᑎᖏᓐᓂ 
ᐸᓖᓯᒃᑯᓐᓄᑦ ᓄᓇᕗᒻᒥ.16

ᐱᐅᖏᑦᑐᓂ ᐊᔭᐅᖅᓯᓂᕐᒧᑦ ᐃᓗᓕᖏᑦ ᐸᕐᓇᐅᒻᒥᑦ ᐱᖃᓯᐅᔾᔨᓚᐅᖅᑐᑦ 
ᐊᐅᓚᑕᐅᓂᖏᓐᓄᑦ ᓱᓇᒃᑯᑖᑦ, ᓂᕆᔭᔅᓴᐃᑦ ᐊᒻᒪ ᑮᓇᐅᔭᐃᑦ. ᐸᓖᓯᒃᑯᑦ 
ᐱᔮᖅᑯᑕᐅᖏᑦᑐᒥᑦ ᑎᒥᐅᓕᓚᐅᖅᑐᑦ ᐱᐅᖏᑦᑐᓂᑦ ᐊᔭᐅᖅᓯᖃᑦᑕᓂᕐᒧᑦ. 

““ᐱᐅᖏᑦᑐᓂ ᐊᔭᐅᖅᓯᖃᑦᑕᕐᓂᖅ ᐃᓗᓕᖏᑦ ᐃᓱᒪᒋᔭᐅᔪᑦ 
ᐊᑐᖅᑕᐅᓂᐊᖅᑐᑦ ᓴᓇᓯᒪᔪᓕᐅᖅᑕᐅᔪᑦ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ 
ᓇᓗᓇᕈᓐᓃᓚᐅᖅᑐᖅ ᐱᐅᖏᑦᑐᓂ ᐊᔭᐅᖅᓯᓪᓗᑎ ᐱᒋᐊᖅᑎᑕᐅᑎᓪᓗᒋᑦ 
ᐸᓖᓯᒧᑦ,” ᑯᐃᓐᓄᑦ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᑲᑎᒪᔩᑦ 
ᓇᓗᓇᐃᖅᓯᓚᐅᖅᑐᑦ, ᑕᕝᕙᓂᔅᓴᐃᓐᓇᖅ, ᐃᓱᒪᒋᔭᖏᓐᓂ ᐸᓖᓯᒃᑯᓐᓄᑦ 
ᐃᓚᒋᔭᐅᔪᓂᑦ, ᐃᖅᑲᓇᐃᔭᕐᓂᖃᓚᐅᖅᑐᑦ ᐊᑐᖅᑕᐅᖁᔭᐅᔪᓂᑦ 
ᑕᑯᓐᓇᕐᓂᖃᖅᑐᑎᑦ ᑲᔪᓯᑦᑎᐊᕐᓂᖓᓄᑦ ᐱᓕᕆᐊᖅ 
ᐅᖃᐅᔾᔭᐅᓯᒪᓂᖏᑎᒍᑦ ᑐᕌᖓᓇᓱᐊᖅᑐᑦ ᐱᐅᓯᑎᒃᑲᓂᕐᓗᒋᑦ ᐃᓄᐃᑦ 
ᓅᑦᑎᖅᑕᐅᓯᒪᔪᑦ.”17

ᐊᒻᒪ ᐃᓄᑐᐊᒡᒍᑏᑦ ᐸᓖᓰᑦ ᓴᖅᑮᓯᒪᓂᖃᕈᓐᓇᖅᑐᑦ ᐃᓱᒫᓘᑎᓂᑦ 
ᓴᖅᑭᖅᑎᑕᐅᔪᓂᑦ ᑯᔭᓐᓂᕐᒧᑦ ᐊᑐᖃᑦᑕᓂᕐᒧᑦ DEW ᐅᓇᓕᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ, ᐊᓯᖏᑦ ᐃᓄᐃᑦ ᐃᖅᑲᐅᒪᔪᑦ ᐸᓖᓯᒃᑯᑦ 
ᑯᔭᓐᓂᒃᑯᑦ ᐊᑐᖃᑦᑕᓂᕐᒥᑦ ᓇᒻᒥᓂᑦ ᑖᒃᑯᐊ ᐸᓖᓯᒃᑯᑦ.

“ᐸᓖᓯᒃᑯᑦ ᖃᓄᐃᓘᕈᒪᑐᐃᓐᓇᖅᑕᖏᓐᓂ ᖃᓄᐃᓘᖃᑦᑕᓚᐅᖅᑐᑦ 
ᐊᕐᓇᒧᑦ,” ᔪᓚᐃ ᐸᐸᑦᓯ ᐅᖃᐅᑎᔭᖏᑦ QTC.18

ᐊᕐᓇᐃᑦ ᐃᓱᒪᐃᓐᓇᖅᑭᑎᒋᔭᐅᕙᓚᐅᖅᑐᑦ, ᐅᐃᖏᑦ 
ᖃᐅᔨᒪᒐᓗᐊᖅᑎᓪᓗᒋᑦ, ᐊᓯᐊᒎᕐᕕᔅᓴᖃᓚᐅᖏᑦᑐᖅ ᐱᔾᔪᑎᒋᓪᓗᒍ 
ᑖᒃᑯᐊ ᐱᕋᔭᔅᓯᒪᔪᑦ ᐸᓖᓯᐅᓚᐅᕐᖓᑕ ᑲᒪᒋᔭᖃᖅᑐᑦ ᐊᔭᐅᖅᓯᓂᕐᒥᑦ 
ᒪᓕᒐᕐᓂᑦ, ᐸᐸᑦᓯ ᐅᖃᖅᑐᖅ. 

ᑲᓐᖑᓇᖅᑐᑕᖃᓚᐅᕐᒥᔪᖅ ᐊᒻᒪ ᐃᓚᒋᔭᐅᑎᑕᐅᖏᑦᑐᓂᑦ ᓱᕈᓯᖏᑦ 
ᐸᓖᓯᒃᑯᑦ ᐃᓄᐃᑦ ᐊᕐᓇᖏᓐᓄᑦ ᐃᑉᐱᒋᔭᐅᕙᔪᒐᓚᐅᖅᑐᑦ ᓄᓇᕗᒻᒥ. 

“ᐸᓖᓯᒥᑦ ᐊᑖᑕᖃᖅᑐᖓ. ᓇᔭᒻᒪ ᐊᔾᔨᒋᖏᑖᖓ. 
ᕿᑐᓐᖓᕆᔭᐅᒋᐊᕐᓂᖏᑦᑐᖓ. ᐊᒻᒪ ᑲᓐᖑᓇᖅᑐᖅ,” ᐃᓕᓴᐱ ᐅᑦᑐᕙ 
ᐅᖃᐅᑎᔭᖏᑦ QTC.19

 

ᐊᓯᖓᑦᑕᐅᖅ ᖁᐊᖅᓵᓇᖅᑐᖅ ᐆᑦᑐᕋᐅᑎᐅᔪᖅ 
ᖃᓄᐃᓘᖃᑦᑕᐅᑎᓂᖏᓐᓄᑦ ᐋᑐᕚ ᐊᒻᒪ ᐸᓖᓯᒃᑯᑦ ᓄᓇᕗᒻᒥ 
ᑕᑯᔭᐅᔪᓐᓇᖅᑐᖅ ᖃᐅᔨᒪᔭᐅᔪᖅ ᕿᒻᒦᔭᖅᑕᐅᓂᐅᔪᑦ.

ᐊᑯᓐᓂᖏᓐᓂ 1950 ᐊᒻᒪ 1975, ᕼᐊᓐᓇᓚᖏᓐᓃᑦᑐᑦ 
ᑕᐅᓴᖏᓐᓃᖏᑉᐸᑕ ᕿᒧᔅᓯᓄᑦ ᕿᒻᒦᑦ ᑐᖁᕋᖅᑕᐅᓚᐅᖅᑐᑦ ᐸᓖᓯᒃᑯᓐᓄᑦ 
ᐅᕝᕙᓘᓐᓃᑦ ᐸᓖᓯᒃᑯᑦ ᖃᐅᔨᒪᓂᖃᖅᑐᑎᑦ ᕿᑭᖅᑕᓂ (ᕿᑭᖅᑖᓗᒃ).20 
ᑕᒪᓐᓇ ᐱᒋᐊᓚᐅᖅᑐᖅ ᑭᖑᓂᑦᑎᐊᖓᒍᑦ ᐃᓄᐃᑦ ᓅᑦᑎᑕᐅᓪᓗᑎ 
ᐊᖑᓇᓱᓐᓂᕐᒥᑦ ᐃᓅᓯᖏᓐᓂ ᐊᒻᒪ ᓄᓇᓕᒋᔭᐅᖏᓐᓇᓕᖅᑐᓄᑦ 
ᐃᓚᒋᓪᓗᓂᐅᒃ ᑲᓇᑕᒧᑦ ᐊᑕᐅᓯᐅᓂᖓᓄᑦ ᐸᕐᓇᐅᑦ ᐅᑭᐅᑕᖅᑐᒧᑦ.21

ᑕᕝᕗᖓᑦᑕᐅᑎᒌᖓᔪᓂᑦ ᐊᑐᐊᒐᖅᑕᖃᓚᐅᖏᑦᑐᖅ ᐅᕝᕙᓘᓐᓃᑦ 
ᑐᑭᒧᐊᕈᑎᓂᑦ ᐋᑐᕚᒥᑦ ᑲᔪᓯᑎᑦᑎᓚᐅᖅᑐᑦ ᐊᒥᓱᑦ ᑐᖁᕋᖅᑕᐅᓪᓗᑎ 
ᕿᒻᒦᑦ, ᑭᓯᐊᓂ ᐊᓯᒎᕐᕕᖃᓚᐅᖏᑦᑐᑦ ᖃᓄᐃᓕᓂᖃᖅᑎᑕᐅᓗᑎᑦ 
ᐊᓯᖏᑦ ᐊᑐᒐᐃᑦ.22 ᓅᑦᑕᐅᓂᖏᑦ ᓄᓇᓕᒋᔭᐅᖏᓐᓇᓕᖅᑐᓄᑦ 
ᑐᓐᖓᓂᖃᖅᑐᑦ ᖃᓪᓗᓈᑦ ᓄᓇᖓᓐᓂ ᐊᑐᐊᒐᐃᑦ ᓴᖅᑭᑎᑦᑎᓯᒪᔪᑦ 
ᐱᖅᑯᓯᑎᒍᑦ ᖃᓄᐃᓘᖃᑦᑕᐅᑎᓂᕐᒧᑦ ᐅᑯᓄᖓ ᕿᒻᒦᑦ ᐊᒻᒪ ᐃᓪᓗᒥᐅᑕᐃᑦ 
ᕿᒻᒦᑦ. ᐱᑐᔅᓯᒪᖏᑦᑐᑦ ᐃᓱᒪᒋᔭᐅᓚᐅᖅᑐᑦ ᐊᑦᑕᓇᖅᑐᑎ ᐸᕕᓇᖅᑐᑎ 
ᐊᒻᒪ ᖁᑭᖅᑕᐅᔪᓐᓇᖅᑐᑎ. 1950−ᖏᓐᓂᐅᓕᖅᓪᓗᒋᑦ RCMP 
ᐸᓖᓰᑦ ᕿᒻᒥᓂᐊᖅᑎᓪᓚᕆᐅᓚᐅᖅᑐᑦ ᐊᒻᒪ ᖁᑭᖅᓯᒍᓐᓇᖅᑐᑎᑦ 
ᐱᑐᔅᓯᒪᖏᑦᑐᓂᑦ ᕿᒻᒥᑦ.23

ᐸᓖᓯᒃᑯᑦ ᐊᓯᖃᕐᓇᑎ ᑐᓐᖓᕕᒋᓯᒪᔭᖏᑦ ᕿᒻᒦᑦ 
ᓄᓇᓕᓐᓅᖃᑦᑕᑎᓪᓗᒋᑦ. ᐃᒪᐃᓕᖓᔪᕐᓕ, ᐸᓖᓯᒃᑯᑦ 
ᐃᓕᓴᖅᓯᓂᖃᓚᐅᖅᑐᑦ ᐃᑲᔪᕐᓂᖏᓐᓄᑦ ᕿᒻᒦᑦ ᐅᑭᐅᑕᖅᑐᒥ 
ᐃᖅᑲᓇᐃᔮᖏᓐᓄᑦ, ᐃᓕᓴᕆᔭᐅᓚᐅᖅᑎᓐᓇᒋᓪᓘᓐᓃᑦ ᐃᖅᑲᓇᐃᔮᕆᔭᖏᑦ 
ᐸᓖᓯᓐᖑᐊᑦ ᐃᓄᐃᑦ.24

ᒐᕙᒪᑐᖃᒃᑯᑦ ᐸᓖᓯᒃᑯᓐᓂᑦ ᐊᑐᕋᔅᓴᐅᖏᑦᑐᒥᑦ ᐃᓂᖓᓅᖅᓯᓯᒪᔪᑦ 
ᑕᑯᓐᓇᓕᓚᐅᖅᑕᖏᑦ ᐊᑭᕋᕆᓪᓗᓂᒋᑦ ᕿᒻᒦᑦ ᐊᒻᒪ ᐃᑉᐱᓐᓂᐊᓂᒃᑯᑦ 
ᐋᓐᓂᖅᑕᐅᓂᕐᒧᑦ ᐃᓄᓐᓄᑦ ᐊᖑᓇᓱᑦᑎᓄᑦ ᑐᓐᖓᖃᐃᓐᓇᓚᐅᖅᑐᑦ 
ᕿᒻᒦᑦ ᐃᖏᕋᔾᔪᑎᒋᓪᓗᒋᑦ ᓄᓇᒧᑦ ᐊᒻᒪ ᓯᑯᒧᑦ. 

ᐹᓪ ᐃᑦᓚᐅᑦ ᖃᖁᐅᔨᓯᒪᔭᒥᓂᒃ ᐅᖃᓚᐅᖅᑐᖅ ᑕᑯᓐᓇᖅᓯᒪᓪᓗᓂ ᕿᒻᒦᑦ 
ᖁᑭᖅᑕᐅᖃᑦᑕᑎᓪᓗᒋᑦ ᓱᕈᓯᐅᑎᓪᓗᒍ, ᐸᓖᓯ ᕿᒻᒥᒥᑦ ᖁᑭᖅᓯᒻᒪᑦ 
ᕿᑎᐊᓂ ᓇᖏᓚᐅᖅᑐᖅ. ᖁᐊᖅᓵᒻᒪᕆᓚᐅᖅᑐᖅ ᐸᓖᓯ ᖁᑭᕆᐊᓐᖓᑦ, 
ᐃᖅᑲᐅᒪᓂᐅᔪᖅ ᐊᑐᒃᑲᓂᖅᐸᑦᑕᖓ ᓱᒃᑲᐃᔮᖅᑑᔮᖅᑐᓂ.25

“ᑕᐃᒪᓕᖃᐃ ᐸᓖᓯᒃᑯᑦ ᑐᖁᑦᑎᓂᐊᓕᖅᖃᑦ ᐃᓄᓐᓂᑦ, 
ᕿᒻᒥᑎᑐᑦ,” ᐊᓯᖓ ᐃᓄᒃᑲᓐᓂᖅ ᐅᖃᖅᑐᖅ 
ᑕᒪᑐᒪᓂᔅᓴᐃᓐᓇᐅᑎᓪᓗᒍ.26

ᐃᑉᐱᓐᓂᐊᓂᖃᕐᓂᖅ ᑲᑉᐱᐊᓱᓐᓂᕐᒥᑦ ᐊᒻᒪ ᐃᑉᐱᒋᑦᑎᐊᕐᓗᒍ 
ᐱᔪᓐᓇᐅᑎᓕᓐᓄᑦ, ᑕᐃᔭᐃᔪᖅ ᐃᓕᕋ ᐃᓄᐃᑦ ᐱᖅᑯᓯᖏᑎᒍᑦ, 
ᑭᖑᕐᕕᖅᑕᐅᕙᓪᓕᐊᓚᐅᖅᑐᖅ ᐊᖏᔪᒥᑦ ᐋᓐᓂᖅᓯᒪᓂᕐᒧᑦ 
ᐃᑉᐱᓐᓂᐊᓂᕐᒥᑦ, ᑎᓯᓪᓕᕚᓪᓕᖅᓯᒪᓪᓗᑎ ᐊᒻᒪ ᑎᓯᓪᓕᓯᒪᓪᓗᑎ 
ᖃᓄᐃᓘᕐᓂᐅᓯᒪᔪᓂᑦ ᓲᕐᓗ ᖁᑦᑎᑦᑐᒧᑦ ᐅᑭᐅᑕᖅᑐᒧᑦ ᓅᑕᐅᓂᖏᑦ ᐊᒻᒪ 
ᕿᒻᒥᓂᑦ ᑐᖁᑦᑎᖃᑦᑕᕐᓂᐅᔪᖅ. 

ᓇᓗᓕᐅᖅᑲᓂᖅ
1960−ᖏᓐᓂᐅᓕᖅᑎᓪᓗᒍ, ᐊᒥᓲᓂᖅᓴᐃᑦ 
ᐱᓕᕆᐊᖑᖃᑦᑕᖅᓯᒪᔪᑐᖃᐃᑦ ᐱᓕᕆᑎᑕᐅᔪᑦ ᐸᓖᓯᒃᑯᓐᓄᑦ 
ᑲᒪᒋᔭᐅᕙᓪᓕᐊᖔᓕᓚᐅᖅᑐᑦ ᐊᓯᖏᓐᓄᑦ ᐃᓄᓐᓄᑦ 
ᐃᖅᑲᓇᐃᔭᖅᑎᓄᑦ.27 ᐱᓕᕆᐊᕆᒋᐊᖃᓚᐅᖅᑕᖏᑦ ᒐᕙᒪᒃᑯᓐᓄᑦ 
ᑭᓱᑐᐃᓐᓇᕐᓂᑦ ᑲᒪᒋᔭᖃᕈᓐᓇᖅᑐᓂ – ᐸᓖᓯᓂᑦ, ᐃᖅᑲᖅᑐᐃᔨ, 
ᐃᖅᑲᖅᑐᐃᕕᒻᒥ ᓈᓚᑦᑏᑦ, ᐊᓄᓪᓚᕕᒻᒨᖅᓯᔨ, ᑎᑎᖅᑲᓂᐊᖅᑎᑦ 
ᐋᓐᓂᐊᖅᑐᓕᕆᒧᑦ – ᐃᓱᓕᑉᐸᓪᓕᐊᓕᓚᐅᖅᑐᖅ.

ᑭᓯᐅᓂ ᐃᖅᑲᓇᐃᕆᒋᐊᖃᖅᑕᖏᑦ ᐊᔭᐅᖅᓯᓂᕐᒧᑦ ᒪᓕᒐᕐᓂᑦ, 
ᐱᑕᖃᖅᑐᐃᓐᓇᐅᑎᓐᓇᒋᑦ ᒪᓕᒐᓕᕆᓂᕐᒧᑦ ᐊᑐᖅᑕᐅᔪᑦ ᒪᓕᒐᓕᕆᔨᓂᑦ, 
ᐃᖅᑲᖅᑐᐃᕕᑦ ᐊᒻᒪ ᑐᓵᔨᑦ, ᓇᓗᓕᐅᖅᑲᐅᑕᐅᓕᓚᐅᖅᑐᖅ 
ᐸᓖᓯᒃᑯᑦ ᐱᓕᕆᐊᖃᕐᓂᖅᓴᐅᓕᓚᐅᕐᖓᑕ ᓄᑖᓂᑦ ᒪᓕᒐᕐᓂᑦ ᐊᒻᒪ 
ᐊᔭᐅᖅᑕᐅᓚᐅᖅᓯᒪᖏᑦᑐᓂᑦ ᒪᓕᒐᕐᓂᑦ.28

ᐊᐅᓪᓚᐸᓪᓕᐊᓂᖓ ᓱᒃᑲᐃᓚᐅᖅᑐᖅ. 1977−ᖑᓕᖅᑎᓪᓗᒍ, 
ᐆᑦᑑᑎᒋᓗᒍ, ᐸᓖᓯᒃᑯᑦ ᐃᓕᓴᕆᔭᐅᓯᒪᔪᒥᑦ ᑲᒪᒋᔭᖃᓕᓚᐅᖅᑐᑦ 
ᑖᒃᑯᓂᖓᔅᓴᐃᓐᓇᖅ ᐃᖅᑲᓇᐃᔮᖏᓐᓂ ᓂᕆᐅᒋᔭᐅᔪᓂᑦ ᓄᓇᓕᒻᒥ 
ᐸᓖᓯᓄᑦ ᑲᓇᑕᓕᒫᒥᑦ.29 ᑕᐃᒪᒃᑲᓗᐊᖅᑎᓪᓗᒍ 1978 ᐅᓂᒃᑲᑦ 
ᓄᓇᑦᓯᐊᒧᑦ (NWT) ᑲᑎᒪᔨᑦ ᐅᖃᓚᐅᖅᑐᑦ ᑖᒃᑯᐊ ᐸᓖᓯᒃᑯᑦ 
ᐱᓕᕆᒋᐊᖃᖅᑎᑕᐅᓪᓗᑎ ᐸᓯᔭᔅᓴᓕᐅᖅᑎᐅᓗᑎ ᐃᓚᖏᓐᓂ 
ᐃᖅᑲᖅᑐᐃᕕᕋᓚᑦ ᐱᑕᖃᓚᐅᖅᑎᓐᓇᒋᑦ.30

ᑕᐃᒪᐃᓐᓂᖃᖅᑎᓪᓗᒍ, ᐱᖅᑯᓯᓄᑦ ᐊᒻᒪ ᑐᓴᐅᒪᔾᔪᑎᓕᕆᓂᕐᒧᑦ 
ᐱᑕᖃᖐᓐᓇᓚᐅᖅᑐᖅ.

“ᖃᐅᔨᔭᐅᓯᒪᔪᓂᑦ ᓇᓂᓯᔪᖃᖅᓯᒪᖏᑦᑐᖅ ᑕᑯᔅᓴᐅᑎᑦᑎᒐᔭᖅᑐᓂᑦ 
ᑖᒃᑯᐊ ᐃᓄᐃᑦ ᐅᖃᐅᔾᔭᐅᓂᖏᓐᓄᑦ ᑭᓪᓕᒋᔭᖏᑦ ᒐᓖᓯᒃᑯᑦ 
ᐱᔪᓐᓇᐅᑎᖏᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓂ ᐱᓕᕆᔭᐅᔪᓂᑦ 
ᑎᒍᔭᐅᑐᐃᓐᓇᖅᑐᑦ, ᐱᖁᑏᑦ ᐱᔭᐅᓂᖏᑦ, ᐅᕝᕙᓘᓐᓃᑦ 
ᓱᓕᖏᓐᓂᕋᐃᓪᓗᑎ ᐃᖅᑲᑐᐃᕕᓐᓂ,” QTC ᐅᖃᖅᑐᑦ.

“ᐱᒻᒪᕆᐅᔪᑦ ᖃᓪᓗᓈᑎᑐᑦ ᐅᖃᐅᓰᑦ ᐊᔾᔨᖃᓚᐅᖏᑦᑐᑦ ᐃᓄᑦᑎᑐᑦ, 
ᐱᖃᓯᐅᑎᓪᓗᓂ ᐅᖃᐅᓯᖅ ‘ᐸᓯᔭᔅᓴᐅᓂᖅ.’”31

ᐊᒻᒪ ᐸᓖᓯᒃᑯᑦ ᐱᓯᒪᑦᑏᓐᓇᓚᐅᖅᑐᑦ ᐊᑦᑕᓇᕈᑎᓂᑦ ᐃᓄᓐᓄᑦ 
ᒪᓕᓐᓂᖃᕈᒪᓚᐅᖏᑦᑐᓂᑦ ᒐᕙᒪᒃᑯᑦ ᐊᑐᐊᒐᖏᓐᓂ, ᓲᕐᓗ ᑕᐃᒃᑯᐊ 
ᐃᓄᐃᑦ ᐃᓕᓐᓂᐊᕆᐊᖅᑎᑕᐅᔪᑦ.

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 9



ᔪᓚᐃ ᐸᐸᑦᓯ ᐅᖃᐅᑎᔭᖏᑦ QTC ᐃᖅᑲᐅᒪᓂᕋᖅᑐᓂ ᐊᑕᐅᓯᖅ 
ᑲᑉᐱᐊᓵᕈᑎᐅᔪᖅ ᐊᑖᑕᖓᓄᑦ:

““ᐃᕐᓃᑦ ᐃᓕᓐᓂᐊᕆᐊᖏᑉᐸᑦ, ᓱᕈᓯᐊᕿᓂᑦ 
ᐃᑲᔫᓯᐊᖃᑦᑕᔮᖏᑦᑐᑎᑦ, ᐊᒻᒪ ᐃᖅᑲᓇᐃᔮᖃᕈᓐᓃᓂᐊᖅᑐᑎᑦ. 
ᐊᒻᒪᓗᑦᑕᐅᖅ, ᐋᓐᓂᐊᓕᕐᓂᕈᕕᑦ, ᐋᓐᓂᕕᒻᒨᕆᐊᖃᔾᔮᖏᑦᑐᑎᑦ.”32

ᐸᓖᓯᓐᖑᐊᑦ ᐃᓄᐃᑦ 
ᓇᓗᓇᕋᔭᓚᐅᖏᑦᑐᖅ ᑖᒃᑯᐊ ᐸᓖᓯᒃᑯᑦ ᐆᒪᔪᓐᓇᕋᔭᓚᐅᖏᑦᑐᑦ, 
ᐅᕝᕙᓘᓐᓃᑦ ᐱᓕᕆᐊᕆᓗᒋᑦ ᐃᖅᑲᓇᐃᔮᕆᒋᐊᓕᖏᑦ, 
ᐃᑲᔪᖅᑕᐅᓂᖏᑉᐸᑕ ᐸᓖᓯᓐᖑᐊᓄᑦ ᐃᓄᓐᓄᑦ ᓄᓇᕗᒻᒥ. ᑖᑕᒃᑯᐊ 
ᐃᓄᐃᑦ ᐊᖑᑏᑦ, ᐊᒻᒪ ᐃᓛᓐᓂᒃᑯᑦ ᐃᓚᓕᒫᖏᑦ ᐃᖅᑲᓇᐃᔭᖅᐸᓚᐅᖅᑐᑦ 
ᐆᒪᑎᑦᑐᒋᑦ ᑖᒃᑯᐊ ᐸᓖᓰᑦ ᐊᒻᒪ ᐃᓕᓐᓂᐊᑎᑦᑐᒋᑦ ᐃᓅᒍᒍᓐᓇᓂᕐᒧᑦ.33

ᓄᖑᖏᓐᓂ 1960−ᖏᓐᓂ ᐊᑐᖅᑕᐅᓂᖏᑦ ᕿᒻᒦᑦ ᐸᓖᓯᒃᑯᓐᓄᑦ 
ᐊᑕᖏᐸᓗᑦᑐᑎ ᐃᓱᓕᓐᓂᖃᓚᐅᖅᑐᑦ, ᐊᒻᒪ ᑕᐃᒪᐃᓐᓂᖃᖅᑎᓪᓗᒍ, 
ᑐᓐᖓᕕᒋᔭᖏᑦ ᐸᓖᓯᓐᖑᐊᑦ ᐃᓄᐃᑦ. ᑕᕝᕙᓐᖓᑦ ᐱᒋᐊᖅᑐᒍ, 
ᐊᖏᓂᖅᓴᖓᓂ ᑐᓵᔨᐅᕙᓚᐅᖅᑐᑦ ᐊᒻᒪ ᐃᓕᖅᑯᓯᖃᑎᒌᖏᑦᑐᓄᑦ 
ᐋᔩᖃᑎᒌᑦᑎᐅᓪᓗᑎ.34

ᑭᓯᐊᓂᓕ ᑕᒪᓐᓇ ᐱᐅᓯᑎᑦᑎᒋᐊᕐᓂᖃᓚᐅᖏᑦᑐᖅ 
ᑐᓴᐅᒪᔾᔪᑎᓕᕆᓂᕐᒥᑦ ᐸᓖᓯᒃᑯᓐᓂᑦ ᐊᒻᒪ ᐃᓄᓐᓂᑦ, ᐸᓖᓯᓐᖑᐊᑦ 
ᐃᓕᓐᓂᐊᖅᑎᑕᐅᓚᐅᖅᓯᒪᒻᒪᖔᑕ ᑕᐃᒪᐃᑦᑐᒥᑦ ᐱᓕᕆᐊᖃᕐᓗᑎ. 
ᑕᒪᑐᒪᓂᐅᑎᓪᓗᒍ ᐱᓕᕆᒋᐊᖃᖅᑕᖏᑦ ᐊᑦᑕᓇᖅᑐᒦᑎᑦᑎᓚᐅᖅᑐᑦ 
ᓄᓇᓕᓐᓂᑦ, ᐱᔾᔪᑎᒋᓪᓗᒍ ᐱᕈᖅᐸᓪᓕᐊᓂᖓ ᓈᒻᒪᓴᖏᓂᕐᒧᑦ 
ᐃᑉᐱᒍᓱᓐᓂᐅᔪᑦ ᐸᓖᓯᒃᑯᓐᓂᑦ.

“ᐃᓄᐃᑦ ᐱᓕᕆᖃᑦᑕᖅᑐᑦ ᐃᑲᔪᖅᑐᒋᑦ ᐸᓖᓯᒃᑯᑦ ᑕᑯᓐᓇᖅᑕᐅᔪᑦ 
ᐱᔭᐅᖏᖔᕈᒪᔪᓂᑦ ᐃᓄᓐᓂᑦ,” ᐊᖏᔪᖅᑳᖓ ᐃᖃᓗᓐᓂ ᐸᓖᓯᒃᑯᑦ 
ᐅᖃᖅᑐᖅ 1961‑ᒥᑦ.35

ᐃᓚᒋᐊᕐᓗᒍ ᐃᓚᒋᔭᐅᑎᑦᖏᓐᓂᐅᔪᓐᓇᖅᑐᓂᑦ, ᐸᓖᓯᓐᖑᐊᑦ 
ᐊᑦᑎᑦᑐᓂᑦ ᐊᑭᓕᖅᑕᐅᕙᓚᐅᖅᑐᑦ, ᓴᓂᐊᓂ ᐊᓯᖏᓐᓂ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖅᑎᖏᓐᓂ.36

“ᐃᓚᒋᐊᕐᓗᒍ ᐃᓚᒋᔭᐅᑎᑦᖏᓐᓂᐅᔪᓐᓇᖅᑐᓂᑦ, ᐸᓖᓯᓐᖑᐊᑦ 
ᐊᑦᑎᑦᑐᓂᑦ ᐊᑭᓕᖅᑕᐅᕙᓚᐅᖅᑐᑦ, ᓴᓂᐊᓂ ᐊᓯᖏᓐᓂ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖅᑎᖏᓐᓂ.”

ᐸᓖᓯᒃᑯᑦ ᓄᓇᕗᒻᒨᓚᐅᖅᑎᓐᓇᒋᑦ, ᐃᓄᐃᑦ ᐊᑐᖃᑦᑕᓚᐅᖅᑐᑦ 
ᐃᓅᖃᑎᒌᓐᓂᕐᒧᑦ ᐊᑐᖅᑕᐅᔪᓂᑦ ᐊᔭᐅᖅᑕᐅᒋᐊᖅᑐᑎ ᐱᔭᐅᔪᒪᔪᑦ 
ᖃᓄᐃᓘᖃᑦᑕᕐᓂᖏᑦ ᐊᒻᒪ ᑲᔪᖏᖅᓴᕐᓇᒋᑦ ᐊᑦᑕᓇᖅᑐᓂᑦ 
ᖃᓄᐃᓘᖃᑦᑕᕐᓂᐅᔪᓂᑦ. 

““ᐅᐊᑦᑎᐊᕈᐊᓗᒃ, ᒪᓕᖃᑦᑕᑎᓪᓗᑕ ᐃᓄᐃᑦ ᐅᑉᐱᕆᔭᖏᓐᓂ, 
ᐅᖃᐅᔾᔭᐅᕙᓚᐅᖅᑐᒍᑦ ᐅᖃᕐᓗᑕ ᖃᓄᐃᓕᔭᒥᓂᑦᑎᓐᓂ 
ᐅᕝᕙᓘᓐᓃᑦ ᐃᒻᒥᓂᒃ ᐊᑦᑕᓇᖅᑐᒦᑎᓕᕋᔭᕋᑦᑕ. ᐃᓱᒪᒋᔭᕋ 
ᑖᓐᓇ ᐊᑐᖅᑕᐅᖃᑦᑕᕐᓂᐅᔪᖅ ᓱᓕ ᒪᓕᑦᑕᐅᔭᕆᐊᖃᖅᑐᒋᔭᕋ 
ᐅᓪᓗᒥ,” ᒥᐅᕆᐋᓄ ᐊᐅᐱᓛᕐᔪᒃ ᐅᖃᐅᑎᔭᖏᑦ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑎᑦ 1990−ᖏᓐᓂ.37

“ᐅᖃᐅᔾᔭᐅᖏᓐᓇᖃᑦᑕᓚᐅᖅᑐᒍᑦ ᑎᒥᕗᑦ ᑲᒪᒋᑦᑎᐊᕐᓗᑎᒍ 
ᐊᒻᒪ ᑲᒪᒋᓗᑎᒍᑦ ᐃᓱᒪᕗᑦ. ᑕᐃᒪᐃᒃᑯᑦᑕ, ᐊᒥᓱᓂᑦ 
ᖃᓄᐃᓘᕈᓐᓇᕐᓂᖃᓂᐊᖅᑐᒍᑦ,” ᐊᐅᐱᓛᕐᔪᒃ ᐅᖃᖅᑐᖅ.38

ᐅᖃᐅᔾᔨᓚᐅᖅᑐᖅ ᐊᓯᖏᓐᓂ ᒪᓕᒐᕐᓂᑦ ᒪᓕᑦᑕᐅᔭᕆᐊᖃᓚᐅᖅᑐᓂᑦ: 

“ᐃᓄᐃᑦ ᐅᖃᐅᔾᔭᐅᑎᐊᖅᐸᓚᐅᖅᑐᑦ ᒥᑕᐅᑎᔅᓴᖏᓪᓗᑎ ᐃᓄᓐᓂᑦ ᑎᒥᒥᒍᑦ 
ᐊᔪᕈᑎᓕᓐᓂᑦ, ᐅᕝᕙᓘᓐᓃᑦ ᕿᑐᓐᖓᖏᑦ ᐊᑦᑐᖅᑕᐅᓂᖃᕋᔭᖅᑐᑦ 
ᐊᔾᔨᖓᓂ ᐊᔪᕈᑎᐅᔪᒥᑦ.”39

ᐱᔾᔪᑎᖃᓗᐊᓚᐅᖅᑐᑦ ᐃᒻᒥᒧᑦ ᖃᓄᐃᖏᑎᐊᓂᒧᑦ ᐊᒻᒪ ᐃᓚᑎᑦ. 

ᐃᓚᖏᑦ ᒪᓕᒐᐃᑦ ᐊᖏᔪᒥᑦ ᐊᔾᔨᒌᖏᓐᓂᖃᖅᑐᑦ ᐊᔾᔨᒋᑎᓐᖑᐊᖅᑐᒍ 
ᐸᓖᓯᓕᕆᓂᕐᒥᑦ ᐅᓪᓗᒥ. 

“ᑎᓪᓕᒐᖅᑐᖃᕐᓂᕈᓂ ᓂᕿᒥᑦ, ᑕᒪᓐᓇ ᖃᓄᐃᓕᑎᑕᐅᓂᐅᒋᐊᖃᖏᑦᑐᖅ,” 
ᐊᐅᐱᓛᕐᔪᒃ ᐅᖃᖅᑐᖅ, ᐊᑭᕋᑐᖅᑕᐅᔪᖅ ᐱᕋᔭᑉᐸᑦᑐᓄᑦ ᒪᓕᒐᖅ ᑲᓇᑕᒥ 
ᑖᒃᑯᐊ ᐸᓖᓯᒃᑯᑦ ᒪᓕᒋᐊᖃᖅᑕᖏᑦ. 

“ᑎᓪᓕᒍᓐᓇᖅᑐᑎᑦ ᓂᕿᒥᑦ ᐱᔭᕆᐊᖃᓪᓚᕆᒃᑯᕕᐅᒃ , 
ᑭᓯᐊᓂ ᑭᖑᓂᐊᒍᑦ ᐅᖃᐅᑎᔭᕆᐊᖃᖅᑕᐃᑦ ᐃᓄᒃ ᓂᕿᒥᑦ 
ᐱᕕᒋᓚᐅᖅᑕᐃᑦ. ᑭᓯᐊᓂ ᐱᐅᖏᒻᒪᑦ ᑎᓪᓕᒐᕐᓗᓂ ᐊᒻᒪ 
ᑲᔪᖏᖅᓴᑕᐅᖏᑦᑐᖅ.”40

ᐊᓯᖏᑦ ᓯᓚᑖᓂ ᓄᓇᕗᑦ ᖃᐅᔨᓴᖅᓯᒪᔪᑦ ᐊᑐᖅᑕᐅᖃᑦᑕᖅᑐᓂᑦ 
ᖃᓄᐃᓘᖃᑦᑕᕐᓂᖏᓐᓄᑦ ᐸᓖᓯᓕᕆᓂᖅ ᐊᒻᒪ ᒪᓕᒐᓕᕆᓂᕐᒧᑦ 
ᐊᑐᖅᑕᐅᔪᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᑲᓇᑕᒥ.

“ᑖᒃᑯᐊ ᐸᓖᓯᓕᕆᓂᕐᒧᑦ ᑲᑐᔾᔨᖃᑎᒌᑦ [ᓲᕐᓗ ᐸᓖᓯᒃᑯᑦ ᐊᒻᒪ 
ᐋᓐᑎᐅᕆᔪᒥ ᐸᓖᓯᒃᑯᑦ] ᐊᑯᓂᐅᔪᒥᑦ ᐱᖅᑯᓯᑐᖃᐃᓐᓇᖅᑐᑦ ᐊᒻᒪ 
ᐃᓄᓐᓄᑦ ᐱᐅᒋᔭᐅᖏᑦᑐᑦ ᐊᒻᒪ ᐅᑉᐱᕆᔭᐅᖏᑦᑐᑦ ᓱᓕᑦᑎᐊᖅᑐᒥᑦ 
ᐱᔾᔪᑎᖃᖅᑐᑎᑦ,” ᔮᓇᑕᓐ ᕉᑎᓐ ᐅᖃᖅᑐᖅ.41 ᕉᑎᓐ ᓇᓂᓚᐅᖅᑕᖓ ᐊᒻᒪ 
ᑐᑭᒧᐊᖅᑎᑦᑐᓂᐅ ᓄᓇᖃᖅᑳᖅᓯᒪᔪᓄᑦ ᒪᓕᒐᓕᕆᓂᕐᒧᑦ ᐱᔨᑦᑎᖅᑕᓄᑦ 
ᑐᕌᓐᑐᒥ, ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᖃᖅᑎᑦᑎᔪᑦ ᑲᓇᑕᓕᒫᒥ.

“ᐸᓖᓯᒃᑯᑦ ᐅᖃᖅᑐᑦ, ‘ᐃᓄᑦᑎᐊᕙᐅᔪᖓ,’ ᐊᒻᒪ ᖁᓚᕐᓇᕆᖏᑕᕋ 
ᑕᒪᓐᓇ. ᑭᓯᐊᓂ ᓯᕗᓪᓕᖅᐸᐅᖏᑦᑐᑎᑦ ᐃᓄᐃᑦ ᑕᑯᔭᖏᓐᓂ ᐊᑐᖅᑐᑎᑦ 
ᐊᓐᓄᕌᓂᑦ, ᐊᒻᒪ ᑖᒃᑯᐊ ᐊᓐᓄᕌᑦ ᐊᑦᑐᐊᓂᖃᖅᑐᑦ ᐱᐅᖏᓛᖑᔪᓂᑦ 
ᖁᐊᓴᖅᓈᖅᑐᓂᑦ.”42

ᑕᒡᓚᔅ ᓵᓐᑐᓴᓐ ᓄᓇᖃᖅᑳᖅᓯᒪᔪᓂᑦ ᐃᓕᓐᓂᐊᑎᑦᑎᔨ 
ᓯᓚᑦᑐᓴᕐᕕᒃᔪᐊᖅ ᑐᕌᓐᑐ ᐱᓕᕆᐊᓪᓗᐊᑕᖃᖅᑐᖅ ᓄᓇᖃᖅᑳᖅᓯᒪᔪᑦ 
ᒪᓕᒐᓕᕆᓂᕐᒧᑦ ᐱᖅᑯᓯᖏᓐᓂ. 

“ᖃᓪᓗᓈᑦ ᓯᓚᕐᔪᐊᖓ ᖃᐅᔨᒌᓚᐅᖅᓯᒪᖏᑦᑐᑦ ᖃᓄᐃᓘᕐᓂᕆᔭᖏᑦ 
ᐱᕋᔭᑉᐸᑦᑐᓄᑦ,” ᐅᖃᐅᑎᔭᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ.43 

4. ᐸᓖᓯᓕᕆᓂᖅ ᐅᓪᓗᒥ

“ᑲᑉᐱᐊᓱᑦᑑᔮᖅᑐᒍᑦ ᐃᖃᖃᑎᒋᓗᒋᑦ ᓯᕗᓕᖅᑎᕗᑦ 
ᖃᓄᐃᓘᖃᑦᑕᕐᓂᖏᓐᓄᑦ ᐃᑉᐱᒍᓱᒃᑲᑦᑕ ᓈᓚᔾᔮᖏᒻᒪᑕ…
ᐃᓐᓇᑐᖃᐃᑦ ᐅᖃᖃᑎᖃᖅᐸᔪᔪᑦ ᓯᕗᓕᖅᑎᒥᑦ ᖃᐅᔨᒪᓕᕋᐃᒻᒪ 
ᓯᕗᓕᖅᑎᐅᔪᖅ ᖃᓄᐃᓘᕐᓂᖃᖅᑐᓂ ᓈᒻᒪᖏᑦᑐᒥ ᐅᕝᕙᓘᓐᓃᑦ 
ᐃᑲᔪᔾᔮᖏᑦᑐᓂᑦ ᓄᓇᓕᒻᒧᑦ.”

ᐃᓐᓇᑐᖃᖅ ᓘᑲᓯ ᓄᑕᕌᓗᒃ 1

ᒫᓐᓇᐅᔪᒥᑦ ᓄᓇᕗᑦ ᒐᕙᒪᒃᑯᑦ (GN) ᑳᓐᑐᕌᖅᓯᖃᑦᑕᖅᑐᑦ ᐸᓖᓯᓄᑦ 
ᐱᔨᑦᑎᖅᑕᐅᔪᓄᑦ ᑲᓇᑕᒥ ᐸᓖᓯᒃᑯᖏᓐᓂ RCMP. ᓇᑉᐸᖓᓃᐸᓗᓕᖅᑐᑦ 
20 ᐊᕐᕌᒍᓄᑦ ᑳᓐᑐᕌᖅ ᐊᑎᓕᐅᖅᑕᐅᓚᐅᖅᓯᒪᔪᖅ 2012. 
ᐊᕐᕌᒍᓂᑦ ᑕᓪᓕᒪᓂᑕᒫᑦ ᕿᒥᕐᕈᔭᐅᕙᑦᑐᖅ ᒐᕙᒪᒃᑯᓐᓄᑦ ᐊᒻᒪ 
ᐸᓖᓯᒃᑯᓐᓄᑦ.2 ᑲᑐᑎᔭᐅᔪᑦ ᑐᑭᒧᐊᕈᑏᑦ ᓴᖅᑭᖅᑎᑕᐅᖃᑎᒌᑦᑐᑦ, 
ᐱᖓᓲᒐᔪᑦᑐᑦ ᐊᕐᕌᒍᓂᑦ.

ᐊᑖᓂ ᓄᓇᕗᒻᒧᑦ ᐱᖁᔭᖅ, ᓄᓇᕗᑦ ᒐᕙᒪᒃᑯᑦ ᑳᓐᑐᕌᖅᑎᑦᑎᔪᓐᓇᖅᑐᑦ 
ᐸᓖᓯᒃᑯᓐᓄᑦ ᐱᔨᑦᑎᖅᑕᓄᑦ ᐅᕝᕙᓘᓐᓃᑦ ᓴᖅᑭᑎᑦᑎᓗᑎ ᓇᒻᒥᓂᖅ 
ᐸᓖᓯᓄᑦ ᒪᓕᒐᕐᒥᑦ ᐊᒻᒪ ᐸᓖᓯᒃᑯᓐᓂᑦ.3

ᑭᓪᓕᓯᓂᐊᖅᑕᐅᓯᒪᔪᑦ ᑕᑯᔅᓴᐅᑎᑦᑎᔪᑦ ᐱᕋᔭᑉᐸᑦᑐᑦ ᐊᒻᒪ ᐸᓖᓯᓕᕆᓂᕐᒧᑦ 
ᖃᓄᐃᓐᓂᕆᔭᖏᑦ ᓄᓇᕗᒻᒥ ᐱᐅᖏᑦᑐᒦᔅᓯᒪᔪᑦ ᐱᐅᖏᓂᖅᓴᒧᑦ 
ᓄᓇᕗᑦ ᓴᖅᑭᖅᑎᑕᐅᓚᐅᖅᓯᒪᔪᒻᒪᓂᑦ 1999, ᓇᓗᓇᐃᔭᖅᓯᒪᒃᑲᓂᖅᑐᑦ 

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 11



ᐊᑖᓂ. ᑕᐃᒪᐃᒃᑲᓗᐊᖅᑎᓪᓗᒍ ᐊᒥᓲᓂᖏᑦ ᐸᓖᓰᑦ, ᐱᕋᔭᑦᑐᓄᑦ 
ᐃᖅᑲᖅᑐᕋᔅᓴᕈᖅᑎᑕᐅᔪᑦ ᐃᓄᓐᓄᑦ, ᐸᓖᓯᓄᑦ ᐊᑦᑐᐊᓂᓖᑦ ᐃᓅᔪᓐᓃᖅᑐᑦ, 
ᐊᒻᒪ ᐸᓖᓯᓕᕆᓂᕐᒧᑦ ᐊᑐᖅᑐᔅᓴᐃᑦ ᐊᖏᔪᒥᑦ ᖁᕝᕙᕆᐊᖅᓯᒪᔪᐃᓐᓇᐃᑦ.

ᐊᕐᕌᒍᒐᓚᐅᓯᒪᓕᖅᑐᓂᑦ, ᑮᓇᐅᔭᖃᖅᑎᑕᐅᒐᓱᒍᓐᓃᕐᓂᖓ 
ᐸᓖᓯᒃᑯᑦ ᐊᖏᔪᒥᑦ ᐱᓇᓱᐊᕐᓂᖃᖅᑎᑦᑎᓯᒪᔪᑦ ᐊᒻᒪ ᐊᓯᔾᔨᖅᑐᓂᑦ 
ᐸᓖᓯᓕᕆᓂᐅᔪᑦ ᐊᑐᖅᑕᐅᓂᖓ ᑲᓇᑕᒥ. ᑖᓐᓇ ᐃᓚᖓ ᕿᒥᕐᕈᓂᐊᖅᑐᑦ 
ᑕᐃᒪᐃᑦᑎᑦᑎᒐᓱᐊᖅᑐᓂᑦ, ᐊᒻᒪ ᐃᓚᖏᑦ ᖃᕿᐊᖅᓯᓂᖏᑦ ᐊᒻᒪ 
ᐊᐳᕈᑎᐅᔪᑦ. ᐃᖏᕋᓯᑎᑕᐅᒋᐊᕐᓂᐅᔪᖅ ᓄᓇᖃᖅᑳᖅᓯᒪᔪᓄᑦ 
ᑐᑭᒧᐊᖅᑎᑕᐅᔪᖅ ᐊᒻᒪ ᓄᓇᖃᖅᑳᖅᓯᒪᔪᓂᑦ ᐱᓕᕆᐊᓪᓗᐊᑕᖃᖅᑐᑎ 
ᑕᐃᒪᐃᒃᑲᓗᐊᖅᑎᓪᓗᒍ ᐅᖃᐅᓯᕆᔭᐅᓚᐅᖅᓯᒪᖏᑦᑐᖅ ᓄᓇᕗᒻᒥ 
ᒪᓕᒐᓕᐅᕐᕕᒻᒥ.4 ᓄᓇᕗᒻᒥ ᐃᓄᒋᐊᓐᓂᖏᑦ ᖃᓂᒋᔭᖓᓃᑦᑐᑦ 
86 ᐳᓴᓐᑎ ᐃᓄᐃᑦ.5

ᓄᓇᕗᑦ ᒐᕙᒪᒃᑯᑦ ᐃᖅᑯᓕᔅᓯᒪᔪᑦ ᐱᓕᕆᐊᖃᕈᒪᓪᓗᑎ ᐸᓖᓯᓕᕆᓂᕐᒥᑦ. 
ᐋᖅᑭᒋᐊᖅᓯᕋᑖᖅᓯᒪᔪᑦ ᐸᓖᓯᓕᕆᓂᕐᒧᑦ ᒪᓕᒐᕐᒥᑦ ᓄᓇᓕᒻᒥᑦ 
ᑐᓴᖅᑎᑦᑎᓂᖅᓴᐅᔪᓐᓇᖅᑐᓂᑦ. ᓅᕕᐱᕆᐅᓕᖅᑎᓪᓗᒍ 2022, ᓄᓇᕗᑦ 
ᐃᓚᒋᔭᐅᖃᑕᐅᔪᖅ ᐊᓪᓚᓄᑦ ᐊᒻᒪ ᐃᓄᓐᓄᑦ ᐸᓖᓯᓕᕆᓂᕐᒧᑦ ᐱᓕᕆᐊᒥᑦ 
(FNIPP), ᒐᕙᒪᑐᖃᒃᑯᓐᓂ ᐱᓕᕆᐊᖅ ᑕᑯᓂᐊᖅᑐᑦ ᑮᓇᐅᔭᒃᑲᓂᕐᓂᑦ 
ᑐᓂᔭᐅᔪᓂᑦ ᐸᓖᓯᒃᑯᓐᓄᑦ ᓄᓇᕗᒻᒥ. 

ᓱᓕ, ᓄᓇᕗᑦ ᑐᓐᖓᕕᒃ ᑎᒥᖓ ᖁᓚᕐᓇᓂᖃᖅᑐᑦ ᑖᒃᑯᐊ ᐊᓯᔾᔨᖅᑐᑦ 
ᐱᔭᐅᔪᒪᔪᓂᑦ ᐊᑦᑐᐃᓂᖃᓂᐊᕐᒪᖔᑕ, ᐱᓗᐊᖅᑐᒥᑦ ᐱᔾᔪᑎᒋᓪᓗᒍ 
ᐊᑦᑎᑦᑑᓪᓗᑎ ᐃᓄᐃᑦ ᑭᒡᒐᑐᖅᑕᐅᓂᖏᑦ ᑕᒪᒃᑭᓐᓂ ᓄᓇᕗᑦ ᒐᕙᒪᒃᑯᑦ 
ᐊᒻᒪ ᐸᓖᓯᒃᑯᑦ. ᓄᓇᕗᑦ ᒐᕙᒪᒃᑯᑦ ᓴᓐᖓᑎᑦᑎᕙᓪᓕᐊᔫᔮᖅᑐᑦ 
ᒫᓐᓇ ᖃᓄᐃᓕᖓᓂᖏᓐᓄᑦ ᐱᓕᕆᐊᖃᖏᖔᖅᑐᑎ ᐊᑐᖅᑕᐅᔪᒥᑦ 
ᓈᒻᒪᖏᔅᓯᒪᔪᓂᑦ ᓄᓇᕗᑦ ᓴᖅᑭᖅᑎᑕᐅᓚᐅᖅᓯᒪᔪᒻᒪᓂᑦ. 

ᒪᕐᓕᓐ ᕆᐊᑦᕗᓐ, ᒪᐃᔭᐃᓚᐅᖅᓯᒪᔪᖅ ᐃᖃᓗᓐᓂ ᐊᒻᒪ ᑐᑭᒧᐊᖅᑎᑦᑎᔨ 
ᕿᑭᖅᑕᑕᓂ ᓱᓕᔪᓂᒃ ᑲᑎᒪᔩᑦ, ᐅᖃᓚᐅᖅᑐᖅ ᐊᓯᔾᔩᓂᖃᓛᖅᑐᑦ 
ᐸᓖᓯᓕᕆᓂᖅ ᐊᒻᒪ ᐊᓯᖏᑦ ᐃᓱᒪᒋᔭᐅᔪᑦ ᐱᕋᔭᑉᐸᑦᑐᓄᑦ ᒪᓕᒐᓕᕆᓂᕐᒧᑦ 
ᓴᖅᑭᕈᓐᓇᖅᑐᑦ ᑭᓯᐊᓂ ᐃᓄᐃᑦ ᒪᓕᒐᕐᓂᑦ ᐃᓕᓐᓂᐊᖅᓯᒪᔪᓂᑦ 
ᐱᓕᕆᓂᓪᓗᐊᑕᖃᓕᖅᑲᑕ.

“ᐊᑐᖅᑕᐅᓂᖓ ᐊᓯᔾᔨᑕᐅᔾᔮᖏᑦᑐᑦ ᐃᓄᓪᓚᑦᑖᖑᖏᑦᑐᓄᑦ. 
ᐃᓄᐃ ᑭᒃᑯᑐᐃᓐᓇᐃᑦ ᖃᐅᔨᒪᖏᑦᑐᑦ 
ᖃᐅᔨᒪᖏᑕᖏᓐᓂ,” ᐅᖃᖅᑐᖅ.6

ᓄᓇᕗᑦ ᒐᕙᒪᒃᑯᑦ ᐱᓇᓱᐊᕐᓂᓪᓗᐊᑕᕆᔭᖓ ᑐᕌᖓᔪᑦ 
ᐱᐅᓯᑎᒋᐊᖅᑕᐅᓗᑎ ᐱᓕᕆᖃᑎᒌᓐᓂᖏᑦ ᐸᓖᓯᒃᑯᑦ ᐊᒻᒪ ᓄᓇᓖᑦ, 
ᖁᕝᕙᕆᐊᖅᑎᑦᑎᓯᓐᓈᕐᓗᑎ ᐃᓄᐃᑦ ᑭᒡᒐᑐᖅᑕᐅᓂᖏᑦ ᐸᓖᓯᒃᑯᓐᓂᑦ, 
ᐅᖃᐅᓯᐅᔪᖅ ᐊᑖᓂ. 

ᑭᓯᐊᓂ ᐊᓯᔾᔩᖏᓐᓇᖃᑦᑕᕐᓂᖅ ᑐᑭᖃᕈᓐᓇᖅᑐᖅ ᐅᖓᑕᐅᔾᔨᓗᑎ 
ᑭᒡᒐᖅᑐᐃᔪᑦ ᐸᓖᓰᑦ, ᓱᓕ ᐊᐅᓚᓂᖃᖅᑐᑦ ᐃᓗᐊᓂ ᐊᔾᔨᓴᐃᓐᓇᖏᓐᓂ 
ᐋᖅᑭᔅᓯᒪᑦᑎᐊᖏᑦᑐᓂ ᐊᑐᖅᑕᐅᔪᓂᑦ.

“ᓴᖅᑭᑎᑦᑎᓂᐅᓴᕕᓰ ᐸᓖᓯᒃᑯᓐᓂ ᐱᔨᑦᑎᖅᑕᓂᑦ 
ᓄᓇᖃᖅᑳᖅᓯᒪᔪᓂᑦ ᐸᓖᓯᓂᑦ, ᐅᕝᕙᓘᓐᓃᑦ ᓴᖅᑭᑎᑦᑎᓂᐅᓴᕕᓯ 
ᓄᓇᖃᖅᑳᖅᓯᒪᔪᓂᑦ ᐸᓖᓯᓄᑦ ᐱᔨᑦᑎᖅᑕᓂᑦ? ᔮᓇᑕ ᕉᑕᓐ, 
ᓇᓂᓯᓯᒪᔪᖅ ᓄᓇᖃᖅᑲᖅᓯᒪᔪᑦ ᒪᓕᒐᓕᕆᕐᒧᑦ ᐱᔨᑦᑎᖅᑕᓂᑦ, 
ᐊᐱᕆᔪᖅ ᐊᐱᖅᓱᓂᕐᒥᑦ ᓄᓇᕗᑦ ᑐᓐᖓᕕᒃᑯᓐᓄᑦ.7

ᐱᕋᔭᑉᐸᑦᑐᑦ ᐊᒻᒪ ᐸᓖᓯᓕᕆᓂᕐᒧᑦ ᐊᓯᔾᔨᖃᑦᑕᕐᓂᖏᑦ
ᓄᓇᕗᑦ ᐊᒻᒪ ᓄᓇᑦᓯᐊᖅ ᐊᕕᑦᑎᓪᓗᒋᑦ 1999‑ᒥ, ᑕᐃᔅᓱᒪᓂᐅᑎᓪᓗᒍ ᓄᓇᕗᑦ ᐃᓚᒋᔪᓐᓃᓚᐅᖅᑕᖓ ᓄᓇᑦᓯᐊᖅ 
1999−ᒥᑦ, ᐱᕋᔭᑉᐸᑦᑐᑦ ᖁᕝᕙᕙᓯᓐᓂᖏᑦ ᖁᑦᑎᓂᖅᓴᐃᔭᕇᓚᐅᖅᑐᑦ ᓴᓂᐊᓂ ᑲᓇᑕᒥ ᐊᒥᓲᓂᕆᒐᔪᑦᑕᖏᓐᓂ.8 
ᖁᐊᖅᓵᓇᖅᑐᑦ ᐱᕋᔭᔅᓯᒪᔪᑦ ᑭᓪᓕᓯᓂᐊᖅᑕᐅᓯᒪᔪᑦ ᓄᓇᕗᒻᒥ ᑐᓴᖅᑎᑦᑎᒍᑕᐅᓯᒪᔪᑦ ᐊᕐᕌᒍᑕᒫᑦ ᑕᐃᒪᓐᖓᓂᑦ, ᐊᒻᒪ 
ᑎᑎᕋᖅᑕᐅᓯᒪᑦᑎᐊᖅᑐᑦ.

ᐱᕋᔭᔅᓯᒪᔪᑦ ᐱᒻᒪᕆᐅᓂᖏᓐᓄᑦ 
ᑎᑎᕋᖅᑕᐅᓯᒪᔪᑦ Index (CSI) 
ᖃᐅᔨᒪᓇᓱᑦᑕᖏᑦ ᑕᒪᒃᑭᒃ ᐊᒥᓲᓂᖏᑦ ᐊᒻᒪ 
ᐱᒻᒪᕆᐅᓂᖏᑦ ᐸᓖᓯᒃᑯᓐᓄᑦ−
ᑐᓴᖅᑎᑦᑎᒍᑕᐅᓯᒪᔪᑦ ᐱᕋᔭᑦᑕᐅᓯᒪᔪᑦ. 
1999−ᒥᓂᑦ  CSI ᓄᓇᕗᒻᒥ 
ᖁᕝᕙᕆᐊᖅᓯᒪᔪᑦ ᑲᓇᑕᒥ ᐊᑐᖅᑕᐅᒐᔪᑦᑐᑦ 
ᐊᑦᑎᓪᓕᒋᐊᖅᓯᒪᑎᓪᓗᒋᑦ. ᒪᓕᑦᑐᒋᑦ 2021 
ᑭᓪᓕᓯᓂᐊᖅᑕᐅᓯᒪᔪᑦ CSI ᓄᓇᕗᒻᒥ 
ᑕᓪᓕᒪᐃᕋᖅᑎᖅᑐᓂ ᖁᑦᑎᓂᖅᓴᖅ ᓴᓂᐊᓂ 
ᑲᓇᑕᓕᒫᖏᑦ ᖁᕝᕙᓯᓐᓂᕆᒐᔪᑦᑕᖏᑦ. 2016 
ᑭᓪᓕᓯᓂᐊᖅᑕᐅᓯᒪᔪᑦ, ᓄᓇᕗᑦ 
4.1‑ᕋᖅᑎᖅᑐᓂ ᖁᑦᑎᓂᖅᓴᖅ. 
ᖁᕝᕙᓯᓐᓂᕆᖃᑦᑕᖅᓯᒪᔭᖏᑦ 1999‑ᒥᓂᑦ 
3.55−ᕋᑎᖅᑐᓂ ᖁᑦᑎᓂᖅᓴᖅ ᓄᓇᕗᒻᒥ.9
 

ᑖᒃᑯᐊ ᐊᒥᓲᓂᖏᑦ ᐸᓖᓰᑦ, ᐊᒻᒪ 
ᐱᕋᔭᑦᑐᑦ ᐃᖅᑲᖅᑐᕋᔅᓴᖑᖅᑎᑕᐅᓯᒪᔪᑦ 
ᐃᓄᒋᐊᓐᓂᖏᑎᒍᑦ, ᐊᖏᔪᒥᑦ 
ᖁᕝᕙᕆᐊᖅᓯᒪᔪᖅ. 2021 
ᑭᓪᓕᓯᓂᐊᖅᑕᐅᓯᒪᔪᑦ ᑕᑯᔅᓴᐅᑎᑦᑎᔪᑦ ᓄᓇᕗᑦ 
ᒪᕐᕈᐊᖅᑎᖅᑐᑦ ᐸᓖᓯᖏᑦ ᐃᓄᒋᐊᓐᓂᖏᑎᒍᑦ 
ᑲᓇᑕᒥ ᐊᑐᖅᑕᐅᒐᔪᑦᑐᓂᑦ, 
ᖁᕝᕙᕆᐊᖅᑐᑦ ᐅᕙᓐᖓᑦ 1.88 2016 
ᑭᓪᓕᓯᓂᐊᖅᑕᐅᓯᒪᔪᓂᑦ. ᓄᓇᕗᒻᒥ 
ᐊᑐᖅᑕᐅᒐᔪᖃᑦᑕᖅᑐᑦ 1.92‑ᕋᑎᖅᑐᑦ 
ᖁᑦᑎᓂᖅᓴᖅ ᑲᓇᑕᒥ.10

ᐊᒥᓲᓂᖏᑦ ᐃᖅᑲᖅᑐᕋᔅᓴᖑᖅᑎᑦᑎᕙᑦᑐᑦ 
ᐊᑕᐅᓯᕐᒧᑦ ᐸᓖᓯᒧᑦ ᐅᓇᑐᖃᐅᓯᒪᔪᖅ 
2.8−ᕋᑎᖅᑐᓂ ᖁᑦᑎᓂᖅᓴᖅ ᓄᓇᕗᒻᒥ 
ᓴᓂᐊᓂ ᑲᓇᑕᒥ. ᑭᓯᐊᓂ ᑖᒃᑯᐊ ᐊᒥᓲᓂᖏᑦ 
ᖁᕝᕙᕆᐊᖅᓯᒪᔪᑦ ᐊᕐᕌᒎᕋᑖᖅᓯᒪᔪᓂᑦ. 
2022‑ᒥ ᑭᓪᓕᓯᓂᐊᖅᑕᐅᓯᒪᔪᑦ, ᓄᓇᕗᑦ 
ᖁᕝᕙᓯᓐᓂᖓ ᐅᓇᐅᓚᐅᖅᑐᖅ 4.72 
ᕋᑎᖅᑐᑦ ᖁᑦᑎᓂᖅᓴᖅ ᑲᓇᑕᐅᑉ ᓴᓂᐊᓂ, 
ᐊᔾᔨᒋᑎᓐᖑᐊᖅᑐᒍ 3.47ᖁᑦᑎᓂᖅᓴᖅ 
2016 ᑭᓪᓕᓯᓂᐊᖅᑕᐅᓯᒪᔪᓂᑦ.11

ᐸᓖᓯᐅᓲᑦ ᑕᒪᐃᓐᓂ 100,000 ᐃᓄᐃᑦ ᐊᒥᓲᓂᖏᖕᓂᑦ

ᐱᕋᔭᓐᓂᖏᑦᑕ ᓴᙱᓂᖏᑦ ᓇᓗᓇᐃᒃᑯᑕᖏᑦ

ᐱᕋᔭᓐᓂᕐᒧᑦ ᐱᖁᔭᕐᒥᒃ ᓯᖁᒥᑦᑎᓂᐅᕙᑦᑐᑦ ᐊᑕᐅᓯᖅ ᐸᓖᓯᑉ ᓯᖁᒥᑦᑎᓂᖃᕐᓂᕋᐃᓲᖏᑦ

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 13

ᒐᕙᒪᒃᑯᑦ ᑮᓇᐅᔭᑐᕐᓂᖏᑦ ᐊᒻᒪ 
ᐃᓄᐃᑦ ᑭᒡᒐᑐᖅᑕᐅᓂᖏᑦ
ᓄᓇᕗᑦ ᒐᕙᒪᒃᑯᑦ ᑳᓐᑐᕌᖓ ᐸᓖᓯᒃᑯᓐᓄᑦ ᖁᕝᕙᕆᐊᖅᓯᒪᔪᑦ 86.34 
ᐳᓴᓐᑎᓂᑦ 2012/13−ᒥᓂᑦ. ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᓚᐅᖅᑐᑦ 
$34.4 ᒥᓕᐊᓐ ᑳᓐᑐᕌᖓᓄᑦ ᐸᓖᓯᒃᑯᑦ 2012/13−ᒥᑦ. ᐊᑐᖅᑐᔅᓴᐃᑦ 
ᒥᔅᓴᐅᓴᑦᑕᐅᕋᑖᖅᓯᒪᔪᑦ 2022/23 ᑕᑯᔅᓴᐅᑎᑦᑎᔪᑦ ᑖᒃᑯᐊ ᐊᒥᓲᓂᖏᑦ 
ᖁᕝᕙᕆᐊᖅᓯᒪᔪᑦ ᑎᑭᑦᑐᒍ $64.2 ᒥᓕᐊᓐ.12

ᑖᒃᑯᐊ ᐊᑐᖅᑐᔅᓴᐃᑦ ᖁᕝᕙᕆᐊᓂᐊᖅᑐᑦ ᒫᓐᓇᕈᓗᒃ. FNIPP 
ᑮᓇᐅᔭᖃᖅᑎᑦᑎᓂᐊᖅᑐᑦ ᓄᑕᓄᑦ ᐸᓖᓯᓄᑦ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᑦ 
ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ ᑖᑯᓄᖓ ᐅᓂᒃᑳᓄᑦ.13

ᖁᕝᕙᓯᓐᓂᖓ ᑮᓇᐅᔭᖃᖅᑎᑕᐅᓂᕐᒧᑦ ᖁᕝᕙᕆᐊᖅᑐᑦ ᐊᓯᖏᓐᓂ 
ᐱᓕᕆᕕᐅᔪᑦ ᐊᖑᒻᒪᑎᓯᒪᖏᑦᑐᑦ ᐊᖏᔪᒥᑦ, ᓇᓗᓇᐃᖅᓯᒋᐊᖅᑐᑦ 
ᑖᒃᑯᐊ ᐸᓖᓯᓂᑦ ᑳᓐᑐᕌᖅᑎᑦᑎᓂᖅ ᖁᕝᕙᐸᓪᓕᐊᔪᖅ 
ᓯᕗᓪᓕᐅᔾᔭᐅᔭᕆᐊᓕᒃ ᓄᓇᑦ ᒐᕙᒪᒃᑯᓐᓄᑦ. ᑕᕝᕙᓂᔅᓴᐃᓐᓇᐅᑎᓪᓗᒍ 
ᖃᖓᒃᑰᓂᖓ, ᐱᒋᐊᖅᑐᓂ  2012/13 ᑎᑭᑦᑐᒍ 2022/23, 
ᖁᕙᓯᓐᓂᖓ ᑮᓇᐅᔭᖃᖅᑎᑕᐅᓂᕐᒧᑦ ᖁᕝᕙᕆᐊᖅᑐᑦ ᐱᓕᕆᕕᓐᓄᑦ 
ᐃᓕᓐᓂᐊᕐᓂᓕᕆᔨᒃᑯᑦ (69.6 ᐳᓴᓐᑎ), ᐃᓪᓗᓕᕆᔨᒃᑯᑦ (47 ᐳᓴᓐᑎ), 
ᐃᓄᓕᕆᔨᒃᑯᑦ (56.6 ᐳᓴᓐᑎ) ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  
(53.4 ᐳᓴᓐᑎ) ᐊᑕᖏᖅᑐᑎ ᐊᑦᑎᓂᓴᐅᔪᑦ. 

ᑕᕝᕙᓂᐅᑎᓪᓗᒍᒪ ᐃᓄᐃᑦ ᑭᒡᒐᑐᖅᑕᐅᓂᖏᑦ ᓄᓇᕗᑦ ᒐᕙᒪᒃᑯᓐᓂ 
ᐅᕙᓃᑦᑐᑦ 52 ᐳᓇᓐᑎ ‑ ᑐᖔᓃᑦᑐᖅ “ᑭᒡᒐᖅᑐᐃᔪᑦ ᐊᒥᓲᓂᖏᑦ” 
ᐋᖅᑭᑦᑕᐅᓯᒪᔪᑦ ᐃᓚᖓ 23 ᓄᓇᕗᒻᒧᑦ ᐊᖏᕈᒻᒥᑦ.14 ᑭᒡᒐᖅᑐᐃᔪᑦ 
ᐊᒥᓲᓂᖏᑦ ᑐᓐᖓᓂᖃᖅᑐᑦ ᒫᓐᓇᐅᔪᒥᑦ ᐃᓄᒋᐊᓐᓂᖏᓐᓄᑦ 
ᐅᓇᐅᒐᔭᖅᑐᖅ 86 ᐳᓴᓐᑎ. ᓄᓇᕗᑦ ᒐᕙᒪᒃᑯᓐᓂᓕᒫᖅ, ᐃᓄᐃᑦ 
ᑭᒡᒐᖅᑐᐃᓂᖃᓂᖅᓴᐅᔪᑦ ᐊᑦᑎᓂᖅᓴᓂᑦ ᐃᖅᑲᓇᐃᔮᓂᑦ, ᓲᕐᓗ 
ᐊᐅᓚᑦᑎᓂᕐᒧ ᐃᖅᑲᓇᐃᔮᑦ, 86 ᐳᓴᓐᑎᖏᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᔪᑦ 
ᐃᓄᓐᓄᑦ. ᓯᕗᓕᖅᑎᓂᑦ ᐊᒻᒪ ᐊᖏᔪᖅᑲᐅᑎᓂᑦ ᖁᕝᕙᓯᓐᓂᖏᑦ ᑖᒃᑯᐊ 
ᐊᒥᓲᓂᖏᑦ ᑎᑭᓯᒪᔪᑦ 38 ᐊᒻᒪ 22 ᐳᓴᓐᑎ ᑐᖏᓕᕇᑦᑐᑎ.15

ᒪᓕᒐᓕᕆᔨᒃᑯᓐᓂ, ᐸᓖᓯᓕᕆᓂᕐᒧᑦ ᐸᕐᓇᐅᑦ ᐊᒻᒪ ᑳᓐᑐᕌᑦ 
ᐱᒋᐊᕐᕕᒋᔭᖏᑦ, ᐱᑕᖃᖏᑦᑐᖅ ᐃᓄᒻᒥᑦ ᓯᕗᓕᖅᑎᓂᑦ 
ᖁᕝᕙᓯᓐᓂᖏᓐᓂ ᐊᒻᒪ 14 ᐳᓴᓐᑎᑐᐃᓐᓇᖅ ᐊᖏᔪᖅᑲᐅᑎᓂᑦ. 
ᐊᑕᖏᓕᒫᖅᑐᒍ, ᐱᓕᕆᕕᒃ ᑐᖔᓃᑦᑐᖅ ᐊᔾᔨᒌᖏᑦᑐᓂᑦ 
ᐊᑐᖅᑕᐅᒐᔪᑦᑐᓂᑦ, 49 ᐳᓴᓐᑎᑐᐃᓐᓇᐅᓪᓗᑎ ᑭᒡᒐᖅᑐᐃᓂᖏᑦ.16

ᐅᓇᐅᓕᖅᑎᓪᓗᒍ ᒫᑦᓯ 2023, ᑕᓪᓕᒪᐅᔪᑦ ᐃᓄᐃᑦ ᐸᓖᓰᑦ ᐅᑯᓇᓂ 146, 
ᐊᒻᒪ 14 ᐃᓄᐃᑦ ᐊᓪᓚᕕᒻᒥ ᐃᖅᑲᓇᐃᔮᓄᑦ, ᐅᑯᓇᓂ 32.17

ᐸᓖᓰᑦ ᐋᓐᓂᖅᑎᕆᓂᖏᑦ 
ᐊᑐᖅᑕᐅᓚᐅᖅᓯᒪᖏᑦᑐᖅ ᖃᐅᔨᓴᕐᓂᖅ 2021 ᐸᓖᓰᑦ 
ᐋᓐᓂᖅᑎᕆᓂᖏᑦ ᑲᓇᑕᓕᒫᒥ ᑕᑯᔅᓴᐅᑎᑦᑎᓚᐅᖅᑐᑦ ᖁᐊᖅᓵᓇᖅᑐᓂ 
ᖁᕝᕙᓯᓐᓂᖏᑦ ᐸᓖᓰᑦ ᐋᓐᓂᖅᑎᕆᖃᑦᑕᕐᓂᖏᑦ ᓄᓇᕗᒻᒥ. 
ᓇᓗᓇᐃᖅᑕᐅᓚᐅᕐᒥᔪᖅᑕᐅᖅ ᐃᓚᖏᑦ ᓄᓇᓕᐅᔪᑦ ᐅᖃᖃᑦᑕᖅᓯᒪᔭᖏᑦ 
ᐊᕐᕌᒍᒐᓛᓗᓐᓂᑦ: ᓄᓇᖃᖅᑳᖅᓯᒪᔪᑦ ᐊᒻᒪ ᐅᕕᓂᐅᖃᑎᒋᖏᑕᖓᓄ 
ᐃᓚᐅᓐᓈᖅᑕᐅᔪᑦ, ᐊᒻᒪᓗᑦᑕᐅᖅ ᐊᑐᕐᓂᖃᖃᑦᑕᖅᑐᑦ ᓂᐊᖁᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᖅᑐᓂᑦ, ᑭᒡᑐᖅᑕᐅᓂᖅᓴᐅᔪᑦ ᐱᒻᒪᕆᐅᔪᒥᑦ 
ᖃᓄᐃᓘᖃᑦᑕᐅᑎᓂᖏᓐᓄᑦ ᐸᓖᓯᒃᑯᓐᓂᑦ.18

ᑲᓇᑕᓕᒫᒥ, ᓄᓇᓕᒻᒥᐅᑕᐃᑦ ᐃᓚᒋᔭᐅᖃᑕᐅᔪᑦ ᐱᒻᒪᕆᐅᔪᒥᑦ 
ᐸᓖᓯᒃᑯᓐᓂ ᖃᓄᐃᓘᖃᑎᖃᓂᕐᒧᑦ ᐊᑯᓐᓂᖏᓐᓂ 2000 ᐊᒻᒪ 
2020 ᖁᕝᕙᕆᐊᖅᓯᒪᔪᑦ 28 ᐳᓴᓐᑎ.19 ᐃᓅᒍᓐᓃᖅᑐᓂᑦ ᐊᒻᒪ 
ᐃᓅᒍᓐᓃᖏᑦᑐᓂᑦ ᖁᑭᖅᑕᐅᔪᑦ ᐸᓖᓯᒃᑯᓐᓄᑦ ᖁᕝᕙᕆᐊᓚᐅᖅᑐᖅ 
39 ᐳᓴᓐᑎ ᐊᒻᒪ 50 ᐳᓴᓐᑎ ᑐᖏᓕᕇᑦᑐᑎ. ᑖᓐᓇ ᐊᓯᔾᔨᕐᓂᖓ 
ᒪᓕᓐᓂᖃᖅᑐᖅ ᖁᕝᕙᕆᐊᖅᑕᐅᓪᓗᑎ ᐱᓗᐊᕐᔭᐃᖅᓯᒪᑎᑦᑎᓂᕐᒥᑦ ᐊᒻᒪ 
ᐊᑐᐊᒎᕈᑎᔅᓴᐃᑦ ᐊᑐᖅᑕᐅᓂᖏᓐᓄᑦ ᐊᔭᐅᖅᓯᓂᕐᒧᑦ ᐃᓕᓐᓂᐊᓂᕐᒧᑦ, 
ᐅᓂᒃᑳᑦ ᓇᓗᓇᐃᖅᓯᔪ.ᑦ20

ᓄᓇᖃᖅᑲᖅᓯᒪᔪᑦ ᐃᓄᖏᑦ 16 ᐳᓴᓐᑎᐅᓚᐅᖅᑐᑦ ᐃᓅᔪᓐᓃᖅᑐᓂᑦ, 
ᑭᒡᒐᖅᑐᐃᒐᓗᐊᖅᑎᓪᓗᒋᑦ 4 ᐳᓴᓐᑎᓂ ᐃᓄᒋᐊᓐᓂᖏᓐᓄᑦ. 
ᐳᐊᑎᑮᑦ ᐃᓄᐃᑦ 8.63 ᐳᓴᓐᑎᐅᓚᐅᖅᑐᑦ ᐃᓅᔪᓐᓃᖅᑐᓂᑦ, 
ᑭᒡᒐᖅᑐᐃᓂᖃᖅᑐᑦ 2.92 ᐳᓴᓐᑎᓂᑦ ᐃᓄᒋᐊᓐᓂᖏᓐᓄᑦ. 70 
ᐳᓴᓐᑎᖏᓐᓃᑦᑐᑦ ᑐᖁᑕᐅᓚᐅᖅᑐᑦ ᐊᑐᓂᖃᖅᓯᒪᓚᐅᖅᑐᑦ ᓂᐊᖁᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᖅᑐᓂ, ᐊᔪᓕᕈᑎᖃᖅᓯᒪᔪᓂᑦ, 
ᐅᕝᕙᓘᓐᓃᑦ ᑕᒪᒃᑭᒃ.21

ᐅᓂᒃᑳᑦ ᖃᐅᔨᓚᐅᖅᑐᑦ ᑖᓐᓇ ᓄᓇᕗᑦ ᖁᑦᑎᓛᖑᓚᐅᖅᑐᑦ 
ᐃᓅᔪᓐᓃᖅᑐᓂ ᐊᔭᐅᖅᑕᐅᓪᓗᑎ ᖁᕝᕙᓯᓐᓂᖓ, ᖁᓖᕋᓗᐊᐸᓗᑦᑐᑦ 
ᑲᓇᑕᒥ ᐊᑐᖅᑕᐅᒐᒧᖃᑦᑕᖅᑐᓂᑦ, ᐊᒻᒪ ᐱᖓᓱᐊᖅᑎᓂᖅᓴᐅᓪᓗᑎ 
ᖁᕝᕙᓯᓐᓂᖓ ᓴᓂᐊᓂ ᔫᑳᓐ, ᑐᖏᓕᕆᓚᐅᖅᑕᖓ 
ᖁᑦᑎᓛᓂ ᖁᕝᕙᓯᓐᓂᖏᑦ.22

ᐅᑯᐊ ᐅᓂᒃᑳᑦ ᑐᓴᖅᓴᐅᑲᓐᓂᖅᑐᖅ ᓄᓇᕗᒻᒥ ᐱᕙᓪᓕᐊᔪᑦ 
ᑐᓴᖅᑎᑦᑎᒍᑎᒋᓯᒪᔭᖏᑦ ᐊᕐᕌᒎᕋᑖᖅᓯᒪᔪᓂᑦ. 

ᓯᐱᓯ ᐅᑭᐅᑕᖅᑐᖅ ᑐᓴᖅᑎᑦᑎᓚᐅᖅᑐᑦ ᖁᕝᕙᓯᓐᓂᖏᑦ ᐸᓖᓯᒃᑯᓐᓄᑦ 
ᐊᑦᑐᐊᓂᓖᑦ ᐃᓅᔪᓐᓃᖅᑐᑦ ᐊᑯᓐᓂᖏᓐᓂ 1999 ᐊᒻᒪ 2010 
ᖁᓕᐅᓐᖏᒑᖅᑐᓂᑦ ᐊᒥᓱᐊᖅᑎᓂᖅᓴᐃᑦ ᓴᓂᐊᓂ ᐋᓐᑎᐅᕆᔪ, ᐊᒻᒪ 
14−ᕋᑎᖅᑐᓂ ᖁᑦᑎᓂᖅᓴᖅ ᐊᑯᓐᓂᖏᓐᓂ 2010 ᐊᒻᒪ 2020. 
16−ᖑᓚᐅᖅᑐᑦ ᐃᓅᔪᓐᓃᖅᑐᑦ ᑖᒃᑯᓇᓂ 21 ᐊᕐᕌᒍᓂ.23

ᒥᑭᔫᒐᓗᐊᑦ ᑐᑭᓯᒋᐊᕈᑏᑦ ᖃᐅᔨᓴᕋᔅᓴᐃᑦᐊᑦᑐᓂᓖᑦ ᐊᓯᖏᓐᓄᑦ ᑲᓇᑕᒥ 
ᒐᕙᒪᖃᕐᕕᐅᔪᓂᑦ ᑐᑭᓯᒋᐊᕈᑏᑦ ᖃᐅᔨᓴᖅᑐᒋᑦ ᐊᔅᓱᕈᓇᖅᑐᑦ ᓄᓇᕗᒻᒥ, 
ᑭᓪᓕᓯᓂᐊᖅᑎ ᐅᖃᐅᔾᔨᓚᐅᖅᑐᖅ ᓯᐱᓯᑯᓐᓂᑦ ᑐᖔᓃᑦᑐᑎ 1 ᐳᓴᓐᑎ 
ᑖᒃᑯᐊ ᓇᓂᔭᐅᔪᑦ ᐱᔮᖅᑯᑕᐅᖏᑦᑐᒥᑦ. 

ᐊᖏᔪᖅᑲᖅ ᑐᖁᖓᔪᓕᕆᔨ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᑕᐅᓯᒃᑲᓐᓂᐅᓯᒪᓪᓗᓂ ᐸᓖᓯᒃᑯᓐᓄᑦ ᐊᑦᑐᐊᓂᓕᓐᓄᑦ 
ᐃᓅᔪᓐᓃᖅᓯᒪᔪᖅ ᓯᐱᙳ ᐅᓂᒃᑳᕆᔪᒻᒪᒋᓂᑦ, ᑲᑎᑦᑐᑎᐅᓂᖅᑐᖅᐃᓄᐃᑦ 
ᖁᑕᐅᓯᒪᔪᑦ ᖃᓄᐃᓘᖃᑎᖃᖅᑎᓪᓗᒋᑦ ᐸᓖᓯᒃᑯᓐᓂ 17−ᖑᓕᖅᑐᑦ 
1999‑ᒥᓂᑦ.24 ᑖᓐᓇ ᐅᑭᐅᑕᖅᑐᒥ ᐊᕕᑦᑐᖅᓯᒪᔪᒦᑦᑐᑦ ᖃᓂᒋᔭᖓᓃᑦᑐᑦ 
40,000 ᐃᓄᖏᑦ. 

ᓇᓗᓇᐃᕋᔅᓴᐅᔪᖅ ᖃᓂᒋᔭᖏᓐᓂ ᐊᕙᑎᐅᓗᐊᖅᑐᑦ ᓄᓇᓕᕐᔪᐊᑦ 
ᐸᓖᓯᖏᑦ ᖁᑭᐅᓯᔭᖃᑦᑕᖏᑦᑐᓂᑦ, ᐊᒻᒪ ᖁᑭᐅᓯᔭᖅᐸᑦᑐᑦ ᑭᓯᐊᓂ 
ᖁᑭᐅᓯᔭᕆᐊᖃᕋᐃᒻᒪᑕ, ᐃᓅᔪᓐᓃᖅᑐᓂ ᖃᓄᐃᓘᖃᑦᑕᐅᑎᓂᐅᔪᑦ 
ᐸᓖᓯᒃᑯᓐᓂ ᓴᖅᑭᒐᔪᖃᑦᑕᖏᑦᑐᑦ.25

ᓇᔾᔨᐊᖑᓪᓗᑎ ᐃᒥᐊᓗᒃᒧᑦ ᐃᑦᑕᒃᑕᐅᓯᒪᔪᑦ
ᐅᔾᔨᕆᐅᕙᓪᓕᐊᓕᖅᑐᖅ ᓇᔾᔨᐊᖑᓪᓗᑎ ᐃᒥᐊᓗᒃᒧᑦ ᐃᑦᑕᒃᑕᐅᓯᒪᔪᑦ ᓯᓚᕐᔪᐊᒥ, ᐱᓗᐊᖅᑐᒥᑦ ᐊᔪᓕᖅᓯᒪᔪᓄᑦ 
ᒪᓕᒐᓕᕆᓂᕐᒧᑦ ᐊᑐᖅᑕᐅᔪᓂᑦ. ᑲᓇᑕᓕᒫᒥ ᐱᑕᖃᕐᓂᖓ ᖃᓂᒋᔭᖓᓃᑦᑐᑦ 4 ᐳᓴᓐᑎ, ᑭᓯᐊᓂ ᖁᑦᑎᓂᖅᓴᐅᒐᔪᑦᑐᑦ 
ᐅᖓᓯᑦᑐᓂᑦ ᐊᒻᒪ ᐃᓄᒋᐊᑦᑐᓂᑦ.26 ᐃᓱᒫᓘᑕᐅᔪᖅ ᐊᒥᓱᕈᒃᑲᓂᖅᑐᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐱᑕᖃᖅᑐᓂᑦ 
FASD, ᐃᓚᒌᔭᐅᖏᑦᑐᑦ ᑕᐃᒪᐃᓪᓗᐊᖃᑎᖏᓐᓂ ᐊᒻᒪ ᖃᓄᐃᓕᔭᐅᓂᖃᖅᓴᕋᐃᑐᑎ ᐃᓅᓯᖏᓐᓂ ᑖᔅᓱᒥᖓ 
ᐊᔪᕈᑎᖃᓂᕐᒧᑦ ᐊᒥᓱᒐᓚᓐᓄᑦ ᐱᓕᕆᕕᓐᓄᑦ ᐊᐅᓚᓂᖏᓐᓄᑦ.
ᒫᓐᓇᐅᔪᒥᑦ ᐃᓕᓴᕆᔭᐅᓯᒪᔪᓂᑦ FASD‑ᐊᑦᑐᐊᓂᓕᓐᓂᑦ 
ᑐᑭᓯᒋᐊᕈᑎᑕᖃᖏᑦᑐᖅ ᓄᓇᕗᒻᒧᑦ. ᓄᓇᕗᑦ ᒐᕙᒪᒃᑯᑦ 
ᐱᑕᖃᖅᑎᑦᑎᔪᔮᖏᑦᑐᑦ ᑐᑭᓯᒋᐊᕈᑎᓂᑦ ᓄᓇᕗᒻᒥ, 
ᖃᓄᐃᓘᕐᓂᖃᑦᑎᐊᖅᓯᒪᖏᑦᑐᑦ ᐱᓕᕆᐊᕆᓗᒍ, ᐋᖅᑭᒍᑎᐅᓪᓗᓂ 
ᐃᑉᐱᒋᔭᐅᖏᓐᓂᖓᓄᑦ ᐱᔭᐅᔭᕆᐊᓕᓐᓂᑦ FASD ᐅᔾᔨᕈᓱᑎᑦᑎᓂᕐᒥᑦ, 
ᐃᓕᓐᓂᐊᑎᑦᑎᓂᕐᒥᑦ ᐊᒻᒪ ᑭᓱᓕᕆᔾᔪᑎᓂᑦ. 

FASD ᐃᓅᓯᓕᒫᒧᑦ ᐃᓱᒪᑦᑎᐊᕈᓐᓇᖏᓐᓂᐅᔪᖅ ᐊᔪᕈᑎᐅᔪᖅ 
“ᐊᑦᑐᐃᓂᖃᖅᑐᑦ ᖃᕋᓴᕐᒥᑦ ᐊᒻᒪ ᑎᒥᖏᓐᓂ ᐃᓄᐃᑦ ᐊᓈᓇᖏᑦ 
ᐃᒥᐊᓗᖃᑦᑕᖅᑐᒦᑦ ᓇᔾᔨᐊᖑᓪᓗᑎ.”27

ᓇᓗᓇᐃᕈᑎᖏᑦ ᖃᓄᐃᓘᖃᑦᑕᕐᓂᖏᓐᓄᓕᒫᐸᓗᐃᑦ ᐊᒻᒪ 
ᐃᓱᒪᑦᑎᐊᕈᓐᓇᖏᓐᓂᕐᒧᑦ, ᑎᒥᖓᑎᒎᖏᖔᖅᑐᑦ. ᑕᐃᒃᑯᐊ ᐱᑕᖃᖅᑐᑦ 
FASD ᑐᑭᓯᒡᒐᖃᑦᑕᖅᑐᑦ ᐃᓅᖃᑎᒌᓐᓂᒧᑦ ᖃᓄᐃᓕᖓᓂᖏᓐᓄᑦ, 
ᑐᑭᓯᓂᕐᒧᑦ ᑐᑭᒧᐊᖅᑎᑕᐅᔪᓂᑦ, ᕿᓚᒥᐅᔪᒧᑦ ᐊᒻᒪ ᐊᑯᓂᐅᔪᒧᑦ 
ᐃᖅᑲᐅᒪᓂᕐᒧᑦ ᐃᓱᒫᓘᑎᑕᖃᖅᑐᑦ, ᑐᓵᑦᑎᐊᕈᓐᓇᖏᓐᓂᕐᒧᑦ, 
ᐊᒻᒪ ᐱᐅᔪᓂᑦ ᐃᓱᒪᓕᐅᑦᑎᐊᖏᓐᓂᕐᒧᑦ, ᐊᒻᒪ ᐱᓕᐅᒥᑳᓪᓗᑦᑐᑎ 
ᐊᐅᓚᑦᑎᓂᕐᒥᑦ ᐊᔪᕈᑎᖃᖅᑐᑎᑦ.28

ᐊᑐᓕᖅᓴᕋᐃᑦᑐᑦ ᑕᐃᔭᐅᔪᖅ ᓴᓇᔭᐅᓯᒪᔪᓂᑦ ᐃᖅᑲᐅᒪᑦᑎᓂᕐᒥᑦ: 
ᖃᕋᓴᖏᑦ ᐃᓗᓪᓖᑦᑕᐅᑎᒋᑎᓪᓗᒋᑦ ᐃᖅᑲᐅᒪᖏᑕᖏᓐᓂ, 
ᓴᖅᑭᖃᑦᑕᖅᑐᑦ ᐊᓯᖏᓐᓄᑦ ᓴᓪᓗᔫᔮᖅᑐᑎ. ᑕᒪᓐᓇ ᓱᓕᔪᖅ 
ᑲᑉᐱᐊᓵᕆᑎᓪᓗᒋᑦ − ᐆᑦᑑᑎᒋᓪᓗᒍ, ᑭᐅᑎᓪᓗᒋᑦ ᐸᓖᓯᒥᑦ ᐊᐱᖅᑯᑎᒥᑦ. 
ᐊᔪᓕᐅᖅᑲᕙᑦᑐᑦ ᓂᓐᖓᐅᑎᓗᑎ ᐅᕝᕙᓘᓐᓃᑦ ᕿᒪᔅᓯᓗᑎ” 
ᐅᐃᒻᒪᑦᑕᐅᑎᒋᔪᑦ ᖃᐅᔨᒐᐃᒻᒪᑕ ᐊᑦᑕᓇᖅᑐᒥᑦ, ᑭᓪᓕᖃᖅᑎᑦᑎᔪᑦ 
ᐃᓱᒪᒍᓐᓇᓂᕐᒧᑦ ᒥᔅᓯᖃᑦᑎᐊᖅᑐᓂᑦ ᐊᒻᒪ ᓈᒻᒪᑦᑐᓂ ᐃᓱᒪᓕᐅᓂᕐᒧᑦ.29

ᐃᓅᖃᑎᒌᓐᓂᕐᒧᑦ, ᓱᕈᓯᔭᐅᓚᕐᓂᖅᓴᐅᓲᑦ ᓴᓂᐊᓂ 
ᑕᐃᒪᐃᓪᓗᐊᖃᑎᖏᓐᓂ, ᐱᒡᒐᓇᖏᑎᑦᑎᔪᑦ ᐃᓕᕋᓵᖅᑕᐅᓗᑎ ᐊᒻᒪ 
ᐊᓯᐊᓄᑦ ᑐᕌᖅᑎᑦᑎᖔᕈᒪᔪᓂᑦ.30

ᐱᕈᖃᑎᒌᑦ ᑭᓱᓕᕆᔾᔪᑎᖃᕐᕕᒃ ᐃᖃᓗᓐᓂ ᐱᓇᓱᐊᖅᓯᒪᔪᑦ 
ᖁᕝᕙᕆᐊᖅᑎᑕᐅᓗᓂ ᐅᔾᔨᕆᔭᐅᓂᖏᓐᓄᑦ ᑕᐃᒃᑯᓂᖓ ᐱᑕᖃᖅᑐᓂᑦ 
FASD ᐊᒻᒪ ᐃᓚᒌᖏᓐᓂ ᓄᓇᕗᒻᒥ, ᐊᒻᒪ ᖁᕝᕙᕆᐊᕐᓗᒋᑦ ᐊᒥᓲᓂᖏᑦ 
ᑭᓱᓕᕆᔾᔪᑏᑦ ᐊᒻᒪ ᓴᓇᕐᕈᑏᑦ ᐊᑐᐃᓐᓇᐅᓗᑎ.

ᐅᓂᒃᑳᓂᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ, ᐱᓕᕆᕕᒃ 
ᐅᖃᓚᐅᖅᑐᑦ ᑐᑭᓯᒋᐊᕈᑏᑦᓄᐊᑕᐅᓂᖏᑦ ᐊᓄᓪᓚᔅᓰᕕᓐᓂᑦ 
ᐱᑕᖃᑦᑎᐊᖅᑎᑕᐅᓯᒪᖏᑦᑐᑦ ᐊᔾᔨᒋᑦᑐᓂᑦ ᑲᔪᖏᖅᑕᐅᓯᒪᔪᓂᑦ. 
ᑭᓯᐊᓂ ᐊᖏᖃᑎᒌᓐᓂᖅᑕᖃᖅᑐᖅ ᑲᓇᑕᓕᒫᒥ ᖁᕝᕙᓯᓐᓂᖏᑦ 
ᖃᐅᔨᔭᐅᓯᒪᖏᑦᑐᑦ FASD ᐅᑯᓇᓐᖓᑦ “ᒪᓕᒐᓕᕆᓂᕐᒧᑦ ᐃᓚᒋᔭᐅᔪᑦ 
ᐃᓄᒋᐊᓐᓂᖏᑦ ᖁᕝᕙᓯᑦᑐᑦ.”31

ᐊᑕᐅᓯᖅ ᐃᑉᐱᒋᔭᐅᑦᑎᐊᖅᑐᑦ ᐅᓂᒃᑳᑦ ᑖᒃᑯᐊ ᒪᒃᑯᑦᑐᐃᑦ ᐱᑕᖃᖅᑐᑦ 
FASD 19‑ᕋᑎᖅᑐᑎ ᑎᒍᔭᐅᔪᓐᓇᖅᑐᑦ ᓴᓂᐊᓂ ᐱᑕᖃᖏᑦᑐᓂᑦ 
FASD.32 ᒪᒃᑯᑦᑐᐃᑦ ᐸᓖᓯᑕᐅᓂᖅᐹᖑᔪᑦ ᐃᓄᒋᐊᓐᓂᖏᑦ 
ᓇᒥᑐᐃᓐᓇᖅ ᐊᕕᑦᑐᖅᓯᒪᔪᓂᑦ ᑲᓇᑕᓕᒫᒥᑦ.33 ᐊᒥᓱᑦ ᑖᒃᑯᐊ ᒪᒃᑯᑐᑦ 
ᐃᓐᓇᕈᖃᑦᑕᖅᑐᑦ ᐊᓄᓪᓚᔅᓰᕕᓐᓂᑦ.

ᐱᑕᖃᕐᓂᕆᔭᖓ FASD ᐃᓗᐊᓂ ᐊᓄᓚᔅᓰᕕᓐᓂ ᒥᔅᓴᐅᓴᑦᑕᐅᓯᒪᔪᑦ 
ᐊᑯᓐᓂᖏᓐᓂ 10 ᐊᒻᒪ 36 ᐳᓴᓐᑎ.34 ᐅᓂᒃᑳᑦ ᔫᑳᓐᒥ 
ᑎᒍᔭᐅᓯᒪᔪᑦ ᐊᒥᓲᓂᔭᖏᑦ 31.2 ᐳᓴᓐᑎ, ᐊᒻᒪ ᓇᓗᓇᐃᖅᓯᓚᐅᖅᑐᑦ 
ᐱᖓᓲᔪᖅᑐᑐᐃᓐᓇᕐᓂ ᐳᓴᓐᓂᖏᓐᓂ ᑐᒍᔭᐅᓯᒪᔪᑦ ᐃᓚᒋᔭᐅᖃᑕᐅᓪᓗᑎ 
ᐃᓱᒪᓂᒃᑯᑦ ᐊᔪᕈᑎᖃᓚᐅᖏᑦᑐᑦ.35

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 15



ᑖᓐᓇ ᐱᓕᕆᐊᖑᓚᐅᖅᓯᒪᖏᑦᑐᖅ ᐃᓱᒫᓘᑕᐅᔪᖅ ᐳᕆᑎᔅ ᑲᓚᒻᐱᐊᒥ 
ᐃᖅᑲᖅᑐᐃᔨ ᓇᓗᓇᐃᖅᓯᓚᐅᖅᑐᖅ ᐱᑕᖃᑦᑎᐊᖏᓐᓂᖏᓐᓄᑦ 
ᐃᓕᓴᕆᔭᐅᓯᒪᓂᖓᓄ 2002‑ᒥ, ᐊᒻᒪ TRC ᐱᖃᓯᐅᔾᔨᓚᐅᖅᑐᑦ 18 
ᐊᑐᓕᖁᔭᐅᔪᓂᑦ ᒪᓕᒐᓕᕆᓂᕐᒧᑦ ᐊᑐᖅᑕᐅᔪᓂᑦ ᑐᑭᓯᑦᑎᐊᓂᖅᓴᕆᓗᒍ 
ᐊᒻᒪ ᖃᓄᐃᓘᕈᑎᖃᖅᑎᓪᓗᒋᑦ ᐱᑕᓕᓐᓂᑦ FASD.

“ᐊᑦᑐᐊᓂᖃᖅᑐᑦ ᐊᔅᓱᕈᕈᑕᐅᔪᑦ ᐃᖅᑲᖅᑐᐃᕕᓐᓃᑦᑐᑦ 
ᖃᐅᔨᒪᔭᐅᖏᑦᑐᓂᑦ ᐊᒥᓲᓂᖏᓐᓂ. ᐃᖅᑲᖅᑐᐃᓐᓇᖃᑦᑕᖅᑕᕗᑦ, 
ᑎᒍᔭᐅᑏᓐᓇᐸᑦᑕᕗᑦ…ᐃᓱᒪᕙᑦᑐᒍᒍᑦ ᓱᒻᒪᑦ ᐊᓯᔾᔨᐸᖏᒻᒪᖔᑕ. 
ᐃᓱᒪᒋᔭᐅᓂᖓ ᐅᕙᒍᒍᓪᓕ ᐊᓯᔾᔨᐸᖏᑦᑐᒍᑦ,” ᐳᕆᑎᔅ 
ᑲᓚᒻᐱᐊᒥ ᐃᖅᑲᖅᑐᐃᔨ ᑐᕉᒪᓐ ᑎᑎᕋᓚᐅᖅᑐᖅ 2002 
ᐃᓱᒪᓕᐅᖅᑕᖓᓄᑦ.36

ᔨᐊᓂᐳ ᓄᐊ ᑐᑭᒧᐊᖅᑎᑦᑎᔪᖅ ᐱᕈᖃᑎᒌᑦ, ᐅᖃᐅᑎᓚᐅᖅᑕᖏᑦ 
ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᑕᖏᖅᑐᑎ ᐅᐸᑦᑕᐅᖅᑳᖃᑦᑕᖅᑐᑦ 
ᐃᓄᓐᓄᑦ ᐃᖅᑲᓇᐃᔭᖅᑏᑦ, ᐃᓕᓐᓂᐊᕐᓂᓕᕆᓂᕐᒥᑦ ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐊᒻᒪ ᐃᓄᓕᕆᓂᕐᒥᑦ ᑎᑭᑦᑐᒍ 
ᒪᓕᒐᓕᕆᓂᕐᒧᑦ, FASD‑ᓂᑦ ᖃᐅᔨᒪᑎᑕᐅᔭᕆᐊᓖᑦ, ᐊᑐᐊᒐᖃᕐᓗᑎ 
ᐊᒻᒪ ᐱᐅᓛᓂᑦ ᐊᑐᖅᑕᐅᕙᑦᑐᓂᑦ ᐊᔾᔨᒋᓗᓂᐅᒃ. ᐱᑕᖃᑦᑎᐊᖏᓐᓂᖓ 
ᑕᐃᒪᐃᑦᑐᓂᑦ ᐃᓕᓐᓂᐊᓂᕐᒧᑦ ᐃᑲᔪᖅᑐᑦ ᓇᓗᓇᐃᖅᓯᓪᓗᑎ ᐱᐅᖏᑦᑐᑦ 
ᑭᓪᓕᓯᓂᐊᖅᑕᐅᓯᒪᔪᑦ: ᓄᐊ ᐅᖃᓚᐅᖅᑐᖅᐃᓅᑯᑖᕐᓂᕆᓂᐊᖅᑕᖏᑦ 
ᑕᐃᒃᑯᓄᖓ ᐱᑕᖃᖅᑐᓄᑦ FASD ᑲᓇᑕᒥ ᐅᓇᐅᔪᖅ 34 ᐊᒻᒪ 
ᑐᖁᑎᔾᔪᑎᓪᓗᐊᑕᐅᕙᑦᑐᖅ ᐃᒻᒥᓃᕐᓂᕐᒧᑦ. ᐊᕕᑦᑐᖅᓯᒪᔪᒥᑦ ᐊᑯᓂᐊᓗᑦ 
ᐃᒻᒥᓃᓂᕐᒧᑦ ᑐᐊᕕᕐᓇᕐᓂᖓ, ᐊᑦᑐᐃᓂᖃᖅᑎᑦᑎᓂᖓ FASD ᑖᔅᓱᒧᖓ 
ᑐᐊᕕᕐᓇᖅᑐᒧᑦ ᖃᐅᔨᒪᔭᐅᖏᑦᑐᖅ.

ᓄᐊ ᐅᖃᓚᐅᖅᑐᖅ ᐱᒋᐊᖅᑎᑕᐅᔪᓐᒪᓂᓂᑦ 2018−ᒥᑦ, ᐱᕈᖃᑎᒌᑦ 
ᐱᓕᕆᐊᖃᓗᐊᖅᓯᒪᔪᑦ ᐱᓇᓱᐊᖅᑕᖏᓐᓂ ᐱᑕᖃᖅᑎᑎᓪᓗᑎ 
ᐱᔭᔅᓴᐅᔪᓂᑦ ᐊᒻᒪ ᐊᑕᖐᔪᓂᑦ ᐃᓕᓐᓂᐊᓂᒧᑦ ᐊᒻᒪ ᑭᓱᓕᕆᔾᔪᑎᓂᑦ 
ᐃᓚᒋᓕᐅᑎᑦᑎᔪᑦ ᐊᒻᒪ ᐱᖅᑯᓯᓄᑦ ᐊᑦᑕᓇᖏᑦᑐᒥᑦ ᑕᒪᒃᑭᓐᓂ ᐃᓄᒃᑎᑐᑦ 
ᐊᒻᒪ ᖃᓪᓗᓈᑎᑐᑦ. ᑖᓐᓇ ᐱᖃᓯᐅᔾᔨᔪᖅ ᐊᑭᖃᖏᑦᑐᖅ ᑕᕐᕆᔭᒃᑯᑦ 
ᐃᓕᓐᓂᐊᓂᕐᒥᑦ, ᖃᕋᓴᐅᔭᒃᑯᑦ ᑲᑎᒪᓂᐅᔪᑦ ᐊᒻᒪ ᑭᓱᓕᕆᔾᔪᑏᑦ 
ᓄᓇᓕᓐᓄᑦ ᑕᒪᒃᑭᓐᓂ ᐅᖃᐅᓰᓐᓂᒃ. ᒫᓐᓇ ᑭᖑᓪᓕᖅᐹᒥ ᐋᖅᑭᔅᓯᓕᖅᑐᑦ 
ᐊᖏᔪᒥᑦ ᐱᓕᕆᐊᒥᑦ ᓴᖅᑭᑎᑦᑎᓗᑎ ᐃᓕᓐᓂᐊᓂᕐᒥᑦ ᓄᓇᕗᒻᒥ ᓱᕈᓯᕐᓄᑦ 
ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᖃᖅᑎᑦᑎᔪᓄᑦ, ᒪᓕᒐᓕᕆᔨᒃᑯᑦ ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᔩᑦ, ᐊᒻᒪ ᐃᓕᓐᓂᐊᑎᑦᑎᔩᑦ. ᓄᐊ ᐅᖃᓚᐅᖅᑐᖅ. 
ᓴᖅᑭᑎᑦᑎᓯᒪᒻᒥᔪᑦ ᖃᐅᔨᓴᓂᕐᒧᑦ ᐋᓐᓂᐊᕕᒻᒥ.

ᑖᔅᓱᒧᖓ ᐊᖏᔪᒥᑦ ᐊᑦᑐᖅᑕᐅᓪᓗᓂ ᐱᔨᑦᑎᕋᐅᑎᖃᖅᑎᑕᐅᔪᓄᑦ 
ᓄᓇᕗᒧᑦ ᐃᓄᓐᓄᑦ, ᐃᓱᒪᒍᓐᓇᖅᑐᑎᑦ ᓄᓇᕗᑦ ᒐᕙᒪᒃᑯᑦ ᐊᖏᔪᓂᑦ 
ᑮᓇᐅᔭᖃᖅᑎᑦᑎᕙᑦᑐᑦ ᐊᒻᒪ ᐃᖅᑲᓇᐃᔭᖃᑎᒋᑦᑎᐊᖅᑐᓂᒋᑦ 
ᐱᕈᖃᑎᒌᑦ. ᐃᒪᐃᓕᖓᔪᕐᓕ, ᓄᓇᕗᑦ ᒐᕙᒪᒃᑯᑦ ᐱᑕᖃᑦᑎᐊᑎᑦᑎᖏᑦᑐᑦ 
ᐃᑲᔪᓂᕐᒧᑦ ᖁᐊᖅᓵᓇᖅᑐᖅ. 

ᓄᐊ ᐅᖃᓚᐅᖅᑐᖅ ᓄᓇᕗᑦ ᑐᓐᖓᕕᒃ ᑎᒥᖓᑦ ᑲᔪᖏᖅᓯᓯᒪᔪᑦ 
ᖃᓂᒋᔭᖏᓐᓂ $2.7 ᒥᓕᐊᓐ ᑕᓪᓕᒪᐅᓂᐊᖅᑐᓄᑦ ᐊᕐᕌᒍᓄᑦ, 
ᒐᕙᒪᑐᖃᒃᑯᑦ ᐃᓄᐃᑦ ᓱᕈᓯᑦ ᓯᕗᓪᓕᐅᔾᔭᐅᔪᑦ ᐱᓕᕆᔭᐅᔪᖅ 
ᑲᔪᖏᖅᓯᓯᒪᔪᑦ ᐅᖓᑖᓂ $500,000 ᑎᑭᒐᓱᐊᕐᓂᖓᓄ 
ᓄᖑᖏᓐᓄᑦ 2024. 

ᐊᔾᔨᒋᖏᑕᖓᓂᓪᓕ, ᓄᓇᕗᑦ ᒐᕙᒪᒃᑯᑦ ᐱᑕᖃᖅᑎᑦᑎᓚᐅᖅᑐᑦ 
ᐊᑕᐅᓯᐊᖅᑐᑎ ᑐᓂᓯᑐᐃᓐᓇᓚᐅᖅᑐᑦ $125,000 ᖑᓪᓕᖅᐸᒥ 
ᑮᓇᐅᓕᕆᓂᕐᒧᑦ ᐊᕐᕌᒍᒥ, ᐊᖏᓂᖅᓴᖓ ᑭᓪᓕᖃᖅᑎᑦᑎᓚᐅᖅᑐᑦ 
ᐅᖃᖅᓯᒪᓂᖏᓐᓄᑦ ᖃᓄᖅ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᕐᓂᖏᓐᓄᑦ, 
ᓄᐊ ᐅᖃᓚᐅᖅᑐᖅ. . “NTI ᐊᒻᒪ ᐃᓄᐃᑦ ᓱᕈᓯᑦ ᓯᕗᓪᓕᐅᔾᔭᐅᔪᑦ 
ᐱᓕᕿᐊᖅ ᐃᓕᓴᖅᓯᔪᑦ ᐊᔾᔨᒌᖏᓐᓂᖏᑦ ᐱᔨᑦᑎᖅᑕᐅᔪᓄᑦ ᐃᓚᒍᑕᖏᑦ 
ᐱᕈᖃᑎᒌᑦ ᐱᑕᖃᖅᑎᑦᑎᔪᑦ ᐊᒻᒪ ᑭᓪᓕᖃᖅᑎᑦᑎᓚᐅᖏᑦᑐᑦ.” 

ᒫᓐᓇᐅᔪᒥᓪᓕ, ᐱᓕᕆᕕᐅᔪᖅ ᓇᒻᒥᓂᖅ ᑲᒪᒋᒋᔭᖃᓕᖅᑐᑦ ᐃᑲᔪᕐᓗᒋᑦ 
ᓇᕗᑦ ᒐᕙᒪᒃᑯᑦ ᐋᖅᑭᓪᓗᒍ ᐊᑦᑕᓇᖅᑐᓂ ᑐᓴᖅᑎᑦᑎᓂᕐᒧᑦ ᒐᕙᒪᒃᑯᑦ 
ᓴᖅᑭᔮᖅᑎᑕᖏᓐᓂ ᑮᓇᐅᔭᖃᖅᑎᑕᐅᓂᖃᕐᓇᑎ. 

“ᒫᓐᓇᕋᑖᖑᓯᒪᔪᓂᑦ, ᓄᓇᕗᑦ ᒐᕙᒪᒃᑯᑦ ᐱᔪᒥᓇᖏᑎᑦᑎᓯᒪᔪᑦ 
ᐊᑦᑕᓇᖅᑐᒥᑦ ᐊᒻᒪ ᐅᓪᓗᒥᒨᖓᖏᑦᑐᓂᑦ ᑐᓴᖅᑎᑦᑎᓂᕐᒥᑦ 
ᐃᓱᒪᒋᔭᖃᖅᑎᑦᑎᔪᑦ ᐊᕐᓇᓂᑦ ᐊᒻᒪ ᓇᔾᔨᔪᓂᑦ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᑐᓴᕋᔅᓴᐃᑦ ᐊᒻᒪ ᐊᕙᓗᒥᐅᑕᓂᑦ, ᐃᑲᔪᕐᓂᖃᒃᑲᓂᖅᑐᑦ 
ᐱᔪᒥᓇᖏᑎᑦᑎᓂᕐᒥᑦ ᐃᑉᐱᒋᔭᐅᔪᓂᑦ ᐊᒻᒪ ᖃᓄᖅ 
ᖃᓄᓘᖃᑦᑕᕐᒪᖔᑦᑎᒍ ᐃᓄᐃᑦ ᐊᔪᕈᑎᖃᖅᑐᑦ,” ᓄᐊ ᐅᖃᖅᑐᖅ. 

ᐱᕈᖃᑎᒌᑦ ᐃᑲᔪᖅᓱᓕᕐᒥᔪᑦ ᐃᓐᓇᕐᓂᑦ ᓄᓇᕗᒻᒥ 
ᖃᐅᔨᓴᖅᑕᐅᔪᒪᓂᖃᖅᑐᑦ ᐊᒻᒪ ᐱᔨᑦᑎᖅᑕᐅᔪᓂᑦ FASD−ᓄᑦ  ᓯᓚᓱᑕᓂ 
ᓄᓇᕗᑦ, ᕿᒪᐃᓐᓇᐃᓚᐅᖅᑐᑎ ᑎᓴᒪᓄᑦ ᐊᕐᕌᒍᓄᑦ ᐱᓇᓱᐊᖅᑕᐅᔪᑦ 
ᐃᖅᑲᓇᐃᔭᖃᑎᖃᕐᓗᑎ ᓄᓇᕗᑦ ᒐᕙᒪᒃᑯᓐᓂ ᓴᖅᑭᑎᑦᑎᓂᒥᑦ 
ᐊᑦᑕᓇᖏᑦᑐᒥ, ᐱᔭᔅᓴᐅᔪᓂᑦ ᖃᐅᔨᓴᖅᑕᐅᓂᕐᒧᑦ ᐃᓗᐊᓂ ᓄᓇᕗᒻᒥ. 

ᑭᓯᐊᓂ ᑖᓐᓇ FASD ᐱᑕᖃᖃᑦᑕᖅᑐᑦ ᓯᕗᓂᐊᒍᑦ ᐃᓐᓇᕈᓚᐅᖅᑎᓐᓇᒋᑦ, 
ᐱᓗᐊᖅᑐᒥᑦ ᐃᓕᓐᓂᐊᕐᓂᓕᕆᓂᕐᒥᑦ ᐃᓕᓴᕆᔭᐅᓯᒪᖏᑦᑐᖅ 
FASD ᖃᐅᔨᔾᔪᑎᖏᑦ ᑕᑯᔭᐅᔪᓐᓇᖅᑐᑦ ᐱᑲᒻᒪᖃᑦᑕᖅᑐᑦ 
ᐊᓄᓪᓚᔅᓯᐊᖑᔭᕆᐊᖃᖅᑐᑎᑦ.37

“ᐊᓄᓪᓚᔅᓯᐊᕆᕙᑦᑕᕗᑦ, ᐊᓂᑎᑦᑐᒋᑦ, ᓄᖅᑲᑎᑦᑐᒋᑦ, ᐊᒻᒪ 
ᐃᓕᓐᓂᐊᕕᒻᒥ ᐊᓂᑎᑦᑐᒋᑦ ᓱᕈᓰᑦ ᐸᐃᕆᕕᓐᓂ ᐊᒻᒪ ᐃᓕᓐᓂᐊᕕᓐᓂ 
ᒪᓕᖏᓐᓂᖏᓐᓄᑦ ᒪᓕᒐᕐᓂᑦ ᖃᓄᐃᓘᕐᓂᖏᓐᓄ “ᐱᑦᑎᐊᖅᑐᒥ”, 
ᑭᓯᐊᓂ ᐱᖃᓯᐅᑎᓯᒪᖏᑕᕗᑦ ᖃᕋᓴᖅᑕᖃᕐᓂᖓ ᐊᒻᒪ ᑎᒥᖓ 
ᐊᔪᕈᑎᖃᖅᑐᓂ ᐊᑦᑐᐃᓂᖃᖅᑐᑦ ᐃᓕᓐᓂᐊᓂᕐᒧᑦ, ᐃᖅᑲᐅᒪᓂᕐᒧᑦ, 
ᓈᓚᓐᓂᕐᒧᑦ,ᐃᓱᒪᓕᐅᓂᕐᒧᑦ, ᐊᐅᓚᑦᑎᓂᕐᒧᑦ ᖃᓄᐃᓘᓂᕐᒧᑦ, 
ᐃᓅᖃᑎᒌᓐᓂᕐᒧᑦ ᖃᐅᔨᒪᓂᐅᔪᑦ, ᐃᔾᔪᑎᖃᖅᑎᑦᑎᔪᑦ ᐊᑦᑕ 
ᐊᑦᑐᖅᑕᐅᔪᑦ ᖃᓄᐃᓐᓂᕆᔭᖏᑦ, ᑐᑭᓯᓂᕐᒧᑦ, ᐅᖃᐅᓯᖅ, ᐊᒻᒪ 
ᐊᒥᓱᒃᑲᓐᓃᑦ,” ᓄᐊ ᐅᖃᖅᑐᖅ. 

ᓱᕈᓰᑦ ᐱᑕᖃᖅᑐᒋᔭᐅᔪᑦ FASD ᐊᔪᓕᐅᖅᑲᔪᑦ ᐱᕋᔭᑉᐸᑦᑐᓄ 
ᒪᓕᒐᓕᕆᓂᕐᒧᑦ ᐊᑐᖅᑕᐅᔪᒥᑦ ᐊᐅᓪᓚᖅᑎᑕᐅᕙᑦᑐᑦ ᓄᓇᕗᒻᒥ 
ᐱᓯᒪᑦᑎᔨᓄᑦ ᐱᔪᓐᓇᑐᐃᓐᓇᕆᐊᖃᕐᓂᖏᓐᓄᑦ FASD‑ᖃᐅᔨᔭᐅᓯᒪᔪᓂᑦ 
ᐱᔨᑦᑎᖅᑕᓂᑦ, ᓄᐊ ᐅᖃᖅᑐᖅ. ᐱᑕᖃᑦᑎᐊᖏᓐᓂᖓ 
ᐱᓇᓱᐊᓂᒧᑦ, ᑭᓱᓕᕆᔾᔪᑏᑦ ᐊᒻᒪ ᓯᕗᓕᖅᑏᑦ ᓄᓇᕗᑦ ᒐᕙᒪᒃᑯᓐᓂ 
ᐱᔪᑎᖃᖅᑐᓂᑦ FASD, ᑕᐃᒪᓕ, ᐱᔪᒥᓇᖏᑎᑦᑎᔪᑦ ᐃᓚᒋᔭᖓᓐᓂ 
ᓱᕋᑦᑎᕆᓂᖅᐹᓂ ᖃᓪᓗᓈᑦ ᑎᑭᓯᒪᓂᖏᓐᓄᑦ – ᓅᑦᑎᑕᐅᓪᓗᑎ ᓄᓇᕗᑦ 
ᓇᒻᒥᓂᖅ ᓱᕈᓯᖁᑎᖏᑦ. 

ᑖᓐᓇ ᑲᑎᓐᖃᖅᑎᑦᑎᔪᖅ ᐅᑯᓂᖓ “ᐊᑲᐅᖏᓕᐅᕈᑦ” ᐃᓕᓐᓂᐊᖅᑏᑦ 
ᐊᒻᒪ ᐱᕋᔭᑉᐸᑦᑐᓄ ᒪᓕᒐᓕᕆᓂᕐᒧᑦ ᐊᑐᖅᑕᐅᔪᖅ ᖃᐅᔨᒪᔭᐅᑦᑎᐊᖅᑐᖅ 
ᐊᒻᒪ ᖃᐅᔨᓴᖅᑕᐅᓯᒪᓪᓗᓂ ᐊᓯᐊᓂᑦ. ᒥᐊᓕᒐᒃᑯᓐᓂ, 
ᖃᐅᔨᓴᕐᓂᖅᑕᖃᖅᓯᒪᔪᖅ ᓇᓗᓇᐃᖅᓯᓪᓗᑎ ᐊᑦᑐᐊᓂᖃᕐᓂᖏᑦ 
ᐃᓕᓐᓂᐊᕐᕕᑦ ᐃᖅᑲᖅᑐᐃᓂᖏᓐᓄᑦᐃᓚᐃᓐᓈᖅᑕᐅᔪᓂᑦ ᐃᓕᓐᓂᐊᖅᑎᓂᑦ 
ᓄᖅᑲᖅᑎᑕᐅᓪᓗᑎ ᐊᒻᒪ ᐊᓂᑎᑕᐅᓪᓗᑎ ᐊᒻᒪ ᑕᐃᒪᐃᓐᓂᖓᓄᑦ 
ᐃᓚᒋᔭᐅᓂᕐᒧᑦ ᐊᒻᒪ ᑐᕌᖅᑎᑕᐅᓪᓗᑎ ᐸᓖᓯᒃᑯᑦ. ᑖᓐᓇ ᐃᓱᒪᒋᔭᐅᓂᖓ 
ᑕᐃᔭᐅᓯᒪᔪᖅ “ᐃᓕᓐᓂᐊᕕᒻᒥ ᑎᒍᔭᐅᒪᕕᒻᒧᑦ” ᓱᓪᓗᓕᖓ.38

ᑮᓇᐅᔭᖃᖅᑎᑕᐅᒍᓐᓃᕐᓗᑎ ᐸᓖᓯᒃᑯᑦ
ᓅᒋᐊᕐᓂᐅᔪᖅ ᑮᓇᐅᔭᖃᖅᑎᑕᐅᒍᓐᓃᕐᓗᑎ ᐸᓖᓯᒃᑯᑦ ᐊᑯᓂᐅᔪᖅ ᐱᑕᖃᖅᓯᒪᓕᖅᑐᖅ, ᑭᓯᐊᓂ ᐊᒥᓲᓂᖅᓴᐃᑦ 
ᐃᓄᐃᑦ ᐅᓪᓗᒥ ᐊᑦᑐᐊᓂᖃᖅᑎᑦᑎᔪᑦ ᓴᖅᑭᑲᓐᓂᕆᕋᑖᓚᐅᖅᑕᖓᓄᑦ, ᐱᒋᐊᓚᐅᖅᑐᖅ 2020 ᐊᒥᓱᒐᓚᐃᑦ 
ᑕᑯᔅᓴᐅᑎᑕᐅᑎᓪᓗᒋᑦ ᐃᓅᔪᓐᓃᖅᑐᑦ ᐳᐊᑎᑭᓂᑦ ᒥᐊᓕᒐᓂᑦ ᐸᓖᓯᒃᑯᓐᓄᑦ ᐱᓯᒪᔭᐅᑎᓪᓗᒋᑦ.
ᑖᓐᓇ ᓅᒋᐊᕐᓂᐅᔪᖅ ᐊᕐᕌᒍᒐᓛᓘᓐᓂᑦ ᑕᐃᒪᐃᓘᖅᓯᒪᓕᖅᑐᑦ, 
ᕼᐊᓐᓇᓚᖏᓐᓃᖏᑉᐸᑕ, ᐃᓚᐃᓐᓈᖅᑕᐅᔪᓂᑦ ᓇᓕᓐᓂᑦ ᑲᓇᑕᒥ 
ᐊᒻᒪ ᓇᒥᑐᐃᓐᓇᖅ. ᓅᒋᐊᕐᓂᐅᔪᖅ ᕿᓂᖅᑐᑦ ᐊᑦᑎᓪᓕᒋᐊᕐᓗᒋᑦ 
ᐊᑦᑕᓇᖅᑎᑦᑎᖃᑦᑕᖅᑐᓄᑦ ᐊᑯᓂᐊᓗᒃ ᐊᒻᒪ ᑲᔪᓯᕙᓪᓕᐊᔪᓂᑦ 
ᐸᓖᓯᓕᕆᓂᕐᒧᑦ ᐊᒻᒪ ᐱᔭᕋᓐᓂᕋᐃᓪᓗᑎ ᐃᓚᐃᓈᖅᑕᐅᔪᑦ, ᐱᓗᐊᖅᑐᒥᑦ 
ᐅᕕᓂᐅᖃᑎᒋᖏᑕᖏᓐᓂ ᐃᓚᐃᓐᓈᖅᑕᐅᔪᑦ, ᑎᒥᐅᔪᑦ. ᑐᕌᕐᓂᖃᖅᑐᑦ 
ᐲᖅᓯᓗᑎ ᐃᓚᖏᓐᓂ ᐱᓕᕆᐊᖑᒋᐊᖃᖅᑐᑦ ᓈᒻᒪᖏᑦᑐᑦ ᐊᒻᒪ 
ᐊᑐᖅᑎᐊᕐᓂᖃᖏᑦᑐᑦ ᐱᓕᕆᐊᖑᑎᑕᐅᔪᑦ ᐸᓖᓯᓄᑦ. ᕿᓂᖅᑐᑦ 
ᐊᓯᐊᓄᑦ ᐱᓕᕿᐊᖑᓗᑎ ᐱᓕᕆᐊᖑᒋᐊᓖᑦ ᓈᒻᒪᓂᖅᓴᓄᑦ ᓄᓇᓕᒻᒧᑦ 
ᐋᓐᓂᐊᖅᑐᓕᕆᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ ᐱᔨᑦᑎᖅᑕᓂᑦ, ᓲᕐᓗ 
ᐃᓕᓐᓂᐊᕐᓂᓕᕆᓂᖅ, ᐋᓐᓂᐊᖅᑐᓕᕆᓂᖅ ᐊᒻᒪ ᐃᓄᓕᕆᓂᕐᒧᑦ.39

ᕌᐱᓐ ᒪᐃᓈᑦ ᓯᕗᓕᖅᑕᐅᖃᑕᐅᔪᖅ ᐅᖃᐅᓯᖃᖅᑐᓂ ᓅᒋᐊᕐᓂᖏᑦ 
ᑲᓇᑕᒥ. ᐊᕐᓇᐅᓪᓗᓂ ᐳᐊᑎᑭ ᐃᓕᓐᓂᐊᕐᓂᓕᕆᓂᕐᒥᑦ ᑐᕌᓐᑐᒦᑦᑐᖅ 
ᑎᑎᕋᖃᑦᑕᖅᑐᖅ ᓅᒋᐊᓂᕐᒥᑦ “ᐃᓚᒋᔭᖓ ᐊᖏᓂᖅᓴᒧᑦ ᐊᔅᓱᕈᑕᐅᔪ 
ᓄᖅᑲᖅᑎᑕᐅᓗᓂ ᐱᐅᓴᖏᑦᑐᑦ ᐳᐊᑎᑭᓂᑦ ᐃᓚᐃᓐᓈᓂᕐᒧᑦ ᐊᒻᒪ 
ᐱᐅᓴᖏᑦᑐᑦ ᓄᓇᖃᖅᑳᖅᓯᒪᔪᓂᑦ ᐃᓚᐃᓐᓈᓂᕐᒥᑦ.” ᒪᐃᓈᑦᒧᑦ, 
ᓅᒋᐊᕐᓂᐅᔪᖅ ᓴᖅᑭᖅᑐᑦ ᑕᒪᒃᑭᓐᓂ ᒫᓐᓇᐅᔪᒥᑦ ᐊᒻᒪ ᐊᒥᓱᒐᓚᓐᓂᑦ 
ᑭᖑᕚᕇᑦᑐᓂᑦ ᑐᓐᖓᕕᖏᑦ ᓅᔅᓯᒋᐊᖅᑐᖅ. “ᑐᔅᓯᕋᕐᓂᐅᔪᖅ 
ᓴᖅᑭᑎᑦᑎᓗᑎ ᐃᓅᖃᑎᒌᓂᕐᒧᑦ ᑐᓐᖓᓂᖃᖅᑐᑦ ᑲᒪᒋᔭᐅᔪᓂᑦ 
ᑎᒍᔭᐅᖃᑦᑕᖏᖔᖅᑐᓂᑦ ᖃᓄᐃᓐᓂᕆᔭᖏᓐᓂ.”40

ᐹᒻ ᐸᒥᑎᐅ, ᒥᒃᒫ ᒪᓕᒐᓕᕆᔨ, ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ ᓅᔅᓯᒋᐊᖅᑎ, 
ᐅᖃᖅᑐᖅ ᑮᓇᐅᔭᖃᖅᑎᑕᐅᒍᓐᓃᕐᓂᖏᓐᓄᑦ ᓅᒋᐊᕐᓂᖅ ᐊᒥᓱᓄᑦ 
ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᑲᓇᑕᒥ ᐃᓗᐊᓃᖔᖅᑐᖅ ᐱᔪᒪᔭᖓᓂ 
ᐱᓕᕆᐊᕆᓗᒍ ᐱᐅᖏᑦᑐᖅ, ᐋᓐᓂᖅᑎᕆᓂᐅᔪᑦ, ᓚᐃᓐᓈᓂᕐᒧᑦ ᐊᒻᒪᒪ 
ᖁᓄᔪᓐᓂᐊᓂᒃᑯᑦ ᐸᓖᓯᒃᑯᑦ ᐊᔭᐅᖅᓯᓂᖏᑦ. ᑭᓯᐊᓂ ᐅᖃᖅᑐᖅ 
ᓅᒋᐊᕐᓂᐅᔪᖅ ᐊᑦᑎᓪᓕᑎᑕᐅᓯᒪᔪᖅ ᐅᖃᐅᓯᐅᔪᓄᑦ ᐋᖅᑭᒍᑎᖃᓂᕐᒧᑦ, 

ᐱᖃᓯᐅᑎᓪᓗᑎ ᐸᓖᓯᒃᑯᑦ ᓇᒻᒥᓂᖅ ᐅᖃᐅᓯᖃᖅᑐᑎᑦ ᐃᓄᓐᓄᑦ 
ᑭᒃᑯᑐᐃᓐᓇᕐᓄ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ, ᐊᒥᓱᓄᑦ 
ᓄᓇᖃᖅᑳᖅᓯᒪᔪᓄᑦ ᐃᓄᖏᓐᓄᑦ, ᐸᓖᓯᒃᑯᑦ ᓇᒻᒥᓂᖅ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᐊᑦᑕᓇᖅᑐᑦ.41

ᓄᓇᕗᒻᒥ, ᐅᖃᐅᓯᐅᓚᐅᖅᓯᒪᖏᑦᑐᖅ ᓅᒋᐊᕐᓂᐅᔪᖅ ᒪᓕᒐᓕᐅᕐᕕᒻᒥ 
ᐊᑯᓐᓂᖏᓐᓂ 2020 ᐊᒻᒪ 2023, ᒪᓕᑦᑐᒋᑦ ᓇᕿᑦᑕᖅᑕᐅᓯᒪᔪᑦ 
ᑲᑎᒪᑐᐃᓐᓇᕐᓂᓕᒫᖑᔪᓂᑦ ᓄᓇᕗᒻᒥ ᒪᓕᒐᓕᐅᕐᕕᒻᒥ ᒫᓐᓇᐅᔪᒥᑦ. 
ᖃᓄᖅ ᓯᓚᕐᔪᐊᒥ ᐃᓕᓴᕆᔭᐅᓯᒪᔪᖅ ᓅᒋᐊᕐᓂᐅᔪᖅ ᓄᓇᖃᖅᑳᖅᓯᒪᔪᓄᑦ 
ᑐᑭᒧᐊᖅᑎᑕᐅᔪᖅ, ᐊᒻᒪ ᓄᓇᖃᖅᑳᖅᓯᒪᔪᓂᑦ ᐱᓕᕆᐊᓪᓗᐊᑕᖃᖅᑐᑦ, 
ᐊᒻᒪ ᐸᓖᓯᓕᕆᓗᐊᓂᕐᒧᑦ ᐊᒻᒪ ᐃᓅᒍᓐᓃᑎᑦᑎᔪᓂᑦ ᐋᓐᓂᖅᑎᕆᓂᕐᒥᑦ 
ᐃᓚᐃᓐᓈᖅᑕᐅᓯᒪᔪᓂᑦ ᐃᓄᓐᓂᑦ, ᐅᖃᐅᓯᐅᓚᐅᖏᑦᑐᖅ 
ᓄᓇᖠᒻᒥ ᐃᓚᒋᔭᐅᔪᒧᑦ ᓄᓇᕗᒻᒥ ᒪᓕᒐᓕᐅᕐᕕᒻᒥ? ᒐᕙᒪᐅᔪᑦ 
ᑭᒡᒐᖅᑐᐃᔪᑦ ᐃᓄᒋᐊᓐᓂᖏᑦ ᖃᓂᒋᔭᖓᓃᑦᑐᑎ 86 ᐳᓴᓐᑎ 
ᐃᓄᐃᑦ ᐃᓱᒪᒋᔭᖃᖅᑲᑦ ᐅᖃᐅᓯᕆᓗᒍ ᑕᒪᓐᓇ? ᓱᓕᓂᖓ ᓄᓇᕗᑦ 
ᒐᕙᒪᒃᑯᓃᑦᑐᖅ ᓇᓗᓇᐃᖅᓯᓂᖃᕋᔭᖅᑐᑦ ᓄᓇᖃᖅᑳᖅᓯᒪᔪᓂᑦ 
ᖁᕝᕙᕆᐊᖅᑎᑦᑎᒍᓐᓇᖅᑐᑎ ᑮᓇᐅᔭᖃᖅᑎᑦᑎᕕᔅᓴᐅᔪᓂᑦ 
ᒐᕙᒪᑐᖃᒃᑯᓐᓂᑦ, ᑭᓯᐊᓂ ᖃᓄᖅ ᐊᐅᓚᓂᖃᕐᓂᖓ 
ᑕᑯᔅᓴᐅᑎᑦᑎᒐᔪᖏᑦᑐᑦ ᑖᒃᑯᓂᖓᔅᓴᐃᓐᓇᖅ ᐃᓄᒋᐊᓐᓂᖏᓐᓂ.

ᐅᖃᐅᓯᐅᓗᐊᖏᓐᓂᖓᓄᑦ ᑖᓐᓇ ᓅᒋᐊᕐᓂᐅᔪᖅ ᓄᓇᕗᒻᒥ, ᓄᓇᕗᑦ 
ᑐᓐᖓᕕᒃ ᑎᒥᖓᑦ ᖃᐅᔨᓴᖅᓯᒪᔭᖏᑦ ᐅᓂᒃᑳᑦ ᒪᕐᕉᓐᓂ ᐊᓯᖏᓐᓂ 
ᒐᕙᒪᖃᕐᕕᐅᔪᓂᑦ. . ᑖᒃᑯᐊ ᐆᑦᑐᕋᐅᑎᑐᐃᓐᓇᐅᔪᑦ ᑕᑯᔅᓴᐅᑎᑦᑎᔪᑦ 
ᐅᖓᓯᓐᓂᖏᓐᓅᖃᑦᑕᖅᑕᖏᑦ ᐊᓯᖏᓐᓂ ᑲᓇᑕᒥ ᐃᓚᒋᔭᐅᑎᑦᑎᓯᒪᔪᑦ 
ᓅᒋᐊᓂᕐᒥᑦ ᐊᒻᒪ ᑐᕌᖓᓇᓱᐊᖏᑦᑐᑦ ᐊᑕᖐᔪᓂᑦ ᖃᐅᔨᓴᓂᕐᒥᑦ.

Hᐊᓕᐹᒃᔅ ᑮᓇᐅᔭᖃᖅᑎᑦᑎᒍᓐᓃᕐᓂᖓ 
ᐸᓖᓯᒃᑯᑦ ᓅᒋᐊᕐᓂᖓᓄᑦ
2022−ᒥᑦ, ᑲᑎᒪᔨᖏᑦ ᐸᓖᓯᒃᑯᑦ ᑲᒥᓴᓇᖓ ᕼᐊᓕᐹᒃᔅᒧᑦ 
ᐊᕕᑦᑐᖅᓯᒪᔪᒧᑦ ᓄᓇᓕᒻᒧᑦ ᓴᖅᑭᑎᑦᑎᓚᐅᖅᑐᑦ 218‑ᒪᑉᐱᒐᐃᑦ 
ᐅᓂᒃᑳᓂᑦ ᐊᑎᐅᓗᐊᒐᒫᑦᑐᓂᑦ ᑐᓂᓯᔪᖃᓚᐅᖅᑐᑦ ᐊᒻᒪ ᖃᓂᒋᔭᖏᓐᓂ 
500 ᑐᓴᕋᔅᓴᐃᑦ. ᓇᓗᓇᐃᔭᐃᓯᒪᔪᑦ ᐅᓂᒃᑳᑦ ᐋᖅᑭᒋᐊᖅᓯᒪᔪᑦ 
ᐊᒻᒪ ᐅᖃᐅᓯᖃᓚᐅᖅᑐᑦ ᑮᓇᐅᔭᖃᖅᑎᑕᐅᒍᓐᓃᕐᓂᖏᑦ ᐸᓖᓯᒃᑯᑦ 
ᓅᒋᐊᕐᓂᖓ, ᑲᑎᒪᖃᑎᖃᖅᑐᑎ ᓄᓇᓕᒻᒥᐅᑕᓂᑦ ᐱᔾᔪᑎᖃᖅᑐᓂᑦ 
ᓅᒋᐊᓂᕐᒧᑦ ᐊᒻᒪ ᖃᓄᖅ ᑐᑭᖃᕋᔭᕐᓂᖓᓄᑦ ᓯᕗᓂᔅᓴᒥ 
ᐊᕕᑦᑐᖅᓯᒪᔪᒧᑦ ᐸᓖᓯᖏᓐᓄᑦ.

ᐃᑲᔪᖅᑐᐃᔪᑦ ᓅᒋᐊᓂᕐᒥᑦ ᐅᖃᖅᑐᑦ ᐸᓖᓯᒃᑯᑦ “ᓱᓇᒃᑯ 
ᑖᖃᖅᑎᑕᐅᑦᑎᐊᖏᑦᑐᑦ ᐱᕋᔭᑦᑕᐃᓕᒪᑎᑦᑎᓗᑎ ᐅᕝᕙᓘᓐᓃᑦ 
ᐱᓕᕆᐊᕆᓗᒋᑦ ᓇᓗᓇᖅᑐᑦ ᐃᓅᖃᑎᒋᓐᓂᕐᒧᑦ ᐃᓱᒫᓘᑕᐅᔪᑦ. 
ᐃᓱᒪᒋᔭᐅᓂᖓ ᐸᓖᓯᖃᖅᑎᑦᑎᓂᕐᒧᑦ ᐊᒻᒪ ᐊᑐᖅᑕᐅᓂᖏᑦ 
ᐊᔭᐃᖅᓯᓂᕐᒧᑦ ᓄᓇᓕᓐᓂ ᐊᑦᑕᓇᖏᑎᑦᑎᓂᖅᓴᐅᑎᑦᑎᔪᑦ ᐅᓂᒃᑳᖅᑐᐊᖅ, 
ᓇᓗᓇᐃᖅᑕᐅᓂᖃᖏᑦᑐᖅ ᖃᐅᔨᔭᐅᓯᒪᔪᓂᑦ. ᐃᓪᓗᐊᓄᖔᕐᓕ, 
ᐸᓖᓯᓕᕆᓂᖅ ᓇᓗᓇᐃᖅᓯᓯᒪᖏᑦᑐᑦ ᐊᑦᑕᓇᐃᖅᑕᐃᓕᑎᑦᑎᓗᑎ 
ᑎᑭᑦᑎᓗᑎ ᐱᔭᕆᐊᖃᖅᑕᖏᓐᓂ ᐱᕋᔭᑦᑕᐅᓯᒪᔪᓂᑦ, ᐅᕝᕙᓘᓐᓃᑦ 
ᓈᒻᒪᑦᑐᓂᑦ ᒪᒥᓴᕈᑎᓂᑦ ᐱᕋᔭᖃᑦᑕᖅᑐᓄᑦ.42

“ᐸᓖᓯᓕᕆᓗᐊᕐᓂᖅ ᐊᑦᑐᐃᓂᖃᕐᒥᔪᖅ ᓄᓇᓕᒻᒥ 
ᐱᓕᕆᖃᑎᖏᓐᓄᑦ, ᐱᓇᓱᐊᕐᓂᖃᖅᑐᑎ ᐱᓕᕆᐊᕆᓗᒋᑦ” 
ᐅᓂᒃᑳᑦ ᐅᖃᖅᓯᒪᔪᑦ.43

ᓇᓗᓇᐃᖅᓯᓚᐅᖅᑐᑦ ᐊᒥᓱᐊᖅᑎᖅᑐᑎ ᐊᖏᕈᑎᒥᑦ ᑲᓇᑕᒥ ᐸᓖᓯᒃᑯᑦ 
ᑲᑐᔾᔨᖃᑎᒌᕐᔪᐊᖏᓐᓂ, ᐸᓖᓯᒃᑯᑦ ᓴᓐᖏᔪᒻᒪᕇᑦ ᑲᑐᔾᔨᖃᑎᒌᖏᑦ. 
ᐆᑦᑑᑎᒋᓗᒍ, ᐅᓂᒃᑳᑦ ᐊᖏᓚᐅᖅᑐᑦ ᑖᒃᑯᐊ NPF ᐊᒥᓲᓗᐊᖅᑐᓂ 
ᐅᖄᓚᕕᐅᓂᕐᒧᑦ ᐱᔾᔪᑎᖃᖅᑐᓂᑦ ᐃᓄᐃᑦ ᐃᑲᔪᖅᑕᐅᒋᐊᖃᕐᓂᖏᓐᓄᑦ 
ᓂᖃᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂ ᐃᓄᓕᕆᓂᕐᒧᑦ 
ᐊᐅᓪᓛᖅᑕᐅᓯᒪᔪᑦ ᐸᓖᓯᒃᑯᓐᓄᑦ, ᓈᒻᒪᖏᑦᑐᑦ ᓯᕗᓪᓕᐸᐅᔾᔭᐅᓪᓗᑎ 
ᐅᐸᑦᑕᐅᖅᑳᖃᑦᑕᖅᑐᑦ ᑕᐃᒪᐃᑦᑐᓄᑦ ᐅᖄᓚᔪᓄᑦ.44

ᐅᓂᒃᑳᑦ ᓇᓗᓇᐃᖅᓯᓚᐅᖅᑐᑦ ᐱᑕᖃᕆᐊᖃᕐᓂᖓᓄᑦT 
ᐊᑐᕋᔅᓴᐅᔪᓐᓇᖅᑐᓂᑦ ᐱᔾᔪᑎᖃᖅᑐᓂᑦ ᐸᓖᓯᓕᕆᓂᕐᒧᑦ: 

“ᐃᓱᒪᒋᔭᐅᓪᓚᕆᓕᕐᓂᖓ ᑮᓇᐅᔭᖃᖅᑎᑦᑎᓂᕐᒧᑦ ᐱᑕᖃᕆᐊᖃᖅᑎᑦᑎᔪᑦ 
ᐅᕙᑦᑎᓐᓂ ᓅᒋᐊᕐᓗᑕ ‘ᐃᖅᑲᖅᑐᐃᓂᕐᒥᑦ ᑕᑯᓐᓇᖅᑕᐅᔪᓂᑦ’ 
ᑐᓐᖓᓂᖃᖅᑐᑦ ᐸᓖᓯᓕᕆᓂᕐᒥᑦ,” ᐅᖃᓚᐅᖅᑐᑦ. ᐊᑕᐅᓯᖅ ᐱᖓᓱᓂᑦ 
ᐃᓱᒪᒋᔭᐅᔪᓂᑦ ᐅᖃᐅᔾᔨᒋᐊᓚᐅᖅᑐᖅ ᐱᑕᖃᖅᑎᑦᑎᒍᓐᓇᖅᑐᑦ 
ᑖᔅᓱᒥᖓ ᓴᖑᔪᒥᑦ ᓄᓇᖃᖅᑲᖅᓯᒪᔪᑦ ᐃᓱᒪᒋᔭᖏᑦ ᓄᓇᓕᒻᒥ 
ᐊᕕᑦᑐᖅᓯᒪᔪᖓᓄᑦ.45

ᐃᓚᖓᓐᓂ ᐊᑐᓕᖁᔭᐅᔪᓂᑦ ᑎᑎᕋᖅᑕᐅᓯᒪᔪᑦ ᐱᓕᕆᐊᖑᒋᐊᓖᑦ 
ᐸᓖᓯᒃᑯᑦ ᐱᔭᕆᐊᖃᖅᑕᖏᑦ ᐃᓚᐃᓐᓇᖓᓂᐅᓗᓂ ᐅᕝᕙᓘᓐᓃᑦ 
ᐊᑕᖏᖅᑐᓂᑦ  “ᐱᓕᕆᐊᖃᕈᓐᓃᖅᑎᑕᐅᔪᑦ” ᐅᕙᓐᖓᑦ, ᐱᖃᓯᐅᑎᓪᓗᑎ 
ᐱᖃᓯᐅᔾᔨᓂᖃᖅᑐᓂᑦ: 

• ᐃᓪᓗᖃᖏᑦᑐᑦ ᐃᓄᐃᑦ; 

• ᒪᒃᑯᑦᑐᐃᑦ; 

• ᐊᖑᑕᐅᓂᖓᓄᐊᕐᓇᐅᓂᖓᓄᑦ ᑐᓐᖓᓂᖃᖅᑐᑦ ᐊᒻᒪ 
ᐊᐃᑉᐹᕆᓂ ᐋᓐᓂᖅᑎᕆᖃᑦᑕᕐᓂᖅ; 

• ᖁᓄᔪᓐᓂᐊᓂᒧᑦ ᑐᓴᖅᑎᑦᑎᓂᕐᒧᑦ; 

• ᐋᖓᔮᓇᑐᖅᑐᓗᐊᖅᑐᑦ ᐃᓅᔪᓐᓃᖅᑐᑦ; ᐊᒻᒪ, 

• ᓂᐱᓂᑦ ᓈᒻᒪᓴᖏᓐᓂᐅᔪᑦ.46

ᐊᓯᖏᑦ ᐊᑐᓕᖁᔭᐅᔪᑦ ᐱᖃᓯᐅᔾᔨᓚᐅᖅᑐᑦ: 

• ᓇᓗᓇᐃᔭᖅᑕᐅᓂᖏᑦ ᓇᓗᓇᐃᖅᓯᒪᔪᒧ 
ᖃᓄᐃᓘᖃᑦᑕᕐᓂᖏᓐᓄ ᖃᐅᔨᓴᑕᐅᓯᒪᔪᑦ ᐸᓖᓯᒃᑯᓐᓄᑦ 
ᐊᒻᒪ ᐊᑐᕋᓱᐊᕐᓗᒋᑦ ᐃᓚᖓᓂ ᐊᕐᕌᒍᑕᒫᑦ ᐊᑐᖅᑐᔅᓴᖏᓐᓂ 
ᑖᒃᑯᓄᖓ ᖃᐅᔨᓴᖅᑕᐅᓯᒪᔪᑦ; 

• ᖃᐅᔨᓴᖅᑕᐅᓂᖏᑦ ᐱᕕᔅᓴᐅᔪᓐᓇᖅᑐᑦ 
ᖁᑭᐅᑎᓕᔭᕈᓐᓃᖅᑎᑕᐅᓗᑎ ᖃᓄᐃᑦᑑᓂᖏᑦ ᐸᓖᓰᑦ, 
ᖃᐅᔨᔭᐅᓚᐅᖅᑎᓪᓗᒋᑦ 19 ᓄᓇᓕᕐᔪᐊᑦ ᐸᓖᓯᖏᑦ 
ᖁᑭᐅᑎᖃᕋᔪᖏᑦᑐᑦ “ᐊᒻᒪ ᐊᑐᕈᓐᓇᖅᑎᑕᐅᔪᑦ ᖁᑭᐅᑎᓂᑦ 
ᑭᓯᐊᓂ ᓈᒻᒪᓐᓂᖃᖅᑐᓄᑦ ᖃᓄᐃᓕᖓᓂᐅᔪᓄᑦ. ᑖᒃᑯᐊ 
ᓄᓇᓕᕐᔪᐊᑦ…ᑕᑯᖃᑦᑕᕋᔪᖏᑦᑐᑦ ᐃᓅᔪᓐᓃᖅᑐᓂᑦ 
ᖃᓄᐃᓕᓂᐅᔪᓂᑦ ᐱᖃᓯᐅᔾᔨᔪᓂᑦ ᐸᓖᓯᓂᑦ.”; 

• ᐱᐅᓯᑎᒋᐊᖅᑕᐅᓂᖓ ᓂᐊᖁᒃᑯᑦ ᐋᓐᒥᓂᐊᖅᑐᓕᕆᓂᕐᒧᑦ 
ᑐᐊᕕᕐᓇᖅᑐᓕᕆᔩᑦ, ᕿᒥᕐᕈᓗᒋᑦ ᖁᓕᐅᖏᒑᖅᑐᑦ ᐊᓯᖏᑦ 
ᒐᕙᒪᖃᕐᕕᐅᔪᑦ ᑲᓇᑕᒥ ᒥᐊᓕᒐᒥᓗ ᐊᔾᔨᐸᓗᖏᓐᓂ 
ᐸᓖᓯᖃᖅᑐᑦ ᐊᔾᔨᒌᖏᓐᓂᖏᓐᓄ ᐱᓕᕆᐊᓂᑦ; ᐊᒻᒪ, 

• ᓴᖅᑭᑎᑦᑎᓂᕐᒥᑦ ᐊᓯᐊᓂ ᑎᒥᐅᔪᒥᑦ ᖁᓄᔪᓐᓂᐊᓂᕐᒧᑦ 
ᑐᓴᖅᑎᑦᑎᓂᕐᒧᑦ ᐊᐅᓚᓂᖏᓐᓂ, ᐱᔾᔪᑎᒋᓪᓗᒍ 
ᐸᓖᓯᒃᑯᑦ ᐊᑐᖃᑦᑕᖅᓯᒪᔭᑐᖃᖏᑦ ᐊᒻᒪ 
ᒫᓐᓇᐅᔪᒥᑦ ᐊᐅᓚᓂᖃᑦᑎᐊᖏᓐᓂᖓ ᐊᒻᒪ 
ᑲᓐᖑᓇᖅᑎᑕᐅᖏᓐᓂᖏᓐᓄᑦ ᑖᒃᑯᐊ ᐊᐅᓚᑕᐅᓂᖏᓐᓄᑦ 
ᓈᒻᒪᓴᖏᒍᑕᐅᔪᑦ.47

ᐅᓂᒃᑳᑦ ᐱᖃᓯᐅᔾᔨᔪᑦ ᑲᑎᒪᖃᑎᖃᖃᑦᑕᓂᕐᒥᑦ ᑲᓇᑕᒥ ᐸᓖᓯᒃᑯᑦ 
ᑲᑐᔾᔨᖃᑎᒌᕐᔪᐊᖏᑦ. ᑲᑐᔾᔨᖃᑎᒌᑦᐃᑲᔪᖅᓱᓚᐅᖅᑐᑦ ᐊᑐᖅᑕᐅᓂᖓ 
ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᓂᕐᒧᑦ ᓴᓇᕐᕈᑎᒥᑦ 
ᑐᐊᕕᕐᓇᖅᑐᓂ ᐅᖄᓚᔪᓂᑦ ᐊᑐᖅᑕᐅᔭᕇᖅᑐᑦ ᐊᓯᖏᓐᓂ ᑲᓚᑕᒥ. ᑖᓐᓇ 
ᓴᓇᕐᕈᑎᐅᔪᖅ ᐃᑲᔪᖅᓯᒪᔪᖅ ᐸᓖᓯᒃᑯᓐᓂ ᒫᓂᑑᐸᒥ ᐊᑦᑎᓪᓕᒋᐊᖅᑐᑎᑦ 
ᑎᒍᔭᐅᖃᑦᑕᖅᑐᑦ ᖁᕝᕙᓯᓐᓂᖏᑦ 57 ᐳᓴᓐᑎᖏᓐᓂ.48

ᑭᓯᐊᓂ ᑲᑐᔾᔨᖃᑎᒌᑦ ᐊᖏᓚᐅᖏᑦᑐᑦ ᑮᓇᐅᔭᖃᖅᑎᑕᐅᓂᖓ 
ᐲᖅᑕᐅᒋᐊᖃᖏᑦᑐᑦ ᐸᓖᓯᒃᑯᓐᓂᑦ ᑮᓇᐅᔭᖃᖅᑎᓂᐊᕐᓗᒋᑦ 
ᑖᒃᑯᐊ ᐱᔨᑦᑎᖅᑕᐅᔪᑦ ᑭᓯᐊᓂᓕ, ᑖᒃᑯᐊ ᐱᔨᑦᑎᖅᑕᐅᔪᑦ 
ᑮᓇᐅᔭᖃᖅᑎᑕᐅᑦᑎᐊᕆᐊᓖᑦ ᐊᒻᒪ ᐃᖅᑲᓇᐃᔭᖃᑎᖃᕐᓗᑎ ᐃᓗᐊᓂ 
ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒥᑦ. “ᑲᓇᑕᒥᐅᑕᐃᑦ ᐊᒻᒪ ᐸᓖᓯᕗᑦ, 
ᑕᑯᔪᒪᔪᑦ ᑮᓇᐅᔭᖃᖅᑎᑕᐅᒃᑲᓂᕐᓗᑎ ᐱᔭᐅᔭᕆᐊᖃᖅᑐᓂᑦ ᐱᒻᒪᕆᐅᔪᓂᑦ 
ᐱᔨᑦᑎᖅᑕᓂᑦ ᐃᑲᔪᖅᑐᓂᑦ ᐊᑦᑎᓪᓕᒋᐊᖅᑎᑦᑎᔪᓂᑦ ᐊᔅᓱᕈᕈᑕᐅᔪᓂᑦ 
ᐊᑦᑕᓇᖅᑐᒦᑦᑐᓄ ᑲᓇᑕᒥᐅᑕᐃᑦᐊᒻᒪ, ᐃᓚᒋᐊᖅᑕᐅᓂᖓᓄᑦ, ᐸᓖᓯᒃᑯᑦ,” 
NPF ᐅᖃᓚᐅᖅᑐᑦ.49

ᑖᓐᓇ ᖃᐅᔨᒪᔭᐅᔪᖅ ᐱᑕᖃᖏᑦᑐᖅ−ᑲᑎᑦᑐᒋᑦ ᐊᐃᕙᔾᔪᑕᐅᔪᖅ 
− ᐊᑕᐅᓯᖅ ᑎᒥᐅᔪᖅ ᐃᑲᔫᓯᐊᖅᑐᓂ ᐊᓯᖓ ᑎᒥᐅᔪᖅ 
ᐊᔅᓱᕈᖅᑐᓂᑦ ᑕᐃᒫᔅᓴᐃᓐᓇᖅ.

ᐅᕙᓂ ᑲᑎᒪᔩᑦ ᐊᖏᖃᑎᒋᓚᐅᖏᑕᖏᑦ ᑲᑐᔾᔨᖃᑎᒌᑦ, 
ᓇᓗᓇᐃᖅᓯᓪᓗᑎ ᐊᒥᓱᒐᓚᓐᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ ᐅᓂᒃᑳᓂᑦ. 
ᐊᔾᔨᒌᖏᓐᓂᖏᑦ ᐱᔪᓐᓇᐅᑎᖏᑦ ᖃᓄᐃᓘᖃᑦᑕᐅᑎᓂᖏᑦ 
ᐸᓖᓯᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᐊᒻᒪ ᐃᓄᑐᐃᓐᓇᕐᓄᑦ ᑲᑐᔾᔨᖃᑎᒌᓂᑦ 
ᓇᓗᓇᐃᖅᓯᓯᒪᔪᖅ ᑲᑎᑦᑎᓪᓗᓂ ᑕᒪᓐᓇ ᐊᑐᖅᑕᐅᓂᖓ. ᑕᑯᔭᐅᔪᓐᓇᖅᑐᑦ 
ᓇᓗᓇᖏᑦᑐᓂ ᐸᓖᓯᒃᑯᑦ ᐊᑐᖅᑐᔅᓴᖏᓐᓂ ᓱᒃᑲᓕᓂᖅᓴᐅᓪᓗᑎ 
ᐃᓄᓕᕆᓂᕐᒧᑦ ᐊᑐᖅᑐᔅᓴᐃᑦ ᐅᓪᓗᒥᒧᑦ ᑎᑭᑦᑐᒍ, ᐅᓂᒃᑳᑦ ᐅᖃᖅᑐᑦ.50

ᐅᓂᒃᑳᑦ ᓇᓗᓇᐃᔭᐃᓚᐅᖅᑐᑦ ᓄᓇᓕᒻᒥ ᐱᓖᓯᓕᕆᓂᕐᒧᑦ 
ᐊᑐᖅᑕᐅᔪᓐᓇᖅᑐᑦ ᖁᕝᕙᕆᐊᓚᐅᖅᑐᑦ ᐱᐅᒋᔭᐅᓂᖏᓐᓄᑦ 
ᑲᓇᑕᒥ 1970−ᖏᓐᓂ ᐊᒻᒪ 1980−ᖏᓐᓂ, ᐃᓚᒋᓪᓗᓂᐅᒃ 
ᑭᐅᓂᕐᒧᑦ ᐃᓚᐃᓐᓈᖅᑕᐅᔪᓂᑦ ᓄᓇᓕᓐᓂᑦ ᐊᔾᔨᒌᑦᑎᑦᑎᓂᖅᓴᒧᑦ 

ᖃᓄᐃᓘᖃᑦᑕᕐᓂᖏᑦ ᐸᓖᓯᒃᑯᑦ. ᐃᓱᒪᒋᔭᐅᓚᐅᖅᑐᖅ ᐸᓖᓯᒃᑯᑦ 
ᐋᖅᑭᔅᓯᓗᑎ ᐊᑲᐅᖏᓕᐅᕈᑎᓂᑦ ᓄᓇᓕᒻᒥ ᐱᓕᕆᖃᑎᖃᕐᓗᑎ 
ᓄᓇᓕᒻᒥ ᑎᒥᐅᔪᓂᑦ. 

ᑖᒃᑯᐊ ᐊᑐᖅᑕᐅᔪᓐᓇᖅᑐᑦ, ᑭᓯᐊᓂᓕ ᐊᔾᔨᓐᖑᐊᓂ ᐊᐅᓚᑦᑎᓂᕐᒧᑦ 
ᐱᓐᖑᐊᒐᖅ ᐃᒪᐃᑦᑎᑦᑎᒐᔭᖅᑐᖅ “ᐸᓖᓯᒃᑯᑦ ᑲᑐᔾᔨᖃᑎᒌᖏᑦ 
ᑭᐅᔫᔮᕐᓗᑎ ᐃᓄᓐᓄᑦ ᑕᒪᑐᒪᓂᔅᓴᐃᓐᓇᖅ ᖃᐅᔨᒪᓂᖃᕐᓗᑎ ᐅᕝᕙᓘᓐᓃᑦ 
ᖃᐅᔨᒪᓂᖃᖏᓪᓗᑎ ᐊᒥᐊᖅᓯᔪᑦ ᓯᓚᑎᖓᓂ ᖃᓄᐃᓘᖃᑦᑕᐅᑎᓂᖏᑦ 
ᐃᓚᐃᓐᓈᖅᑕᐅᓯᒪᔪᓄᑦ ᓄᓇᓕᓐᓄᑦ ᓴᓇᓯᒪᓂᖃᖅᑐᑦ ᐱᖃᓯᐅᑎᔾᓪᓗᑎ 
ᓇᑲᑕᐅᓂᖏᑦ ᐱᔪᓐᓇᖅᑎᑕᐅᓂᖏᑦ ᐊᒻᒪ ᐱᓕᕆᒋᐊᓕᖏᓐᓂ 
ᐱᓕᕆᓂᖃᖏᑦᑐᑦ.”51

ᐱᑕᖃᖅᑎᓐᓇᒍ ᑐᑭᖃᑦᑎᐊᖅᑐᒥ ᑲᔪᖏᖅᓯᒪᓂᕐᒧᑦ ᐱᔪᓐᓇᐅᑦ 
ᑲᑐᑎᔭᐅᓂᖓ, ᓄᓇᓕᒻᒥ ᐸᓖᓯᓂᓕᕆᓂᕐᒧᑦ ᐱᓕᕆᔭᐅᔪᑦ ᐃᓱᒪᒋᔭᐅᔪᑦ 
ᐱᒧᓐᓇᖅᑎᑕᐅᓂᖃᖅᑐᑎᑦ ᐃᓚᐃᓐᓈᖅᑕᐅᓯᒪᔪᑦ ᓄᓇᓕᓐᓂᑦ. 
ᐱᔪᓐᓇᐅᑏᑦ ᓴᖅᑭᖃᑦᑕᕐᓂᖏᑦ ᐹᓖᓯᒃᑯᓐᓄᑦ ᓵᓐᖓᓂᖃᓗᐊᖅᑐᑦ, 
ᐊᒻᒪ ᐊᕕᑦᑐᖅᓯᒪᔪᒧᑦ ᐱᔪᓐᓇᖅᑎᑕᐅᖏᑦᑐᑦ ᐱᔪᓐᓇᐅᑎᓖᑦ ᐊᒻᒪ 
ᐊᔭᐅᖅᓯᓂᕐᒧᑦ ᑐᓂᓯᕕᐅᓯᕕᒋᓯᒪᔭᖏᑦ. 

ᑖᓐᓇ ᐃᓱᒪᒋᔭᐅᓂᖓ “ᑐᓂᓯᓂᖃᕈᓐᓇᖅᑐᑦ ᐅᓇᐅᓗᓂ ‘ᐱᐅᓛᖅ 
ᑕᒪᒃᑭᓐᓄᑦ ᓯᓚᕐᔪᐊᓐᓄ’ ᐋᖅᑭᒍᑎᖓ,” ᐅᓂᒃᑳᑦ ᐅᖃᐅᖅᓯᒪᔪᑦ 
ᐱᓪᓚᕆᐅᔪᓂᑦ “ᐸᓖᓯᒃᑯᑦ ᐊᒥᓱᐊᖅᑎᖅᑐᑎ ᐃᓛᓐᓂᒃᑯᑦ ᐊᖏᓗᐊᖅᑐᒥᑦ 
ᐱᔪᓐᓇᐅᑎᖃᖅᑐᑦ ᐊᒻᒪ ᐊᑐᕈᓐᓇᕐᓂᖏᓐᓄᑦ ᐊᔭᐅᖅᓯᓂᕐᒥᑦ.” 
ᐆᑦᑑᑎᒋᓗᒍ, ᐊᓄᓪᓚᔅᓰᕕᓐᓂ ᐋᓐᓂᐊᖅᑐᓕᕆᔩᑦ ᐃᖅᑲᓇᐃᔭᖅᑏᑦ 
ᐊᐅᓚᓂᖃᖅᑐᑦ, “ᐊᑕᖏᓕᒫᖅᑐᒋ ᐱᕙᓪᓕᐊᓂᖏᑦ ᐊᒻᒪ ᐱᓕᕆᕕᓐᓄᑦ 
ᐱᖅᑯᓰᑦ ᐱᓕᕆᐊᖃᖏᒐᔪᑦᑐᑦ ᓯᕗᓪᓕᐅᓂᑦᑎᓂᕐᒥᑦ ᐊᑦᑕᓇᐃᖅᓯᒪᓂᕐᒧᑦ 
ᓴᓂᐊᓂ ᑲᒪᒋᔭᖃᓂᕐᒧᑦ.”52

ᐃᐊᑦᒪᑕᓐᒥ ᑮᓇᐅᔭᖃᕈᓐᓃᖅᑎᑕᐅᓂᖏᑦ 
ᐸᓖᓯᒃᑯᑦ ᓅᒋᐊᕐᓂᖓ
2021−ᒥᑦ ᓄᓇᓕᐸᐅᔭᖓᑦ ᐃᐊᑦᒪᓐᑕᓐ ᐊᔭᐅᖅᓯᒋᐊᖅᑏᑦ 
ᓴᖅᑭᑎᑦᑎᓚᐅᖅᑐᑦ ᑐᑭᓯᒡᒐᓇᖏᑦᑐᓂᑦ 68 ᒪᑉᐱᒐᓕᓐᓂᑦ ᐅᓂᒃᑳᓂᑦ 
ᑭᐅᔭᐅᓪᓗᓂ ᓅᒋᐊᕐᓂᐅᔪᖅ.

“ᓄᓇᓕᐸᐅᔭᕗᑦ ᑮᓇᐅᔭᖅᑐᓂᖅᓴᐅᔪᑦ ᐊᕐᕌᒍᑕᒫᑦ 
ᑖᒃᑯᓂᖓᔅᓴᐃᓐᓇᖅ ᑕᐃᒪᐃᓘᖅᑐᑎ, ᑕᐃᒫᔅᓴᐃᓐᓇᑐᖃᖅ, 
ᐊᑐᖅᑐᑎ ᑕᐃᒫᔅᓴᐃᓐᓇᖅ ᐃᓱᒪᒋᔭᖃᓂᕐᒧᑦ, ᑕᑯᓯᒪᖏᓗᐊᖅᑐᑎᑦ 
ᐊᓯᔾᔨᖅᑐᓂᑦ. ᑕᒪᓐᓇ ᓂᓐᖓᓇᖅᑐᖅ ᐃᓄᓐᓄᑦ ᐊᒻᒪ 
ᐊᑦᑕᓇᖅᑎᑎᓪᓗᓂᐃᓄᓐᓂᑦ ᐅᑉᐱᕈᓱᓐᓂᕐᒧᑦ ᕼᓗᓇᐃᖅᓯᒪᔪᓂᑦ 
ᐱᓕᕆᕕᓐᓂᑦ,” ᐅᓂᒃᑳᖏᑦ, ᑕᐃᔭᐅᔪᖅ ᐊᑦᑕᓇᖏᓂᖅᓴᖅ 
ᑭᒃᑯᓕᒫᓄᑦ, ᐅᖃᖅᑐᑦ.53

ᒥᔅᓴᐅᓴᑦᑕᐅᓯᒪᔪᑦ ᖃᓂᒋᔭᖓᓂ ᐊᑕᐅᓯᖅ ᐱᖓᓱᓂᑦ ᐸᓖᓯᒃᑯᓐᓄᑦ 
ᐅᖄᓚᔪᓕᒫᑦ ᐅᑯᐊᖑᓚᐅᖅᑐᑦ “ᐃᓄᒃ ᐱᔭᕆᐊᖃᖅᑐᖅ ᐅᖄᓚᔪᑦ 
ᐱᖃᓯᐅᔾᔨᔪᑦ ᐱᕋᔭᓐᓂᖃᖏᑦᑐᓂᑦ.”

“ᓄᓇᓕᐸᐅᔭᕗᑦ ᐊᔭᐅᖅᑕᐅᔪᑦ ᐃᓯᒐᐅᔭᖏᓐᓅᕐᓗᑎ 
ᐃᓄᓕᕆᔨᒃᑯᑦ ᐊᒻᒪ ᓂᐊᖁᒃᑯᑦ ᐋᓐᓂᐊᖅᑐᓕᕆᔨᓄᑦ. ᑕᒪᓐᓇ 
ᓈᒻᒪᖏᑦᑐᖅ, ᐊᐅᓚᓂᖃᑦᑎᐊᖏᑦᑐᖅ ᐊᒻᒪ ᐊᑭᑐᓪᓗᓂ,” 
ᓄᖅᑲᐅᓯᓚᐅᖅᑐᑦ.54

ᓇᓗᓇᐃᓚᐅᖅᑕᖓ ᓅᒋᐊᕐᓂᐅᔪᖅ ᕿᒫᕕᒋᓪᓗᒋᑦ 
“ᖃᓄᐃᓕᒋᐊᕐᓂᖃᖅᑐᑦ ᐊᒻᒪ ᐅᓇᓕᖅᑎᑐᑦ” ᐊᒻᒪ ᑐᕌᖅᑐᑎᑦ 
ᐱᓕᕆᑎᑕᐅᓗᑎ ᐃᓄᐃᑦ ᑮᓇᐅᔭᖏᑦ ᐃᓄᓕᕆᓂᕐᒧᑦ ᐃᑲᔪᖅᑐᓂᑦ 
ᑐᑭᒧᐊᖅᑎᑦᑎᒐᔭᖅᑐᑦ “ᐊᔾᔨᒌᑎᑦᑎᓂᓴᒥᑦ ᓄᓇᓕᒻᒥ 
ᐊᔪᖅᓴᖏᓐᓂᖅᓴᐅᓗᑎ…ᐊᒻᒪ ᐱᔭᐅᔪᒪᖏᓂᖅᓴᐅᓗᑎ ᒪᓕᒐᕐᓂᑦ 
ᐊᔭᐅᖅᓯᒋᐊᖅᑏᑦ.”55

ᐅᓂᒃᑳᑦ ᑎᑎᖅᓯᒪᓂᖃᓚᐅᖅᑐᑦ ᐱᔪᒪᓂᖃᑦᑎᐊᓂᕐᒥᑦ ᐊᒻᒪ 
ᐱᖃᓯᐅᔾᔨᓂᕐᒥᑦ ᐃᓱᒪᒋᔭᐅᓂᖏᑦ ᐸᓖᓯᒃᑯᖏᓐᓂ.

“ᑖᓐᓇ ᑕᑯᓐᓇᖅᑕᐅᔪᖅ,” ᐅᖃᖅᓯᒪᓚᐅᖅᑐᑦ, 
“ᐱᖃᓯᐅᔾᔨᓂᐊᖅᑐᑦ ᐊᒥᓱᓂᑦ ᐱᓕᕆᖃᑕᐅᔪᓂᑦ 
ᓄᓇᓕᒻᒥ − ᐱᖃᓯᐅᑎᓪᓗᑎ ᐸᓖᓯᒃᑯᑦ. 
ᐱᓕᕆᐊᖃᐃᓐᓇᓂᐊᖅᑐᑦ ᐸᓖᓯᒃᑯᑦ.”56

ᑭᓯᐊᓂ ᐸᓖᓯᓕᕆᓂᕐᒥᑦ ᑕᑯᓐᓇᑦᑎᐊᓚᐅᖅᑐᑦ. 

“ᐅᖃᐅᓯᑐᖃᑦᑕᖃᖅᑐᖅ ᑭᓯᐊᓂ ᐅᔭᕋᑦᑎᐊᖃᕈᕕᑦ, ᑕᐃᒪᓕ ᑭᓱᓕᒫᑦ 
ᑭᑭᐊᖑᔮᓂᐊᖅᑐᑦ,” ᐅᖃᖅᓯᒪᔪᑦ.57 ᐊᓯᐊᒍᑦ ᐅᖃᕐᓗᒍ, ᖁᑭᐅᑎᓖᑦ 
ᐸᓖᓰᑦ ᐅᐸᖃᑕᐅᓗᑎ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᖅᑐᓂᑦ, 
ᑕᐃᒪᓕ ᓂᕆᐅᒍᓐᓇᖅᑐᒍᑦ ᖁᑭᐅᑎᓖᑦ ᐸᓖᓰᑦ ᓂᕆᐅᒋᒧᓐᓇᖅᑕᕗᑦ.

ᕼᐊᓕᐹᒃᔅᑎᑐᑦ ᐅᓂᒃᑳᓂᑦ, ᐱᑕᖃᕈᓐᓃᑎᑦᑎᓚᐅᖅᑐᑦ 
ᑲᑉᐱᐊᓱᓐᓂᕐᒨᖓᔪᓂᑦ ᑎᑎᕋᖅᓯᒪᔪᓂᑦ ᑮᓇᐅᔭᖃᕈᓐᓃᖅᑎᑕᐅᓂᖏᑦ 
ᐸᓖᓯᒃᑯᑦ ᖃᐃᖅᑯᔨᒐᕙᖅᑐᑦ ᐅᐃᒻᒪᓇᓇᕐᒥᑦ ᐊᒻᒪ ᑲᑉᐱᐊᓇᐅᖅᑐᓂ 
ᐅᕙᒍᑦ ᐊᑐᕆᐊᖏᓐᓄᑦ ᐊᒻᒪ ᐊᖏᕋᖏᓐᓄᑦ.

“ᓄᓇᓕᐸᐅᔭᕗᑦ ᐊᑦᑕᓇᖅᑐᒦᒍᓐᓇᖅᑐᖅ ᐅᓂᑦᑎᑕᐅᓗᑎ 
ᑖᒃᑯᐊ ᐸᓖᓰᑦ ᑕᑯᓐᓇᖅᑕᐅᓪᓗᑎ ᐊᔭᐅᖅᓯᒋᐊᖅᑏᑦ 
ᐱᓕᕆᐊᖃᖓᓕᖅᑐᑦ ᑐᓂᓯᓗᑎ ᐊᑦᑕᓇᖏᑦᑐᒥ ᓄᓇᓕᒻᒥ 
– ᐱᔭᐅᓪᓗᑎ ᐱᔭᐅᔭᕆᐊᖃᖅᑎᓪᓗᒋᑦ ᐅᑎᖅᑎᑕᐅᓗᑎ 
ᖃᓄᐃᓘᖏᓐᓂᐅᔪᑦ ᒪᓕᒐᖃᖏᑦᑐᓂᑦ ᓄᓇᒥ,” ᐅᖃᓚᐅᖅᑐᑦ. 

“ᐱᓪᓚᕿᐅᔪᒥᑦ, ᐸᓖᓯᑦ, ᖃᓄᐃᓘᖏᑎᑦᑎᔩᑦ ᐊᒻᒪ ᒪᓕᒐᕋᓛᓕᕆᔩᑦ 
ᐃᓚᐃᓐᓇᕆᔭᖏᑦ ᐊᒥᓱᓂᑦ ᐱᖃᑕᐅᔪᓂᑦ ᐅᕙᒍᑦ ᓄᓇᓕᖓᓂ 
ᐃᖅᑲᓇᐃᔭᕆᐊᖃᖅᑐᑦ ᐱᓕᕆᖃᑎᖃᕐᓗᑎ ᓴᖅᑭᔮᖅᑎᑦᑎᓗᑎ 
ᐊᑦᑕᓇᐃᖅᓯᒪᓂᕐᒥᑦ ᐊᒻᒪ ᖃᓄᐃᖏᑎᐊᓂᕐᒥᑦ.”58

ᐃᓚᖏᑦ ᐊᑐᓕᖁᔭᐅᓚᐅᖅᑐᑦ ᐅᑯᐊᖑᔪᑦ:

• ᐃᓚᒋᓕᐅᔾᔭᐅᓯᒪᔪᑦ ᐅᖄᓚᔪᓂ ᖃᐅᔨᓴᓂᕐᒥᑦ ᐊᒻᒪ ᐅᖄᓚᑯᒃ 
ᐃᒻᒥᑰᖅᑐᑦ ᑭᓯᐊᓂ ᑭᒡᒐᖅᑐᐃᔨᖃᕐᓗᑎ ᐸᓖᓯᒃᑯᓐᓂ; 

• ᓄᑖᑦ ᐊᑐᖅᑕᐅᒋᐊᓖᑦ ᐅᐸᔅᓯᑎᑦᑎᒐᔭᖅᑐᓂᑦ ᓈᒻᒪᓛᖑᔪᓂᑦ 
ᑭᐅᔪᓄᑦ ᐅᖄᓚᔪᓂᑦ; 

• ᑐᐊᕕᕐᓇᖅᑐᓂ ᓴᖑᑎᑕᐅᓂᖏᓐᓄᑦ ᐊᒻᒪ ᐸᓖᓯᓕᕆᓂᕐᒧᑦ 
ᐊᓯᐊᒎᕈᑎᔅᓴᐃᑦ ᑭᐅᔪᑦ ᐱᓕᕆᔩᑦ; 

• ᕿᓂᕐᓗᑎ ᐊᑦᑎᓪᓕᒋᐊᕐᓗᒍ ᐊᑐᖅᑕᐅᓂᖓ ᐊᔭᐅᖅᓯᓂᕐᒥᑦ 
ᖃᓄᐃᓕᓂᐅᔪᓄᑦ; ᐊᒻᒪ, 

• ᐃᓚᒋᓕᖅᑕᐅᓂᖓ ᐃᓚᖓ ᑮᓇᐅᔭᖃᖅᑎᑕᐅᓂᕐᒧᑦ 
ᓇᓗᓇᐃᖅᓯᒪᔪᓄᑦ ᖃᓄᐃᓘᓂᕐᒧᑦ ᖃᓄᐃᑦᑑᓂᖏᓐᓄᑦ.59

ᐊᔭᐅᖅᓯᒋᐊᖅᑏᑦ ᑐᓂᓯᓚᐅᖅᑐᑦ 13 ᐊᔾᔨᒌᖏᑦᑐᓂ ᐊᑐᓕᖁᔭᐅᔪᓂᑦ 
ᖃᓄᐃᑦᑐᓂᑦ ᖃᓄᐃᓐᓂᕆᔭᖏᑦ ᐃᓱᒪᒋᔭᐅᔪᓐᓇᕐᒪᖔᑕ ᐊᒻᒪ 

ᐅᖃᐅᔾᔨᒋᐊᓚᐅᖅᑐᑦ ᑖᒃᑯᐊ 16 ᐳᓴᓐᑎᖏᑦ ᐸᓖᓯᒃᑯᑦ 
ᑮᓇᐅᔭᖃᖅᑎᑕᐅᓂᖏᑦ ᐃᓚᒋᓕᐅᑎᓯᒪᒍᓐᓇᖅᑐᑦ ᑖᒃᑯᓄᖓ 
ᖃᐅᔨᔭᔅᓴᐅᔪᓄᑦ ᖃᐅᔨᓴᕐᓂᐅᔪᓂᑦ.60

ᕼᐊᓕᐹᒃᑎᑐᑦ ᑲᑎᒪᔩᑦ, ᓴᖅᑭᑎᑦᑎᓚᐅᕐᒥᔪᑦ ᐊᑭᕋᑐᖅᑐᑎ 
ᑲᑐᔾᔨᖃᑎᒌᓂᑦ ᑭᒡᒐᖅᑐᐃᔪᑦ ᐸᓖᓯᓂᑦ ᐊᒻᒪ ᐊᓯᖏᓐᓂ ᐃᓄᓐᓄᑦ 
ᐃᖅᑲᓇᐃᔭᖅᑐᓂᑦ. ᐃᐊᑦᒪᓐᑕᓐ ᐸᓖᓯᒃᑯᑦ ᐊᑐᓕᖁᔨᓚᐅᖅᑐᑦ 
ᓄᓇᓕᐸᐅᔭᐅᔪᖅ ᕿᓂᕐᓗᓂ ᖃᓄᖅ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒌᒍᑏᑦ ᑐᓂᓯᓂᖃᕐᓂᖏᓐᓄᑦ ᐊᑐᖅᑕᐅᖏᓐᓇᖅᑐᓂ 
ᐊᑕᖐᖏᑦᑐᓂ ᐸᓖᓯᓕᕆᓂᕐᒥᑦ.61

ᖃᑭᐊᖅᑕᐅᓂᐅᔪᑦ ᐊᒻᒪ ᐊᐳᕈᑎᐅᔪᑦ
ᐃᓄᓐᓄᑦ ᐃᓱᒫᓘᑎᒋᔭᓪᓗᐊᑕᐅᔪᑦ ᓇᓗᓇᐃᖅᑕᐅᔪᑦ ᕼᐊᓕᐸᒃ 
ᐅᓂᒃᑳᓂᑦ ᑮᓇᐅᔭᖃᖅᑎᑕᐅᒍᓐᓃᖅᑲᑕ ᐸᓖᓯᒃᑯᑦ, ᐱᕋᔭᓐᓂᐅᔪᑦ 
ᖁᕝᕙᕆᐊᕋᔭᖅᑐᑦ, ᐊᒻᒪ ᑖᒃᑯᐊ ᐸᓖᓯᒃᑯᑦ ᐱᓕᕆᐊᔅᓴᖃᓗᐊᓕᕇᖅᑐᑦ 
ᐊᒻᒪ ᓯᐊᒻᒪᖅᓯᒪᓗᐊᖅᑐᑎ, ᓴᖅᑭᑎᑦᑎᔪᑦ ᑕᖃᖃᑦᑕᕐᓂᖏᓐᓄᑦ ᐊᒻᒪ 
ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ ᐸᓖᓯᓄᑦ.

ᓇᓗᓇᖅᑑᔮᖏᑦᑐᖅ, ᑭᓯᐊᓂᓕ, ᐸᕋᔭᓐᓂᐅᔪᑦ ᐸᓖᓯᖃᖅᑐᑦ 
ᐊᔪᖅᓴᓂᕐᒥᑦ ᐊᒻᒪ ᐱᔪᓐᓇᐅᑎᖃᖅᑎᑕᐅᖏᓂᕐᒥᑦ. ᐊᔪᖅᓴᕈᕕᑦ 
ᐅᕝᕙᓘᓐᓃᑦ ᐃᓚᒋᔭᐅᒍᕕᑦ  ᑎᒥᐅᔪᓂᑦ ᐃᓅᖃᑎᒌᑦᑐᓂᑦ 
ᐱᒧᓐᓇᐅᑎᑖᖅᑎᑕᐅᓯᒪᖏᑦᑐᑦ ᐱᓕᕆᕕᓐᓄᑦ ᓇᓗᓇᖅᑐᓂᑦ − 
ᐃᓚᐃᓐᓈᖅᑕᐅᓯᒪᔪᑦ, ᐊᑲᐅᖏᓕᐅᕈᑎᖃᖅᑐᑦ ᓂᐊᖁᒃᑯᑦ 
ᐋᓐᓂᐊᓂᕐᒧᑦ, ᐊᕐᓇᐃᑦ, ᐃᓚᒋᔭᐅᔪᑦ LGBTQ2S+ ᐃᓄᓐᓂ 
– ᑕᐃᒪᓕ ᖃᓄᐃᓘᕐᓂᖃᕈᓐᓇᓂᖅᓴᐅᔪᑎᑦ ᐸᓖᓯᒃᑯᓐᓂᑦ. 
ᑕᐃᒫᖑᑎᓪᓗᒍ ᐱᕋᔭᑉᐸᑦᑐᓄ ᒪᓕᒐᐃᑦ ᑲᓇᑕᒥ ᐅᓂᕝᕕᐅᔪᖅ 
ᐱᔪᓐᓇᐅᑎᖃᖅᑎᑕᐅᒌᖏᑦᑐᓄᑦ ᑲᓇᑕᒥᐅᑕᒥ ᐃᓅᖃᑎᒌᑦᑐᓂᑦ.

ᑖᒃᑯᐊ ᓄᓇᓖᑦ, ᑭᓯᐊᓂᓕ, ᐸᓖᓯᖃᓗᐊᖃᑦᑕᖅᑐᑦ, ᐊᒻᒪ ᑕᒪᓐᓇ 
ᑎᒍᔭᐅᑎᑦᑎᓂᖅᓴᐅᓪᓗᓂ, ᐱᕋᔭᓐᓂᕐᒧᑦ ᐃᖅᑲᖅᑐᕋᒡᓴᐅᓂᐅᔪᑦ, 
ᐊᒻᒪ ᑎᒍᔭᐅᖃᑦᑕᕐᓂᖏᓐᓄᑦ ᐊᑯᓂᐅᓂᖏᓐᓄᑦ. ᐃᓱᒪᒋᔭᐅᓂᖓ 
ᓅᑦᑎᖅᑕᐅᓂᐅᔪᓄᑦ ᑮᓇᐅᔭᖃᖅᑎᑕᐅᓂᖅ ᐲᖅᑕᐅᓪᓗᑎ ᐸᓖᓯᒃᑯᓐᓂᑦ 
ᐊᒻᒪ ᑐᕌᖅᑎᑕᐅᓪᓗᑎ ᐊᓯᖏᓐᓄᑦ ᐃᓄᓕᕆᔾᔪᑎᓄᑦ ᐃᓚᒋᔭᐅᖃᑕᐅᔪᓂᑦ 
ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ ᑕᐃᒪᓕ ᒥᔅᓯᖃᑦᑎᐊᓕᖅᑯᖅ. 

ᐱᔾᔪᑎᒋᓪᓗᒍ ᐸᓖᓯᒃᑯᑦ ᐱᓕᕆᐊᔅᓴᖃᓗᐊᓕᕇᖅᑐᑎ ᐊᒻᒪ 
ᓯᐊᒻᒪᖅᓯᒪᓗᐊᖅᑐᑎ ᓴᖅᑭᖅᑎᑕᐅᑦᑎᐊᖅᓯᒪᔪᑦ ᐊᒻᒪ 
ᑐᑭᓯᔭᐅᔭᕆᐊᖃᖅᑐᑎᑦ, ᐃᑉᐱᒋᔭᐅᓗᑎ ᐊᒻᒪᖃᓄᐃᓕᓯᒋᐊᓂᕐᒧᑦ. 
ᓈᒻᒪᖏᓐᓂᖃᖅᑐᖅ ᑲᔪᓯᑎᓪᓗᒍ ᖁᑭᐅᓯᔭᖅᑐᑦ ᐸᓖᓰᑦ 
ᐃᑉᐱᓐᓂᐊᓂᖃᖅᑎᓪᓗᒋᑦ,ᐃᓱᒪᓂᖃᖅᑎᓪᓗᒋᑦ ᐊᒻᒪ ᑕᕐᓂᒃᑯᑦ 
ᑕᖃᓇᖅᑐᓂᑦ ᓇᓗᓇᖅᑐᓂ ᐃᓅᖃᑎᒌᓐᓂᕐᒧᑦ ᐃᓱᒫᓘᑕᐅᔪᓂ. 

ᐱᓕᐊᔅᓴᖃᓗᐊᖅᑐᑦ ᐊᒻᒪ ᓯᐊᒻᒪᖅᓯᒪᓗᐊᖅᑐᑎ ᑕᑯᔅᓴᐅᑎᑦᑎᔪᑦ 
ᐱᑕᖃᕆᐊᖃᕐᓂᖏᓐᓄᑦ ᐱᓕᕆᑎᑕᐅᔪᓐᓃᕐᓗᑎ ᐸᓖᓰᑦ. 

ᓄᓇᕗᑦ ᒐᕙᒪᒃᑯᑦ ᑕᐃᒪᓐᓇ ᑕᑯᓐᓇᖏᑕᖓ. ᒪᓕᒐᓕᕆᔨᒃᑯᑦ 
ᐅᖃᐅᑎᓚᐅᖅᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᑲᔪᓱᖅᑐᑎ 
ᐃᓱᒪᒋᔭᐅᓂᖏᑦ ᑮᓇᐅᔭᖃᖅᑎᑕᐅᒍᓐᓃᕐᓂᖏᓐᓄᑦ 
ᐸᓖᓯᒃᑯᑦ ᓅᒋᐊᕐᓂᐅᔪᖅ. 

“ᑖᓐᓇ ᐱᒻᒪᕆᐅᔪᖅ ᐱᓕᕆᐊᖑᓂᖓ ᐃᓄᓐᓂᑦ 
ᐊᑦᑕᓇᐃᖅᓯᒪᑎᑦᑎᓂᕐᒧᑦ ᐊᒻᒪ ᐱᕋᔭᑦᑕᐃᓕᑎᑦᑎᓂᕐᒧᑦ 
ᐃᓄᓕᕆᔨᓄᑦ. ᓂᐊᖁᒃᑯᑦ ᐋᓐᓂᐊᖅᑐᓕᕆᔨᓄᑦ, 
ᐊᒻᒪ ᐊᔾᔨᒌᖏᑦᑐᑦ ᐊᓯᖏᑦ, ᐸᓖᓯᓕᕆᓂᐅᖏᑦᑐᑦ, 
ᐱᔨᑦᑎᕋᐅᑎᖃᖅᑎᑦᑎᔩᑦ,” ᐱᓕᕆᕕᒃ ᐅᖃᖅᑐᑦ.

“ᓇᒥ ᐊᖏᖃᑎᒋᖏᑕᕗᑦ ‘ᑮᓇᐅᔭᖃᖅᑎᑕᐅᔪᓐᓃᕐᓗᑎ 
ᐸᓖᓯᒃᑯᑦ’ ᓅᒋᐊᕐᓂᖓ ᐱᑕᖃᖏᑦᑐᖅ−ᐊᒥᓲᓂᖏᑦ 
ᑐᓐᖓᓂᖃᕈᓂ; ᑖᒃᑯᐊ ᒐᕙᒪᒃᑯᑦ  ᑮᓇᐅᔭᓂᑦ ᐱᔭᕆᐊᖃᖅᑐᑦ 
ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ ᐊᒻᒪ ᐸᓖᓯᓕᕆᓂᕐᒧᑦ 
ᐃᑲᔪᕈᓐᓇᓂᐊᕐᓗᑎ ᐊᓯᖏᓐᓂ ᐱᔨᑦᑎᕋᐅᑎᖃᖅᑎᑦᑎᔪᓂᑦ.”62

ᑖᓐᓇ ᐃᓂᒋᔭᖓ, ᑎᑭᔅᓯᒪᔪᑦ ᐃᑲᔫᓯᐊᕐᓂᖃᕐᓇᓂ ᓇᒻᒥᓂᖅ 
ᐅᓂᒃᑳᖏᓐᓂ ᐊᔾᔨᖏᑎᑐᑦ ᐅᖃᖅᑕᐅᓯᒪᔪᑦ ᖁᓛᓃᑦᑐᑦ, ᐅᕝᕙᓘᓐᓃᑦ 
ᐊᓯᖏᓐᓂ ᐃᓄᓐᓄᑦ ᐅᖃᐅᓯᕆᔭᐅᔪᓂᑦ ᓄᓇᕗᒻᒥ ᒪᓕᒐᓕᐅᖅᑎᓄᑦ 
ᐅᕝᕙᓘᓐᓃᑦ ᐸᓖᓯᒃᑯᓐᓄᑦ, ᐃᑲᔪᓱᖅᑕᐅᔪᓐᓇᖏᑦᑐᖅ ᐊᒻᒪ 
ᖃᐅᔨᒪᓂᖃᖅᑎᑎᖏᑦᑐᑦ ᐃᓱᒪᒋᔭᖃᖅᑎᓪᓗᒋᑦ ᖁᓛᓂ ᐅᓂᒃᑳᓂᑦ. 

ᑮᓇᐅᔭᖃᕈᓐᓃᖅᑎᑕᐅᓂᖏᑦ ᐸᓖᓯᒃᑯᑦ ᑐᑭᖃᖏᑦᑐᖅ ᐱᓪᓗᑎ 
ᑮᓇᐅᔭᓂ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ, ᑭᓯᐊᓂ ᑐᑭᖃᖅᑐᖅ 
ᐱᔭᐅᓂᖏᑦ ᑮᓇᐅᔭᐃᑦ ᐸᓖᓯᓕᕆᓂᕐᒥᑦ ᐊᒻᒪ ᐊᓯᐊᓄ ᐱᓕᕆᑎᑦᑎᓂᕐᒥᑦ 
ᐊᓯᖏᓐᓄᑦ ᓄᓇᓕᒻᒦᑦᑐᓄᑦ ᐱᓕᕆᐊᓄᑦ ᐃᓚᒋᔭᐅᖃᑕᐅᔪᑦ ᐃᓄᓐᓂᑦ 
ᐊᑦᑕᓇᐃᖅᓯᒪᑎᑦᑎᓂᕐᒧᑦ. ᑕᐃᒪᐃᓐᓂᖃᖅᑐᑦ ᑐᓐᖓᓂᖃᖅᑐᑎ 
ᖃᐅᔨᔭᐅᓯᒪᔪᓂᑦ ᑕᑯᔅᓴᐅᑎᑦᑎᔪᓂᑦ ᐱᓕᕆᐊᖑᑎᑕᐅᔪᑦ ᐸᓖᓯᒃᑯᓐᓄᑦ 
ᐱᔭᕇᖅᑕᐅᕙᖏᒻᒪᑕ ᐊᒻᒪ ᑕᒪᓐᓇ ᓈᒻᒪᓐᓇᓂ ᐊᒻᒪ ᒥᔅᓯᖃᕐᓇᓂ 
ᑲᔪᓯᑎᓪᓗᒍ ᐱᓕᕆᑎᑦᑎᓂᕐᒥᑦ ᐸᓖᓯᒃᑯᓐᓂᑦ.

ᓇᓗᓇᐃᕋᔅᓴᐅᒻᒥᔪᖅᑕᐅᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓂᒋᔭᖓ 
ᐊᔾᔨᒋᔭᖓ ᐸᓖᓯᒃᑯᑦ ᑲᑐᔾᔨᖃᑎᒌᖏᓐᓄᑦ.

ᑲᑐᔾᔨᖃᑎᒋᑦ ᓅᒋᐊᕐᓂᖏᑦ ᐃᓗᐊᓂ ᐸᓖᓯᒃᑯᓐᓂ ᓯᓚᕐᔪᐊᓕᒫᒥ 
ᐱᔪᒪᓂᖃᒐᔪᓲᑦ ᐱᓯᒪᑦᑎᓗᑎ ᒫᓐᓇᐅᔪᒥᑦ ᖃᓄᐃᓕᖓᓂᖏᓐᓄᑦ, ᐱᑐᕆᔅ 
ᔭᕈᐃᒍᐃ, ᖃᐅᔨᒪᑎᑕᖅ ᐸᓖᓯᓕᕆᓂᕐᒧᑦ ᐱᖅᑯᓯᖏᓐᓂ ᓯᓚᑦᑐᓴᕐᕕᒃᔪᐊᒥ 
ᑐᕌᓐᑐ ᐅᖃᐅᑎᓚᐅᖅᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ. 

ᑕᐃᒪᐃᑦᑐᑦ ᑲᑐᔾᔨᖃᑎᒌᑦ ᓯᕗᓪᓕᐅᓐᓂᖃᒐᔪᖏᑦᑐᑦ ᐃᓄᓐᓄᑦ 
ᐱᔪᒪᓂᕆᔭᐅᔪᓂᑦ ᐅᕝᕙᓘᓐᓃᑦ ᐊᑦᑕᓇᐃᖅᓯᒪᓂᕐᒧᑦ, ᑭᓯᐊᓂᓕ 
ᐱᓕᕆᐊᖃᕐᓂᖅᓴᐅᔪᑦ ᐊᖏᓛᖑᑎᑦᑎᓪᓗᑎ ᐱᔪᓐᓇᐅᑎᖏᓐᓂ ᐊᒻᒪ 
ᐱᔪᓐᓇᕐᓂᖃᖅᑎᑕᐅᓂᕐᒧᑦ ᐸᓖᓰᑦ.

NPF ᓴᖅᑭᑎᑦᑎᑲᓐᓂᖅᑐᑦ ᒫᓐᓇᐅᔪᒥᑦ 
ᖃᓄᐃᓕᖓᓂᕆᔭᖏᓐᓂ, ᐅᖃᖅᑐᖅ.

“ᓴᓐᖏᔪᒻᒪᕆᐅᔪᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᓂᕐᒧᑦ ᐱᖅᑯᓯᓂᑦ 
ᑭᓱᑐᐃᓐᓇᐃᑦ ᑕᐃᒪᐃᓕᖓᑏᓐᓇᖅᑐᒋ ᓱᕋᑦᑕᐅᓇᑎ.”63

ᓄᓇᕗᑦ ᒐᕙᒪᒃᑯᑦ, ᐱᓯᒪᔭᐅᖏᓐᓇᕐᓂᖏᓐᓄᑦ ᒫᓐᓇᐅᔪᒥᑦ 
ᖃᓄᐃᓕᖓᓂᕆᔭᖏᓐᓂ ᐊᑐᖅᑕᐅᓂᖓ ᐸᓖᓯᓕᕆᓂᕐᒧᑦ, ᐊᔾᔨᐸᓗᖓᓂ 
NPF, ᑐᓂᓯᔭᐅᓂᖅᓴᐅᔪᑦ ᑮᓇᐅᔭᓂᑦ ᒐᕙᒪᑐᖃᒃᑯᓐᓂᑦ ᑐᓂᔭᐅᓗᑎ 
ᒐᕙᒪᑐᖃᒃᑯᑦ ᑎᒥᖓᓐᓄᑦ.

ᐅᓪᓗᒥᐅᔪᖅ ᐱᓇᓱᐊᖅᑕᐅᔪᑦ 
“ᓄᓇᕗᑦ ᒐᕙᒪᒃᑯᑦ ᐱᓕᕆᐊᖃᕐᓂᖅᓴᐅᔪᑦ ᐋᖅᑭᒍᑎᖃᓂᕐᒧᑦ ᐃᓄᓐᓂᑦ 
ᐊᒻᒪ ᐸᓖᓯᒃᑯᓐᓂᑦ ᐱᓕᕆᐊᓪᓗᐊᑕᖃᖅᑐᑎᑦ ᐃᓕᔭᐅᓯᒪᔪᖅ ᐱᕈᑎᑦᑎᓂᕐᒧᑦ 
ᑲᑎᓐᖓᖃᑎᒋᓐᓂᕐᒥᑦ ᐸᓖᓯᒃᑯᑦ ᐊᒻᒪ ᓄᓇᕗᒻᒥ ᓄᓇᓖᑦ,” ᓄᓇᕗᑦ 
ᒐᕙᒪᒃᑯᑦ ᐅᖃᐅᔾᔨᓚᐅᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂ 
ᑖᒃᑯᓂᖓ ᐅᓂᒃᑳᓂᑦ. 

ᑎᑭᓐᓂᐊᕐᓗᒍ ᑖᓐᓇ ᐋᖅᑭᒍᑎᖃᕐᓂᐅᔪᖅ, “ᐊᖏᔪᒥᑦ 
ᖁᕝᕙᕆᐊᖅᑎᑦᑎᓂᐊᖅᑐᑦ ᐊᒥᓲᓂᖏᓐᓄᑦ ᐸᓖᓰᑦ ᐱᓕᕆᐊᖃᕐᓂᖅᓴᐅᔪᑦ 
ᓄᓇᓕᒻᒥ ᐸᓖᓯᓕᕆᓂᕐᒧᑦ ᐊᒻᒪ ᐃᓚᒋᔭᐅᑎᑦᑎᓂᕐᒧᑦ 
ᐅᐸᔅᓯᖅᑳᖃᑦᑕᖏᑦᑐᑦ ᑐᐊᕕᕐᓇᖅᑐᓄᑦ.” 

ᒪᓕᒐᓕᕆᔨᒃᑯᑦ “ᐃᖅᑲᓇᐃᔭᖃᑎᖃᕐᒥᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᓴᖅᑭᑎᑦᑎᓗᑎ ᓄᓇᕗᒻᒥ ᐸᓖᓰᑦ ᑲᑎᒪᔨᖏᑦ ᐃᑲᒧᕐᓂᐊᖅᑐᑦ ᑕᒪᒃᑯᐊ 
ᓯᕗᓪᓕᐅᔾᔭᐅᔭᕆᐊᓖᑦ ᐋᖅᑭᑦᑕᐅᓯᒪᔪᑦ RCMP V ᖃᒡᒍᑐᖅᓯᒪᔪᒧ 
ᑕᑯᔅᓴᐅᑎᑦᑎᓗᑎ ᓄᓇᓕᒻᒧᑦ ᐃᓱᒫᓘᑕᐅᔪᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ.” 

“ᐊᓪᓚᐃᑦ ᐊᒻᒪ ᐃᓄᐃᑦ ᐸᓖᓯᓕᕆᓂᕐᒧᑦ ᐱᓕᕆᐊᖅ (FNIPP) 
ᐱᐅᔪᓂᑦ ᐱᕕᔅᓴᖃᖅᑎᑦᑎᔪᑦ ᖁᕝᕙᕆᐊᕐᓗᒋᑦ ᐊᒥᓲᓂᖏᑦ ᐸᓖᓰᑦ 
ᓄᓇᕗᒻᒥ ᐱᓕᕆᐊᓪᓗᐊᑕᖃᖅᑐᑦ ᓄᓇᓕᒻᒥ ᐃᓚᒋᔭᐅᑎᑦᑎᓂᕐᒥᑦ, 
ᐱᕋᔭᑦᑕᐃᓕᑎᑦᑎᓂᕐᒥᑦ, ᐃᖅᑲᓇᐃᔭᖅᑎᑖᓂᕐᒥᑦ, ᐃᓄᓐᓂᑦ 
ᐊᑦᑕᓇᐃᖅᓯᒪᑎᑦᑎᓂᕐᒥᑦ,” ᐱᓕᕆᕕᒃ ᐅᖃᖅᑐᑦ.64

ᑖᒃᑯᐊ ᐱᓇᓱᐊᖅᑕᐅᔪᑦ ᐊᓯᐊᒎᕈᑎᔅᓴᐃᑦ ᐊᑐᖅᑕᐅᓂᖓ 
ᑮᓇᐅᔭᖃᖅᑎᑕᐅᒍᓐᓃᕐᓂᖏᓐᓄᑦ ᐃᖏᕋᓯᒋᐊᕐᓂᐅᔪᖅ 
ᐋᖅᑭᓱᐃᒃᑲᓂᕐᖓᑕ ᒫᓐᓇᐅᔪᒥᑦ ᐊᑐᖅᑕᖏᓐᓂ ᓱᓕᔪᓂᑦ 
ᐊᓯᔾᔩᖏᖔᖅᑐᑎ ᐱᓕᕆᒋᐊᖃᖅᑕᖏᓐᓂ ᐸᓖᓯᒃᑯᑦ ᐃᓅᖃᑎᒌᑦᑐᓂᑦ. 

ᐊᑕᐅᓯᖅ ᖃᐅᔨᒪᓂᖃᖅᑐᖅ ᐱᓇᓱᐊᖁᔨᔪᖅ ᑕᐃᒪᐃᑦᑐᓂᑦ ᑖᒃᑯᓂᖓ, 
ᑐᓐᖓᕕᒋᓪᓗᒋᑦ ᐋᖅᑭᓱᐃᑲᓐᓂᖅᑕᐅᔪᓂᑦ, “ᖃᓄᐃᓐᓂᖃᖅᑎᑦᑎᓂᕐᒧᑦ 
ᑐᕌᖅᑕᐅᔪᑦ,” ᓇᓗᓇᐃᖅᑕᐅᓯᒪᔪᖅ ᐅᓇᐅᓪᓗᓂ “ᓴᖑᓂᖃᖅᑐᑦ 
ᐊᖏᓪᓕᒋᐊᖅᑕᐅᓪᓗᓂ ᖃᓄᐃᓕᑎᑦᑎᓂᕐᒧᑦ ᐊᒻᒪ ᐸᓖᓯᓕᕆᓂᕐᒧᑦ” ᐊᒻᒪ 
“ᓇᓗᓇᐃᖅᑕᐅᓯᒪᔪᑦ ᐱᓕᕆᑎᑦᑎᑲᓐᓂᖅᑐᑎᑦ ᐸᓖᓯᒃᑯᓐᓄᑦ ᐱᔨᑦᑎᖅᑕᓂᑦ.” 
ᑖᒃᑯᐊ ᐱᓇᓱᐊᖅᑕᐅᔪᑦ “ᑕᐃᒪᐃᓐᓂᖃᖅᓯᒪᔪᑦ ᐊᑖᓂ ᒐᕙᒪᒃᑯᑦ 
ᓂᕈᐊᖅᑕᐅᖃᑦᑕᖅᑐᓂᓕᒫᓂᑦ [ᑲᓇᑕᓕᒫᒥᑦ].”65

ᐊᑖᓃᑦᑎᓪᓗᒋᑦ ᑕᐃᒪᓐᓇ “ᖃᓄᐃᓕᑎᑦᑎᓂᕐᒧᑦ ᑐᕌᖅᑕᖏᑦ” ᑭᒃᑯᑦ 
ᖃᓄᐃᑎᑕᐅᓂᖃᖅᑲᑦ? ᑎᒍᔭᐅᓯᒪᔪᑦ ᑭᓪᓕᓯᓂᐊᖅᑕᐅᓯᒪᔪᑦ ᐅᓂᒃᑳᖅᑐᑦ 
ᑕᒪᑐᒥᖓ: ᑕᐃᒃᑯᐊ ᐃᓚᐃᓐᓈᖅᑕᐅᕙᑦᑐᑦ ᐊᒻᒪ ᐊᔪᖅᓴᖃᑦᑕᖅᑐᑦ ᐊᒻᒪ  
ᐱᔪᓐᓇᐅᑎᖃᖅᑎᑕᐅᖏᑦᑐᑦ. ᓄᓇᕗᑦ, ᖃᓂᒋᔭᖓᓂ 86 ᐳᓴᓐᑎ ᐃᓄᐃᑦ, 
ᖁᕝᕙᓯᓛᖑᓚᐅᖅᑐᑦ ᓂᕿᓄᑦ ᐊᑦᑕᓇᐃᖅᓯᒪᖏᓂᕐᒧᑦ66 ᐊᒻᒪ ᓱᕈᓰᑦ 
ᐊᔪᖅᓴᕐᓂᖏᓐᓄᑦ ᑲᓇᑕᒥ 2020.67

ᐱᖅᑯᓯᑐᖃᐅᓯᒪᔪᓂᑦ, ᓄᓇᕗᒻᒥ, ᐊᒥᓲᓂᖅᓴᐃᑦ ᐸᓖᓰᑦ ᑐᑭᖃᖅᑐᖅ 
ᐱᕋᔭᓐᓂᕐᒧᑦ ᐃᖅᑲᖅᑐᕋᔅᓴᑲᓐᓂᐅᔪᑦ ᑐᓂᔭᐅᔪᑦ ᐊᑕᐅᓯᕐᒧᑦ ᐸᓖᓯᒧᑦ, 
ᑕᐃᒪᓕ ᐱᔾᔪᑎᖃᑦᑎᐊᕈᓐᓇᖅᑐᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐱᓇᓱᐊᖅᑕᖏᑦ ᓴᖅᑮᓂᖃᕈᓐᓇᖅᑐᑦ ᐊᒥᓱᒃᑲᓂᕐᓂ ᓄᓇᕗᒻᒥ ᐃᓄᐃᑦ, 
ᐱᔭᕆᐊᖃᖅᑐᑦ ᐃᑉᐱᒋᔭᐅᓂᕐᒧᑦ ᐃᓅᖃᑎᒌᓐᓂᕐᒧᑦ ᕿᑎᖓᓄᐊᓂᕐᒧᑦ, 
ᑎᒍᔭᐅᖔᖃᑦᑕᖅᑐᑦ. 

“ᐋᖅᑭᒋᐊᖅᑎᑦᑎᓂᐅᔪᖅ ᐱᓕᕆᐊᖃᓗᐊᕋᓗᐊᖅᑎᓪᓗᒍ ᓇᓗᓇᐃᖅᓯᒪᔪᓂᑦ 
ᐊᓯᔾᔩᓗᑎ ᐸᓖᓯᒃᑯᑦ ᐊᑐᐊᒐᖏᓐᓂ, ᐊᑐᖅᐸᑦᑕᖏᓐᓂ, 
ᐃᖅᑲᓇᐃᔭᖅᑎᑦᑎᓂᕐᒥᑦ, ᐊᓯᖏᓪᓗ, ᑮᓇᐅᔭᖃᖅᑎᑕᐅᒍᓐᓃᕐᓂᖏᑦ 
ᐱᓕᕆᐊᖃᓗᐊᖅᑐᑦ ᓴᖑᑎᑦᑎᓂᕐᒥᑦ ᐃᓅᖃᑎᒌᓐᓂᕐᒧᑦ ᑎᑎᕋᖅᑕᐅᓯᒪᔪᑦ 
ᐸᓖᓯᓕᕆᓂᕐᒧᑦ ᐊᒻᒪ ᐃᓱᒪᒋᔭᐅᓂᖓ ᑖᒃᑯᐊ ᐸᓖᓰᑦ ᓄᓇᓕᑦᑎᓐᓂ 
ᐊᑦᑕᓇᐃᖅᓯᒪᑎᑦᑎᕙᑦᑐᑦ,” ᕼᐊᓕᐹᒃ ᐅᓂᒃᑳᖏᑦ ᐅᖃᖅᑐᑦ.68

ᓄᓇᕗᑦ ᑐᓂᖓᕕᒃ ᑎᒥᖓᑦ ᖁᓚᕐᓂᖃᖅᑐᑦ 
ᐃᖅᑲᓇᐃᔭᖅᑎᑦᑎᑐᐃᓐᓇᓂᕐᒥᑦ ᐃᓄᒃᑲᓂᕐᓂᑦ ᐸᓖᓯᒃᑯᓐᓄᑦ, 
ᒐᕙᒪᑐᖃᒃᑯᑦ ᑎᒥᖓ ᐊᐅᓚᑕᐅᔪᑦ ᓯᕗᓪᓕᐅᔾᔭᐅᔭᕆᐊᓕᓐᓄᑦ ᐋᑐᕚᒥ 
ᐊᒻᒪ ᓴᐳᒻᒥᔭᐅᓚᐅᖅᑐᑦ ᓴᓐᖏᔪᓄᑦ ᑲᓇᑕᒥ ᑲᑐᔾᔨᖃᑎᒌᓄᑦ, ᐊᖏᔪᒥᑦ 
ᐊᑦᑐᐃᓂᖃᓂᐊᖅᑐᖅ ᓄᓇᕗᒻᒥ ᓄᓇᓕᖏᓐᓄᑦ. 

ᑭᐊᓕ ᕼᐊᓇ−ᒫᕙᑦ ᐃᓕᓐᓂᐊᕐᓂᓕᕆᓂᐅᔪᖅ ᐃᑲᔪᖅᓯᒪᔪᖅ 
ᐊᑐᓕᖅᑎᑕᐅᓂᖓ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᑦ ᒐᕙᒪᑐᖃᒃᑯᑦ 
ᐊᓄᓪᓚᔅᓰᕕᖏᓐᓂ ᑕᑯᔅᓴᐅᑎᑦᑎᓂᖅᓴᐅᓗᑎ ᑎᒍᔭᐅᓯᒪᔪᑦ 
ᐃᓄᒋᐊᓐᓂᖏᓐᓄᑦ. 

ᐱᓕᕆᕕᐅᔪᑦ ᐱᐅᓂᖅᓴᐅᓱᒋᔭᐅᔪᑦ, ᓲᕐᓗ ᐃᓐᓇᐅᓂᖅᓴᓂᑦ 
ᐊᖏᔪᖅᑳᖃᖅᑐᑎ, ᓯᐊᒻᒪᖃᑦᑕᖅᑐᓂ ᐅᑉᐱᕆᔭᐅᓪᓗᓂ. ᐅᖃᐅᑎᔭᖏᑦ 
ᓄᓇᕗᑦ ᑐᓐᖓᕕᒃ ᑎᒥᖓᑦ

“ᑕᐃᒪᐃᓐᓂᖓᓄᑦ ᐱᐅᓂᖅᓴᐅᔪᖅ ᐊᕐᓇᐃ ᐸᓖᓰᑦ ᐊᕐᓇᐃᑦ, ᐆᑦᑑᑎᒋᓗᒍ? 
ᐋᒡᒐᐅᔪᓐᓇᖅᑐᖅ ᐱᔾᔪᑎᒋᓪᓗᒍ ᐱᔪᓐᓇᕐᓂᖃᓂᕐᒧᑦ ᐊᑦᑐᐊᓂᖃᕐᓂᖏᑦ 
ᖃᓄᐃᓕᑎᑦᑎᔪᓐᓇᕐᓗᓂ ᓱᓕ ᑕᕝᕙᓃᑦᑐᖅ,” ᐅᖃᖅᑐᖅ.  

“ᐊᑑᑎᖃᑦᑎᐊᓂᖅᓴᐅᒐᔪᑦᑐᑦ ᓇᓗᓇᐃᖅᑐᒋᑦ ᐱᔨᑦᑎᕈᑎᑕᖃᖅᑐᖅ 
ᐃᓄᓐᓄᑦ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ, ᖁᐊᖅᓵᖅᓯᒪᓂᕐᒧᑦ, 
ᐅᕝᕙᓘᓐᓃᑦ ᐊᔪᓕᕈᑎᖃᓂᕐᒧᑦ ᐃᓱᒫᓘᑕᐅᔪᑦ − ᐱᔪᓐᓇᕐᓗᑎ ᑖᒃᑯᓄᖓ 
ᐃᓄᓐᓄᑦ ᓴᖑᑎᑕᐅᓗᑎ ᐱᕋᔭᑦᑎᐅᒍᓐᓇᖅᑐᑦ ᐊᑐᖅᑕᐅᔪᒦᒍᓐᓃᕐᓗᑎ.”69

ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐸᓖᓯᒃᑯᑦ ᓴᖅᑭᑎᑦᑎᓚᐅᖅᑐᑦ 
ᑲᑐᑎᑕᐅᔪᓂᑦ ᑐᑭᒧᐊᕈᑎᓂ ᐅᓂᒃᑳᑦ ᐊᕐᕌᒍᓂ ᐱᖓᓱᓂᑕᒫᐸᓗᒃ. 

ᑖᒃᑯᐊ ᐅᓂᒃᑳᑦ ᐅᓗᓕᖃᖅᑐᑦ ᓇᓗᓇᐃᖅᓯᒪᖏᑦᑐᓂᑦ ᑐᕌᒐᕐᓂᑦ 
ᐊᑐᖅᑕᐅᑲᓐᓂᕋᔪᑦᑐᑦ ᐊᒻᒪ ᐱᖃᓯᐅᔾᔨᖏᑦᑐᑦ ᑕᖏᓕᓐᓂᑦ 
ᖃᓄᐃᓘᕐᓂᖏᓐᓄᑦ ᖃᐅᔨᓴᖅᑕᐅᓯᒪᔪᑦ ᐅᕝᕙᓘᓐᓃᑦ 
ᑲᔪᖏᖅᓴᐃᔾᔪᑎᓂᑦ. 

ᐊᑐᓂ ᑭᖑᓪᓕᖅᐹᑦ ᐅᓂᒃᑳᑦ, 2016−ᒨᖓᔪᑦ, ᐱᐊᓯᐅᔾᔨᔪᑦ 
“ᐱᕋᔭᑉᑕᐅᕙᑦᑐᓂᑦ ᐊᑦᑎᓪᓕᑎᑦᑎᒋᐊᕐᓂᖅ/ᐊᑐᖅᑕᐅᑦᑕᐃᓕᑎᑦᑎᓂᕐᒥᑦ” 
ᓯᕗᓪᓕᐅᔾᔭᐅᓪᓗᓂ − ᓇᓗᓇᖏᑦᑐᖅ ᑕᒪᓐᓇ ᑲᔪᓯᑦᑎᐊᖅᓯᒪᖏᑦᑐᖅ. 
ᒪᕐᕉᒃ ᑭᖑᓪᓕᖅᐹᓂ ᐱᖓᓱᓂᑦ ᐅᓂᒃᑳᑦ ᑎᑎᕋᖅᓯᔪᑦ 
“ᓴᖅᑭᔮᖅᑎᑕᐅᓗᓂ ᐃᓄᓐᓄᑦ ᐅᑉᐱᕆᔭᐅᓂᕐᒧᑦ” ᐃᓄᓐᓄᑦ.70

ᓇᓗᓇᐃᖅᓯᒪᔪᖅᑕᖃᖏᑦᑐᖅ ᐸᕐᓇᐅᒻᒥᑦ ᑎᑭᓪᓗᑦ ᑖᒃᑯᐊ ᑐᕌᒐᐅᔪᑦ, 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᖃᐅᔨᓴᕋᔅᓴᐅᓂᖏᓐᓄᑦ ᑖᒃᑯᐊ ᐸᓖᓯᒃᑯᑦ 
ᑲᔪᓯᓯᒪᑦᑎᐊᕐᓂᖏᓐᓄᑦ. ᑕᐃᒪᐃᓕᖓᑎᓪᓗᒍ, ᐊᒥᓱᒃᑲᓐᓃᑦ ᐊᒻᒪ 
ᐊᒥᓱᒃᑲᓐᓃᑦ ᑮᓇᐅᔭᐃᑦ ᑐᓂᔭᐅᔪᑦ ᑖᒃᑯᓄᖓ ᑐᕌᒐᕐᓄᑦ. 

ᓈᒻᒪᓐᓂᖃᖏᑦᑐᖅ ᐸᓖᓯᒃᑯᓐᓄᑦ ᐊᒻᒪ ᐃᓄᓐᓄᑦ
ᓄᓇᕗᒻᒥ ᐸᓖᓯᒃᑯᑦ ᐊᔭᐅᖅᑕᐅᔪᑦ ᓯᕗᒃᑲᑕᖅᑐᑦ ᐋᖅᑭᒍᑎᖃᓂᖏᓐᓄᑦ 
ᒐᕙᒪᑐᖃᒃᑯᑦ ᐊᒻᒪ ᐃᓄᐃᑦ. ᑕᒪᓐᓇ ᓈᒻᒪᖏᑦᑐᖅ ᐃᓂᖓᓅᖅᑎᓪᓗᒋᑦ 
ᐸᓖᓰᑦ, ᐸᓖᓰᑦ ᑎᑭᒐᔪᖃᑦᑕᖅᑐᑦ ᐸᓖᓯᓕᕆᓂᕐᒥᑦ ᐊᑐᓚᐅᖅᓯᒪᑦᑎᐊᕋᑎ 
ᐅᕝᕙᓘᓐᓃᑦ ᖃᐅᔨᒪᓂᖃᕐᓇᑎ ᐅᕝᕙᓘᓐᓃᑦ ᐱᓕᕆᖃᑎᖃᓚᐅᖅᓯᒪᓐᓇᑎ 
ᐃᓄᓐᓂ, ᐅᖓᓯᑦᑐᒥ ᒐᕙᒪᖃᕐᕕᐅᔪᑦ ᐅᕝᕙᓘᓐᓃᑦ ᐊᓯᖏᑦ 
ᓄᓇᖃᖅᑳᖅᓯᒪᔪᑦ ᐃᓄᖏᓐᓂ. ᑕᒪᓐᓇ ᐱᓪᓚᕿᐅᖏᑦᑐᓄᑦ 
ᑐᕌᒐᐅᔪᖅ ᐱᔾᔪᑎᒋᓪᓗᒍ ᐅᐊᑦᑎᐊᕈᕐᓂᓴᕐᓂᑦ ᖁᐊᖅᓵᖅᓯᒪᓂᕐᒧᑦ 
ᐃᓄᐃᑦ ᐊᑐᖅᓯᒪᔭᖏᑦ ᐸᓖᓯᒃᑯᓐᓂᑦ. ᖃᓄᐃᓐᓂᕆᔭᖏᑦ ᑖᔅᓱᒥᖓ 
ᐱᓪᓚᕿᐅᖏᑦᑐᓂᑦ ᐊᒻᒪ ᓈᒻᒪᖏᑦᑐᓂᑦ ᐊᑐᖅᑕᐅᓂᖓ ᓇᓗᓇᐃᖅᓯᓯᒪᔪᑦ 
ᐱᐅᖏᑦᑑᖏᓐᓇᖃᑦᑕᖅᑐᓂ ᑕᒪᒃᑭᓐᓄᑦ ᐃᓄᓐᓄᑦ ᐊᒻᒪ ᐊᑕᐅᓯᒡᒍᑎᓄᑦ 
ᐸᓖᓯᓄᑦ. ᐱᔾᔪᑎᒋᓪᓗᒍ ᐱᔪᓐᓇᐅᑏᑦ ᐊᔾᔨᒌᖏᓐᓂᖏᓐᓄᑦ, ᐃᓄᐃᑦ 
ᐊᖏᓂᖅᓴᒥ ᐊᔅᓱᕈᕈᖃᑦᑕᖅᑐᑦ. 

ᒫᓐᓇᐅᔪᒥᑦ ᐊᖏᔪᖅᑳᖓ ᐸᓖᓯᒃᑯᑦ ᓄᓇᕗᒻᒥ 
“V ᐊᒡᒍᑐᖅᓯᒪᔪᒥᑦ”, ᓲᕐᓗ ᐊᓯᒋᒪᐅᖅᑕᖏᑎᑐᑦ 
ᓯᕗᓪᓕᐅᓚᐅᖅᑐᑦ, ᐱᔪᒪᓂᖃᑦᑎᐊᖅᑐ 
ᐸᓖᓯᓕᕆᓂᕐᒥᑦ ᐱᐅᔪᓂᑦ ᐱᑕᖃᖅᑎᑦᑎᓗᑎ 
ᐱᖅᑯᓯᓄᑦ ᐃᑉᐱᒋᔭᖃᕐᓗᑎ ᓄᓇᕗᒻᒥ.

ᐅᖃᐅᑎᓚᐅᖅᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ 
ᐃᖅᑲᓇᐃᔭᕐᓂᕋᖅᑐᓂ ᓴᖅᑭᑎᑦᑎᓗᑎ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᓂᑦ. 

ᐅᖃᓚᐅᖅᑐᖅ ᒫᓐᓇᐅᔪᒥᑦ ᐸᕐᓇᐅᑎᑕᖃᖏᑦᑐᖅ 
ᐃᓚᒋᓕᐅᔾᔭᐅᓗᑎ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᐅᕝᕙᓘᓐᓃᑦ ᐊᓯᖏᓐᓂ ᐃᓄᓕᕆᓂᕐᒧᑦ 
ᐱᔨᑦᑎᕋᐅᑎᖃᖅᑎᑦᑎᔪᓂᑦ ᐃᓗᐊᓂ ᐸᓖᓯᒃᑯᓐᓂᑦ 
ᓄᓇᕗᒻᒥ, ᑭᓯᐊᓂ ᒪᑐᐃᖓᓂᕋᖅᑐᖅ ᑕᒪᑐᒧᖓ.71

“ᑭᓱᓕᕆᔾᔪᑎᖃᖅᑎᑎᒃᑲᓂᖅᑐᑎ ᐊᓯᖏᓐᓄᑦ 
ᑎᒥᐅᔪᓄᑦ ᐱᔨᑦᑎᖅᑕᓄᑦ ᒥᔅᓯᖃᑦᑎᐊᓂᖅᓴᐅᔪᑦ 
ᓄᓇᕗᒻᒥ,” ᐃᖅᑲᓇᐃᔭᖅᑏᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ(QIA) ᐅᖃᐅᑎᓚᐅᖅᑕᖏᑦ 
ᓄᓇᕗᑦ ᑐᓐᖓᕕᒃᑯᑦ ᑖᐅᑯᓄᖓ ᐅᓂᒃᑳᓄᑦ. 
“ᐃᓄᒋᐊᓐᓂᖏᑦ ᐅᑉᐱᕆᔭᖃᖏᑦᑐᑦ ᐸᓖᓯᒃᑯᓐᓂ. 
ᑭᓪᓕᖃᖅᑎᑦᑎᓂᕐᒥᑦ ᑕᕝᕙᓂ ᐱᐅᔪᒐᔭᖅᑐᖅ 
ᐃᓱᒪᒋᔭᐅᔪᓂᑦ.”72

ᐊᖏᔪᖅᑳᖓᑦ ᐸᓖᓯᒃᑯᑦ ᐅᖃᓚᐅᕐᒥᔪᖅ ᐊᒥᓱᓂᑦ ᐃᓕᒐᔅᓴᖅᑕᖃᖅᑐᖅ 
ᑮᓇᐅᔭᖃᖅᑎᑕᐅᒍᓐᓃᕐᓂᖏᓐᓄᑦ ᐸᓖᓯᒃᑯᑦ ᓅᒋᐊᕐᓂᖓ, ᐱᓗᐊᖅᑐᒥᑦ 
ᓇᓂᓯᓗᓂ ᐃᑲᔪᖅᑐᐃᔪᓂᑦ ᓴᓇᓯᒪᓂᖃᖅᑐᓂᑦ ᑕᑯᒐᔭᖅᑐᓂᑦ 
ᓈᒻᒪᓂᖅᓴᓂᑦ ᐱᓕᕆᐊᖃᑎᖏᓐᓂ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ 
ᐱᓕᕆᔭᐅᒍᓐᓃᕐᓗᑎ ᐸᓖᓯᒃᑯᓐᓄᑦ. 

“ᐱᔾᔪᑎᒋᒐᔭᖅᑕᖓ ᓇᓂᓯᓗᓂ ᑭᓱᓕᕆᔾᔪᑎᓂᑦ ᐊᒻᒪ ᐊᑐᖅᑕᐅᓂᐊᖅᑐᒥᑦ 
ᑕᐃᒪᐃᑎᑦᑎᓗᓂ,” ᐅᖃᓚᐅᖅᑐᖅ. 

ᐅᖃᐅᑎᓚᐅᖅᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕗᓕᒫᒥᑦ, ᐸᓖᓰᑦ 
ᐃᑲᔪᑐᐃᓐᓇᖃᑦᑕᖅᓯᒪᔪᑦ ᐅᖓᑖᓂ  7,000 ᐃᑲᕋᐃᑦ 2022‑ᒥ ᓄᓇᓕᒻᒥ 
ᐱᓕᕆᐊᓕᐅᕐᓂᒃᑯᑦ ᐊᒻᒪ ᑎᒥᐅᔪᓂᑦ, ᐱᓗᐊᖅᑐᒥᑦ ᒪᒃᑯᑦᑐᓄᑦ.73

ᑭᓯᐊᓂᓕ ᑲᑎᑦ ᐃᑲᔪᑐᐃᓐᓇᓂᕐᒧᑦ ᐃᑲᖃᐅᒋᐊᖃᖅᑲᑦ ᒪᒃᑯᑦᑐᓄᑦ, 
ᖃᓪᓗᓈᖅ ᐸᓖᓯ ᖃᓪᓗᓈᑦ ᓄᓇᖓᓃᖔᖅᓯᒪᔪᖅ ᑲᓇᑕᒥ ᐊᔾᔨᒋᑎᑕᐅᓗᓂ 
ᐃᓄᒻᒧᑦ ᖃᐅᔨᒪᔭᖃᖅᑐᓂ ᐱᖅᑯᓯᖏᓐᓂ ᐊᒻᒪ ᐱᖅᑯᓯᑐᖃᕐᓂᑦ ᐊᒻᒪ 
ᐅᐱᒍᓱᑦᑐᓂ ᓴᐳᒻᒥᑦᑎᓂᕐᒧᑦ ᓄᓇᓕᖓᓂ? ᐊᒻᒪ ᓈᒻᒪᑉᐹ ᐊᐱᕆᓗᒋᑦ 
ᐸᓖᓰᑦ ᐃᑲᔪᑐᐃᓐᓇᕐᓗᑎ ᐱᕕᔅᓴᖃᕐᕕᒋᔭᖏᓐᓂ, ᐃᓚᒋᐊᕐᓗᒍ 
ᐃᓅᓯᖏᑦ ᓵᖓᑦᑎᓗᑎ ᐊᔅᓱᕈᓐᓇᖅᑐᓂᑦ ᖃᓄᐃᓕᖓᓂᐅᔪᓂᑦ, 
ᐅᖓᓯᑦᑐᒦᑦᑐᑎ ᐊᕋᖓᓂ? 

“ᐊᒥᓲᓂᖅᓴᐃᑦ ᐸᓖᓰᑦ ᖃᓪᓗᓈᑦ ᓄᓇᖓᓃᖔᐸᑦᑐᑦ, 
ᐊᕐᕌᒎᓐᓂᒃ ᑕᒫᓃᑦᑐᑎ, ᐊᒻᒪ ᐊᓪᓚᓕᖅᑐᑎ, ᑕᐃᒪᐃᓐᓂᖓᓄᑦ 
ᐃᓚᓕᐅᑎᒐᔅᓴᐅᖏᑦᑐᑦ ᓄᓇᓕᒻᒧᑦ,” ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᖅᑲᓇᔭᖅᑎ ᐅᖃᖅᑐᖅ.74

“ᐃᖅᑲᓇᐃᔮᕆᔭᐃᑦ ᐸᓖᓯᒃᑯᓐᓂ, ᐸᓖᓯᓕᕆᓂᐅᖏᑦᑐᒥ 
ᓇᓗᓇᐃᖅᓯᒪᔪᒧᑦ ᓄᓇᓕᒻᒧᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᒧᑦ. ᑖᓐᓇ 
ᑳᓐᑐᕌᒧᑦ ᐊᑐᖅᑕᐅᓂᖓ. ᖁᔭᓕᔭᐅᕙᑦᑐᑦ ᐊᖏᔪᖅᑳᖏᓐᓄᑦ 
ᐋᑐᕚᒥᑦ,” ᕈᑎᓐ ᓄᓇᖃᖅᑳᖅᓯᒪᔪᓂᑦ ᒪᓕᒐᓕᕆᓂᕐᒧᑦ 
ᐱᔨᑦᑎᖅᑕᓂᑦ ᐅᖃᖅᑐᖅ.75

““ᐃᓚᒋᔭᐅᓕᕐᓂᖅ  ᐸᓖᓯᒃᑯᓐᓄᑦ ᑕᑯᓐᓇᑕᐅᖏᑦᑐᖅ ᐱᒻᒪᕆᐅᓪᓗᓂ 
ᐃᖅᑲᓇᐃᔮᒥ ᓄᓇᕗᒻᒥ,” ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᖅᑲᓇᔭᖅᑎ ᐅᖃᖅᑐᖅ. “ᐊᒻᒪ ᐱᑕᖃᖏᓗᐊᖅᑐᖅ ᑲᒪᒋᔭᐅᓂᖏᓐᓄᑦ 
ᑭᖑᓂᐊᒍᑦ. ᐃᓐᓇᐅᓂᖅᓴᐃᑦ ᐃᓄᐃᑦ ᓄᖅᑲᕕᔅᓯᒪᔪᑦ ᐸᓖᓯᒃᑯᓐᓂᑦ, 
ᐱᑕᖃᖏᑦᑐᖅ ᑲᒪᒋᔭᐅᓂᖏᓐᓄᑦ ᑭᖑᓂᐊᒍᑦ. ᐱᓯᒪᔭᕆᐊᖃᖅᑕᖏᑦ 
ᐋᓐᓂᐊᓂᐅᔪᑦ ᐊᒻᒪ ᐱᓯᒪᐃᓐᓇᕐᓗᒋᑦ ᐃᓗᒻᒥᑦ.”76

ᓄᓇᕗᑦ ᒐᕙᒪᒃᑯᑦ ᓂᐱᖃᖏᓐᓂᖓ
ᓄᓇᕗᑦ ᒐᕙᒪᒃᑯᑦ ᓂᐱᖃᖏᓐᓂᖓ 
ᑮᓇᐅᔭᖃᕈᓐᓃᖅᑎᑕᐅᓂᖏᓐᓄᑦ 
ᐸᓖᓯᒃᑯᑦ ᓅᒋᐊᓐᓂᖓᓄᑦ, ᐊᒻᒪ 
ᓯᕗᓕᖅᑎᑕᖃᑦᑎᐊᖏᓐᓂᕐᒧᑦ 
ᐸᓖᓯᓕᕆᓂᕐᒥᑦ ᓄᓇᕗᒻᒥ, 
ᓇᓗᓇᐃᖅᓯᒍᑎᐅᔪᖅ 
ᐱᔭᐅᖏᑦᑐᖅ ᐱᔭᐅᔪᒪᓯᒪᔪᖅ. 

ᓄᓇᕗᑦ ᓴᖅᑭᖅᑎᑕᐅᒻᒪᑦ, 
ᓄᓇᕗᑦ ᒐᕙᒪᒃᑯᑦ ᐃᓄᐃᑦ 
ᒐᕙᒪᒋᒋᐊᖃᓚᐅᖅᑕᖓ ᐃᓄᐃᑦ 
ᓄᓇᖓᓐᓂ. ᑕᐃᒪᐃᑦᑐᖅ, ᑭᓯᐊᓂᓕ, 
ᒐᕙᒪᑐᖃᒃᑯᑦ ᑎᒥᖓ ᐊᒻᒪ 
ᐲᕈᓐᓇᖏᑦᑐᑦ ᐃᓗᐊᓅᖅᑐᓕᒫᓂᑦ 
ᐱᓕᕆᕕᓐᓄᑦ ᐅᑉᐱᕆᔭᐅᔪᓂᑦ 
ᐃᓱᒪᒋᔭᐅᔪᓂᑦ ᐊᒻᒪ ᐱᖅᑯᓯᓄᑦ 
ᐊᑦᑐᐊᓂᓕᓐᓂᑦ ᑖᔅᓱᒧᖓ ᓴᓇᓯᒪᓂᖓᓄᑦ. 

ᐃᓄᐃᑦ ᑭᒡᒐᖅᑐᐃᓂᖃᑦᑎᐊᖏᓐᓂᖏᑦ ᒐᕙᒪᒃᑯᓐᓂᓕᒫᖅ, 
ᖃᐅᔨᔭᔅᓴᐅᓂᑦ ᓯᕗᓕᖅᑎᓂᑦ ᐃᓂᐅᔪᓂᑦ, ᐱᖃᓯᐅᑎᓪᓗᑎ 
ᒪᓕᒐᓕᕆᔨᒃᑯᑦ, ᑕᑯᔅᓴᐅᑎᑦᑎᔪᑦ ᐃᓄᓐᓄᑦ ᒐᕙᒪᐅᖏᑦᑐᖅ. 

ᐃᓚᒋᔭᖓ ᖃᓄᐃᓐᓂᕆᔭᖏᑦ ᑖᔅᓱᒥᖓ ᑲᔪᓯᓯᒪᖏᑦᑐᒥᑦ 
ᖁᕝᕙᓯᓐᓂᖏᑦ ᐃᓗᐊᓃᑦᑐᑦ ᖃᓪᓗᓈᓄᑦ ᐊᐅᓚᑕᐅᔪᑦ 
ᐊᓂᒡᒎᑕᐅᔭᕆᐊᓖᑦ ᐃᓄᓐᓄᑦ ᓴᖅᑭᖅᑎᑕᐅᑦᑎᐊᕆᐊᓖᑦ. ᑕᒪᓐᓇ 
ᑕᑯᔭᐅᔪᓐᓇᖅᑐᖅ ᐃᓚᖏᑦ ᐃᓄᐃᑦ ᐃᓱᒪᒋᔭᖃᕈᓐᓇᖏᑦᑐᑦ ᓄᓇᕗᑦ 
ᐸᓖᓯᖃᖏᓪᓗᓂ. ᑕᑯᔭᐅᔪᓐᓇᕐᒥᔪᖅ ᐊᑦᑎᑦᑐᓂᑦ ᓂᕈᐊᖃᑦᑕᖅᑐᓂᑦ 
ᒐᕙᒪᑐᖃᒃᑯᓐᓄᑦ, ᓄᓇᕗᒻᒧᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᓂᕆᐊᕐᓂᐅᔪᓂᑦ. ᑖᓐᓇ ᑲᔪᓯᓯᒪᖏᓐᓂᐅᔪᖅ ᐃᓱᒪᖅᓱᖅᑐᓄ 
ᐃᓚᒋᔭᐅᖃᑕᐅᓂᖅ ᓄᓇᓕᒻᒥᐅᑕᓅᖅᑕᐅᒋᐊᖃᖏᑦᑐᑦ, ᑭᓯᐊᓂ 
ᐱᑦᑎᐊᖅᓯᒪᓂᖓᖏᑦᑐᓂᑦ ᐃᓱᒪᖅᓱᖅᑐᓂ ᐱᕙᓪᓕᐊᓂᖓ ᓇᒻᒥᓂᖅ. 

ᒪᕐᕉᔫᒃ ᐊᑭᑦᑐᕋᐅᑎᓂᖃᖅᑐᑦ ᐊᑐᖅᑕᐅᓂᖏᑦ ᑲᓇᑕᒥ ᐱᕋᔭᖃᑦᑕᖅᑐᓄᑦ 
ᒪᓕᒐᓕᕆᓂᕐᒧᑦ ᐊᑐᖅᑕᐅᔪᖅ, ᐱᖃᓯᐅᑎᓪᓗᓂ ᐸᓖᓯᓕᕆᓂᖅ,ᐊᑕᐅᓯᖅ 
ᐃᓕᓐᓂᐊᕐᓂᓕᕆᔨ ᐅᖃᐅᑎᔭᐃᑦ ᓄᓇᕗᑦ ᑐᓐᖓᕕᒃ ᑎᒥᖓᑦ.77

ᐊᓯᐊᒍᓪᓕ ᐅᑉᐱᕐᓂᖃᖅᑐᑦ ᐅᕝᕙᓘᓐᓃᑦ ᐅᑭᐅᑕᖅᑐᒨᖅᓯᒪᔪᑦ 
ᐊᑐᖅᑕᐅᓂᖓ. ᑖᓐᓇ ᐊᑐᖅᑕᐅᓂᖓ, ᐱᓯᒪᔭᐅᔪᖅ ᓄᓇᕗᑦ 
ᒐᕙᒪᒃᑯᓐᓄᑦ, ᑕᑯᓐᓇᖅᑕᖏᑦ ᑲᓇᑕᒥ ᐱᔪᓐᓇᐅᑎᕐᔪᐊᑦ ᐊᒻᒪ ᑲᓇᑕᒥ 
ᒪᓕᒐᓕᐅᕐᕕᒃᔪᐊᒥ ᓇᑭᓐᖔᕐᕕᒋᓪᓗᓂᐅᒃ ᐱᔪᓐᓇᐅᑎᖓ. 

ᐊᓯᖓ ᑐᖅᑕᐅᓂᖓ ᓚᓗᓇᐃᖅᑕᐅᓯᒪᔪᖅ ᐱᔭᐅᖔᖅᓯᒪᔪᑦ 
ᒪᓕᒐᓕᕆᓂᕐᒧᑦ. ᑖᓐᓇ ᐊᑐᖅᑕᐅᓂᖓ ᐃᓱᒪᒋᔭᖃᖅᑐᑦ ᑖᒃᑯᐊ 
ᓄᓇᖃᖅᑳᖅᓯᒪᔪᑦ ᑎᒥᖏᑦ ᐱᔪᓐᓇᐅᑎᖏᑦ ᐊᐅᓚᑦᑎᓗᑎ 
ᐃᖏᕋᔪᓂᑦ ᐱᓪᓚᕿᐅᔪᓂᑦ ᑕᐃᒪᐃᖃᑦᑕᑎᓪᓗᒋᑦ ᓇᒻᒥᓂᖅ 
ᒐᕙᒪᖃᕐᕕᖓᓂ ᐅᕝᕙᓘᓐᓃᑦ ᓄᓇᕗᒻᒥ. ᐃᓚᖏᑦ ᑎᒥᐅᔪᑦ ᑕᒪᑐᒥᖓ 
ᐱᓯᒪᔪᑦ ᑎᑭᓐᓂᖃᖅᑐᓂ ᓴᖅᑭᑎᑦᑎᓪᓗᑎ ᓇᒻᒥᓂᖅ ᒪᓕᒐᖏᓐᓂ 
ᐱᔪᓐᓇᐅᑎᖃᕐᓂᖅᓴᐅᔪᑦ ᑲᓇᑕᒥᐅᑕᓄᑦ ᒪᓕᒐᖏᓐᓂ. 

ᑖᔅᓱᒧᖓ ᑐᕌᕐᓂᐅᔪᒨᖓᔪᖅ, ᐱᔭᐅᓯᒪᔪᑦ ᒐᕙᒪᖃᕐᕕᐅᔪᒥᑦ 
ᐊᒻᒪ ᓇᒻᒥᓂᑦ ᐊᐅᓚᑦᑎᓂᒧᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᒻᒪ 
ᒐᕙᒪᑐᖃᒃᑯᑦ ᐃᑲᔪᕋᔭᓐᖑᐊᖅᑕᖏᑦ ᓄᓇᕗᒻᒥ ᓇᒦᓐᓂᓕᒫᖏᓐᓂ, 
ᐱᖃᓯᐅᑎᓪᓗᓂ ᐸᓖᓯᓕᕆᓂᖅ. 

5. ᐸᓖᓯᓕᕆᓂᖅ ᓄᓇᕗᒻᒥ: ᓯᕗᓂᔅᓴᒥ

ᐊᑐᖅᑕᐅᔪᓐᓇᖅᑐᑦ
ᑲᓇᑕᓕᒫᒥ ᐅᓪᓗᒥ, 36−ᖑᔪᑦ ᐃᒻᒥᒧᑦ ᐱᑎᑕᐅᓯᒪᔪᑦ ᐊᓪᓚᐃᑦ 
ᐸᓖᓯᓕᕆᓂᕐᒧᑦ ᐱᔨᑦᑎᖅᑕᑦ ᑮᓇᐅᔭᖃᖅᑎᑕᐅᔪᑦ ᐊᑖᓂ ᒐᕙᒪᑐᖃᒃᑯᑦ 
ᐊᓪᓚᐃᑦ ᐊᒻᒪ ᐃᓄᐃᑦ ᐸᓖᓯᓕᕆᓂᕐᒧᑦ ᐱᓕᕆᐊᖅ (FNIPP). NTI 
ᐅᖃᖃᑎᖃᓚᐅᖅᑐᑦ ᐱᖓᓲᔪᖅᑐᓂᑦ ᑖᒃᑯᓄᖓ ᑎᒥᐅᔪᓄᑦ. 
ᐊᑕᖏᖅᑐᑎ ᓇᓗᓇᐃᖅᓯᓚᐅᖅᑐᑦ ᐃᑉᐱᒍᓱᓐᓂᕋᖅᑐᑎ ᐅᐱᒍᓱᓐᓂᕐᒥᑦ 
ᐱᔨᑦᑎᕈᓐᓇᕐᓗᒋᑦ ᓄᓇᓕᖏᑦ ᑐᕌᓂᖅᓴᐅᓗᑎ ᐱᖅᑯᓯᓄᑦ ᐊᒻᒪ 
ᐱᖅᑯᓯᑐᖃᕐᓄᑦ ᐊᑦᑐᖅᑕᐅᓴᕋᐃᑦᑐᑦ ᓴᓂᐊᓂ ᐊᖏᓂᖅᓴᓂᑦ, 
ᐊᐅᓚᓂᓪᓗᐊᑕᖓ ᐸᓖᓯᓕᕆᓂᕐᒧᑦ ᑎᒥᐅᔪᖅ ᑕᐃᒪᐃᒍᓐᓇᖅᑐᒥᑦ. 
ᐊᑕᖏᖅᑐᑎ ᐃᑉᐱᒍᓱᓐᓂᖃᓚᐅᖅᑐᑦ ᑐᐊᕕᕐᓇᖅᑐᒥᑦ ᐊᒻᒪ 
ᐃᒻᒥᓂᒃ ᐱᔪᓐᓇᐅᑎᖃᓂᕐᒧᑦ ᓇᒻᒥᓂᑦ ᐸᓖᓯᓕᕆᓂᖅ ᑲᒪᒋᓕᕐᓗᒋᑦ, 
ᑕᐃᒪᐃᓐᓂᖓᓄᑦ ᐱᔭᐅᓪᓗᑎ ᐃᓚᖏᑦ ᒪᒥᓴᓂᒧᑦ ᐊᒻᒪ ᖃᓪᓗᓈᓄ 
ᑲᒪᒋᔭᐅᒍᓐᓃᓂᕐᒧᑦ. 

ᑭᓯᐊᓂᓕ FNIPP ᐊᓯᔾᔩᑦᑕᐅᑎᒋᔪᓐᓇᖏᑦᑐᑦ, ᐱᖓᓲᔪᖅᑐᑦ 
ᖃᐅᔨᓴᕐᓂᐅᔪᑦ ᑕᒪᑐᒧᖓ ᑕᑯᔅᓴᐅᑎᑦᑎᔪᑦ. A ᑲᓇᑕᒥ ᐃᓄᓐᓄᑦ 
ᐱᔪᓐᓇᐅᑏᑦ ᐃᖅᑲᖅᑐᐃᕕᒃ ᐃᓱᒪᓕᐅᖅᑕᐅᔪᖅ2022‑ᒥ 
ᓇᓂᓯᓚᐅᖅᑐᑦ ᑖᓐᓇ ᐱᓕᕆᐊᖅ ᐃᓛᓐᓈᖅᑐᓂ ᐱᔾᔪᑎᒋᓪᓗᒍ 
ᐱᑕᖃᑦᑎᐊᖏᓐᓂᖓᓄᑦ ᓈᒻᒪᓐᓂᖓᓄ ᐊᒻᒪ ᐊᔾᔨᒌᖑᖃᑦᑕᖅᑐᓂ 
ᑮᓇᐅᔭᖃᖅᑎᑕᐅᓂᕐᒧᑦ.1 ᑭᖑᓂᐊᒍᑦ ᐃᑲᖅᑐᐃᕕᒻᒧᑦ ᖃᓄᐃᑦᑎᑕᐅᔪᖅ 
ᐅᖃᓚᐅᖅᑐᑦ ᒐᕙᒪᑐᖃᒃᑯᑦ (ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ) 
ᐱᓕᕆᓂᖃᓚᐅᖅᑐᑦ ᐅᐱᒍᓱᓐᓇᖏᑦᑐᒥᑦ.2 ᐅᓇᐅᓕᖅᑎᓪᓗᒍ ᒫᑦᓯ 10, 
2023, the ᑯᐸᐃᒃ ᐅᕐᓂᓗᓐᓂᕐᒧᑦ ᐃᖅᑲᖅᑐᐃᕕᒃ ᐃᓱᒪᓕᐅᖅᑕᐅᔪᖅ 
ᐅᕐᓂᓪᓗᒍᑕᐅᓕᖅᑐᖅ ᐃᖅᑲᖅᑐᐃᕕᒃᔪᐊᖓᒍ ᑯᐸᐃᒃ ᒐᕙᒪᒃᑯᖏᑦ 
ᑲᑉᐱᐊᓱᓐᓂᕐᒧᑦ ᑭᖑᓂᐊᒍᑦ ᖃᓄᐃᓕᓂᖃᖅᑎᑦᑎᓂᐊᖅᑐᓂ ᑲᓇᑕᓕᒫᒥᑦ. 
ᑕᐃᒪᐃᓕᖓᑎᓪᓗᒍ, ᑮᓇᐅᔭᖃᖅᑎᑕᐅᑦᑎᐊᖃᑦᑕᖏᓐᓂᖓ 
ᓇᓗᓇᐃᖅᓯᔪᑦ ᐊᓪᓚᐃᑦ ᐸᓖᓰᑦ ᐱᔨᑦᑎᖅᑕᖏᑦ ᐊᕐᕌᒍᑕᒫᑦ 
ᐊᑐᓗᐊᖃᑦᑕᖅᑐᑦ ᐊᑐᖅᑐᔅᓴᓂᑦ ᐊᒻᒪ ᓇᑲᑎᕆᕙᑦᑐᑎᑦ 
ᑕᐃᒪᐃᒍᓐᓇᓕᕋᐃᒻᒪᑕ, ᐱᖃᓯᐅᑎᓪᓗᑎ ᐱᔭᐅᔭᕆᐊᖃᓪᓚᕆᑐᓂᑦ 
ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᓂᑦ ᓇᒻᒥᓂᖅ ᐸᓖᓯᖏᓐᓄᑦ. 

ᒪᕐᕉᒨᒃ ᖃᓄᐃᑦᑑᓂᖏᑦ ᐊᖏᕈᑏᑦ ᐊᑖᓃᓐᓇᖅᑐᑦ FNIPP: ᐃᒻᒥᓂᒃ−
ᐊᐅᓚᑦᑎᔪᑦ, ᐅᕝᕙᓘᓐᓃᑦ, ᐱᖓᓱᓄᑦ ᑎᒥᐅᔪᓄᑦ ᐊᖏᕈᑦ, ᐅᑯᓇᖓᑦ 
ᒐᕙᒪᑐᖃᒃᑯᑦ ᐊᒻᒪ ᐊᕕᑦᑐᖅᓯᒪᔪᓂᑦ ᒐᕙᒪᐃᑦ ᐊᒻᒪ ᐊᒻᒪ ᐊᓪᓚᐃᑦ 
ᐸᓖᓯᖏᑦ. ᓄᓇᕗᑦ ᓄᓇᓕᒻᒥ ᐸᓖᓯᖃᖏᓐᓂᖓᓄᑦ, ᒪᓕᓐᓂᖃᕋᔭᖅᑐᑦ 
ᓇᒻᒥᓂᖅ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᒥᑦ. ᐱᓕᕆᐊᖅ ᐱᒋᐊᖅᑎᓪᓗ 1991‑ᒥ 
58−ᖑᓚᐅᖅᑐᑦ ᓇᒻᒥᓂᖅ ᐊᐅᓚᑦᑎᔪᑦ ᐸᓖᓯᒃᑯᑦ ᐱᔨᑦᑎᖅᑕᖏᑦ, 
ᐅᓪᓗᒥ 36−ᑐᐃᓐᓇᐅᓕᖅᑐᑦ.3

FNIPP: ᖃᓄᖅ ᐱᒧᓐᓇᕐᒪᖔᑕ
ᓱᓂ, FNIPP ᑎᒍᒥᐊᖅᑐᑦ ᐱᑕᖃᖅᑎᑦᑎᔪᓐᓇᖅᑐᑎᑦ ᐱᑕᖃᕆᐊᖃᖅᑐᓂᑦ 
ᐊᓪᓚᓄᑦ ᐊᒻᒪ ᐃᓄᐃᑦ ᓄᓇᓕᖏᓐᓂ ᓴᖅᑭᑎᑦᑎᓗᑎ ᓇᒻᒥᓂᖅ 
ᐃᑉᐱᒍᓱᓪᓗᑎ ᐊᑦᑕᓇᐃᖅᓯᒪᓂᕐᒧᑦ ᐊᒻᒪ ᐊᑦᑕᓇᔾᔭᐃᓯᒪᒪᓂᕐᒧᑦ. 
ᑮᓇᐅᔭᓕᕆᓂᑦᑎᒍᑦ, ᓄᓇᕗᑦ ᐃᑲᔫᓯᐊᓂᐊᖅᑐᑦ ᐊᑭᖏᓐᓂ 
ᐸᓖᓯᓕᕆᓂᕐᒧᑦ ᐊᖏᕈᑎᓂᑦ ᐅᑯᓇᖓᑦ ᒐᕙᒪᑐᖃᒃᑯᑦ ᐊᒻᒪ 
ᐊᕕᑦᑐᖅᓯᒪᔪᑦ ᐅᕝᕙᓘᓐᓃᑦ ᐅᑭᐅᑕᖅᑐᒥ ᒐᕙᒪᐃᑦ ᐊᕕᔅᓯᒪᔪᑦ 30 
ᐊᒻᒪ 70 ᐳᓴᓐᑎ ᑐᖏᓕᕇᑦᑐᑎ. ᐊᑖᓂFNIPP, ᐊᕕᔅᓯᒪᓂᖏᑦ 52 
ᐊᒻᒪ 48 ᓴᓐᑎ ᒐᕙᒪᑐᖃᒃᑯᑦ ᐊᒻᒪ ᐊᕕᑦᑐᖅᓯᒪᔪᓂᑦ ᐅᕙᓘᓐᓃᑦ 
ᐅᑭᐅᑕᖅᑐᒥ ᒐᕙᒪᐃᑦ.4

ᖃᐅᔨᓴᕐᓂᐅᓚᐅᖅᑐᑦ 2022 FNIPP ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ, 
ᐱᓕᕆᕕᐅᔪᖅ ᐊᐅᓚᓚᑦᑎᖃᑦᑕᖅᑐᖅ, ᓇᓗᓇᐃᖅᓯᓚᐅᖅᑐᑦ 
ᐱᒻᒪᕆᐅᓂᖓᓄᑦ ᐱᓕᕆᐊᖅ. ᐅᓂᒃᑳᑦ ᓇᓗᓇᐃᖅᓯᓚᐅᖅᑐᑦ 
ᑭᓪᓕᓯᓂᐊᖅᑕᐅᓯᒪᔪᓂᑦ ᓄᐊᑕᐅᔪᑦ ᐊᑯᓐᓂᖏᓐᓂ 2004 ᐊᒻᒪ 2018:

• ᓄᓇᓖᑦ ᐊᑖᓂ FNIPP ᐊᑐᕐᓂᖃᓚᐅᖅᑐᑦ 3.5 
ᐳᓴᓐᑎᓂᑦ ᖁᕝᕙᕆᐊᖅᑐᓂ ᐱᕋᔭᖃᑦᑕᖅᑐᓂᑦ 
ᑲᓇᑕᒥᓕᒫᖅ ᐊᑦᑎᓪᓕᒋᐊᖅᑎᓪᓗᒋᑦ 28.5 ᐳᓴᓐᑎ 
(ᐊᔾᔨᒌᖏᓐᓂᖓ 32 ᐳᓴᓐᑎ); 

• ᐋᓐᓂᖅᑎᕆᒧᓄᑦ ᐱᕋᔭᑦᑐᑦ FNIPP ᓄᓇᓕᖏᓐᓂ 
ᖁᕝᕙᕆᐊᓚᐅᖅᑐᑦ 31.9 ᐳᓴᓐᑎᓂᑦ ᐊᒻᒪ ᐊᑦᑎᓪᓕᒋᐊᖅᑐᑎᑦ 
ᑲᓇᑕᒥ 15.5 ᐳᓴᓐᑎᓂᑦ (ᐊᔾᔨᒌᖏᓐᓂᖓ 47.4 
ᐳᓴᓐᑎ) ; ᐊᒻᒪ , 

• ᔮᓐᓄᐊᕆᐊᓕᖅᑎᓪᓗᒍ 2020, ᓄᓇᖃᖅᑳᖅᓯᔪᑦ ᐃᓄᖏᑦ 
30 ᐳᓴᓐᑎᐅᓚᐅᖅᑐᑦ ᑎᒍᔭᐅᓯᒪᔪᓂᑦ ᐃᓄᓐᓂᑦ, , 
ᐱᖃᓯᐅᑎᓪᓗᑎ ᖁᕝᕙᕆᐊᖅᓯᒪᔪᑦ 43.3 ᐳᓴᓐᑎ ᒐᕙᒪᑐᖃᒃᑯᑦ 
ᐱᓕᕆᕕᖏᓐᓂ 2010‑ᒥᓂᑦ ᑲᓇᑕᒥ ᐊᑐᖅᑕᐅᒐᔪᓚᐅᖅᑐᑦ 
ᓄᓇᖃᖅᑳᖅᓯᒪᖏᑦᑐᓄᑦ ᐃᓄᖏᓐᓄᑦ ᐊᑦᑎᓪᓕᒋᐊᓚᐅᖅᑐᑦ 
13.7 ᐳᓴᓐᑎ (ᐊᔾᔨᒌᖏᓐᓂᖃᖅᑐᑦ 51 ᐳᓴᓐᑎ).5

ᐅᓂᒃᑳᑦ ᐅᖃᖅᓯᒪᔪᑦ ᒫᓐᓇᐅᔪᒥᑦ ᑮᓇᐅᔭᖃᖅᑎᑕᐅᓂᕐᒧᑦ 
ᐊᑐᖅᑕᐅᔪᖅ ᐱᑐᖃᐅᓕᖅᑐᖅ ᐊᒻᒪ ᐱᓕᕆᐊᖃᖏᑦᑐᑦ ᐃᓄᓐᓂᑦ 
ᐊᑦᑕᓇᐃᖅᓯᒪᑎᑦᑎᓂᕐᒧᑦ ᐱᔭᐅᔭᕆᐊᓕᖏᓐᓂ FNIPP ᓄᓇᓕᖏᓐᓄᑦ. 
ᖃᓂᒋᔭᐸᓗᐊᓂ ᐊᑕᐅᓯᖅ ᐱᖓᓱᓂᑦ ᐱᓇᓱᐊᕈᓐᓇᖅᑎᑕᐅᔪᑦ ᓄᓇᓖᑦ 
ᐱᔪᓐᓇᖏᑦᑐᑦ ᑮᓇᐅᔭᓂᑦ.6 ᐅᓂᒃᑳᓕᐅᕐᓂᖃᖅᑎᓪᓗᒋᑦ, ᓄᓇᕗᑐᐊᖅ 
ᒐᕙᒪᖃᕐᕕᐅᔪᖅ ᓄᓇᓕᖃᕐᓇᑎ ᐊᑖᓂ FNIPP, ᑭᓯᐊᓂᓕ ᑕᒪᓐᓇ ᒫᓐᓇ 
ᐊᓯᔾᔨᕐᓂᐊᓕᖅᑐᖅ.

Stl’atl’imx ᐊᓪᓚᐃᑦ ᐸᓖᓯᒃᑯᑦ ᐱᔨᑦᑎᖅᑕᖏᑦ (STPS)7

ᑕᑯᔅᓴᐅᓂᕆᔭᖓ
• 10 St’at’imc ᓄᓇᓖᑦ ᓂᒋᖓᑕ ᑲᓇᓐᓇᖓᓂ 
ᐳᕆᑎᔅ ᑲᓚᒻᐱᐊ, ᑲᑎᑦᑐᒋᑦ ᐃᓄᒋᐊᓐᓂᖏᑦ 
ᖃᓂᒋᔭᖓᓂ 5,000 ᐃᓄᖏᑦ 

• ᓴᖅᑭᖅᑎᑕᐅᓯᒪᔪᑦ ᐅᑯᓄᖓ Lillooet Tᐊᓪᓚᐃᑦ 
ᑲᑎᒪᔩᑦ1988−ᒥᑦ ᐸᓖᓯᐅᓂᕐᒧᑦ ᐱᓕᕆᐊᖑᓪᓗᓂ

• ᐊᖏᖃᑎᖃᓚᐅᖅᑐᑦ ᐱᖓᓱᑦ ᑎᒥᐅᔪᑦ ᐊᖏᕈᒻᒥᑦ ᐊᑖᓂ 
FNIPP 1992−ᒥ

• 11 ᐊᖏᖅᑎᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᐊᒻᒪ ᑕᓪᓕᒪᑦ 
ᓄᓇᓕᒻᒥᐅᑕᓂᑦ ᐃᖅᑲᓇᐃᔭᖅᑏᑦ (2020/21) 

• $2.69 ᒥᓕᐊᓐ ᐊᐅᓚᔾᔪᑎᖏᓐᓄᑦ ᐊᑐᖅᑐᔅᓴᐃᑦ (2020/21) 

• ᐊᑐᖅᑕᐅᖃᑦᑕᖅᑐᑦ ᐸᓖᓯᓂᑦ ᐃᓕᓐᓂᐊᑎᑦᑎᓂᒧᑦ ᐊᑖᓂ 
ᐸᓯᓄᑦ ᐱᖁᔭᖅ ᐳᕆᑎᔅ ᑲᓚᒻᐱᐊ (1996)

ᐅᖃᖃᑎᒌᓐᓂᐅᔪᑦ

ᑐᕌᖅᑕᖓ STPS ᐃᒪᐃᓪᓗᑎ “ᐱᑕᖃᖅᑎᑦᑎᓗᑎ ᓄᓇᒻᒦᑦᑐᓄᑦ 
ᐱᔨᑦᑎᖅᑕᐅᔪᑦ ᑕᑯᔅᓴᐅᑎᑦᑎᔪᑦ ᐱᔭᐅᔭᕆᐊᓕᓐᓂᑦ, ᐱᖅᑯᓯᓂᑦ, 
ᑲᓇᑕᒨᖅᑐᓄ ᐱᓕᕆᔭᐅᔭᕆᐊᓖᑦ ᐊᒻᒪ ᐱᔪᓐᓇᐅᑏᖏᑦ St’at’imc 
ᐃᓄᖏᑦ” ᐊᒻᒪ ᓇᓗᓇᐃᕐᓗᒍ ᑖᒃᑯᐊ ᓄᓇᓕᒻᒥᐅᑕᖏᑦ “are 
always treated with dignity and respect.” 

ᐃᒻᒥᒧᑦ ᑭᒡᒐᖅᑐᐃᔨᖃᖅᑐᓂ ᐸᓖᓯᓂᑦ ᑐᑭᖃᖅᑐᖅ ᑖᒃᑯᐊ 
ᐸᓖᓰᑦ ᖃᐅᔨᔭᖏᑦ ᐃᓄᐃᑦ ᐸᓖᓯᒃᑯᑦ ᐱᔨᑦᑎᖅᑕᖏᓐᓄᑦ − 
ᑐᑭᓯᔭᖏᑦ ᐱᖅᑯᓯᑐᖃᕐᓂ ᖁᐊᖅᓵᔅᓯᒪᓂᕐᒧᑦ ᐊᒻᒪ ᐱᖅᑯᓯᖏᑦ. 
ᑕᒡᕗᖓᑦᑕᐅᑎᒋ ᑲᑎᓐᖓᓂᖃᖅᑐᑦ ᓄᓇᓕᓐᓄᑦ ᐊᒻᒪ ᑲᔪᓰᓐᓇᖅᑐᓂ 
ᖃᓄᐃᓘᖃᑦᑕᐅᑎᓂᖏᓐᓄᑦ, ᓇᓪᓕᑭᑕᕐᓂᖃᖏᒻᑕ ᐃᓚᒋᔭᐅᔪᑦ 
ᒪᕐᕉᓐᓂ ᐅᕝᕙᓘᓐᓃᑦ ᑎᓴᒪᓂ ᐊᕐᕌᒍᓂᑕᒫᑦ. 

ᐸᓖᓯᒃᑯᑦ ᐊᐅᓚᑕᐅᔪᑦ ᐸᓖᓯᓄᑦ ᑲᑎᒪᔨᓄᑦ ᐃᓚᒋᔭᐅᓪᓗᑎ ᐊᑐᓂ 
ᓄᓇᓕᓐᓃᖔᖅᓯᒪᔪᑦ, ᑎᒃᑯᐊᖅᑕᐅᓯᒪᔪᑦ ᐊᓪᓚᓄ ᐊᖏᔪᖅᑳᒧᑦ ᐊᒻᒪ 
ᑲᑎᒪᔨᓄᑦ ᑖᒃᑯᓂᖓ ᓄᓇᓕᓐᓂᑦ. 

ᐸᓖᓯᖏᑦ ᐊᔾᔨᖏᓐᓂ ᐃᓕᓐᓂᐊᖃᑦᑕᖅᑐᑦ ᐊᒻᒪ ᐱᔪᓐᓇᐅᑎᓂᑦ 
ᐊᓯᖏᑎᑐᑦ ᓄᓇᓕᒻᒥ ᐸᓖᓯᓄᑦ ᐃᓕᓐᓂᐊᖅᑎᑕᐅᓯᒪᔪᑦ 
ᐊᕕᑦᑐᖅᓯᒪᔪᒥᑦ, ᑭᓯᐊᓂ ᐃᖅᑲᓇᐃᔭᖃᑎᒌᓐᓂᖃᑦᑎᐊᕐᒥᔪᑦ ᑲᓇᑕᒥ 
ᐸᓖᓯᒃᑯᓐᓂ. STPS ᐊᒻᒪ ᐳᕆᑎᔅ ᑲᓚᒻᐱᐊ ᐸᓖᓯᒃᑯᑦ ᒫᓐᓇᐅᔪᒥᑦ 
ᐋᔩᖃᑎᒌᒃᑲᓂᖅᑐᑦ ᓄᑖᒥ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᒻᒥᑦ. 
ᐊᖏᔪᓂᑦ ᖃᐅᔨᓴᓂᖅᑕᖃᓕᕋᐃᒻᒪᑦ, STPS ᐃᑲᔪᕐᓂᐊᖅᑕᖏᑦ 
ᑲᓇᑕᒥ ᐸᓖᓯᒃᑯᑦ, ᐅᕝᕙᓘᓐᓃᑦ ᖃᐅᑕᒫᑦ ᐸᓕᓯᓕᕆᖃᑦᑕᖅᑐᑎ. 

ᐃᓚᒋᔭᐅᓕᕋᓗᐊᖅᑎᓪᓗᒋᑦ FNIPP ᓴᖅᑭᖅᑎᑕᐅᕋᑖᖑᓂᖓᓂ 
ᐊᕐᕌᒍᖓᓂ, STPS ᐊᑦᑕᓇᖅᑐᒦᒍᓐᓇᖅᑐᒥ ᐃᓂᖓᓃᑦᑐᑦ 
ᐱᔾᔪᑎᒋᓪᓗᒍ ᑮᓇᐅᔭᖃᖅᑎᑕᐅᓂᕐᒧᑦ. ᐊᑖᓂ ᐱᓕᕆᐊᒥ 
ᐊᑐᖅᑕᐅᔪᒥᑦ, ᓇᓗᖃᑦᑕᖅᑐᑦ ᑮᓇᐅᔭᖃᖅᑎᑕᐅᓂᐊᕐᒪᖔᑕ 
ᐱᔭᕆᐊᖃᖅᑕᖏᓐᓄᑦ ᐊᑕᐅᓯᕐᒥ ᐊᕐᕌᒍᒥ ᐊᓯᐊᓄ ᐊᕐᕌᒍᒧᑦ. 

ᑭᓯᐊᓂᓕ ᑲᔪᓯᑦᑎᐊᖅᓯᒪᔾᔪᑎᒋᔭᖏᑦ ᐊᔭᐅᖅᓰᓇᖅᑐᑎᑦ ᐊᒻᒪ ᓯᕗᒧᑦ 
ᐃᖏᕋᒋᐊᖅᑐᑎ, ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ ᐊᕕᑦᑐᖅᓯᒪᔪᓂᑦ 
ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᒐᕙᒪᓂᑦ ᐅᖃᕋᓗᐊᖅᑲᑕ – 
ᐋᒡᒑᖅᑕᐅᓂᖅ ᐱᔭᐅᓐᓇᓂ. ᓄᓇᓕᖏᑦ ᐊᑐᖃᑦᑕᖅᓯᒪᔪᑦ 
ᐃᓚᐃᓐᓈᖅᑕᐅᓂᕐᒧᑦ ᐱᓯᒪᔭᐅᑎᓪᓗᒋᑦ ᑲᓇᑕᒥ ᐸᓖᓯᒃᑯᓐᓄᑦ 
− ᑭᓱᒐᓚᐃᑦ ᓲᕐᓗ ᐊᐃᔭᐅᓂᕐᒧᑦ ᐊᒻᒪ ᐋᓐᓂᑎᖅᑕᐅᓂᕐᒧᑦ 
ᑎᒍᔭᐅᓯᒪᕕᒻᒥ ᐅᕝᕙᓘᓐᓃᑦ ᕿᒪᑦᑕᐅᓪᓗᑎ ᐊᑐᕆᐊᒧᑦ 
ᐃᑭᒪᑎᑕᐅᓂᐊᕐᓗᑎ ᐊᖏᕋᒧᑦ. ᑕᓐᓇ ᑲᔪᖏᖅᓴᐃᓂᖃᓚᐅᖅᑐᖅ 
ᓴᖅᑭᑎᑦᑎᓗᑎ ᐊᒻᒪ ᒪᑭᒪᑎᓪᓗᒋ ᓇᒻᒥᓂᖅ ᐸᓖᓯᖏᓐᓄ ᐱᓕᕆᐊᖅ, 
ᓇᒻᒥᓂᖅ ᐸᓖᓯᑖᕈᓐᓇᐅᑎᒋᒪᐅᖅᑕᖏᑦ. 

ᐸᕐᓇᐅᑎᖃᖅᑐᓂ , ᑐᓐᖓᕕᒋᓪᓗᒋᑦ ᓄᓇᓖᑦ ᐱᔪᒪᔭᖏᓐᓂ, 
ᓇᓗᓇᐃᖅᓯᔪᑦ ᐊᓯᔾᔩᕙᓪᓕᐊᔪᑦ ᐊᑐᖅᑕᐅᔪᒥᑦ ᐃᓗᐊᓃᖔᖅᑐᓂᑦ. 
ᐊᑐᓂ ᓄᓇᓖᑦ ᐊᔾᔨᒌᖏᑦᑐᑦ ᐊᒻᒪ ᑐᑭᓯᔭᐅᔪᓐᓇᕐᓗᓂ 
ᐊᒻᒪ ᐊᑐᖅᑕᐅᓗᑎ ᑖᒃᑯᐊ ᐊᔾᔨᒌᖏᓐᓂᖏᑦ ᐊᖏᔪᒥᑦ 
ᐊᔾᔨᒌᖏᓐᓂᖃᖅᑎᑦᑎᔪᑦ STPS ᖃᓄᐃᓘᖃᑦᑕᖅᑕᖏᓐᓂ ᐊᒻᒪ 
ᑲᓇᑕᒥ ᐸᓖᓯᒃᑯᑦ ᐱᑕᖃᖅᑎᒍᓐᓇᖅᑕᖏᓐᓂ. 

ᓯᕗᒧᑦ ᑕᑯᓂᐊᖅᑐᓂ, STPS ᑕᑯᔪᒪᔭᖓ FNIPP ᐊᓯᔾᔨᕐᓗᓂ 
ᐱᓕᕆᐊᒥᑦ ᐱᑕᖃᕆᐊᖃᖅᑐᓄᑦ ᐱᔨᑦᑎᖅᑕᐅᔪᓄᑦ ᖁᓚᕐᓇᐃᖅᓯᒪᓗᑎ 
ᑮᓇᐅᔭᖃᖅᑎᑕᐅᓂᕐᒧᑦ. ᐃᑲᔪᕈᒪᒻᒥᔪᑦᑕᐅᖅ ᐊᓯᖏᓐᓂ ᐊᓪᓚᐃᑦ 
ᐸᓖᓯᓕᕆᓂᕐᒧᑦ ᐱᓕᕆᐊᓂᑦ ᐱᑕᖃᖅᑎᑦᑎᓗᑎ ᐃᓕᓐᓂᐊᓂᕐᒥᑦ, 
ᑐᓂᓯᓂᕐᒥᑦ ᐊᑐᖅᑕᐅᓯᒪᔪᓂᑦ ᐊᒻᒪ ᐱᕈᖅᑎᓪᓗᒍ ᖃᐅᔨᒪᓂᐅᔪᖅ 
ᐊᒻᒪ ᑲᑎᓐᖓᔪᓂᑦ.

ᐱᓕᕆᔭᐅᔪᒥᑦ ᖃᐅᔨᓴᕐᓂᐅᔪᑦ 
ᐱᓕᕆᔭᐅᔪᒥᑦ ᖃᐅᔨᓴᕐᓂᐅᔪᑦ ᐅᕙᓂ ᐃᓚᖓᓂ ᐊᑕᖐᖏᑦᑐᑦ, 
ᑐᓂᔭᐅᔪᑦ ᖃᓄᑐᐃᓐᓇᖅ ᐋᖅᑭᔅᓯᒪᓂᖃᖅᑐᓂᑦ, ᐅᕝᕙᓘᓐᓃᑦ 
ᓇᓗᓇᐃᖅᓯᓂᖃᖏᑦᑐᑦ ᐊᖅᑯᑎᖓᓂ ᓄᓇᕗᒻᒧᑦ. ᐃᓚᒋᔭᐅᔪᑦ ᐊᓪᓚᐃᑦ 
ᐸᓖᓯᖏᑦ ᓇᓗᓇᐃᖅᓯᓚᐅᖅᑐᑦ ᐊᐱᖅᓱᕐᓂᐅᔪᓂᑦ ᓄᓇᕗᑦ ᑐᓐᖓᕕᒃ 
ᑎᒥᖓᓐᓄᑦ, ᐊᑐᓂ ᓄᓇᓖᑦ ᐊᒻᒪ ᒐᕙᒪᖃᕐᕕᐅᔪᑦ ᐊᔾᔨᐅᖏᑦᑐᑦ 
ᐊᒻᒪ ᓴᖅᑭᑎᑦᑎᔭᕆᐊᓖᑦ ᓇᒻᒥᓂᖅ ᐊᖅᑯᑎᖓᓂ ᑐᓐᖓᓂᖃᖅᑐᑦ 
ᓄᓇᓖᑦ ᐱᔪᒪᔭᖏᓐᓂ. 

ᐅᖃᓕᒫᖅᑎᓪᓗᑎᑦ ᐱᓕᕆᔭᐅᔪᒥᑦ ᖃᐅᔨᓴᕐᓂᐅᔪᓂᑦ, ᑭᓯᐊᓂᓕ, 
ᕿᓂᕐᓗᑎ ᐊᑐᖅᑕᐅᖃᑦᑕᖅᑐᓂᑦ ᐊᒻᒪ ᓴᖅᑭᑲᓐᓂᖅᑐᑦ ᑕᑯᓐᓇᖅᑕᐅᔪᑦ, 
ᐊᒻᒪ ᐊᔾᔨᒌᓐᖑᐊᑎᓪᓗᒋᑦ ᑖᒃᑯᓄᖓ ᒫᓐᓇᐅᔪᒥᑦ ᐱᓇᓱᐊᖅᑕᐅᔪᓂᑦ 
ᓄᓇᕗᒻᒥ. ᐃᖅᑲᐅᒪᓂᐊᖅᑯᑎᑦ, ᐊᒻᒪᓗᑦᑕᐅᖅ, ᐃᓚᖏᑦ ᑕᑯᓐᓇᖅᑕᐅᔪᑦ 
ᑮᓇᐅᔭᖃᖅᑎᑕᐅᒍᓐᓃᕐᓂᖏᓐᓄᑦ ᐸᓖᓯᒃᑯᑦ ᓅᒋᐊᓐᓂᖓ. ᐊᒻᒪ 
ᐃᒻᒥᓂ ᐃᓱᒪᒋᓗᑎᑦ ᑭᓲᕙ ᐊᓯᐊᒎᕈᑎᔅᓴᖅ ᐱᓪᓚᕆᐅᔪᖅ ᓄᓇᕗᒻᒥ 
ᖃᓄᐃᓕᖓᒐᔭᕐᒪᖔᖅ.

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 25

ᑕᑯᔅᓴᐅᓂᕆᔭᖓ
• ᒨᕼᐊᒃ ᓄᓇᓕᐅᔪᖅ ᓂᒋᖓᓂ ᓴᐃᓐᑦ ᓗᐊᕋᓐᔅ 
ᑰᖓᓂ, ᐊᑭᖓᓂ ᒫᓐᑐᕆᐅᓪ

• ᓄᓇᓕᒻᒥᐅᑕᐃᑦ 10,000

• ᓴᖅᑭᖅᑎᑕᐅᓚᐅᖅᓯᒪᔪᖅ 1979‑ᒥ ᖃᑎᓐᖓᑦᑎᒍᓐᓃᑎᓪᓗᒋᑦ 
ᐊᒥᐅᕆᐃᓐᑎᐊᓐ ᐸᓖᓯᒃᑯᑦ 

• 36 ᐊᖏᖅᑎᑕᐅᓯᒪᔪᑦ ᐸᓖᓰᑦ, 100ᓄᓇᖃᖅᑳᖅᓯᒪᔪᑦ, 
ᐊᑕᖏᐸᓗᑦᑐᑎ ᓄᓇᓕᒻᒥ ᓄᓇᓕᒻᒦᖔᖅᓯᒪᔪᑦ

• $6.5 ᒥᓕᐊᓐ ᐊᑐᖅᑐᔅᓴᐃᑦ ᐅᑯᑎᒎᓇ FNIPP 
ᐱᖓᓱᓄᑦ ᑎᒥᐅᔪᓄᑦ ᐊᖏᕈᑦ

• ᐊᑐᖅᑕᐅᖃᑦᑕᖅᑐᑦ ᐸᓖᓯᓂᑦ ᐃᓕᓐᓂᐊᑎᑦᑎᓂᕐᒧᑦ, 
ᐊᔾᔨᖏᑎᑐᑦ ᐸᓖᓯᓕᒫᓂ ᑯᐸᐃᒃᒥ, ᒪᓕᑦᑐᒋᑦ 
ᑯᐸᐃᒃ ᐸᓖᓯᓄᑦ ᐱᖁᔭᖅ

• ᖃᓂᒋᔭᐸᓗᖏᓐᓂ 100,000 ᐃᖏᕋᖃᑦᑕᖅᑐᑦ 
ᓄᓇᖏᑎᒍᑦ ᖃᐅᑕᒫᑦ 

ᐅᖃᖃᑎᒌᓐᓂᐅᔪᑦ

ᑲᓇᕚᑭ ᒧᕼᐊᒃ ᑲᑎᒪᔨᖏᑦ ᓴᖅᑭᖅᑎᑕᐅᓯᒪᔪᑦ 
ᐆᑦᑐᕋᐅᑎᐅᔪᓐᓇᖅᑐᓂ ᑲᓇᑕᒥ ᓄᓇᖃᖅᑳᖅᓯᒪᔪᓂᑦ ᑲᑐᔾᔨᖃᑎᒌᑦ 
ᒪᓕᓐᓂᖃᖅᓯᒪᔪᑦ ᐱᔭᐅᓯᒪᔪᓂᑦ ᒐᕙᒪᖃᕐᕕᐅᔪᒧᑦ ᐊᑐᖅᑕᐅᓂᖓ. 
ᑖᓐᓇ ᐱᖃᓯᐅᔾᔨᔪᖅ ᓴᖅᑭᑎᑦᑎᓪᓗᑎ ᓇᒻᒥᓂᖅ ᒪᓕᒐᖏᓐᓂ 
ᖄᖓᒎᕈᑎᖃᖅᑐᑦ ᑲᓇᑕᒥ ᐱᔪᓐᓇᐅᑎᕐᔪᐊᒥᑦ ᐊᒻᒪ ᓴᖅᑭᑎᑦᑎᓪᓗᑎ 
ᓇᒻᒥᓂᖅ ᐱᕙᓪᓕᐊᓂᖓ ᓄᓇᓕᒻᒥᐅᑕᓄᑦ ᑐᔅᓯᕌᖑᔪᓄᑦ ᒪᓕᒐᐃᑦ. 

ᐸᓖᓯᖏᑦ ᓴᖅᑭᖅᑎᑕᐅᓚᐅᖅᑐᑦ 1979, ᐃᓚᒋᔭᐅᔪᑦ 
ᐱᑐᖃᐅᓛᖑᓪᓗᑎ ᐊᓪᓚᐃᑦ ᐸᓖᓯᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᑲᓇᑕᒥ. 
ᓯᕗᓂᑐᖄᓗᐊᒍᑦ FNIPP ᐱᒋᐊᓚᐅᖅᑐᑦ 1992. ᐱᓕᕆᐊᖑᓪᓗᓂ, 
ᐸᓖᓯᓕᕆᓂᖅ ᐱᑕᖃᕆᐊᖃᓪᓚᕆᖏᑦᑐᑦ ᐱᓕᑦᑎᖅᑕᐅᔪᑦ, ᐸᓖᓯᖏᑦ 
ᐃᓕᒋᐊᖃᓚᐅᖅᑐᑦ ᐊᑐᓕᕈᓐᓇᕐᓗᑎ ᓱᒃᑲᓕᔪᒥᑦ ᕿᓚᒥᐅᔪᒥᑦ. 
ᖁᓚᕐᓇᐃᖅᓯᒪᓐᓇᑎ ᑮᓇᐅᔭᖃᖅᑎᑕᐅᓂᕐᒧᑦ, ᐊᔅᓱᕈᖃᑦᑕᖅᑐᑦ 
ᐸᕐᓇᐃᑲᓐᓂᕐᓗᑎ ᐊᕐᕌᒍᒐᓚᒃᑲᓂᕐᓄᑦ ᓯᕗᓂᐊᒍᑦ. 

ᒧᕼᐊᒃ ᑲᑎᒪᔨᖏᑦ ᑳᓇᕚᑭᒥ ᑎᒃᑯᐊᖅᓯᕙᑦᑐᑦ ᐊᖏᔪᖅᑳᖓᓂ 
ᐸᓕᓯᖏᓐᓂ ᐊᑐᓕᖁᔭᐅᔪᓂᑦ ᐸᓖᓯᖏᑦ ᐱᔨᑦᑎᖅᑐᑦ 
ᑲᑎᒪᔨᖏᓐᓄᑦ, ᐊᐅᓚᓂᖃᖅᑐᑦ ᐊᓯᖏᑎᑐᑦ ᐸᓖᓰᑦ ᑲᑎᒪᔨᖏᑦ. 

ᐸᓖᓯᖏᑦ ᐱᔪᓐᓇᕐᓂᖃᑦᑎᐊᖅᑐᑦ  ᑲᑎᓐᖓᔪᓂᑦ, ᑕᕝᕙᓂ 
ᐃᓕᓐᓂᐊᖅᑎᑕᐅᓯᒪᑦᑎᐊᖅᑐᓂ ᖃᐅᔨᓴᖅᑎᖃᖅᑐᑦ ᓇᒻᒥᓂᖅ 
ᐸᓖᓯᖏᓐᓂ − ᐅᖃᖅᑐᑦ ᐱᒻᒪᕆᐅᓪᓗᓂ ᐊᒻᒪ ᐅᐱᒋᑦᑎᐊᖅᑕᖏᑦ. 
La Sûreté du Québec (SQ) ᐊᒻᒪ ᑲᓇᑕᒥ ᐸᓖᓯᒃᑯᑦ 
ᑐᓐᖓᓱᑦᑎᑕᐅᔪᑦ ᑭᓯᐊᓂ ᖃᐃᖅᑯᔭᐅᑎᓪᓗᒋᑦ ᐊᒻᒪ 
ᐱᔭᐅᔭᕿᐊᖃᖅᑎᓪᓗᒋᑦ ᐃᓚᖏᓐᓂ ᖃᐅᔨᓴᓂᕐᒧᑦ ᐊᐅᓚᓂᖏᓐᓄᑦ. 
ᐃᓯᕐᓂᖁᑎ ᐊᓯᐊᒍᑦ, ᐊᑦᑕᓇᕈᑎᖃᕈᓐᓇᖅᑐᑦ ᐸᓖᓯᓄᑦ. 

ᐱᕈᖅᐸᓪᓕᐊᓂᕐᒧᑦ ᐋᓐᓂᐊᖃᑦᑕᕋᓗᐊᖅᑎᓪᓗᒋᑦ, ᐊᑯᓂᐅᔪᒧᑦ, 
ᐊᔅᓱᕈᖅᑐᑎ ᐱᓇᓱᐊᓂᕐᒧᑦ ᐊᑐᑦᑎᐊᖅᓯᒪᔪᑦ, ᐊᖏᔪᖅᑳᖅ ᐸᓖᓯᖏᑦ 
ᐅᖃᖅᑐᖅ. ᑕᐃᒪᐃᑦᑐᖅ ᐱᔾᔪᑎᒋᓪᓗᒍ ᑐᑭᓯᑦᑎᐊᕈᓐᓇᓂᖅᓴᐅᓪᓗᑎ 
ᐊᒻᒪ ᑭᐅᓗᑎ ᓄᓇᓕᖓᓄᑦ: ᐆᑦᑑᑎᒋᓗᒍ, ᐱᓇᓱᐊᕐᓂᖃᐃᓇᖃᑦᑕᖅᑐᑦ 
ᑭᓇᑐᐃᓐᓇᖅ ᑎᒍᔭᐅᔭᕿᐊᖃᕐᒪᖔᖅ, ᐱᔾᔪᑎᒋᓪᓗᒍ 
ᑭᒡᒐᑐᖅᑕᐅᓗᐊᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐃᓄᖏᑦ 
ᒪᓕᒐᓕᕆᓂᕐᒥᑦ ᐊᑐᖅᑕᐅᔪᒥᑦ. 

ᐃᓚᖓ ᐊᖏᓂᖓ ᑲᔪᓯᑦᑎᐊᕐᓂᖏᓐᓄᑦ 
ᐋᒡᒑᖅᑕᐅᒐᐃᒻᒪᑕ ᐱᑐᐃᓐᓇᐅᓐᓇᑎ ‑ FNIPP ᐱᒻᒪᕆᐅᔪᒥᑦ 
ᑮᓇᐅᔭᖃᖅᑎᑕᐅᑦᑎᐊᖅᓯᒪᖏᑦᑐᑦ, ᐆᑦᑑᑎᒋᓗᒍ, ᓄᓇᓕᐅᔪᖅ 
ᓇᒻᒥᓂᖅ ᐊᖏᓚᐅᖅᑐᖅ ᓇᑲᑎᕆᓗᑎ ᐱᔨᑦᑎᖅᑕᓂᑦ ᐊᑭᓕᖅᑕᐅᓗᑎ. 

ᐱᒡᒐᓇᖅᑐᖅ ᐃᖏᕋᓂᖓ, ᑭᓯᐊᓂ ᐱᐅᔫᓯᒪᔪᖅ ᐱᓇᓱᐊᖅᑐᒍ, 
ᐱᑕᖃᖅᑎᓪᓗᒋᑦ ᐅᕝᕙᓘᓐᓃᑦ ᐱᑕᖃᖅᑎᓐᓇᒋᑦ ᐃᑲᔪᕐᓂᖏᓐᓄᑦ 
ᐊᕕᑦᑐᖅᓯᒪᔪᓂᑦ ᐊᒻᒪ ᒐᕙᒪᑐᖃᒃᑯᑦ ᒐᕙᒪᖏᓐᓂ. 

ᓈᒻᒪᑦᑐᓂ ᑮᓇᐅᔭᖃᖅᑎᑕᐅᓗᓂ, ᑕᐃᒪᐃᖁᒥᓇᖅᑐᖅ ᐊᓪᓚᐃᑦ 
ᐸᓖᓯᓕᕆᓂᒧᑦ ᐃᓕᓴᕆᔭᐅᑎᓪᓗᒍ ᐱᑕᖃᕆᐊᖃᖅᑐᑦ ᐱᔨᑦᑎᖅᑕᐅᔪᑦ 
ᐊᑖᓂ ᓄᑖᒥ ᒪᓕᒐᕐᒥ ᐱᓕᕆᐊᖑᑐᐃᓐᓇᖏᓪᓗᓂ ᐊᑖᓂ FNIPP, 
ᐸᓖᓯᖏᑦ ᐃᖅᑲᓇᐃᔭᖅᑎᑦᑎᒐᔭᖅᑐᑦ 14−ᑲᓐᓂᕐᓂᑦᐸᓖᓯᓂᑦ, 
ᐊᑕᖐᓂᖃᕐᓗᑎ ᐊᒻᒪ ᐱᑕᖃᖅᑎᑦᑎᓗᑎ ᐱᔭᐅᔭᕆᐊᖃᖅᑐᓂᑦ 
ᐅᓪᓕᒥᒨᖓᓕᖅᑎᑕᐅᓂᖏᓐᓄᑦ ᓄᓇᓯᐅᑎᖏᑦ. 

ᐊᖏᔪᖅᑳᖅ ᐸᓕᓯᖏᑦ ᐅᖃᐅᔾᔨᒋᐊᕈᑎᒋᓂᖅᐹᖓ 
ᖃᓄᐃᑦᑐᑐᐃᓐᓇᕐᓄ ᐊᓪᓚᓄᑦ, ᓄᓇᖃᖅᑳᖅᓯᒪᔪᑦ ᐅᕝᕙᓘᓐᓃᑦ 
ᐃᓄᐃᑦ ᑎᒥᐅᔪᓂᑦ ᐱᒋᐊᖅᑎᑦᑎᕙᓪᓕᐊᔪᑦ ᓇᒻᒥᓂᖅ ᐊᐅᓚᑦᑎᓂᕐᒧᑦ 
ᐸᓖᓯᓕᕆᓂᕐᒥᑦ ᐅᓇᐅᔪᖅ: ᖃᐅᔨᒪᑦᑎᐊᕐᓗᒋᑦ ᐊᐱᕆᔭᑎᑦ 
ᐃᑲᔪᖅᑕᐅᓂᕐᒧᑦ. ᖃᐅᔨᒪᑎᑕᐅᔪᑦ ᐱᔭᐅᖃᑦᑕᕋᔪᑦᑐᑦ ᐸᓖᓯᒃᑯᑦ 
ᑎᒥᖏᓐᓂ ᓲᕐᓗ ᑲᓇᑕᒥ ᐸᓖᓯᒃᑯᑦ, ᐃᓚᒋᔭᐅᔪᑦ ᖃᓪᓗᓈᑦ 
ᐊᐅᓚᑦᑎᓂᖏᓐᓄᑦ ᐊᑐᐊᒐᖃᖅᑐᑦ ᐊᒻᒪ ᐱᕙᓪᓕᐊᓂᖏᑦ 
ᐊᔾᔨᒋᖏᑕᖏᑦ ᐊᓪᓚᐃᑦ ᐸᓖᓯᒃᑯᑦ ᐱᔨᑦᑎᖅᑕᓂ ᐱᓇᓱᐊᖅᑕᐅᔪᓂᑦ. 
ᐊᓪᓚᐃᑦ ᐊᖏᔪᖅᑳᖓ ᐸᓖᓯᒃᑯᑦ ᑲᑐᔾᔨᖃᑎᒌᖏᑦ (FNCPA) 
ᓴᖅᑭᖅᑎᑕᐅᓚᐅᖅᑐᑦ ᑖᔅᓱᒧᖓ ᐱᔾᔪᑎᖃᖅᑐᑎᑦ ‑ ᐃᑲᔪᕐᓂᐊᕐᓗᒋᑦ 
ᓄᑖᑦ ᐃᓚᒋᔭᐅᔪᑦ ᐊᑖᓂ FNIPP ᐃᓕᕕᒋᓗᒋ ᐅᐊᑦᑎᐊᕉᓯᒪᔪᓂ 
ᐊᑭᑐᔪᓂᑦ ᑕᒻᒪᕈᑎᐅᓯᒪᔪᑦ ᓯᕗᓪᓕᐅᓚᐅᖅᑐᓂᑦ. 

ᑕᑯᔅᓴᐅᓂᕆᔭᖓ
• ᑯᐸᐃᒃᒦᑦᑐᖅ ᖃᓂᒋᔭᖓᓂ 260 ᑭᓚᒦᑕᐃᑦ 
ᐅᐊᓐᓇᖓᓂ ᑯᐸᐃᒃ ᓯᑎ

• ᓄᓇᓕᐅᔪᖅ 15 ᑭᑉᐹᕆᑦᑐᑦ ᑭᓚᒥᑕᐃᑦ, ᖃᓂᒋᔭᖓᓃᑦᑐᑦ 
2,300 ᓄᓇᓕᒻᒥᐅᑕᐃᑦ, ᐊᒥᓱᕈᖃᑦᑕᖅᑐᑦ ᐊᐅᔭᒃᑯᑦ

• ᐊᐅᓚᔾᔪᑎᖏᓐᓄᑦ ᐊᑐᖅᑐᔅᓴᐃᑦ 2021/22 of $2.06 ᒥᓕᐊᓐ

• ᑐᖏᓕᖓᓂ ᐊᖏᖃᑎᒌᒍᑎᓖᑦ ᑲᓇᑕᒥ ᐸᓖᓯᒃᑯᓐᓂᑦ 

ᐅᖃᖃᑎᒌᓐᓂᐅᔪᑦ

ᑲᓇᑕᒥ ᐃᓄᓐᓄᑦ ᐱᔪᓐᓇᐅᑏᑦ ᐃᖅᑲᖅᑐᐃᕕᒃ ᓴᖅᑭᑎᑦᑎᓚᐅᖅᑐᑦ 
ᐃᓱᒪᓕᐅᖅᑕᐅᔪᒥᑦ 2022‑ᒥ ᓇᓗᓇᐃᖅᓯᓪᓗᑎ ᑖᒃᑯᐊ ᐊᓪᓚᐃᑦ ᐊᒻᒪ 
ᐃᓄᐃᑦ ᐸᓖᓯᓄᑦ ᐱᓕᕆᐊᖅ ᐃᓚᐃᓐᓈᑎᑦᑎᔪᑦ ᓄᓇᖃᖅᑳᖅᓯᒪᔪᓂ 
ᐃᓄᖏᓐᓂ ᐱᔾᔪᑎᒋᓪᓗᒍ ᐊᔾᔨᒌᖃᑦᑕᖏᓐᓂᖏᓐᓄᑦ ᐊᒻᒪ 
ᐊᒥᕋᖅᑐᓂᑦ ᑮᓇᐅᔭᖃᖅᑎᑕᐅᓂᕐᒧᑦ. Pekuakamiulnuatsh 
Takuhikan ᐊᓪᓚᐃᑦ ᑯᐸᐃᒃᒥ ᑎᑎᕋᓚᐅᖅᑐᑦ ᓈᒻᒪᓴᖏᑦᑐᓂᑦ 
ᐃᓚᐃᓐᓈᓂᐃᒧᑦ ᐊᑖᓂ ᑲᓇᑕᒥ ᐃᓄᓐᓄᑦ ᐱᔪᓐᓇᐅᑏᑦ ᐱᖁᔭᖅ 
ᐃᖅᑲᖅᑐᐃᕕᒃᑰᖅᑐᑎ 2016‑ᒥ, ᑐᓴᖅᑕᐅᓚᐅᖅᑐᑦ 2020‑ᒥ. 
ᐃᑲᔪᓱᖅᑕᐅᓂᖓᓄ ᓈᒻᒪᓴᖏᒍᑕᐅᔪᖅ, ᐃᖅᑲᖅᑐᐃᕕᒃ 
ᐅᖃᓚᐅᖅᑐᑦ ᒐᕙᒪᑐᖃᒃᑯᑦ ᖃᐅᔨᒪᓚᐅᖅᑐᑦ ᕿᓚᒥᐅᔪᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑏᑦ ᐊᑎᓕᐅᓚᐅᖅᑕᖏᑦ ᐊᓪᓚᓄᑦ 
ᓈᒻᒪᖏᓐᓇᑎ ᐊᒻᒪ ᐊᑭᓕᔅᓴᑖᕋᔭᖅᑐᑎᑦ. .

ᒐᕙᒪᑐᖃᒃᑯᑦ ᐊᒻᒪ ᐊᕕᑦᑐᖅᓯᒪᔪᓂᑦ ᒐᕙᒪᐃᑦ ᑖᔅᓱᒥᖓ 
ᐊᑭᑦᕋᐅᑎᒋᔭᐅᖏᓐᓇᖅᑐᖅ. ᑭᓯᐊᓂᓕ,  ᑯᐸᐃᒃ ᐅᕐᓂᓗᓐᓂᕐᒧᑦ 
ᐃᖅᑲᖅᑐᐃᕕᒃ ᐅᖃᓚᐅᖅᑐᑦ ᐃᑲᔪᓱᖅᑐᑎ Pekuakamiulnuatsh 
Takuhikan ᐊᓪᓚᐃᑦ, ᐱᑎᑕᐅᓪᓗᑎ $1.6 ᒥᓕᐊᓐᓂ ᐊᑐᓗᐊᕈᑎᓄ 
ᑮᓇᐅᔭᖃᖅᑎᑕᐅᓂᕐᒧᑦ. ᒫᓐᓇ ᑯᐸᐃᒃ ᒐᕙᒪᒃᑯᖏᑦ ᑎᑎᕋᖅᓯᒪᔪᑦ 
ᐅᕐᓂᓗᓐᓂᕐᒧᑦ ᐃᓱᒪᓕᐅᖅᑕᐅᔪᒥᑦ ᐃᖅᑲᖅᑐᐃᕕᒃᔪᐊᑯᓐᓄᑦ ᑲᓇᑕᒥ, 
ᓱᓕ ᓇᓗᓇᐃᖅᓯᓯᒪᒪᖏᑦᑐᑦ ᑐᓵᔭᐅᓂᐊᕐᒪᖔᖅ ᐅᕐᓂᓪᓗᒍᑎᐅᔪᖅ. 

ᓄᓇᕗᑦ ᒐᕙᒪᒃᑯᑦ ᐅᖃᐅᑎᓚᐅᖅᑕᖏᑦ ᓄᓇᕗᑦ ᑐᓐᖓᕕᒃ 
ᑎᒥᖓᓐᓂ ᑖᓐᓇ “ᓴᓇᓯᒪᓂᖓ [FNIPP] ᐊᒻᒪ ᐊᔾᔨᐅᖏᑦᑐᑦ 
ᖃᓄᐃᓕᖓᓂᖏᑦ ᓄᓇᕗᒻᒥ ᐊᖏᔪᒥᑦ ᐊᔾᔨᒋᖏᑕᖓ 

ᖃᓄᐃᓕᖓᓂᕆᔭᖓᓂ ᐃᖅᑲᖅᑐᐃᕕᒃᑰᖅᑐᖅ.” FNIPP 
ᐊᑐᖅᑕᐅᔪᖅ ᓄᓇᕗᒻᒥ ᐅᖃᐅᓯᐅᒻᒪᕆᓚᐅᖅᑐᖅ 
ᐊᒻᒪᐋᔩᖃᑎᒌᓐᓂᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐊᒻᒪ ᐃᓄᓐᓂᑦ 
ᐊᑦᑕᓇᐃᖅᓯᒪᑎᑦᑎᓂᕐᒧᑦ ᑲᓇᑕ,” ᒪᓕᒐᓕᕆᔨᒃᑯᑦ ᐅᖃᓚᐅᖅᑐᑦ. 
ᓴᓇᓯᒪᓂᖓ FNIPP ᐊᒻᒪ ᓇᓗᓇᐃᔭᖅᓯᒪᓂᖏᑦ ᐱᔾᔪᑎᖃᖅᑐᑦ 
ᐋᔩᖃᑎᒌᓐᓂᕐᒧᑦ ᐃᓄᓐᓄᑦ ᓴᖅᑭᖅᑎᑕᐅᓯᒪᖏᑦᑐᑦ ᐅᕝᕙᓘᓐᓂᑦ 
ᑐᓂᔭᐅᓗᑎ ᓄᓇᕗᑦ ᑐᓐᖓᕕᒃᑯᓐᓄᑦ. 

ᒪᓕᒐᓕᕆᔨᖓ Pekuakamiulnuatsh Takuhikan 
ᐊᓪᓚᐃᑦ ᐅᖃᐅᑎᓚᐅᖅᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂ 
ᐊᖏᖃᑎᒋᓐᓇᓂᒋᑦ ᓄᓇᕗᑦ ᒐᕙᒪᒃᑯᑦ ᐃᓂᒋᔭᖓ. ᐋᑐᕆ ᐳᐊᕋᐃ 
ᓇᓗᓇᐃᔭᐃᓚᐅᖅᑐᖅ ᑖᒃᑯᐊ ᑯᐸᐃᒃ ᐅᕐᓂᓗᓐᓂᕐᒧᑦ ᐃᖅᑲᖅᑐᐃᕕᑦ 
ᓇᓂᓯᓚᐅᖅᑐᑦ ᑖᒃᑯᐊ ᒐᕙᒪᑐᖃᒃᑯᑦ ᐱᓕᕆᓂᖃᖅᑐᒥᓂᐅᓪᓗᑎ 
ᐅᐱᒍᓱᓐᓇᖃᖏᑦᑐᒥᑦ ᐊᓪᓚᓄᑦ ᐸᓖᓯᓕᕆᓂᕐᒧᑦ ᐱᓕᕆᐊᑎᒍᑦ. 
ᐅᕐᓂᓗᑦᑎᓪᓗᒋᑦ ᐃᖅᑲᖅᑐᐃᕕᒃᔪᐊᒧ ᑲᓇᑕᒥ, ᑯᐸᐃᒃ 
ᒐᕙᒪᒃᑯᑦ ᐱᓂᕋᖅᓯᒪᔪᑦ ᐃᓱᒪᓕᐅᖅᑕᐅᔪᖅ ᑕᐃᒪᐃᓕᖓᒍᓂ, 
ᐊᑐᖅᑕᐅᔪᓐᓇᖅᑐᖅ ᐊᓯᖏᓐᓄᑦ ᓇᒦᓐᓂᖏᓐᓄᑦ, ᓱᕐᓗ 
ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᖃᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ. 
ᐅᐱᒋᔭᐅᓂᖓ ᒐᕙᒪᖃᒃᑯᓐᓄᑦ ᐊᑦᑕᓇᖅᑐᒦᑦᑐᓂ, ᑖᓐᓇ 
ᐊᑐᕋᔭᖅᑐᖅ ᐊᔾᔨᖓᑎᑐᑦ ᑲᓇᑕᓕᒫᒥᑦ, ᐱᖃᓯᐅᑎᓪᓗᓂ 
ᓄᓇᕗᑦ, ᐳᐊᕋᐃ ᐅᖃᖅᑐᖅ.

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 27

ᑕᑯᔅᓴᐅᓂᖏᑦ
• Nishnawbe Aski ᐸᓖᓰᑦ ᐱᔨᑦᑎᖅᑕᖏᑦ (NAPS) 
ᐊᖏᓛᖑᔪᖅ ᐊᓪᓚᐃᑦ ᐸᓖᓰᑦ ᐱᔨᑦᑎᖅᑕᖏᑦ ᑲᓇᑕᒥ

• ᐃᖅᑲᓇᐃᔭᖅᑎᑦᑎᔪᑦ 230 ᐸᓖᓯᓂᑦ, ᐊᑖᓃᕌᔾᔪᑦᑐᑦ ᓇᑉᐸᖏᑦ 
ᓄᓇᖃᖅᑳᖅᓯᒪᔪᑦ, 35 ᐊᕐᓇᐃᑦ

• ᐃᖅᑲᓇᐃᔭᖅᑎᑎᒻᒥᔪᑦ 40 ᐃᓄᑐᐃᓐᓇᕐᓂ ᐃᖅᑲᓇᐃᔭᖅᑎᓂᑦ

• ᐱᔨᑦᑎᖃᑦᑕᖅᑐᑦ 34 ᐅᐊᓐᓇᖓᓂ ᐋᓐᑎᐅᕆᔪ ᓄᓇᓕᓐᓂᑦ, 
ᐊᒥᓱᑦ ᖃᖓᑕᓲᒃᑰᖃᑦᑕᖅᑐᑦ, ᐊᑕᖏᖅᑐᒋᑦᐱᖓᓱᑦ 
ᐊᕕᑦᑐᖅᓯᒪᔪᓂ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂ: Ojibwe, 
Oji‑Cree, ᐊᒻᒪ Cree

• ᐸᓖᓰᑦ ᐃᓕᓐᓂᐊᖅᑎᑕᐅᔪᑦ ᐊᔾᔨᖏᑎᑐᑦ ᖁᕝᕙᓯᓐᓂᖏᑦ 
ᐊᖏᖅᑎᑕᐅᓯᒪᔪᑦ ᐸᓖᓰᑦ ᐋᓐᑎᐅᕆᔪᒥ, ᐃᓚᒍᑕᖃᒃᑲᓂᖅᑐᑎ 
ᐱᖅᑯᓯᓄᑦ ᐊᒻᒪ ᐅᑭᐅᑕᖅᑐᒥ ᐃᓕᓐᓂᐊᓂᕐᒧᑦ

• ᐱᔭᕆᓚᐅᖅᑐᑦ 2021/22 ᑮᓇᐅᔭᓕᕆᓂᕐᒧᑦ ᐊᕐᕌᒍ$52.1 
ᒥᓕᐊᓂ ᐊᐅᔾᔪᑎᖏᓐᓄ ᐊᑐᖅᑐᔅᓴᖃᖅᑐᑎ 

ᐅᖃᖃᑎᒌᓐᓂᐅᔪᑦ

Nishnawbe Aski ᐊᓪᓚᐃᑦ ᓯᕗᒃᑲᑕᖅᓯᒪᔪᑦ ᐊᓪᓚᓂᑦ 
ᐸᓖᓯᓕᕆᓂᕐᒧᑦ ᑲᓇᑕᒥ ᐊᒥᓲᓕᖅᑐᓂᑦ ᐊᕐᕌᒍᓂ. ᐊᔭᐅᖅᓯᓯᒪᔪᑦ 
ᒪᓕᒐᕐᒥ ᐊᓪᓂᑦ ᐸᓖᓯᓕᕆᓂᕐᒧᑦ ᐱᑕᖃᕆᐊᖃᖅᑐᑎ ᐱᔨᑦᑎᖅᑕᖏᑦ 
ᑮᓇᐅᔭᖃᖅᑎᑕᐅᖏᖔᕐᓗᑎ 

ᐱᓕᕆᐊᒥ 2010−ᒥᓂᑦ. ᐱᔪᓐᓇᐅᑎᖃᕐᕕᖓ, ᓯᐊᒻᒪᒪᖅᑐᑦ ᐊᖏᔪᒧᑦ 
ᓄᓇᒧᑦ ᐊᒻᒪ ᐊᒥᓱᒐᐅᓪᓗᑎ ᖃᖓᑕᓲᒃᑰᖃᑦᑕᖅᑐᑦ ᓄᓇᓕᓐᓄᑦ, 
ᐊᔾᔨᒋᔫᔮᖅᑕᖓ ᓄᓇᕗᑦ ᓴᓂᐊᓂ ᐊᒥᓱᓂᑦ ᐊᓪᓚᐃᑦ ᐸᓖᓯᓕᕆᓂᕐᒧᑦ 
ᐱᔪᓐᓇᐅᑎᖃᖅᑐᓂᑦ. 

NAPS ᐊᐅᓚᑕᐅᔪᖅ ᐊᑕᐅᓯᕐᒦᓐᓇᑎ ᐱᓕᕆᕕᖏᑦ ᐊᑐᖅᑕᐅᓂᖓ: 
ᐃᒻᒥᑰᖅᑐᑦ ᐸᓖᓰᑦ ᑲᑎᒪᔨᖏᑦ ᑭᒡᒐᖅᑐᐃᔨᖃᖅᑐᑦ ᐊᑐᓂ 
Nishnawbe‑Aski ᐊᓪᓚᐃᑦ ᑲᑎᒪᔨᖏᑦ. ᑲᑎᒪᖃᑦᑕᖅᑐᑦ 
ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐋᖅᑭᓯᓪᓗᑎ 
ᓯᕗᓪᓕᐅᔾᔭᐅᔭᕆᐊᓕᓐᓂᑦ, ᑐᑭᒧᐊᖅᑎᑕᐅᔪᑦ ᑐᕌᖅᑕᖓᓄ 
“ᐱᑕᖃᖅᑎᑦᑎᓗᑎ ᐊᔾᔨᐅᖏᑦᑐᒥ, ᐊᑐᑦᑎᐊᖅᑐᒥ ᐊᒻᒪ 
ᐱᖅᑯᓯᓄᑦ ᐊᑦᑐᖅᑕᐅᓴᖃᐃᑦᑐᓂ ᓈᒻᒪᑦᑐᓂ ᐱᔨᑦᑎᖅᑕᓂᑦ…
ᓱᓕᓂᖃᖅᑐᒥ ᓴᖅᑭᔮᖅᑎᑦᑎᓂᐊᖅᑐᑦ ᐊᔾᔨᒌᑎᑦᑎᓂᕐᒥᑦ ᐊᒻᒪ 
ᖃᓄᐃᖏᑎᐊᖅᑐᓂ ᓄᓇᓕᓐᓂᑦ.” 

NAPS ᖃᐅᔨᒪᔪᑦ ᐃᓚᒋᔭᐅᓂᖏᓐᓄᑦ ᐊᔅᓱᕈᕈᑕᐅᔪᓂᑦ: 
ᒫᓐᓇᐅᔪᒥᑦ 70 ᐃᓐᓄᑦᑕᐅᓯᒪᖏᑦᑐᑦ ᐃᓐᓄᑦᑕᐅᔭᕆᐊᓖᑦ, 
ᐱᑕᖃᖅᑎᑦᑎᓇᓱᐊᕋᓗᐊᖅᑎᓪᓗᒋᑦ ᐊᔾᔨᒌᓐᓂᖃᖅᑐᓂ 
ᑮᓇᔭᔅᓵᓂ ᐊᓯᖏᓐᓂ. ᐋᒡᒌᓯᐅᓕᖅᑎᓪᓗᒍ 2022, 31−ᓂ 
ᐸᓖᓰᑦ ᓄᖅᑲᖓᓚᐅᖅᑐᑦ ᐊᔾᔨᒌᖏᑦᑐᓂ ᖃᓄᐃᑦᑑᓂᖏᓐᓄᑦ 
ᓄᖅᑲᖓᑲᐃᓐᓇᖅᑐᑎ, PTSD ᖁᑦᑎᓛᒥ ᐱᔾᔪᑎᖃᖅᑎᑦᑎᔪᑦ 
ᐃᖅᑲᓇᐃᔭᖅᑎᓂ ᐊᑦᑕᓇᐃᖅᓯᒪᓂᕐᒧᑦ ᓇᓪᓕᐅᒃᑯᒫᓄᑦ 
ᑲᑎᒪᔩᑦ ᐊᑭᓕᖅᑕᐅᔪᓂᑦ. 

ᓱᓕ, ᓯᕗᓕᖅᑏᑦ ᑕᐃᑲᓂ ᐃᑉᐱᒍᓱᑦᑐᑦ ᐅᓕᓐᓂᖓ ᓴᖑᓕᖅᑐᖅ. 
ᐸᓖᓯᓕᕆᓂᖅ ᓄᓇᓕᓐᓂ ᒫᓐᓇ ᑕᑯᓐᓇᖅᑕᐊᓕᖅᑐᖅ 
ᓈᒻᒪᑦᑐᒥ ᐃᖅᑲᓇᐃᔮᕆᓗᒍ ᓂᕈᐊᕐᓗᒍ. “ᐊᐅᐸᖅᑐᑦ ᐊᑎᒌᑦ” 
(RCMP) ᐊᒻᒪ ᐋᓐᑎᐅᕆᔪᒥ ᐸᓖᓯᒃᑯᑦ (OPP) ᕿᒪᐃᐅᖅᑐᑦ 
ᐱᑕᖃᓚᐅᖅᓯᒪᖏᑦᑐᓂᑦ ᖁᐊᖅᓵᓂᕐᒧᑦ ᐱᑕᖃᓕᖅᑎᓪᓗᒋᑦ, 
ᐆᑦᑑᑎᒋᓗᒋᑦ, ᓱᕈᓰᑦ ᐱᔭᐅᓪᓗᑎ ᐃᓕᓐᓂᐊᕆᐊᖅᑎᑕᐅᓪᓗᑎ. 
ᓄᓇᓖᑦ ᐊᔅᓱᕈᕆᐊᖃᓚᐅᖅᑐᑦ ᖃᓪᓗᓇ ᐊᐅᓚᑦᑎᓂᖏᓐᓄᑦ 
ᐱᖅᑯᓯᒥᑦ ᐃᑲᔫᓯᐊᖃᑦᑕᖅᑐᓄᑦ ᑐᕌᖓᔪᓂᑦ, ᐃᖅᑲᓇᐃᔭᕈᓐᓇᕐᓇᑎ 
ᐅᕝᕙᓘᓐᓃᑦ ᑕᑯᓗᒍ ᓯᕗᓂᔅᓴᖅ. 

ᐊᔅᓱᕈᕈᑎᖃᕋᓗᐊᖅᑎᓪᓗᒋᑦ, ᑭᓯᐊᓂᓕ, ᐅᖃᖅᑐᑦ 
ᐱᓇᓱᐊᕐᓂᕆᔭᖏᑦ ᓇᓗᓇᐃᖅᓯᓯᒪᔪᑦ ᐱᓇᓱᐊᖅᑐᒋᑦ. ᓄᓇᓕᖏᑦ 
ᐃᑲᔫᓯᐊᖅᑐᑦ ᓇᒻᒥᓂᖃᖅᑐᑎᑦ ᓇᒻᒥᓂᖅ ᐊᐅᓚᑕᐅᔪᓂᑦ 
ᐸᓖᓯᓂᑦ. OPP, ᓱᓕ ᓇᓗᓇᐃᖅᓯᕙᑦᑐᑦ ᐅᑉᐱᕆᔭᐅᖏᓐᓂᖓᓄᑦ, 
ᖃᐅᔨᒪᖃᑦᑕᖅᑐᑦ ᐃᓂᒋᔭᖓᓂ ᐃᓚᒋᔭᖓ ᐃᑲᔪᓂᕐᒧᑦ ᐊᒻᒪ 
ᐃᑲᔪᖅᑕᐅᓂᕐᒧᑦ ᑐᔅᓯᕌᖑᑎᓪᓗᒋᑦ. ᓇᒻᒥᓂᖅ ᐊᐅᓚᑕᐅᔪᑦ 
ᐸᓖᓰᑦ ᐱᔨᑦᑎᖅᑐᑦ ᑐᑭᓯᓯᒪᔪᑦ Nishnawbe Aski ᐊᓪᓚᐃᑦ 
ᓄᓇᓕᖏᓐᓂ ᓴᓐᖏᓂᖅᓴᐅᓪᓗᑎ, ᑲᑎᓐᖓᔪᑦ ᓂᐱᖓ 
ᒐᕙᒪᒃᑯᑦ ᓈᓚᖃᑦᑕᖅᑕᖏᓐᓂ.

ᐅᖃᐅᔾᔨᒋᐊᕈᑎᖏᑦ ᖃᓄᐃᑦᑐᑐᐃᓐᓇᕐᓄ ᐊᓪᓚᓄᑦ ᐅᕝᕙᓘᓐᓃᑦ 
ᓄᓇᖃᖅᑳᖅᓯᒪᔪᓄᑦ ᐃᓄᖏᑦ ᐃᓱᒪᒋᔭᖃᖅᑐᑦ ᐊᑐᕐᓗᑎ 
ᐊᑐᓚᐅᖅᑕᖏᓐᓂ ᓴᓇᓗᑎ ᑐᓐᖓᕕᖏᓐᓂ ᓅᒋᐊᓂᕐᒧᑦ 
ᓯᕗᓪᓕᐅᓗᓂ, ᐱᔾᔪᑎᒋᓪᓗᒍ ᑖᓐᓇ ᐱᑕᖃᖅᑎᓐᓇᒍ, 
ᖃᓄᐃᑦᑐᑐᐃᓐᓇᐃᑦ ᐱᓇᓱᐊᖅᑕᐅᔪᑦ ᐱᔪᓐᓇᐃᓪᓕᓂᐊᖅᑦ. 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᖔᕈᓐᓇᖏᑦᑐᑦ − ᑭᓯᐊᓂᓕ 
ᓇᒻᒥᓂᕆᔭᐅᔭᕆᐊᓖᑦ ᓄᓇᓕᓐᓄᑦ ᐊᒻᒪ ᐃᓄᓐᓄᑦ. ᒫᓐᓇᒧᑦ  ᑎᑭᑦᑐᒍ, 
ᑐᓴᖅᑎᑦᑎᓂᕐᒧᑦ ᐊᒻᒪ ᐃᓕᓐᓂᐊᑎᑦᑎᓂᕐᒧᑦ ᐱᓇᓱᐊᖅᑕᐅᔪᑦ 
ᐱᔭᐅᔭᕆᐊᓖᑦ ᐊᑐᓂ ᓄᓇᓕᓐᓂᑦ. 

ᐊᑯᓂᐅᔪᖅ ᐊᒻᒪ ᐱᒡᒐᓇᖅᑐᓂ, ᐃᒻᒪᖃ ᐱᔾᔪᑎᒋᒍᓐᓇᖅᑕᖓ 
ᐅᑎᕆᐊᖅᑎᑕᐅᔪᓐᓇᖅᑐᑦ ᐃᕝᕕᑦ ᐃᓄᖏᓐᓄᑦ. ᐸᓖᓯᓕᕆᓂᖅ 
ᐱᒐᓇᖅᑐᖅ ᐱᓕᕆᓂᐅᓪᓗᓂ, ᑭᓇᑐᐃᓐᓇᖅ ᑕᐃᒪᐃᓘᕋᓗᐊᖅᑎᓪᓗᒋᑦ, 
ᐱᓕᕆᐊᖃᕋᕕᑦ ᐱᕋᔭᑉᐸᑦᑐᓂᑦ ᐊᒻᒪ ᐱᕋᔭᕝᕕᐅᓯᒪᔪᓂᑦ. 
ᑭᓯᐊᓂᓕ ᑕᒪᑐᒧᖓ ᐱᒻᒪᕆᐅᑎᑦᑎᓂᖅᓴᐅᔪᖅ ᑖᒃᑯᐊ 
ᐃᓄᒋᔭᑎᑦ ᑐᑭᓯᔪᑦ ᐱᖅᑯᓯᒥ, ᐅᖃᐅᓯᕐᒥᑦ ᐊᒻᒪ ᓄᓇᓕᒻᒥ 
ᐃᖅᑲᓇᐃᔮᖓᓂ ᐃᖅᑲᓇᐃᔭᖅᑐᑎ. 

ᑕᑯᔅᓴᐅᓂᖏᑦ
• ᐱᔨᑦᑎᖅᑐᑦ 14 ᓄᓇᓕᓐᓂ ᓄᓇᕕᒃᒥ, 
ᐃᓄᒋᐊᓐᓂᖃᖅᑐᑦ 14,000

• 81 ᐃᖅᑲᓇᐃᔭᐃᓐᓇᖅᑐᑦ ᐸᓖᓰᑦ, 4 ᐃᓅᓪᓗᑎ 2020−ᒥᑦ 
(ᐊᕐᕌᒍᑕᒫᑦ ᐅᓂᒃᑳᑦ) 

• 9 ᓄᓇᓕᒻᒥᐅᑕᐃᑦ ᐊᓪᓚᕕᒻᒥ ᐃᖅᑲᓇᐃᔭᖅᑏᑦ, 8 
ᐃᓅᓪᓗᑎ (2020 ᐊᕐᕌᒍᑕᒫᑦ ᐅᓂᒃᑳᑦ) 

• ᐊᐅᓚᔾᔪᑎᖏᓐᓄᑦ ᐊᑐᖅᑐᔅᓴᐃᑦ $28.3 ᒥᓕᐊᓐ 2020−
ᒥᑦ, ᐅᑯᑎᒎᓇᐅᓂᖅᓴᐃᑦ FNIPP

• ᑲᑎᕕᒃ ᐸᓖᓯᒃᑯᑦ ᓴᖅᑭᖅᑎᑕᐅᓚᐅᖅᑐᖅ 1996‑ᒥ, 
ᐅᓇᐅᓕᓚᐅᖅᑐᑦ ᓄᓇᕕᒃ ᐸᓕᓰᑦ 2021−ᒥ

• ᐸᓖᓰᑦ ᐱᓕᕆᔪᓐᓇᕐᓂᖏᓐᓄᑦ ᐊᑐᖅᑕᐅᖃᑦᑕᖅᑐᓂᑦ ᐊᑖᓂ 
ᑯᐸᐃᒃ ᐸᓖᓯᓄᑦ ᐱᖁᔭᖅ

ᐅᖃᖃᑎᒌᓐᓂᐅᔪᑦ:

ᐊᓯᔾᔨᖅᑐᒋᑦ ᐊᑎᖓ ᐅᕙᓐᖓᑦ ᑲᑎᕕᒃ ᐸᓖᓯᒃᑯᑦ ᐊᒻᒪ ᐲᖅᑐᒍ 
“ᕗᐊᔅ”, ᓄᓇᕕᒃ ᐸᓖᓰᑦ ᐲᖅᓯᔪᒪᓚᐅᖅᑐᑦ ᖃᐅᔨᒋᐊᕈᑎᓂᑦ 
ᐊᔭᐅᖅᓯᓂᕐᒥᑦ ᐅᕝᕙᓘᓐᓃᑦ ᐱᔪᓐᓇᑎᑦᑎᖏᓐᓂᕐᒥᑦ ᖃᓄᐃᓕᓯᒋᐊᕈᑎᒥ. 
ᐊᒻᒪ ᐊᑎᖃᖁᓚᐅᖅᑕᖏᑦ ᐱᑦᑎᐊᖅᓯᒪᓂᖅᓴᐅᔪᓂᑦ 
ᑕᑯᔅᓴᐅᑎᑕᐅᓂᖏᓐᓄᑦ ᓄᓇᓖᑦ ᐱᔨᑦᑎᖅᑕᖏᑦ.ᑕᑯᓐᓇᖅᑕᖓ 
ᐱᑕᖃᖅᑎᑦᑎᓗᑎ ᐃᑉᐱᒍᓱᑦᑎᐊᖅᑐᓂ ᐊᒻᒪ ᐊᐅᓚᓂᖃᑦᑎᐊᖅᑐᒥ 
ᐸᓖᓯᓕᕆᓂᕐᒥᑦ ᓄᓇᕕᒃ ᓄᓇᓕᖏᓐᓂ ᐊᒻᒪ ᓇᓗᓇᐃᒃᑯᑕᐅᓕᕐᓗᓂ 
ᐸᓖᓯᓕᕆᓂᕐᒧᑦ ᓄᓇᖃᖅᑳᖅᓯᒪᔪᓂᑦ ᓄᓇᓕᓐᓄᑦ ᐊᐅᓚᓂᖏᓐᓄᑦ, 
ᐊᐅᓚᑕᐅᓂᖏᓐᓄᑦ ᐊᒻᒪ ᐱᓕᕆᖃᑎᒌᓐᓂᒃᑯᑦ. 

ᑖᒃᑯᐊ ᐸᓖᓯᒃᑯᑦ ᐊᔾᔨᒋᓛᕆᔪᓐᓇᖅᑕᖓ ᓄᓇᕗᑦ ᐃᓄᖏᓐᓄᑦ, 
ᐱᔨᑦᑎᕐᒪᑕ ᐃᓄᓐᓂᑦ ᒐᕙᒪᖃᕐᕕᐅᔪᒥ ᓴᓂᓪᓕᕆᔭᖓ 
ᐅᑭᐅᑕᖅᑐᒥ. ᓄᓇᕗᒻᒥ ᐃᓄᐃᑦ ᖃᐅᔨᒪᓂᖃᕈᓐᓇᕐᒥᔪᑦ ᒪᓕᒐᕐᓂ 
ᓯᒥᑦᑎᔪᓂ ᐊᒻᒪ ᓂᓪᓕᐊᑲᒻᒪᔾᔪᑕᐅᔪᓂᑦ ᐊᐅᓚᔾᔭᑦᑕᐅᓯᒪᔪᖅ 
ᖃᓄᐃᓕᖓᓂᖓᓄᑦ ᐸᓖᓯᒃᑯᑦ. 

ᓱᓂ, ᐊᑕᐅᓯᖅ ᓄᓇᕕᒃ ᐸᓕᓰᑦ ᐱᓯᒪᔪᑦ ᓄᓇᕗᑦ ᐱᓯᒪᖏᑕᖓᓂ 
ᐃᖏᕋᖃᑦᑕᖅᑐᓂ ᕿᑎᖓᓄᐊᓂᕐᒧᑦ ᐱᓕᕆᔩᑦ, ᐅᑯᐊᖑᓪᓗᑎ 
ᐃᓄᓕᕆᔨ ᐊᒻᒪ ᐸᓖᓯ ᐃᖅᑲᓇᐃᔭᖃᑎᒌᑦᑐᑦ.  MIT ᑭᐅᓚᐅᖅᑐᑦ 
550 ᖃᓄᐃᓕᓂᐅᔪᓄᑦ ᓄᓇᓕᖓᓂ ᐳᕕᓂᕐᑐᖅ ᐱᖃᓯᐅᔾᔨᔪᓂᑦ 
ᐃᓄᓐᓂᑦ ᐊᑐᖃᑦᑕᖅᑐᑦ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᔅᓱᕈᓂᕐᒥᑦ. 
ᖃᓂᒋᔭᖓᓂ 90 ᐳᓴᓐᑎ ᖃᓄᐃᓐᓂᐅᔪᓂᑦ ᓴᖅᑭᑎᑦᑎᓚᐅᖏᑦᑐᑦ 
ᒪᓕᒐᖅᑎᒍᑦ ᕿᑎᖓᓅᕆᐊᖃᖅᑐᓂᑦ, ᐊᒻᒪᒪ 6 ᐳᓴᓐᑎᑐᐃᓐᓇᐃᑦ 
ᓴᖅᑮᓚᐅᖅᑐᑦ ᑎᒍᔭᐅᔪᓂᑦ. 

ᐊᑕᖏᓕᒫᖅᑐᒍ, ᑭᓯᐊᓂᓕ, ᓄᓇᕕᒃ ᐸᓕᓰᑦ ᐊᔅᓱᕈᕈᑎᒋᓛᕆᓯᒪᔭᖏᑦ 
ᐃᖅᑲᓇᐃᔭᖅᑎᑦᑎᓂᒧᑦ ᐊᒻᒪ ᐱᓯᒪᑦᑎᓂᒧᑦ ᐃᓄᓐᓂᑦ ᐸᓕᓯᓂᑦ. 
ᐊᑦᑎᑦᑐᓂ ᑭᒡᒐᖅᑐᐃᓂᖏᑦ ᐱᐅᖏᓕᑎᑕᐅᓯᒪᔪᑦ ᐊᑦᑎᑦᑑᓂᖏᓐᓄ 
ᐱᓯᒪᑦᑎᕐᒧᑦ: 2020‑ᒥ ᓇᑉᐸᐸᓗᖏᑦ ᐸᓕᓯᖏᑦ ᓄᖅᑲᓚᐅᖅᑐᑦ, 
ᐊᒥᓲᓂᖅᓴᐃᑦ ᓅᑦᑐᑎ ᐊᓯᖏᓐᓄᑦ ᐸᓖᓯᓄᑦ ᐱᔨᑦᑎᖅᑕ ᑯᐸᐃᒃᒥ. 
ᐃᓕᓐᓂᐊᑎᑦᑎᓂᖅᓴᐅᑎᓪᓗᒋᑦ ᐸᓕᓯᒃᑲᓂᕐᓂᑦ, ᐊᓯᖏᓐᓄᑦ ᐸᓕᓯᓄᑦ 
ᐱᔭᐅᖔᖃᑦᑕᓚᐅᖅᑐᑦ. 

ᓄᓇᕕᒃ ᐸᓕᓰᑦ ᐅᖄᓚᕕᒋᓚᐅᖅᑕᖏᑦ SQ ᑯᐸᐃᒃ 122ᕝᕋᑎᖅᑐᑎᑦ 
2020‑ᒥ, ᐊᒥᓲᓂᖅᓴᖏᓐᓄ ᖃᐅᔨᓴᓂᕐᒧᑦ ᖃᐅᔨᒪᓂᖏᓐᓄᑦ ᐃᓚᖏᑦ 
ᖃᐅᔨᓴᕐᓂᐅᔪᑦ ᑖᒃᑯ ᓄᓇᕕᒃ ᐸᓕᓰᒃᑯᑦᐃᑲᔪᕈᓐᓇᖅᑕᖏᓐᓂSQ. 
FNIPP ᐊᖏᕈᑦ ᐱᔪᒪᓯᒪᔪᑦ ᑖᒃᑯᐊ ᓄᓇᕕᒃ ᐸᓕᓰᒃᑯᓐᓂ 
ᐊᒻᒪ ᑲᒪᒋᔭᖃᖏᑦᑐᑦ.

ᖃᑎᕕᒃ ᐊᕕᑦᑐᖅᓯᒪᔪᒧᑦ ᑲᑎᒪᔨᖏᑦ, ᓂᕈᐊᖅᑕᐅᓯᒪᔪᑦ 
ᑭᒡᒐᖅᑐᐃᔩᑦ ᐊᑐᓂ ᓄᓇᕕᒃ ᓄᓇᓕᖏᓐᓂ, ᐊᐅᓚᑦᑎᔪᑦ ᐸᓖᓯᒃᑯᓐᓂ. 
ᑲᑎᒪᔩᑦ ᐃᖅᑲᓇᐃᔭᖅᑎᑦᑎᓕᖅᑐᑎ ᑐᑭᒧᐊᖅᑎᑦᑎᔨᒥᑦ, ᑖᓐᓇ 
ᐃᖅᑲᓇᐃᔭᖅᑎᑎᓪᓗᓂ ᐸᓖᓯᒃᑯᑦ ᐊᖏᔪᖅᑳᖓᓂ. ᐸᓖᓯᓂᑦ 
ᑲᑎᒪᔨᑕᖃᖏᑦᑐᖅ ᑭᒡᒐᖅᑐᐃᔪᓂᑦ ᓄᓇᓕᓐᓂᑦ. 

ᓄᓇᕕᒃ ᐸᓖᓯᒃᑯᑦ ᑕᑯᓯᒪᔪᑦ ᐃᓄᐃᑦ ᑭᒡᒐᑐᖅᑕᐅᓂᖏᑦ 
ᓴᖅᑭᖃᑦᑕᐃᓇᖅᑐᑦ 1996−ᒥᓂᑦ ᑭᓯᐊᓂᓕ ᐱᓇᓱᐊᖏᓐᓇᖅᑐᑦ 
ᓄᑖᓂᑦ ᐊᑐᖅᑕᐅᔪᓂᑦ. ᒫᓐᓇᐅᔪᒥᑦ ᐱᓕᕆᐊᓐᖓᐅᑎᖃᖅᑐᑦ 
ᓇᓗᓇᐃᖅᓯᓪᓗᓂ ᐱᐅᒋᔭᐅᓪᓗᓂ: ᒪᕐᕈᓐᓂ ᓄᓇᓖᓐᓂ, ᐃᓚᖏᑦ ᐸᓖᓰᑦ 
ᒪᕐᕉᓐᓂ ᐱᓇᓱᐊᕈᓰᓐᓂ ᓇᓪᓕᑭᑕᖃᑦᖅᑐᑦ. ᑖᓐᓇ ᐃᑲᔪᕐᓂᖃᖅᑐᖅ 
ᑕᐃᒃᑯᓄᖓ ᓄᓇᒧᑦ ᐊᐅᓪᓚᕈᒪᔪᓄᑦ ᐅᕝᕙᓘᓐᓃᑦ ᐊᓯᕙᕐᓗᑎ 
ᐸᕐᓇᑦᑎᐊᕈᓐᓇᓂᖅᓴᐅᓂᐊᕐᓗᑎ ᓄᖅᑲᖓᑲᐃᓐᓇᕈᑎᖏᓐᓄᑦ, ᐊᒻᒪ 
ᓇᓗᓇᐃᖅᓯᒻᒥᔪᑦᑕᐅᖅ ᓄᓇᓕᐅᔪᑦ ᑕᑯᕙᑦᑐᑎ ᑖᒃᑯᓂᖓᔅᓴᐃᓐᓇᖅ 
ᐸᓖᓯᓂᑦ, ᑭᓇᑐᐃᓐᓇᖅ ᐃᖅᑲᓇᐃᔭᕋᓗᐊᕈᓂ. 

ᐊᑦᑎᑦᑑᒐᓗᐊᖅᑎᓪᓗᒋᑦ ᑭᒡᒐᖅᑐᐃᓂᖏᓐᓄᑦ ᐊᒥᓲᓂᖏᑦ, 
ᐸᓖᓯᒃᑯᑦ ᐅᖃᖅᓯᒪᔪᑦ ᐃᑉᐱᒍᓱᓐᓂᖃᖅᑐᑎᑦ ᐅᐱᒍᓱᓐᓂᕐᒧᑦ 
ᐃᓄᐃᑦ ᑲᒪᒋᔭᖃᖅᑐᑎ ᐸᓖᓯᒃᑯᓐᓂᑦ, ᑲᑎᕕᒃ ᑲᑎᒪᔨᖏᑎᒍᑦ. SQ 
ᑐᑭᓯᖏᑦᑐᑦ ᐱᖅᑯᓯᖓᓂ ᐊᒻᒪ ᐃᓅᓯᖏᓐᓂ ᓄᓇᕕᒃᒥ ᐊᒻᒪᓗᑦᑕᐅᖅ 
ᓄᓇᕕᒃ ᐸᓖᓯᒃᑯᑦ ᐃᓚᒋᔭᐅᔪᑦ, ᐊᒻᒪ SQ ᐱᓇᓱᐊᕋᓗᐊᖅᑎᓪᓗᒋᑦ 
ᐱᐅᓛᒥ ᓈᓚᓪᓗᑎ ᓄᓇᓕᒻᒥᐅᑕᓂᑦ ᓄᓇᓕᒻᒦᓕᕋᐃᒻᒪᑕ, ᐅᓪᓘᑉ ᐃᓱᐊᓂ 
SQ ᑭᐅᓂᐊᖅᑐᑦ ᐊᖏᔪᖅᑳᖏᓐᓄᑦ ᓯᓚᑖᓂ ᓄᓇᕕᒃ. ᐅᖃᐅᓯᖅ 
ᐃᓱᒫᓘᑕᐅᒻᒥᔪᖅ, ᓄᓇᕕᒃ ᐸᓖᓯᒃᑯᑦ ᐊᐅᓚᑦᑎᔪᑦ ᐊᑐᖅᑕᐅᓂᖅᓴᐅᓪᓗᓂ 
ᖃᓪᓗᓈᑎᑐᑦ, SQ ᐅᐃᕕᑎᑐᑦ, ᑕᒪᒃᑭ ᐱᔨᑦᑎᖅᑐᑦ ᓄᓇᓕᓐᓂᑦ 
ᐊᒥᓲᓂᖅᓴᐅᓪᓗᑎ ᐃᓄᒃᑎᑐᑦ ᐅᖃᓪᓚᑦᑐᑦ. 

ᐸᓖᓯᒃᑯᑦ ᐱᔪᒪᓂᖃᖅᑐᑦ ᐊᑦᑕᓇᐃᖅᓯᒪᒧᒥ ᑮᓇᐅᔭᖃᖅᑎᑕᐅᓂᒧᑦ ᐊᒻᒪ 
ᐃᐅᓂᖅᓴᒥ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓗᑎ ᐊᒻᒪ ᐱᓯᒪᔭᐅᓂᖏᓐᓄᑦ 
ᓯᕗᓂᔅᓴᑎᐊᑦᑎᓐᓂ. ᐅᖃᔾᔨᒋᐊᕈᑎᓪᓗᐊᑕᖏᑦ ᐊᓪᓚᓄᑦ ᐊᒻᒪ 
ᐃᓄᓐᓄᑦ ᓄᓇᖏᓐᓂ ᓴᖅᑭᑎᑦᑎᔪᒪᓪᓗᑎ ᓇᒻᒥᓂᖅ ᐊᐅᓚᑕᐅᔪᓂᑦ 
ᐸᓖᓯᓂᑦ: ᐱᐅᔪᖅ ᑕᒪᓐᓇ, ᑭᓯᐊᓂ ᐊᑯᓂᐅᔪᖅ. ᐱᑕᖃᓂᐊᖅᑐᑦ 
ᓴᖅᑭᖃᑦᑕᐅᓇᕐᓗᓂ. ᐊᑕᐅᓯᖅ ᐃᓱᒪᒋᔭᐅᔪᖅ ᑕᒪᓐᓇ ᐊᑐᕐᓗᒍ 
ᒥᑭᓂᖅᓴᐅᓗᓂ ᐸᓖᓯᒃᑯᑦ ᐊᑐᓕᖅᑎᑦᑎᔪᓐᓇᖅᑐᑦᑲᑐᔾᔨᖃᑎᒌᒥ 
ᐊᓯᔾᔨᖅᑐᓂᑦ ᓱᑲᓐᓂᖅᓴᓂ ᓴᓂᐊᓂ ᐊᖏᓂᖅᓴᓂ ᑲᑐᔾᔨᖃᑎᒌᓂᑦ.

ᐊᖏᕈᑦ ᐱᖓᓱᑦ ᐸᓖᓯᑦ ᐱᔨᑦᑎᖅᑐᑦ (T3PS)12

ᑕᑯᔅᓴᐅᓂᖏᑦ
• ᐱᔨᑦᑎᖃᐅᑎᖃᖅᑎᑦᑎᔪᑦ 23−ᓂ ᐅᑯᓇᓂ 28 ᐊᓪᓚᓄᑦ 
ᓄᓇᓕᓐᓂ ᐊᖏᕈᒻᒥᑦ 3 ᓄᓇᖓᓂ, ᓯᐊᒻᖅᓯᒪᓂᖃᖅᑐᑦ 
55,000 ᑭᑉᐹᕆᑦᑐᑦ ᒪᐃᔪᔅ ᐅᐊᓐᓇᖓᓂ 
ᐱᖓᓐᓇᖓᓂ ᐊᒻᒪ ᓂᒋᖓᓂ ᑲᓇᓐᓇᖓᓂ ᒫᓂᑑᐸ 
ᑭᓪᓕᖓᒍᑦ ᒥᐊᓕᒐᒃᑯᑦ

• ᐱᔨᑦᑎᖅᑐᑦ ᖃᓂᒋᔭᖏᓐᓂ 20,000 ᓄᓇᓕᒻᒥᐅᑕᓂᑦ 

• ᑲᑎᑦᑐᒋᑦ ᐃᖅᑲᓇᐃᔭᖅᑏᑦ 165: 98 ᐸᓖᓰᑦ ᐊᒻᒪ 67 
ᐃᓄᑐᐃᓐᓇᐃᑦ, ᐱᖃᓯᐅᑎᓪᓗᑎ 42 ᐳᓴᓐᑎ ᐊᕐᓇᐃᑦ ᐊᒻᒪᒪ 
54 ᐳᓴᓐᑎ ᐃᓚᒋᔭᐅᔪᑦ ᐊᓪᓚᓂᑦ

• $22.8 ᒥᓕᐊᓐ ᐊᐅᓚᔾᔪᑎᖏᓐᓄᑦ ᐊᑐᖅᑐᔅᓴᐃ 2022‑ᒥ, 
ᑮᓇᐅᔭᖃᖅᑎᑕᐅᔪᑦ ᐅᑯᑎᒎᓇ FNIPP

• ᐊᖏᔪᖅᑳᖓ ᐸᓖᓯᒃᑯᑦ ᑐᓴᖅᑎᑦᑎᖃᑦᑕᖅᑐᖅ ᐸᓖᓯᓄ 
ᑲᑎᒪᔨᓄᑦ, ᐅᑯᐊᖑᓪᓗᑎ ᑲᑎᒪᔩᑦ ᐊᑐᓂ 23 ᓄᓇᓕᓐᓂ

ᐅᖃᖃᑎᒌᓐᓂᐅᔪᑦ

T3PS, ᓇᓂᔭᐅᓚᐅᖅᑐᖅ 2001‑ᒥ, ᓴᖅᑭᑎᑦᑎᓯᒪᔪᑦ 
ᐊᔾᔨᒌᖏᑦᑐᓂᑦ ᐸᓖᓯᓄᑦ ᐱᔨᑦᑎᖅᑕᓂᑦ ᐊᒻᒪ ᐱᓕᕆᐊᓂᑦ. ᓴᓇᓯᒪᒪᔪᑦ 
ᐱᔪᒥᓇᖅᑐ ᐱᓕᕆᖃᑎᒌᖃᑎᖃᓂᒥᑦ ᑲᑎᓐᖓᔪᓂᑦ ᐃᓚᒋᓪᓗᓂᐅᒃ 
ᐱᐅᓂᖅᓴᒧᑦ ᐱᔪᒥᓇᖅᑐᑦ ᐊᓪᓚᐃᑦ ᐊᒻᒪ ᐊᕐᓇᐃᑦ ᑭᒡᒐᖅᑐᐃᓂᖏᑦ 
ᐃᖅᑲᓇᐃᔭᖅᑎᓂᑦ. 

ᐆᑦᑑᑎᒋᓗᒍ, MAHKWA ᒪᒃᑯᑦᑐᓄᑦ ᐊᔅᓱᕈᕐᓂᖃᖅᑎᓪᓗᒋᑦ ᐊᒻᒪ 
ᑐᓴᖅᑎᑦᑎᓂᒧᑦ ᐱᓕᕆᔩᑦ ᐃᖅᑲᓇᐃᔭᖃᑎᖃᖅᐸᑦᑐᑦ ᐸᓖᓯᒥᑦ 
ᐃᓕᓐᓂᐊᖅᑎᑕᐅᓯᒪᔪᒥᑦ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᒥ ᑭᐅᓂᖃᖅᑎᓪᓗᒋᑦ ᒪᒃᑦᑐᓄᑦ “ᓇᒻᒥᓂᖅ 
ᓇᓗᓇᐃᖅᓯᒪᔪᑦ” ᐊᔅᓱᕈᖅᑐᓂ. ᖁᓚᓇᕐᓂᖃᓂᕐᒧᑦ ᐱᓕᕆᐊᒧᑦ 
ᐊᐅᓚᑦᑎᔨ ᑐᕌᖅᑎᐸᑦᑕᖏᑦ ᐱᓇᓱᐊᕐᓂᕆᔭᖏᑦ ᐱᓕᕆᐊᖃᖅᑐᑎᑦ 
ᖁᓄᔪᓐᓂᐊᓂᕐᒥᑦ, ᐸᕕᓴᐃᓂᕐᒥᑦ ᐊᒻᒪ ᐃᓄᓐᓂᑦ ᓂᐅᕕᐊᖑᑎᑦᑎᓂᒥᑦ. 
ᐱᑕᖃᖅᑎᑦᑎᔪᑦ ᐱᓕᕆᐊᓂᑦ ᐅᓇᑎᑐᑦ ᐊᑖᓂ ᑐᕌᖅᑕᖓᓂ, 
ᐱᑕᖃᖅᑎᑦᑎᓗᑎ ᐸᓖᓯᓕᕆᓂᕐᒥᑦ “ᐊᑦᑐᖅᑕᐅᓴᖃᐃᑦᑐᓂ 
ᐱᖅᑯᓯᑐᖃᕐᓄᑦ ᐊᒻᒪ ᐱᖅᑯᓯᓄᑦ ᓄᓇᓕᓐᓂ” ᐃᔨᑦᑎᖅᑕᖏᓐᓂ. 

ᐊᔾᔨᒌᖏᓐᓂᖏᑦ ᐊᒻᒪ ᓴᓐᖏᓂᖓ ᐱᔨᑦᑎᖅᑕᖏᓐᓄᑦ 
ᐊᒻᒪ ᑲᑎᓐᖓᔪᓄᑦ ᑕᑯᔭᐅᔪᓐᓇᖅᑐᑦ ᐱᕙᓪᓕᐊᔪᓂ 
ᓴᖅᑭᖅᑎᑕᐅᕋᑖᖅᓯᒪᔪᓂᑦ:

• ᕕᕝᕗᐊᕆᒥ 2023, ᓇᒻᒥᓂᕆᔭᖓ ᐊᑐᕆᐊᒃᑯᑦ ᐱᕋᔭᑦᑐᓕᕆᔩᑦ 
ᐋᖓᔮᓇᖅᑐᓂᑦ ᖃᐅᔨᓴᕐᓂᖃᓚᐅᖅᑐᑦ ᑎᒍᓯᓂᖃᓚᓚᐅᖅᑐᑦ 
ᑰᑲᐃᓐ, ᑎᓯᔪᑦ ᑰᑲᐃᓐ, ᕕᐊᓐᑎᓂᐅᓪ ᐊᒻᒪ ᓱᕐᕋᓇᖅᑐᑦ 
ᑮᓇᐅᔭᑐᕐᓂᖃᖅᑐᑦ$20,000; 

• ᕕᕝᕗᐊᕆ 2023 ᐱᕙᓪᓕᐊᔪᓂ 
ᓴᖅᖅᑎᑕᐅᔪᑦᑎᑎᕋᖅᓯᓚᐅᖅᑐᑦ ᐃᓄᓐᓂᑦ 
ᓂᐅᕕᐊᖑᑎᑦᑎᔪᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ 
ᑲᑎᖅᓱᖅᑕᐅᔪᑦ ᐅᑯᓄᖓ T3PS, ᓄᓇᓕᒻᒥ ᐸᓖᓯᓕᕆᓂᖅ 
ᐊᒻᒪ ᐊᕕᑦᑐᖅᓯᒪᔪᓂᑦ ᖃᐅᔨᒪᓂᖃᖅᑐᓂ ᐊᒻᒪ 
ᐸᓖᓯᓕᕆᓂᕐᒧᑦ ᐱᔨᑦᑎᖅᑕᓂᑦ; 

• ᔮᓐᓄᐊᕆᒥ 2022 ᐱᕙᓪᓕᐊᔪᑎᒍᑦ ᓴᖅᑭᖅᑎᑕᐅᔪᑦ 
ᐱᓇᐊᖅᑕᐅᔪᓂᑦ ᑲᒪᒋᔭᖃᖅᑐᓂ ᐃᓄᓐᓂᑦ 
ᓂᐅᕕᐊᖑᑎᑦᑎᓂᕐᒧᑦ ᑐᓴᖅᑎᑦᑎᓚᐅᖅᑐᑦ 
ᐱᓕᕆᖃᑎᒌᓐᓂᐅᔪᑦ ᓄᓇᓕᒻᒥ ᐃᓐᓇᑐᖃᕐᓂᑦ ᐊᒻᒪ 
ᓴᓇᖑᐊᖅᑎ ᓴᖅᑭᑎᑦᑎᓚᐅᖅᑐᑦ ᐊᑭᕋᑐᖅᑐᓂ 
ᐃᓄᓐᓂ ᓂᐅᕕᐊᖑᑎᑦᑎᓂᕐᒥᑦ ᑐᓴᕋᔅᓴᓂ ᐅᕙᓂ 
Anishinaabemowin, ᐱᖃᓯᐅᑎᓪᓗᑎ ᓄᑖᖅ 
ᐅᖃᐅᓯᖅ ᐅᖃᐅᓯᖓᒍᑦ ᑐᑭᓯᓇᖅᓯᑎᑕᐅᔪᖅ ᐃᓄᓐᓂᑦ 
ᓂᐅᕕᐊᖑᑎᑦᑎᓂᕐᒧᑦ; ᐊᒻᒪ, 

• ᑎᓯᐱᕆ 2022 ᐱᕙᓪᓕᐊᔪᑎᒍᑦ ᓴᖅᑭᖅᑎᑕᐅᔪᑦ 
ᐅᖃᐅᔾᔨᓚᐅᖅᑐᑦ ᕿᓂᕈᓐᓇᓂᕐᒧᑦ 
ᐱᒋᐊᖅᑎᑕᐅᐅᖅᑐᖅ ᐱᓕᕆᖃᑎᖃᖅᑐᑎ ᒪᕐᕉᓐᓂ OPP 
ᐱᓕᕆᖃᑎᖏᓐᓂ ᑎᐅᔫᓐᓂ.

ᐊᕐᕌᒍᑕᒫᑦ ᐅᓂᒃᑳᖏᑦ ᐅᖃᓚᐅᕐᒥᔪᑦ ᓄᑖᖅ 
ᐱᓕᕆᖃᑎᒌᖃᑎᖃᕐᓂᐅᔪᖅ OPP−ᑯᓐᓂ ᑕᑯᒐᔭᖅᑐᑦ 
“ᐊᖏᔪᖅᑳᖅ ᐸᓖᓯ ᐊᐃᑉᐱᖅᑕᐅᓪᓗᓂ OPP−ᑯᓐᓂ ᐃᑲᔪᕐᓗᑎ 
ᑐᑭᒧᐊᖅᑎᓪᓗᒋᑦ ᐊᒻᒪ ᐃᑲᔪᕐᓗᒋᑦ ᐃᓚᒋᔭᐅᔪᑦ.” 

ᐊᓯᖏᑎᑐᑦ ᐸᓖᓯᓕᕆᓂᕐᒧᑦ ᐊᐅᓚᑕᐅᔪᑦ ᐊᑖᓂ 
FNIPP, T3PS ᐊᑐᕐᓂᖃᖃᑦᑕᕐᒥᔪᑦ ᐃᓚᐃᓐᓈᖅᑕᐅᓂᒥᑦ 
ᑮᓇᐅᔭᖃᖅᑎᑕᐅᑦᑎᐊᖏᓐᓂᒃᑯᑦ, ᐊᔅᓱᕈᖅᑎᑎᑲᓐᓂᖅᑐᑦ 
ᐃᖅᑲᓇᐃᔭᖅᑎᖏᓐᓂ. ᓄᓇᖃᖅᑳᖅᓯᒪᔪᑦ ᐸᓖᓯᑦ ᐊᖏᔪᖅᑳᖏ 
ᐋᓐᑎᐅᕆᔪᒥ, ᐆᑦᑑᑎᒋᓗᒍ, ᖃᐅᔨᓴᕐᓂᖃᓚᐅᖅᑐᑦᓂᐊᖁᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ 2021‑ᒥ ᑖᒃᑯᓂᖓ ᖁᓕᐅᖏᒑᖅᑐᑦ 
ᓄᓇᖃᖅᑳᖅᓯᒪᔪᑦ ᐸᓕᓰᑦ ᐊᕕᑦᑐᖅᓯᒪᔪᖓᓂ. ᖃᐅᔨᓚᐅᖅᑐᑦ 
ᐱᔨᑦᑎᖅᑕᐅᔪᑦ, ᐱᖃᓯᐅᑎᓪᓗᑎ T3PS, ᐱᓕᕆᐊᖃᕐᓂᖅᓴᐅᕙᑦᑐᑦ 
ᐋᓐᓂᖅᓯᔪᓂᑦ ᐱᕋᔭᑦᑐᓂᑦ ᐊᒻᒪ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᐃᑲᔪᖅᑕᐅᖏᓐᓂᓴᐅᓪᓗᑎ ᐊᔾᔨᒋᑎᓐᖑᐊᖅᑐᒍ 
ᐊᓯᖏᓐᓄᑦ ᐸᓖᓯᓄᑦ. 

“ᑭᓯᐊᓂᓕ, ᐃᓚᒋᔭᐅᔪᑦ ᓄᓇᖃᖅᑳᖅᓯᒪᔪᓂᑦ ᐸᓕᓰᑦ 
ᓴᓐᖏᔫᖏᓐᓇᖅᑐᑦ. ᐊᖏᔪᓂ ᑮᓇᐅᔭᖃᖅᑎᑕᐅᓂᖏᓐᓄᑦ 
ᖁᕝᕙᕆᐊᖅᑐᑎ ᓄᓇᖃᖅᑳᖅᓯᒪᔪᑦ ᐸᓕᓰᑦ ᐊᔾᔨᒋᓂᖃᖅᑕᖏᑦ 
ᐊᓯᖏᓐᓄᑦ ᐸᓖᓯᓄᑦ ᐱᓕᕆᐊᖃᕋᔭᖅᑐᑦ ᐊᒥᓱᓂᑦ ᐃᓱᒫᓘᑕᐅᔪᓂᑦ 
ᓇᓂᔭᐅᔪᑦ,” ᐊᓪᓚᐃᑦ ᐊᖏᔪᖅᑳᑦ ᐅᖃᖅᑐᑦ. 

ᓯᔪᓂᔅᓴᒧᑦ ᑐᕌᒐᖏᑦ T3PS ᑕᑯᓗᑎ ᐊᓪᓚᐃᑦ ᐸᓖᓯᓕᕆᓂᕐᒧᑦ 
ᐃᓱᒪᒋᔭᐅᓗᑎ ᐱᑕᖃᕆᐊᖃᖅᑐᑦ ᐱᔨᑦᑎᖅᑕᐅᔪᑦ ᒐᕙᒪᑐᖃᒃᑯᓐᓄᑦ, 
ᑲᒪᒋᔭᖃᕐᓗᑎ ᖃᓄᐃᓐᓂᖏᓐᓄᑦ ᐊᐅᓚᑕᐅᔪᓂᑦ ᐸᓖᓯᓕᕆᓂᕐᒥ, ᐊᒻᒪ 
ᐱᐅᓯᑎᒋᐊᕐᓗᒋᑦ ᖃᓄᐃᓐᓂᖏᑦ ᐃᖅᑲᓇᐃᔭᖅᑏᑦ. 

ᐊᑐᖅᑕᐅᖃᑦᑕᕋᔪᑦᑐᑦ ᐊᒻᒪ ᐃᓱᒪᒋᔭᐅᔪᑦ
ᐅᖃᓕᒫᖅᑐᒋᑦ ᑖᒃᑯᐊ ᐱᓕᕆᐊᖑᔪᓂᑦ ᖃᐅᔨᓴᕐᓂᐅᔪᑦ ᓇᓗᓇᐃᖅᓯᒪᔪᑦ 
ᐊᑐᖅᑕᐅᖃᑦᑕᕋᔪᑦᑐᑦ ᓴᖅᑭᖅᑐᑦ:

• ᐃᒻᒥᓂᑦ ᐊᐅᓚᓚᑦᑎᓂᐅᒧᑦ ᐸᓖᓯᓕᕆᓂᒧᑦ ᐊᖅᑯᑎᖓ 
ᐱᒡᒐᓇᖏᑑᖏᑦᑐᖅ, ᑭᓯᐊᓂ ᑲᑐᔾᔨᖃᑎᒌᓕᒫᑦ ᐅᖃᓚᐅᖅᑐᑦ 
ᐱᐅᔫᓯᒪᓪᓗᓂ ᐃᓱᐊᓂ; 

• ᐊᔭᑦᑕᐅᒋᐊᖃᑦᑕᕐᓂᖅ ᒐᕙᒪᓄᑦ, ᐱᓗᐊᖅᑐᒥᑦ ᓈᒻᒪᖏᑦᑐᓂ 
ᑮᓇᐅᔭᖃᖅᑎᑕᐅᓂᕐᒧᑦ, ᓂᕆᐅᒋᔭᐅᔪᓐᓇᖅᑐᑦ; 

• ᐱᓇᓱᐊᖅᑕᐅᔪᑦ ᐅᕙᓐᖔᕆᐊᖃᖅᑐᑦ ᐃᓚᒋᔭᐅᑎᑦᑎᓗᑎ 
ᐊᒻᒪ ᐱᔪᓐᓇᐅᑎᖃᖅᑎᑦᑎᓗᑎ ᑐᖓᕕᒋᓗᒋᑦ ᐱᓇᓱᐊᖅᑕᐅᔪᑦ, 
ᐊᖏᔫᖏᖔᕐᓗᑎ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ;  

• ᐱᓇᓱᐊᕐᓗᒍ ᐱᔭᔅᓴᐅᓛᖑᔪᓐᓇᖅᑐᖅ ᑖᒃᑯᐊ 
ᓄᓇᖃᖅᑳᖅᓯᒪᔪᑦ ᓄᓇᓖᑦ ᐸᓖᓯᓕᕆᓂᖃᕐᓗᑎ 
ᐊᑐᕐᓂᖃᖅᑐᓂᑦ ᑭᒡᒐᖅᑐᐃᔨᐅᓗᑎ ᐅᕝᕙᓘᓐᓃᑦ, ᐅᓇᐅᓗᓂ, 
ᐊᐅᓚᑕᐅᔪᖅ ᐊᒻᒪ ᑐᑭᒧᐊᖅᑎᑕᐅᔪᖅ ᓇᒻᒥᓂᖅ ᐃᓄᖏᓐᓄᑦ.

ᓄᓇᕗᑦ ᒐᕙᒪᒃᑯᑦ(GN) ᐊᔅᓱᕈᖅᑐᑎ ᐊᔭᐅᖅᓯᓯᒪᔪᑦ ᓄᓇᕗᑦ 
ᐃᓚᒋᔭᐅᑎᓪᓗᒍ ᐅᕙᓂ FNIPP.13 ᑭᓯᐊᓂᓕ ᖃᓄᖅ 
ᐱᓇᓱᐊᕐᓂᖃᓚᐅᖅᑲᑦ ᐅᖃᐅᑎᓗᒋᑦ ᓄᓇᕗᒻᒥ ᐃᓄᐃᑦ ᐊᑯᓂ 
ᐋᔩᖃᑎᒌᓐᓂᖃᖅᑎᓪᓗᒋᑦ? ᖃᓄᐃᑦᑐᓂ ᐱᓇᓱᐊᕐᓂᖃᓚᐅᖅᑲᑦ 
ᖃᐅᔨᑎᓪᓗᒋᑦ ᐊᒻᒪ ᐱᔪᒪᓂᖃᖅᑎᓕᕐᓗᒋᑦ ᐃᓄᐃᑦ ᐊᓂᒍᐃᓗᑎ ᐃᓗᐊᓂ 
ᖃᓪᓗᓈᓄᑦ ᐊᐅᓚᑕᐅᓯᒪᔪᑐᖃᕐᓂᑦ ᕿᒪᑦᑕᐅᓯᒪᔪᑦ ᐅᐊᑦᑐᕈᕐᓂᓴᕐᓂ ᐊᒻᒪ 
ᑲᔪᓯᕙᓪᓕᐊᔪᓂᑦ ᐋᓐᓂᖅᑎᕆᓂᒧᑦ ᑲᓇᑕᒥ ᐸᓖᓯᒃᑯᑦ? ᐃᒪᐃᒍᓐᓇᖅᑳᑦ 
ᓄᓇᕗᑦ ᒐᕙᒪᒃᑯᑦ, ᑭᒡᒐᖅᑐᐃᔨᐅᓗᑎ ᑲᑐᔾᔨᖃᑎᒌᖑᓗᑎ  
ᒐᕙᒪᑐᖃᒃᑯᓐᓂ, ᓂᕆᐅᒋᔭᐅᓗᑎ ᐃᓚᒋᓕᖅᑕᐅᓗᑎ ᐃᓗᐊᓂ 
ᖃᓪᓗᓈᓄᑦ ᐊᐅᓚᑕᐅᒐᓱᒍᓐᓃᓂᕐᒧᑦ ᐱᓇᓱᐊᖅᑕᐅᔪᓂᑦ? ᐅᕝᕙᓘᓐᓃᑦ 
ᑐᓐᖓᕕᓪᓚᕆᖏᑦ ᐱᓇᓱᐊᖅᑕᐅᔪᑦ ᑕᑯᔭᐅᔪᑦ ᐊᒥᓲᓂᖅᓴᓄᑦ ᓇᒻᒥᓂᖅ 
ᐊᐅᓚᑦᑎᓂᕐᒧᖅ ᑎᒥᐅᔪᓄᑦ ᖁᓛᓂ? 

ᓯᓚᑖᓂ ᓄᓇᕗᑦ, ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᓚᐅᖅᑲᑦ 
ᐱᓕᕆᖃᑎᒌᒐᒧᑦᑕᖏᓐᓂ, ᐃᓚᖏᑦ ᓂᕆᐅᓐᖃᕈᓐᓇᖅᑐᑦ ᒐᕙᒪᒃᑯᓐᓂ 
ᑭᒡᒐᖅᑐᐃᓪᑎ ᐊᒥᓲᓂᖅᓴᐅᓪᓗᑎ ᓄᓇᖃᖅᑳᖅᓯᒪᔪᑦ? ᑕᐃᒪᐃᑦᑎᓪᓗᒍ, 
ᐃᓱᒫᓘᑕᐅᔪᖅ ᐅᖓᑕᐅᔾᔨᔪᓂᑦ ᐸᓖᓯᓕᕆᓂᕐᒥᑦ ᐊᒻᒪ ᐅᖓᑕᐅᔾᔨᔪᓂᑦ 
ᐱᕋᑦᖃᑦᑕᖅᑐᓂ ᐊᑦᑐᐃᓂᖃᖅᑎᑦᑎᔪᑦ ᐊᓯᖏᓐᓂ ᐊᔾᔨᐸᓗᖏᓐᓂ 
ᐃᓚᐃᓐᓈᖅᑕᐅᔪᓂ ᑎᒥᐅᔪᓂᑦ. 

ᓄᓇᕕᒃ ᐸᓕᓰᑦ ᐊᒻᒪ V ᐊᒡᒍᑐᖅᓯᒪᔪᖅ ᐸᕐᓇᐅᑎᖃᓚᐅᖅᑐᑦ 
ᐃᑲᔪᖃᑦᑕᐅᑎᓗᑎ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓇᓱᐊᕐᓂᖏᓐᓄᑦ 
ᐸᕐᓇᐅᒻᒥᑦ ᑕᑯᓐᓇᖏᑦᑕᐅᖏᑦᑐᒧ ᑐᑭᒧᐊᖅᑎᑦᑎᔪᓐᓇᖅᑐᑦ, 
ᐱᔾᔪᑎᒋᓪᓗᒍ ᑕᒪᒃᑭ ᑲᑐᔾᔨᖃᑎᒋᑦ ᐃᓄᓐᓂᑦ 
ᑭᒡᒐᖅᑐᐃᔨᖃᑦᑎᐊᖏᓐᓂᖏᓐᓄᑦ.14 ᐊᓯᖏᑦ ᑎᒥᐅᔪᑦ 
ᖃᐅᔨᒋᐊᕐᕕᐅᓚᐅᖅᓯᒪᖏᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ, ᐅᕝᕙᓘᓐᓃᑦ 
ᑲᓇᑕᒥ ᑲᑐᔾᔨᖃᑎᒌᑦ ᑭᒡᒐᖅᑐᐃᔪᓂᑦ ᐊᑕᖏᖅᑐᓂ ᓇᒻᒥᓂᖅ 
ᐊᐅᓚᑦᑎᓂᕐᒧᑦ ᑎᒥᐅᔪᓂᑦ ᐊᑖᓂ FNIPP, ᐊᓪᓚᐃᑦ ᐊᖏᔪᖅᑳᑦ ᐸᓕᓰᑦ 
ᑲᑐᔾᔨᖃᑎᒋᖏᑦ (FNCPA).

ᐊᓪᓚᐃᑦ ᐊᖏᔪᖅᑳᑦ ᐸᓕᓰᑦ ᑲᑐᔾᔨᖃᑎᒋᖏᑦ (FNCPA)
ᐊᓪᓚᐃᑦ ᐊᖏᔪᖅᑳᑦ ᐸᓕᓰᑦ ᑲᑐᔾᔨᖃᑎᒋᖏᑦ ᐱᒋᐊᓚᐅᖅᑐᑦ 1993‑ᒥ 
ᑐᕌᕐᓂᖃᖅᑐᑎᑦ ᐃᑲᔪᕐᓗᒋ ᓇᒻᒥᓂᖅ ᐊᐅᓚᑕᐅᔪᑦ ᑎᒥᐅᔪᑦ ᐊᑖᓂ 
FNIPP.15 ᐊᖏᔪᖅᑳᖅ ᔨᐅᕈᐅᓪ ᓯᕗᐊᒻᑉ ᕌᒪ ᐸᓖᓯᒃᑯᓐᓂ ᐋᓐᑎᐅᕆᔪ 
ᒫᓐᓇᐅᔪᒥᑦ ᐊᖏᔪᖅᑳᖑᔪᖅ FNCPA. ᓇᓗᓇᐃᖅᓯᓚᐅᖅᑐᖅ ᐊᒥᓱᑦ 
ᐃᓱᒪᒋᔭᐅᔪᑦ ᐊᒻᒪ ᐊᑐᖅᑕᐅᖃᑦᑕᕋᔪᑦᑐᑦ ᑖᒃᑯᓇᓂ ᖃᐅᔨᓴᕐᓂᐅᔪᓂᑦ 
ᓱᓕᓪᓗᑎ ᑲᓇᑕᓕᒫᒥᑦ. 

ᐊᔾᔨᒌᓂᖃᖅᑎᓕᕐᓗᒋᑦ ᐸᓖᓯᓄᑦ ᐱᔨᑦᑎᖅᑕᐅᔪᑦ, ᐱᓗᐊᖅᑐᒥᑦ 
RCMP, ᕿᒪᐃᓯᒪᒧᑦ ᐱᐅᖏᑦᑐᓂᑦ ᖃᓪᓗᓈᓄ ᐊᐅᓚᑕᐅᓂᖏᓐᓄᑦ 
ᐅᑉᐱᕈᓱᖏᓐᓂᖃᕐᓂᐅᔪᓂᑦ, ᐅᖃᓚᐅᖅᑐᖅ. ᐸᓕᓰᑦ ᐊᑖᓂ 
ᓇᒻᒥᓂᖅ ᐊᐅᓚᑦᑎᔪᓂᑦ ᑎᒥᐅᔪᒥᑦ ᑐᑭᓯᑦᑎᐊᓂᖅᓴᐅᔪᓐᓇᖅᑐᑦ 
ᐱᖅᑯᓯᓄᑦ ᐊᑐᖅᑕᐅᕙᑦᑐᑦ, ᐅᖃᐅᓯᕐᒧ ᐊᐳᕈᑎᐅᔪᑦ ᐊᒻᒪ 
ᐱᖅᑯᓯᑐᖃᕐᓄᑦ ᐃᓱᒪᒋᔭᐅᔪᑦ, ᑕᕝᕙᖓᔅᓴᐅᓐᓈᖏᒃᑲᓗᐊᖅᑲᑕ 
ᓄᓇᖃᖅᑳᖅᓯᒪᔪᓂᑦ ᑎᒥᐅᔪᒥᑦ. 

“ᑕᐃᒪᓕ, ᖃᓄᐃᓘᕐᓂᕆᒐᔪᖃᑦᑕᕋᑦᑎᒍ ᓄᖅᑲᑲᐃᓐᓇᕐᓗᑕ 
ᓂᕆᕕᔾᔪᐊᖅᑐᓄᑦ ᐅᕝᕙᓘᓐᓃᑦ ᖁᕕᐊᓱᒍᑎᖃᖅᑐᓄᑦ ᐊᒻᒪ 
ᖃᐅᔨᒪᓪᓗᑕ ᐃᓚᒋᔭᐅᖃᑕᐅᓗᑕ,” ᓯᕗᐊᒻᑉ, Akwesasne ᒧᕼᐊᒃ, 
ᐅᖃᐅᑎᓚᐅᖅᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ. “ᐅᕙᓐᓄᓪᓕ, 
ᐃᓅᔪᓐᓃᖅᑐᖃᖅᑎᓪᓗᒍ, ᐊᔾᔨᒋᖏᑕᖏᑦ ᐊᑐᖅᑕᐅᔭᕆᐊᓖᑦ 
ᐊᑐᖅᑕᐅᔭᕆᐊᖃᖅᑐᑦ. ᐃᓅᔪᓐᓃᖅᑐᓂᑦ ᖃᐅᔨᓴᖃᑦᑕᖅᓯᒪᔪᖓ 
ᐅᖓᑖᓂ 20 ᐊᕐᕌᒍᓂᑦ ᐊᓪᐃᑦ ᐸᓖᓯᖏᓐᓂ, ᑕᐃᒪᐃᓐᓂᖓᓄᑦ 
ᓄᓇᓕᐅᔪᖅ ᖃᐅᔨᒪᔪᑦ ᐃᑉᐱᒋᑦᑎᐊᓂᐊᖅᑐᒋᑦ ᐱᖅᑯᓯᖏᑦ. 
ᐅᑯᐊᓕ ᓇᓕᒧᑦᑎᑕᐅᔪᑦ ᐸᓖᓯᓄᑦ ᐱᔨᑦᑎᖅᑕᑦ ᐱᓯᒪᑦᑎᒐᔭᖏᑦᑐᑦ 
ᖃᐅᔨᒪᓂᖃᑦᑎᐊᓂᕐᒥᑦ.” 

ᐸᓕᓰᑦ ᐊᖏᓂᖅᓴᓂᑦ ᑎᒥᐅᔪᓂᑦ ᐃᑲᔪᑐᐃᓐᓇᖃᑦᑕᖅᑐᑦ 
ᐊᒥᓱᓂᑦ ᐃᑲᕋᓂᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᓐᓄᑦ, ᑭᓯᐊᓂ 
ᐱᕈᖅᑎᑦᑎᒍᓐᓇᖏᑦᑐᑦ ᐊᔾᔨᖓᓂ ᖁᕝᕙᓯᓐᓂᖓᓂ ᐅᑉᐱᕆᔭᐅᓂᕐᒧᑦ, 
ᓯᕗᐊᒻᑉ ᐅᖃᖅᑐᖅ. 

ᖃᓄᐃᑦᑐᑐᐃᓐᓇᑦ ᑎᒥᐅᔪᑦ ᐱᒋᐊᖅᑎᑦᑎᔪᑦ ᐊᑖᓂ FNIPP 
ᐃᓚᓕᐅᔾᔨᒋᐊᓖᑦ ᖃᐅᔨᒪᓂᐅᔪᒥᑦ ᐊᒻᒪ ᐊᑐᖃᑦᑕᖅᓯᒪᓂᕐᒥᑦ ᐊᓯᖏᓐᓂ 
ᐊᓪᓚᓂᑦ ᓯᕗᓕᖅᑎᓂᑦ, ᐃᓚᓯᓚᐅᖅᑐᖅ. 

“ᐸᓕᓯᒃᑯᑦ ᐱᔨᑦᑎᖅᑕᖏᑦ ᐱᑕᖃᕈᓐᓇᖏᑦᑐᑦ ᐃᓪᓗᒥ ᐊᖏᔪᒥᑦ. 
ᐃᓄᑐᐊᖑᔪᓐᓇᖏᑦᑐᑎᑦ, ᐱᓕᕆᖃᑎᖃᕆᐊᖃᖅᑐᑎᑦ,” ᓯᕗᐊᒻᑉ 
ᐅᖃᖅᑐᖅ. ᐊᒥᓲᔪᑦ ᒪᓕᒐᕐᓄᑦ ᐊᒻᒪ ᐊᐅᓚᑦᑎᓂᒧᑦ ᐃᖅᑲᓇᐃᔭᖅᑕᐅᔪᑦ 
ᓴᖅᑭᑎᑦᑎᓯᒪᔪᑦ ᐃᒻᒥᑰᖅᑐᒥ ᐊᓪᓚᐃᑦ ᐸᓖᓯᓂᑦ ᑭᓯᐊᓂᓕ, ᐱᔪᒥᓇᖅᑐᒥᑦ, 
ᓯᕗᐊᒻᑉ ᐅᖃᖅᑐᖅ, “ᐊᑐᒐᕐᓅᓕᕋᐃᒻᒪᑕ ᐊᒻᒪ ᐊᑐᖅᑕᐅᒋᐊᓕᓐᓄᑦ 
ᐱᔪᒪᖃᑦᑕᖅᑕᕗᑦ ᐊᔅᓱᕈᖅᑐᑕ, ᑎᓪᓕᒑᕆᖃᑦᑕᐅᑎᓗᒋᑦ ᐊᒻᒪ 
ᐊᑐᖃᑦᑕᐅᑎᓗᒋᑦ. ᐊᒥᒐᖏᑦᑐᑦ ᐸᓕᓰᑦ ᓯᕗᓕᖅᑏᑦ ᑐᓂᓯᓂᐊᖅᑐᑦ 
ᑐᑭᓯᒋᐊᕈᑎᖏᓐᓂ ᐊᒻᒪᒪ ᐊᑐᐊᒐᖏᓐᓂ ᐊᒻᒪ ᐱᐅᓛᓂᑦ ᐊᑐᖅᑕᐅᔪᓂᑦ.” 

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 31



ᐊᑐᖅᑕᐅᒐᔪᖃᑦᑕᖅᑐᑦ ᓴᖑᓂᖏᑦᖢ ᐱᓕᕆᖃᑎᖏᑦ ᐊᒻᒪ ᐸᓖᓯᓐᖑᐊᑦ
ᐊᒥᓱᐊᖅᑎᓗᐊᖅᑐᓂ ᓄᓇᕗᑦ ᐃᓚᒋᔭᐅᑎᑕᐅᕙᖏᑦᑐᖅ 
ᖃᓄᐃᓘᖅᑕᐅᔪᓂᑦ ᐊᒻᒪ ᐊᓯᔾᔨᖅᑐᓂᑦ ᑲᓇᑕᓕᒫᒥ, 
ᐊᑦᑕᓇᖅᑎᑕᐅᓂᖏᓐᓄᑦ ᐃᓄᐃᑦ ᐊᒻᒪ ᐱᔪᓐᓇᐅᑎᖏᑦ ᓇᒻᒥᓂᖅ 
ᑎᒥᖃᓂᕐᒧᑦ ᐊᒻᒪ ᓇᒻᒥᓂᖅ ᐊᐅᓚᑦᑎᓂᕐᒧᑦ. ᐃᓚᖓ ᐃᓚᒋᔭᐅᖏᓐᓂᖓ 
ᐱᔾᔪᑎᖃᖅᑐᑦ ᑲᔪᓯᕙᓪᓕᐊᔪᒥ ᖃᓪᓗᓈᓄ ᐊᐅᓚᑕᐅᓂᖏᓐᓄᑦ 
ᐊᔅᓱᕈᕈᑕᐅᓯᒪᔪᑦ ᐊᑖᓂ ᑕᒪᒃᑭᓐᓂ ᒐᕙᒪᑐᖃᒃᑯᑦ ᐊᒻᒪ 
ᐅᑭᐅᑕᖅᑐᒥ ᒐᕙᒪᐃᑦ. 

ᐸᓖᓯᓕᕆᓂᕐᒨᖓᑎᓪᓗᒍ ᓄᓇᕗᒻᒥ, ᐱᔭᕆᐊᖃᖅᑕᕗᓪᓕ 
ᐊᑐᖅᑕᐅᒐᔪᖃᑦᑕᖅᑐᑦ ᓴᖑᓂᖏᓐᓄ − ᓄᑖᒥᑦ ᐊᑐᓂᕐᒥᑦ ᑕᐃᒃᑯᓄᖓ 
ᖃᓄᐃᓘᖃᑎᖃᓕᖅᐸᑦᑐᓄᑦ ᐸᓖᓯᒃᑯᓐᓂᑦ. ᐊᖏᔫᕐᐸᓘᒐᓗᐊᖅᑎᓪᓗᒍ 
ᐊᑐᖅᑕᐅᖁᔭᐅᔪᖅ, ᓈᓚᑐᐃᓐᓇᕆᐊᖃᖅᑕᕗᑦ ᐃᓄᖁᑎᕗᑦ ᐊᒻᒪ 
ᐱᓕᕆᖃᑎᒋᖃᑦᑕᖅᑕᕗᑦ. ᐊᒥᓲᔪᑦ ᓂᐱᐅᔪᑦ ᐱᕕᔅᓴᐅᔪᓐᓇᖅᑐᑦ. 

ᓲᕐᓗ ᓂᐱᖏᑦ ᑕᐃᒃᑯᐊ ᐃᖅᑲᓇᐃᔭᖅᑐᑦ ᐊᓪᓚᐃᑦ ᐸᓖᓯᓕᕆᓂᕐᒧᑦ 
ᑲᑐᔾᔨᖃᑎᒌᓂᑦ ᖃᐅᔨᓴᕐᓂᐅᔪᓂᑦ ᐅᖃᖅᑕᐅᓯᒪᔪᑦ ᖁᓛᓂ. ᐅᕝᕙᓘᓐᓃᑦ, 
ᐱᒻᒪᕆᐅᓂᖅᓴᐅᔪᓂᑦ, ᓂᐱᖏᑦ ᑕᐃᒃᑯᐊ ᐸᓖᓯᖃᕈᒪᔪᑦ. 

ᐅᕝᕙᓘᓐᓃᑦ ᐃᓚᒋᔭᐅᔪᑦ ᐃᓚᐃᓐᓈᖅᑕᐅᓯᒪᔪᓂᑦ ᓄᓇᓖᑦ ᐊᑭᕋᖅᑐᖅᑐᑦ 
ᐊᔾᔨᐸᓗᖏᓐᓂ ᐊᓯᔾᔨᖃᑦᑕᖅᑐᓂᑦ ᐸᓖᓰᑦ ᐋᓐᓂᖅᑎᕆᓂᖏᓐᓄᑦ. 

ᓲᕐ ᕋᐱᓐ ᒪᐃᓈᑦ, ᑎᑎᕋᖅᓯᒪᔪᖅ ᐱᔪᔾᔪᑎᖃᖅᑐᑦ ᑲᓇᑕ ᐃᒪᐃᓕᖓᓪᓗᓂ 
“ᐋᖅᑭᔅᓯᓯᒪᐃᓐᓇᖅᑐᑦ ᐅᕕᓂᐅᓂᖏᑎᒍᑦ, ᐊᖑᑕᐅᓂᖏ 
ᐊᕐᓇᐅᓂᖏᑦ, ᖃᓄᐃᑦᑑᓂᖓ ᐊᒻᒪ ᑲᓇᑕᒥᐅᑕᐅᓂᕐᒧᑦ [ᓇᒦᓂᖓ] 

ᓄᓇᓕᐅᔪᖅ ᐋᓐᓂᖅᑎᕆᓂᕐᒧᑦ ᓴᐳᒻᒥᓗᑎ ᐊᒻᒪ 
ᒪᑭᒪᑎᑦᑎᓗᑎ ᐊᔾᔨᒌᖏᑎᑦᑎᓂᒥ ᐃᓅᖃᑎᒌᑦᑐᓂᑦ, 
ᐃᓚᐃᓐᓈᖅᑐᑦ ᐊᒻᒪ ᑮᓇᐅᔭᓕᕆᓂᑦᑎᒍᑦ ᐊᒡᒍᑐᖅᓯᒪᔪᑦ.”16

“ᐊᒥᓱᓂᑦ ᐊᕐᕌᒍᓂ ᐊᒥᓲᓗᐊᖅᑐᓂᑦ ᐸᓖᓯᓄᑦ ᑐᖁᑕᐅᔪᓂᑦ ᑎᑭᑕᐅᓯᒪᔪᑦ 
ᐃᓗᐊᓂ, ᓯᓚᑖᓂᐅᖏᑦᑐᖅ, ᐊᖏᓂᖓ ᑲᓇᑕᒥ ᒪᓕᒐᖅ,” ᐃᓈᑦ 
ᑎᑎᕋᖅᑐᖅ, ᐱᓕᕆᔭᐅᓂᖓ ᐱᑕᖃᒃᑲᓐᓂᕆᐊᖃᕐᓂᖏᓐᓄᑦ ᐊᖏᔪᓂᑦ 
ᐊᓯᔾᔨᖅᑐᓂᑦ ᖃᓄᖅ ᐸᓖᓯᓕᕆᓂᖅ ᐱᓕᕆᔭᐅᒻᒪᖔᖅ ᑲᓇᑕᒥ.17

ᐊᔾᔨᒌᖏᓐᓂᖏᑦ ᐊᒻᒪ ᐊᔾᔨᒌᖑᓂᖏᑦ ᐅᑯᓇᖓᑦ ᐳᐊᑎᑮᑦ 
ᑲᓇᑕᒥᐅᑕᐃᑦ ᐊᒻᒪ ᑐᓐᖓᓂᖃᖅᑎᑕᐅᔪᑦ “ᑲᔪᓯᕙᓪᓕᐊᔪᒥ 
ᐊᑐᖅᑕᐅᔪᒥ ᖃᓪᓗᓛᓄᑦ ᐊᐅᓚᑕᐅᓂᖏᓐᓄᑦ” ᓇᓗᓇᖅᑐᑦ, 
ᑭᓯᐊᓂ ᑕᒪᒃᑭ ᐊᑐᖃᑦᑕᖅᓯᒪᔭᖏᑦ ᓴᖅᑭᑎᑦᑎᓯᒪᔪᑦ ᐅᑯᓇᓂ 
“ᐱᐅᖏᑦᑐᒥ ᐊᖏᓗᐊᖅᑎᑦᑎᔪᑦ ᑎᒍᔭᐅᓯᒪᔪᓂᑦ, ᐸᓖᓰᑦ 
ᐋᓐᓂᖅᑎᕆᖃᑦᑕᖅᑐᒋᔭᐅᓂᖏᑦ, ᐊᔪᖅᓴᕐᓂᖅ ᐊᒻᒪ ᑐᕌᖅᑕᐅᓯᒪᔪᑦ 
ᓱᕈᓰᑦ ᐲᖅᑕᐅᓂᖏᓐᓄᑦ.”18

ᑖᒃᑯᐊ ᐊᔾᔨᒌᐸᓗᓐᓂᑦ ᐅᖃᐅᓯᐅᔪᑦ ᐊᓯᐊᓄ ᐳᐊᑎᑭᒧᑦ ᑲᓇᑕᒥᐅᑕᒧᑦ 
ᑎᑎᕋᖅᓯᔪᖅ, ᑎᐊᔅᒪᓐ ᑰᓪ, ᑎᑎᕋᖅᓯᒪᔪᖅ ᐱᔾᔪᑎᖃᖅᑐᓂᑦᑕᐅᖅ: 
“ᑭᖑᓂᑦᑎᓐᓄᑦ ᐊᔅᓱᕈᕈᑕᐅᓯᒪᔪᑦ ᐅᕗᓐᖓᑎᑦᑎᓯᒪᔪᑦ ᑲᑐᑎᓪᓗᑕ, 
ᐊᒻᒪ ᐱᕈᖅᑎᒋᐊᖃᖅᑕᕗᑦ ᓈᓚᓐᓂᐅᔪᑦ, ᐱᓕᕆᖃᑎᒌᓐᓂᐅᔪᑦ, ᐊᒻᒪ 
ᑲᑎᓐᖓᓂᕐᒧᑦ ᓴᖅᑭᑎᑦᑎᓗᑎ ᐱᐅᓂᖅᓴᒥ ᐊᑕᖐᔪᓂ ᒥᕗᓂᔅᓴᒥ.”19

ᓴᓐᖏᔪᓂᑦ ᓂᐱᑕᖃᖅᑐᖅ ᐊᓯᖏᓐᓂ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ 
ᑲᓇᑕᒥ, ᓲᕐᓗ ᐹᒻ ᐹᒪᐃᑐ ᐅᖃᖅᑲᐅᔪᖅ, ᐅᕝᕙᓘᓐᓃᑦ ᑖᓐᔨᐊ ᑕᓚᒐ 
ᓇᓗᓇᐃᔭᖅᑕᖏᑦ ᐱᑕᖃᒃᑲᓃᓐᓇᕐᓗᑎᑦ ᐅᓂᒃᑳᑦ ᐱᓪᓚᕿᐅᔪᑦ 
ᖃᐅᔨᒪᔭᐅᓕᕇᖅᑎᓪᓗᒋᑦ:

“ᑭᐅᔾᔪᑎᖏᑦ ᓂᕈᐊᖅᑕᐅᓯᒪᔪᓂᑦ ᖃᐅᔨᒪᖏᑦᑐᑦ 
ᖃᓄᐃᓘᕆᐊᔅᓴᖅ ᑲᑎᒪᑎᑦᑎᑲᓐᓂᕐᓗᑎ. ᖃᐅᔨᓴᕐᓂᖃᒃᑲᓂᕐᓗᑎ. 
ᖃᐅᔨᓴᖅᑕᐃᓐᓇᕆᓚᕗᑦ ᐊᑕᖏᕐᓗᒍ. ᑕᒪᓐᓇ 
ᖃᓄᐃᓕᓂᖃᖅᑎᑦᑎᕙ? ᐅᕙᑦᑎᓄᑦ ᑭᓱᓂᑦ ᕿᒪᐃᕙᑦ?”20

ᐊᒻᒪ ᐱᒻᒪᕆᐅᓛᖑᔪᒥ ᐱᓯᒪᔭᕗᑦ ᓂᐱᖏᑦ ᐃᓄᐃᑦ, 
ᒪᒃᑯᑦᑐᑦ ᐊᒻᒪ ᐃᓐᓇᐃᑦ. 

“ᐅᙳᒧᒋᐊᕆᐊᖃᖅᐸᓪᓕᐊᔪᒍᑦ ᐊᔾᔨᒋᖏᑕᖓᓂ 
ᐸᓖᓯᓂᑦ, ᑭᓯᐊᓂ ᐊᐅᓪᓛᖅᑎᑕᐅᒋᐊᖃᓂᐊᖅᑐᑦ,” ᒪᕐᓕᓐ 
ᕆᐊᑦᔪᓐ ᐅᖃᐅᑎᔭᖏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ. 
“ᖃᓄᐃᓕᖓᓂᖃᖏᑦᑐᒍᑦ ᐃᓱᓕᑦᑎᒍᓐᓇᕐᓗᑕ ᑲᓇᑕᒥ 
ᐸᓖᓯᒃᑯᑦ ᑳᓐᑐᕌᖓᓂ.”21

“ᐱᐅᒋᔭᐅᒐᔭᖅᑐᖅ ᓄᓇᕗᒻᒧᑦ ᓇᒻᒥᓂᖅ ᐸᓖᓯᖃᕐᓗᑎ,” 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ ᐃᖅᑲᓇᐃᔭᖅᑎ 
ᐅᖃᖅᑐᖅ. “ᑭᓯᐊᓂ ᑕᒪᓐᓇ ᐱᒋᐊᖅᑎᑐᐃᓐᓇᕐᓗᒍ 
ᐱᔭᕆᐊᑐᔪᐊᓘᔮᖅᑐᖅ.”22

ᐊᒻᒪ ᐃᖅᑲᐅᒪᑯᐅᒃ ᐃᓐᓇᑐᖃᖅ ᒥᐅᕆᐋᓄ ᐊᐅᐱᓛᕐᔪᒃ ᐅᖃᐅᓯᖏᑦ: 

“ᓄᓇᕗᒻᒥ ᒐᕙᒪᖃᓕᑐᐊᕈᑦᑕ, ᐃᓕᔅᓯ ᒪᒃᑯᑦᑐᓯ ᐊᖏᔪᓂ 
ᐃᖅᑲᓇᐃᔮᔅᓴᖃᖅᑐᓯ. ᐃᓱᒪᒋᔭᕆᐊᖃᕐᓂᐊᖅᑕᓯ ᖃᓄᖅ 
ᐃᓅᓪᓗᑕ ᐅᑎᖅᑎᒍᓐᓇᓂᐊᕐᒪᖔᑦᑎᒍ ᖃᐅᔨᒪᓂᐅᔪᑦ.”23

ᐃᓚᒋᔭᖓ ᐅᖃᓕᒫᖅᑕᐅᓛᖑᓯᒪᒧᑦ ᐅᖃᓕᒫᒐᕐᓂᑦ 
1900‑ᖏᓐᓂ ᐅᖃᓚᐅᖅᑐᖅ ᓱᑲᓐᓂᖅᐹᒥ ᐱᔭᐅᔪᓐᓇᖅᑐᑦ 
ᐊᑐᖅᑕᐅᖏᓐᓇᖃᑦᑕᖅᑐᓂ ᓴᖑᓂᖓᓄᑦ ᓇᓗᓇᐃᒃᑲᓂᕐᓗᒋᑦ 
ᐱᓕᕆᐊᖑᔭᕆᐊᓖᑦ.24 ᐊᐱᕆᓗᓂ ᐃᓕᓐᓂᐊᖅᑎᒥ ᐃᓕᓴᐃᔨᕈᖁᓗᒍ, 
ᐆᑦᑑᑎᒋᓗᒍ, ᐃᓕᓐᓂᐊᑎᑦᑎᐅᕙᐅᓂᖅᓴᕈᖅᑎᓪᓗᒍ.ᐊᒻᒪ ᑕᐃᒃᑯᐊ 
ᐃᓂᖓᓅᖅᓯᒪᔪᑦ ᓯᕗᓕᖅᑎᐅᓂᕐᒧᑦ ᓯᕗᓕᖅᑎᑦᑎᐊᕙᐅᓂᖅᓴᐅᓕᕐᓗᑎ 
ᐋᖅᑭᑕᐅᒃᑲᓂᖅᑎᓪᓗᒋᑦ ᐱᓕᕆᐊᖑᔭᕆᐊᓖᑦ ᐱᔾᔪᑕᐅᔪᓂᑦ 
ᐊᒻᒪ ᐃᑲᔪᖅᑎᐅᔪᓂᑦ. 

ᑕᒪᑐᒪᑎᒎᓇ, RCMP ᖁᖅᑎᓂᖅᐹᖑᓂᖓ ᓄᓇᕗᒻᒥ 
ᐃᓱᓕᑦᑎᑕᐅᔭᕆᐊᓕᒃ. ᐃᓄᐃᑦ ᓯᕗᓕᖅᑎᕈᕆᐊᓖᑦ ᐸᓖᓯᓕᕆᓂᕐᒥ. 
ᐸᓖᓯᒃᑯᓐᓂ RCMP ᐃᑲᔪᓂᕐᒧᑦ ᐱᓕᕆᐊᖃᕐᓗᑎ. ᐃᓄᐃᑦ ᓄᓇᓕᖏᑦ 
ᐱᔪᒪᒍᑎ, RCMP ᐱᑕᖃᖅᑎᑦᑎᔪᓐᓇᖅᑐᑦ ᐱᒻᒪᕆᐅᔪᓂᑦ ᐊᒻᒪ 
ᑐᑭᖃᑦᑎᐊᖅᑐᓂᑦ ᐃᑲᔪᓂᕐᒧᑦ ᐃᓄᓐᓄᑦ ᑐᑭᒧᐊᖅᑎᑕᐅᔪᓂᑦ 
ᐸᓖᓯᓕᕆᓂᕐᒧᑦ ᐱᓕᕆᔭᐅᔪᓂᑦ. ᒫᓐᓇᐅᓕᖅᑐᖅ ᑖᒃᑯᐊ RCMP 
ᑐᓄᐊᓄ ᐃᖏᓪᓗᑎ, ᑕᐃᒪᐃᔅᓯᒪᔪᑦ ᐊᓯᖏᓐᓂ ᒐᕙᒪᖃᕐᕕᐅᔪᓂᑦ, 
ᐃᓕᑦᑎᐊᕈᓐᓇᓂᖅᓴᐅᓂᐊᕐᖓᑕ ᖃᓄᖅ ᖃᓄᐃᓘᕐᓂᖃᕆᐊᔅᓴᖅ 
ᓄᓇᕗᒻᒥ. ᑕᒪᒃᑯᑎᒎᓇ, RCMP ᓴᓐᖏᔫᒍᓐᓇᖅᑐᑦ ᐱᓕᕆᖃᑎᒋᓗᒋᑦ 
ᓴᖓᖏᖔᕐᓗᒋᑦ ᐊᒻᒪ ᐊᔭᐅᖏᖔᕐᓗᒋᑦ ᑲᔪᓯᕙᓪᓕᐊᔪᓂᑦ ᑭᖑᓂᐊᒍᑦ 
ᖃᓪᓗᓈᓄ ᐊᐅᓚᑕᐅᓂᕐᒧᑦ ᓈᒻᒪᔅᓯᒪᖏᑦᑐᑦ. 

ᓇᓗᓇᐃᒃᑯᑕᐅᒐᔭᖅᑐᖅ, ᐆᑦᑑᑎᒋᓗᒍ, ᐸᓖᓯᓐᖑᐊᖅ ᐱᓕᕆᒋᐊᓕᖓ 
ᑭᐳᑦᑎᑕᐅᓗᓂ. ᐸᓖᓯᒃᑰᔪᑦ RCMP ᐱᓕᕆᒋᐊᖃᖅᑐᑦ ᐃᑲᔪᕐᓗᑎ 
ᐱᓕᕆᒋᐊᓕᖏᓐᓄᑦ ᐃᓄᐃᑦ, ᓇᓗᓇᐃᖅᓯᒪᔪᓂᑦ ᐊᒻᒪ ᐃᓗᐊᓃᑎᑕᐅᔪᓂᑦ 
ᐱᔾᔪᑎᖏᓐᓂ, ᐃᓚᒋᓕᐅᑎᓯᒪᔪᑦ ᐊᑐᖅᑕᐅᔪᒥᑦ ᐊᓯᐊᒍᑦ ᐋᓪᓚᐅᓪᓗᓂ 
ᐸᓖᓯᒃᑯᓐᓄᑦ RCMP. ᓴᖑᑎᑦᑎᒐᔭᖅᑐᖅ ᒫᓐᓇᐅᔪᒥᑦ ᐱᓪᓚᕆᐅᔪᒥᑦ, 
ᐃᓗᐊᓂ ᐸᓖᓯᓐᖑᐊᑦ ᐱᓕᕆᒋᐊᖃᖅᑕᖏᓐᓂ ᐅᓕᒋᔭᖓ 
ᖃᓄᐃᑦᑑᓂᕆᓚᐅᖅᑕᖓᓄᑦ ᐊᒻᒪ ᓂᕈᐊᖅᑕᐅᓯᒪᓂᒃᑯᑦ ᐊᑑᑎᖃᖅᑐᓂ 
ᐊᑎᖓᓄ, ᓂᐊᖁᖓᓂ.

6. ᐊᑐᓕᖁᔭᐅᔪᑦ

ᑖᒃᑯᐊ ᐊᑐᓕᖁᔭᐅᔪᑦ ᑐᕌᖅᑐᑦ ᕿᓚᒥᐅᔪᒧᑦ ᐊᒻᒪ ᕿᑎᕋᖅᑐᒧᑦ ᐊᑯᓂᐅᓂᖓ 
ᑐᕌᒐᖏᑦ, ᐊᑯᓂᐅᔪᒧᑦ ᑐᕌᒐᖓ ᓄᓇᕗᒻᒦᑦᑐᓂ ᐃᓄᓐᓄᑦ ᑐᑭᒧᐊᖅᑎᑕᐅᔪᓂᑦ 
ᐸᓖᓯᒃᑯᓐᓂ ᐱᔨᑦᑎᖅᑕᓂᑦ ᑲᓇᑕᒥ ᐸᓖᓯᒃᑯᓄᓪᓗ ᐅᕝᕙᓘᓐᓃᑦ ᐊᓯᖏᓐᓂ ᐸᓖᓯᓂᑦ 
ᑎᒥᐅᔪᓂᑦ ᐃᑲᔪᖅᑐᐃᔪᑦ ᐃᓄᓐᓄᑦ ᑐᑭᒧᐊᖅᑎᑕᐅᔪᓂᑦ ᐸᓖᓯᓂᑦ ᐱᔨᑦᑎᖅᑕᓂᑦ 
ᑐᔅᓯᕌᖑᑎᓪᓗᒋᑦ ᐊᒻᒪ ᐊᖏᕈᑎᒧᑦ.
ᐊᒥᓲᓗᐊᖅᑐᑦ ᖃᐅᔨᒪᔭᐅᖏᑦᑐᑦ ᒥᔅᓴᐅᓴᓪᓗᒍ ᐊᑯᓂᐅᔪᒧᑦ ᐊᑐᓕᖁᔭᐅᔪᑦ, ᐱᓗᐊᖅᑐᒥᑦ ᐃᓱᒪᒋᓪᓗᒋᑦ ᐊᖏᔪᒥᑦ 
ᐊᖏᓂᖓ ᑲᑎᒪᖃᑎᖃᕐᓗᓂ ᓴᖅᑭᖅᑳᕆᐊᖃᖅᑐᖅ. ᑖᓐᓇ ᐱᓇᓱᐊᖅᑕᐅᔪᖅ ᐱᓗᐊᖅᑐᒥ ᓇᓗᓇᐃᖅᑕᐅᓯᒪᓂᖏᑦ 
ᐱᔾᔪᑎᒋᓪᓗᒍ ᖁᕝᕙᓯᓐᓂᖓ ᖃᓪᓗᓈᓄᑦ ᐊᐅᓚᑕᐅᓂᖓ ᐊᓂᒎᔾᔭᐅᖅᑳᕆᐊᖃᖅᑐᖅ. 

ᐊᑕᖏᓕᒫᖅᑐᒍ, ᐱᓇᓱᐊᖅᑕᖏᑦ ᑖᒃᑯᐊ ᐊᑐᓕᖁᔭᐅᔪᑦ ᐱᑕᖃᕆᐊᖃᖅᑎᑦᑎᔪᑦ ᐱᒋᔭᐅᔪᑦ ᐃᓄᓐᓄᑦ, ᐃᓱᒪᖅᓱᖅᑐᑦ 
ᓄᓇᕗᒻᒥ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗᑦᑕᐅᖅ ᑎᒥᒋᔭᖏᑦ ᖃᓄᑐᐃᓐᓇᖅ ᐱᓇᓱᐊᕐᓗᑎ ᐱᔪᓐᓇᐅᑎᖏᓐᓂ 
ᑭᓱᓕᕆᔾᔪᑎᖃᖅᑎᑦᑎᓗᑎ ᐊᒻᒪ ᓈᒻᒪᑦᑐᓂᑦ ᐱᔪᓐᓇᐅᑎᖃᓂᕐᒥᑦ ᑐᕌᖅᑐᓂᑦ ᑖᓱᒧᖓ ᓇᒻᒥᓂᖅ ᐊᐅᓚᑦᑎᓂᕐᒧᑦ 
ᑐᕌᒐᖓᓂ, ᐊᒻᒪ ᓴᓂᕐᕙᕆᐊᕐᓗᑎ. 

ᕿᓚᒥᐅᔪᒧᑦ ᐊᑯᓂᐅᓂᖓ

ᐃᓄᐃᑦ ᑲᑐᔾᔨᖃᑎᒌᑦ: 
#1 ᓴᖅᑭᑎᑦᑎᓗᑎ ᐱᓕᕆᐊᓂᑦ ᐊᐅᓚᑦᑎᓂᕐᒧᑦ ᑎᒥᐅᔪᒥᑦ 

ᐋᖅᑭᔅᓯᓗᑎ ᐸᕐᓇᐅᒻᒥᑦ ᑲᒪᒋᔭᖃᖅᑐᓂᑦ ᐊᐅᓪᓛᖅᑕᐅᓂᖏᑦ 
ᐸᓖᓯᓕᕆᓂᕐᒧᑦ ᑲᓇᑕᐅᑉ ᐸᓖᓯᒃᑯᖏᓐᓂ ᐊᒻᒪ ᑐᕌᖅᑐᒥᑦ 
ᐃᓄᓐᓄᑦ ᑐᑭᒧᐊᖅᑎᑕᐅᔪᓂᑦ ᐱᓇᓱᐊᖅᑕᐅᔪᓂᑦ ᓄᓇᕗᒻᒥ, 
ᐃᓱᒪᒋᔭᖃᖅᑐᑎ ᐃᓄᐃᑦ ᐅᖃᐅᓯᖓ ᐊᒻᒪ ᐱᖅᑯᓯᖏᓐᓄᑦ 
ᐊᑐᖅᑕᐅᕙᑦᑐᑦ, ᐊᕕᑦᑐᖅᓯᒪᔪᓄᑦ, ᒐᕙᒪᒃᑯᑦ ᐊᒻᒪ ᑲᓇᑕᒥ 
ᐸᓖᓯᒃᑯᑦ ᐃᓚᒋᔭᐅᖃᑕᐅᓂᕐᒧᑦ. ᐃᓚᒋᔭᐅᔪᑦ,ᑐᕌᒐᖓ 
ᐊᒻᒪ ᐊᑯᓂᐅᓂᖓᓄ ᓇᓗᓇᐃᖅᓯᒪᔪᒧᑦ ᑐᕌᒐᖏᑦ 
ᓇᓗᓇᐃᖅᑕᐅᓂᐊᖅᑐᑦ ᑎᒥᐅᔪᒧᑦ.

#2 ᐃᖅᑲᓇᐃᔭᖅᑎᑦᑎᓗᑎ ᐱᓕᕆᔨᒥ ᐃᑲᔪᖃᑦᑕᖅᑐᒥ 
ᐃᖅᑲᓇᐃᔮᒥᑦ ᐊᑐᓂ ᓄᓇᕗᒻᒥ ᓄᓇᓕᓐᓂ ᐱᖅᑯᓯᓄᑦ 
ᐋᔩᑦᑎᐅᓗᓂ ᐊᒻᒪ ᑐᓵᔨ ᑲᓇᑕᒥ ᐸᓖᓯᒃᑯᓐᓄᑦ, 
ᓄᓇᓕᓐᓂᑦ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ, ᐊᒻᒪ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ.

ᑲᓇᑕᒥ ᐸᓖᓯᒃᑦ: 
#3 ᐊᑐᓕᖅᑎᑕᐅᓗᓂ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ 

ᖃᐅᔨᓴᓂᕐᒧᑦ ᐱᓕᕆᐊᖅ, HealthIM, ᐊᑐᖅᑕᐅᔭᕇᖅᑐᑦ 
ᐊᓯᖏᓐᓂ ᒐᔭᒪᖃᕐᕕᐅᔪᓂᑦ ᓄᓇᕗᒻᒥ. 

#4 ᐃᓚᒋᔭᐅᖃᑕᐅᓗᑎ ᐱᓕᕆᐊᓂᑦ ᐊᐅᓚᑦᑎᓂᕐᒧᑦ ᑎᒥᐅᔪᒥᑦ 
ᑐᑭᒧᐊᖅᑎᑕᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᑲᒪᒋᔭᖃᕐᓗᑎ ᐊᐅᓪᓛᖅᑕᐅᓂᖓ ᐸᓖᓯᓕᕆᓂᕐᒧᑦ 
ᑲᓇᑕᐅᑉ ᐸᓖᓯᒃᑯᖏᓐᓂ ᐊᒻᒪ ᑐᕌᕐᓗᑎ ᐃᓄᓐᓄᑦ 
ᑐᑭᒧᐊᖅᑎᑕᐅᔪᑦ ᐱᓇᓱᐊᖅᑕᐅᔪᑦ. 

ᐃᓄᓐᓄᑦ ᒐᕙᒪᐃᑦ: 
#5 ᐱᑕᖃᖅᑎᑦᑎᓗᑎ ᐱᑕᖃᕆᐊᖃᖅᑐᓂᑦ ᑭᓱᓕᕆᔾᔪᑎᓂᑦ, 

ᐃᑲᔪᖅᑕᐅᓂᕐᒧᑦ ᐊᒻᒪ ᐃᓚᒋᔭᐅᖃᑕᐅᓂᕐᒧᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᑲᓇᑕᒥ 
ᐸᓖᓯᒃᑯᑦ, ᒪᓕᓐᓂᖃᖅᑐᑎᑦ ᓇᒻᒥᓂᖅ ᖃᐅᔨᓴᓂᕐᒧᑦ 
ᐱᔭᕆᐊᖃᖅᑕᖏᓐᓂ, ᐊᑐᓕᖅᑎᓂᐊᕐᓗᒋᑦ ᐊᑐᓕᖁᔭᐅᔪᑦ 
#1 ᑎᑭᑦᑐᒍ #4 ᐊᒻᒪ #8 ᑎᑭᑦᑐᒍ #13. ᑭᓱᓕᕆᔾᔪᑏᑦ 
ᐃᓂᖓᓃᒋᐊᓖᑦ ᐃᓗᐊᓂ ᐊᑕᐅᓯᕐᒥ ᐊᕐᕌᒍᒥ ᐅᑯᐊ ᐅᓂᒃᑳᑦ 
ᓴᖅᑭᖅᑎᑕᐅᑎᓪᓗᒋᑦ.

#6 ᑭᒃᑯᑐᐃᓐᓇᕐᓄ ᐃᓄᓐᓄᑦ ᐊᒻᒪ ᐱᔭᔅᓴᐅᑎᓪᓗᒋᑦ ᓄᓇᕗᒻᒥᐅᓄᑦ 
ᓇᓗᓇᐃᔭᖅᓯᒪᓂᖏᑦ ᐊᓪᓚᐃᐃᑦ ᐊᒻᒪ ᐃᓄᐃᑦ ᐸᓖᓯᓕᕆᓂᕐᒧᑦ 
ᐱᓕᕆᐊᖅ (FNIPP) ᐊᖏᕈᑎ ᒐᕙᒪᒃᑯᖏᓐᓂ 
ᓄᓇᕗᑦ ᐊᒻᒪ ᑲᓇᑕᒧᑦ ᐊᒻᒪ ᓇᓗᓇᐃᔭᖅᓯᒪᓂᖏᑦ 
ᐋᔩᖃᑎᒌᓐᓂᕐᒧᑦ ᐱᕙᓪᓕᐊᓂᖓ ᐊᐱᖅᑯᑕᐅᔪᖅ ᐱᓕᕆᐊᓄᑦ 
ᐊᐅᓚᑦᑎᓂᕐᒧᑦ ᑎᒥᒧᑦ. 

#7 ᐃᖅᑲᓇᐃᔭᖃᑎᒋᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪ  V 
ᐊᕕᑦᑐᖅᒪᔪᒧᑦ ᑲᑐᑎᓗᑎ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᒪᑎᑕᕐᓂᑦ ᐸᓖᓯᓂᓪᓗ ᐅᐸᖃᑕᐅᖃᑦᑕᕐᓗᑎ ᐅᖄᓚᔪᓄᑦ 
ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᖅᑐᓄᑦ.

ᕿᑎᐊᓄᑦ ᐊᑯᓂᐅᓂᖓ

ᐃᓄᐃᑦ ᑲᑐᔾᔨᖃᑎᒌᑦ: 
#8 ᐊᑖᓂ ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᑎᒥᖓᑦ, ᓴᖅᑭᖅᑎᑕᐅᓗᓂ 

ᐱᕙᓪᓕᐊᓂᖓ ᓄᓇᓕᓐᓂᑦ ᑲᑎᒪᖃᑎᖃᓂᕐᒧᑦ ᓄᓇᓕᓕᒫᓂᑦ 
ᓄᓇᕗᒻᒥ ᓇᓗᓇᐃᕐᓗᒍ ᑕᑯᓐᓇᖅᑕᐅᓂᖓ ᐸᓖᓯᓕᕆᓂᖅ. 
ᐊᐱᕆᓗᒋᑦ ᒪᒃᑯᑦᑐᑦ ᐊᒻᒪ ᐃᓐᓇᐃᑦ ᓯᕗᓪᓕᖅᐸᒥ 
ᐃᓱᒪᒋᔭᖏᓐᓂ ᐊᑦᑕᓇᖏᑦᑐᒥ ᐊᒻᒪ ᓴᐳᒻᒥᔭᐅᔪᒥᑦ 
ᓄᓇᓕᒻᒥ ᐱᑕᖃᖅᑎᓐᓇᒋᑦ ᑲᓇᑕᒥ ᐸᓖᓯᒃᑯᑦ ᑖᓐᓇ ᓄᑖᖅ 
ᑕᑯᓐᓇᖅᑕᐅᔪᖅ ᑐᓐᖓᕕᖃᕐᓗᓂ ᐃᓄᑦ ᐱᖅᑯᓯᖏᓐᓂ. 

#9 ᐊᑖᓂ ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᑎᒥᖓᑦ, ᓴᖅᑭᖅᑎᑕᐅᓗᓂ 
ᐱᕙᓪᓕᐊᓂᖓ ᑲᑎᓐᖓᖃᑎᒌᑦᑐᓂᑦᓯᓚᑖᓂ ᓄᓇᕗᒻᒥ 
ᐊᓯᖏᓐᓂ ᓄᓇᖃᖅᑳᖅᓯᒪᔪᓂᑦ, ᐃᒪᐃᓈᖅᑕᐅᔪᑦ 
ᐅᕕᓂᐅᖃᑎᒋᖏᓐᓂᖓᓄ, ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ 
ᓄᓇᓕᒻᒥᐅᑕᐃᑦ ᑎᒥᐅᔪᑦ ᐃᓚᒋᔭᐅᔪᑦ ᐸᓖᓯᓕᕆᓂᕐᒥᑦ 
ᐃᓱᒫᓘᑕᐅᔪᓂᑦ ᓇᓗᓇᐃᖅᓯᒪᔪᒥᑦ ᑐᕌᖅᑐᑎ ᓄᐊᑦᑎᓂᕐᒧᑦ 
ᐱᐅᓛᓂᑦ ᐊᑐᖅᑕᐅᕙᑦᑐᓂᑦ ᐊᒻᒪ ᐃᓕᑕᐅᓯᒪᔪᓂᑦ ᓇᒻᒥᓂᖅ 
ᑭᒡᒐᖅᑐᐃᓂᕐᒧᑦ ᐸᓖᓰᑦ. ᑖᓐᓇ ᐱᖃᓯᐅᔾᔨᔭᕆᐊᓕᒃ 
ᐱᓕᕆᖃᑎᖃᕐᓗᓂ ᐊᓯᖏᓐᓂ ᓇᒻᒥᓂᖅ ᐊᐅᓚᔪᓂᑦ 
ᐊᓪᓚᐃᑦ ᑲᑐᔾᔨᖃᑎᒌᖏᓐᓂ ᐊᒻᒪ ᑐᑭᓯᔭᐅᓂᖏᓐᓄᑦ 
ᐊᑐᖅᑕᐅᖃᑦᑕᖅᓯᒪᔪᑦ ᓄᓇᓕᓐᓄᑦ ᐱᔨᑦᑎᖅᑕᖏᓐᓂ. 

#10 ᐊᑖᓂ ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᑎᒥᖓᑦ, ᓴᖅᑭᖅᑎᑕᐅᓗᓂ 
ᐱᕙᓪᓕᐊᓂᖓ ᓄᓇᕗᒻᒧᑦ ᑐᕌᖓᔪᒥᑦ ᐊᒻᒪ ᐃᓄᐃᑦ 
ᕿᑎᐊᓃᓪᓗᑎ. ᑮᓇᐅᔭᖃᖅᑎᒍᓐᓃᕐᓗᒋᑦ ᐸᓖᓯᒃᑯᑦ 
ᖃᐅᔨᓴᖅᑕᐅᓂᖏᑦ ᐅᓂᒃᑳᑦ ‑ ᑕᒪᓐᓇ ᖃᓄᖅ 
ᑐᑭᖃᕐᓂᖓ ᐊᒻᒪ ᑕᑯᔅᓴᐅᓂᖓ ᓄᓇᕗᒻᒥ ᐃᓄᓐᓄᑦ? 
ᐱᖃᓯᐅᑎᔭᐃᓐᓇᕆᓗᒋᑦ ᐱᓕᕆᖃᑕᐅᔪᑦ ᐃᓄᓐᓂᑦ 
ᐊᑦᑕᓇᐃᖅᓯᒪᑎᑦᑎᓂᕐᒧᑦ, ᐱᖃᓯᐅᑎᓪᓗᑎ ᑲᓇᑕᒥ ᐸᓖᓯᒃᑯᑦ, 
ᑭᓯᐊᓂ ᓇᓗᓇᐃᖅᓯᓂᖃᕐᓗᑎ ᐊᓯᖏᓐᓂ ᓄᓇᓕᒻᒥ 
ᐱᔨᑦᑎᕋᐅᑎᖃᖅᑎᑦᑎᔪᓂᑦ, ᐱᖃᓯᐅᑎᓪᓕᑎ ᓄᓇᕗᒻᒥ 
ᐱᓕᕆᖃᑎᖏᑦ ᐅᑯᓄᖓ FASD ᐅᔾᔨᕈᓱᑎᑦᑎᓂᕐᒧᑦ 
ᐊᒻᒪ ᐃᓕᓐᓂᐊᓂᕐᒧᑦ. 

#11 ᐊᑖᓂ ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᑎᒥᖓᑦ, ᐃᓕᔭᐅᓂᖏᑦ 
ᖃᐅᔨᔭᐅᔪᑦ ᓄᓇᕗᓕᒫᒥ ᑲᑎᒪᖃᑎᖃᕐᓂᐅᔪᑦ, ᓯᓚᑖᓂ 
ᓄᓇᕗᑦ ᑲᑎᓐᖓᖃᑎᖏᑦ (ᐱᖃᓯᐅᑎᓪᓗᑎ ᖃᐅᔨᓴᓂᕐᒧᑦ 
ᓇᒻᒥᓂᖅ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ) ᐊᒻᒪ 
ᑮᓇᐅᔭᖃᖅᑎᑕᐅᒍᓐᓃᕐᓗᑎ ᐸᓖᓯᒃᑯᑦ ᓅᑦᑎᑕᐅᒋᐊᕐᓂᖓ 
ᐃᓱᒪᒋᔭᖏᑦ ᐱᓕᕆᑎᖃᑦᑕᕈᓐᓃᕐᓗᒋᑦ ᐸᓖᓯᒃᑯᑦ 
ᖃᐅᔨᔾᔪᑎᐅᓗᑎ ᐸᕐᓇᐅᒻᒧᑦ ᐊᐅᓪᓛᐸᓪᓕᐊᓂᖓᓄᑦ 
ᐸᓖᓯᓕᕆᓂᖅ ᐊᑖᓂ ᓄᓇᕗᑦ ᑐᓐᖓᕕᒃ ᑎᒥᖓᑦ 
ᐱᔪᓐᓇᐅᑎᖃᕐᕕᖓᓂ. 

#12 ᐊᑖᓂ ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᑎᒥᖓᑦ, ᓴᖅᑭᖅᑎᑕᐅᓗᓂ 
ᐱᕙᓪᓕᐊᓂᖓ ᐊᐅᓪᓛᐸᓪᓕᐊᓂᖓᓄ ᐸᓖᓯᓕᕆᓂᕐᒧᑦ 
ᐊᐅᓚᓂᖓ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪ ᑲᓇᑕᒥ ᐸᓖᓯᒃᑯᑦ 
ᐊᒻᒪ ᐊᑖᓂ ᓇᒻᒥᓂᖅ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᖅ ᐊᑖᓂ 
ᓄᓇᕗᑦ ᑐᓐᖓᕕᒃ ᑎᒥᖓᑦ. 

ᐃᓄᓐᓄᑦ ᒐᕙᒪᐃᑦ:
#13 ᓴᖅᑭᑎᓪᓗᒍ ᓄᓇᕗᒻᒥ ᒪᓕᒐᖅ ᑐᕌᕐᓂᖃᖅᑐᖅ 

ᓄᓇᕗᒻᒥ ᓴᓇᔭᐅᓯᒪᔪᑦ ᐸᓖᓰᑦ, ᑲᑎᒪᖃᑎᖃᕐᓗᑎ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪ ᐊᑖᓂ ᐱᓕᕆᐊᓄᑦ 
ᐊᐅᓚᑦᑎᓂᕐᒧᑦ ᑎᒥᖓᑦ. 

ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᖓᓕᕐᓂᖏᑦᑕ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᑦ: ᐸᓖᓯᓕᕆᓂᕐᒧᑦ 35



ᐃᓱᐊᓂ ᑎᑎᕋᖅᓯᒪᔪᑦ

2. ᓇᓗᓇᐃᖅᑕᐅᓂᖏᑦᓇᓗᓇᐃᖅᑕᐅᓂᖏᑦ

